
    Taniqli shoir Usmon Azimning bu kitobiga uning sara she’rlari jamlandi. Bu to‘plamda shoir ijodiga xos bulgan asosiy mavzu – Dunyoni va Insonni mukammal ko‘rish orzusida yashagan shaxs armoni butun ko‘lami, qarama-qarshiliklari, fojiayu quvonchi, hasratu umidlari bilan gavdalanadi. Shoir Dunyoni samimiy yozadi. Shoir she’ri aylangan Dunyo kitobxon his kilib turgan dunyoning suratiga juda yaqin va shu bilan birga allaqanday nurlangan, ko‘ngilga va ruhga madad berguvchidir.


    


    


    * * *


    


    Tong titraydi kech kuzakning quchog‘ida,


    Yulduzlarni o‘chirmoqda gulgun shafaq.


    Jonim, qalbim she’riyatning pichog‘ida...


    Zamin — tilsim, osmon — tilsim... she’r — beshafqat!


    


    Men qiynaldim. Xayolimning qanotida

    Dengizlarni ko‘targancha tolib uchdim.

    Yulduzlarni ko‘p ko‘rganman hayotimda,

    Dengizdagi yulduzlarni keldi quchgim.


    


    Ko‘kka boqdim, o‘t tutashdi jonim aro...

    Qat-qat bulut qatlarida ne sir-asror!

    Hayrat ichra o‘ldirgusi meni samo,

    Ona zamin, ucha qolay, qo‘yib yubor!


    


    Men yor dedim.. Laylimi yo, Shirinmi yo!

    Yoki endi tug‘ilajak biror malak?

    Mana, men, deb ko‘z oldimda bo‘ldi paydo,

    Mana, men, deb she’rdan boqdi yakto yurak.


    


    Yulduzlarni o‘chirmoqda gulgun shafaq,

    Tong titraydi kech kuzakning quchog‘ida,

    She’r yozilar... Qiynoq, senga bo‘lsin sharaf,

    Jonim, qalbim she’riyatning pichog‘ida...


    


    Hali butun ro‘yi jahon she’r bo‘lajak,

    Faqat bekor bilib orom quchog‘ini —
Bu dunyoni sirga ko‘mib yashash kerak,

    Qalbga sanchib she’riyatning pichog‘ini!


    


    


    


    

  


  
    «DARS» KITOBIDAN


    1986


    


    


    * * *


    


    Bir qishloqda yashaydi o‘g‘lon,

    Oddiygina dehqonning o‘g‘li.

    U boqadi olamga hayron,

    Nelargadir to‘ladi ko‘ngli.


    


    U boqadi zangor osmonga,

    Bir zumgina qoladi qotib.

    Zangor osmon dehqon o‘g‘longa

    Nimanidir qiladi tortiq.


    


    Ma’ragancha qirlarda qo‘zi,

    Dikir-dikir yugurgani on,

    Ne uchundir lovullar ko‘zi,

    Titroq ichra qoladi o‘g‘lon.


    


    U quvonchdan hayqirar, ba’zan

    Sharsharalar aqlini olar.

    Nimanidir sharshara birdan —

    Jajjigina yurakka solar.


    


    Nasib bo‘lsa o‘sha “nimadir”

    Jajji qalbda boshlar talvasa,

    Tug‘iladi shunda bir shoir,

    She’r misoli yuragi toza.


    


    


    * * *


    


    Meni seving,


    Mendan nafratlaning —


    Boshqasiga ruxsat bermayman.


    


    Men sizni sevaman


    Vl nafratlanaman,


    Mayda tuyg‘ularni ko‘rmayman ravo.


    


    She’r yozaman — sevgi,

    She’r yozaman — nafrat.


    


    Siz bo‘lsa, la’natilar,

    Aldaysiz meni,

    Qo‘lda xanjar tutib

    “Sevaman” deysiz.


    


    Qo‘rqmang,


    Rostini ayting,


    Balki sizni


    O‘shanda sevib qolarman,


    Mana, men


    Sizga


    Nafratim va sevgimni


    Har bitta she’rimda


    Aytayapman-ku!


    


    Balki shuning uchun


    Mendan


    Nafratlansangiz ham


    Sevgilingizga


    She’rlarimni yoddan o‘qib berasiz.


    


    Men sizning rost gaplaringizni


    Sevligimga


    Aytaman qachon?..


    


    


    LO‘LI QIZ QO‘SHIG‘I


    


    Men yo‘llarda tug‘ilganman,

    Ayrilmasman yo‘llardan.

    Umrim o‘tar yo‘llar bilan,

    Kezib-kezib o‘larman.


    


    Bugun bo‘lsa yuragimga

    Hamdam begona tuyg‘u.

    Bu tuyg‘ular o‘tkinchidir,

    Faqat shu yo‘llar mangu.


    


    O‘tar edim bir qishloqdan,

    Aqlim oldi bir o‘g‘lon.

    Qololsaydim shu qishloqda,

    Yashar edim bearmon.


    


    Ul yigitga yor bo‘lishni,

    Orzu qilaman, orzu.

    Ammo orzu o‘tkinchidir

    Faqat shu yo‘llar mangu.


    


    Lovullaydi jajji gulxan,

    Unga boqib o‘ylayman.

    Qo‘lga olib childirmani,

    G‘amlarimni kuylayman.


    


    Muhabbatim dovul misol,

    Qalbimga solar g‘ulu.

    Ammo sevgi o‘tkinchidir,

    Faqat shu yo‘llar mangu,


    


    Ketmas bo‘lsa muhabbatim,

    Qalbimda qolsa turib,

    Uni sira ayamasman,

    O‘ldiradurman bo‘g‘ib —


    


    Har narsani yengadurman,

    Muhabbat oddiy g‘am-ku!

    U o‘tkinchi... o‘tib ketar...

    Faqat shu yo‘llar mangu.


    


    


    SHE’RIYAT


    


    Ko‘zlari chaqmoq tulpor,

    Tuyog‘i chaqmoq tulpor.

    Suvliq lablarin yirtgan,

    Yollari bayroq tulpor.


    


    Bir bosgan izing guldan,

    Bir bosgan izing kundan,

    Quyosh bo‘lib lang‘illab,

    Ajrab borasan tundan!


    


    O‘jar tulpor, tong tulpor,

    Yo‘llari osmon tulpor,

    Parvozingga kuch bo‘lsin,

    Berayinmi jon, tulpor?!


    


    Samolarda uch sho‘x-sha’n,

    Mayli, yerda qolsin tan.

    Ey, qaldirg‘och qanotim,

    Sen mening mast ruhimsan!


    


    Vujudi olov tulpor,

    Yonasan lov-lov tulpor,

    Tortgan aravang —zamin,

    Olovli yalov tulpor.


    


    Ko‘zlari chaqmoq tulpor,

    Tuyog‘i chaqmoq tulpor,

    Suvliq lablarni yirtgan

    Yollari bayroq tulpor...


    


    


    TUSH


    


    Gunohkorni eng odil hakam

    O‘ldirmoqqa ayladi hukm.

    ...Ergashaman jallod ortidan,

    “Meni os”, deb qilaman zug‘um.


    


    Qo‘riqchilar boqadi hayron,

    Hech kim menga demaydi: “To‘g‘ri!..

    Sen bir mo‘min, begunoh inson,

    O‘lishi shart, axir, u — o‘g‘ri!”


    


    Jovdirayman jallod qoshida:

    O‘ylab topgin biror bir imkon,

    Qop kiygizmay turgin boshiga,

    Uning uchun men berayin jon”.


    


    “U — poraxo‘r”, deydi xaloyiq,

    Men o‘rtaga qo‘yib jonimni,

    Deyman: “Yo‘q, u yashashga loyiq,

    Qonun, to‘kkin mening qonimni”.


    


    “U sevgisin sotdi”, qichqirar

    Bir ayolning qasoskor ko‘zi;

    Tiz cho‘kaman: “Singlim, muqarrar

    Buyuk nomzod o‘limga o‘zim!”


    


    ...Va tomosha chiqar avjiga,

    Endi qurbon kutmagay shafqat.

    Nog‘oralar zarbi mavjida

    Titray boshlar ufqda shafaq.


    


    Bosh uraman dor og‘ochiga;


    — Meni o‘ldir, ozod bo‘lsin u!

    Shunda jallod kelar qoshimga:


    — Axir, zarra gunohing yo‘q-ku!


    


    — Aybsizligim — bir o‘limga teyg,

    Men uchun ham jallod, dor qurgin,

    Hamma gunoh qildi — ko‘rdim men,

    Hamma gunoh qildi — jim turdim…


    


    


    BUYUMLAR HAQIDA BALLADA


    


    Burilib bo‘lmaydi xonamiz ichra,

    (Ehtiyot bo‘lsang-chi!) to‘rt taraf buyum,

    Olamda kezaman ko‘zlarim xira,

    Tegramda aylanar buyumdan quyun.


    


    — Ishla— Nima uchun?— Yugur!— Nimaga?


    — Televizor kerak!— Mashina!— Buyum...

    Bir yilki, boqmadim to‘yib dunyoga,

    Sevgilim, unutdim maysalar bo‘yin.


    


    — Javon kelgan ekan...Yuring...Ketdik...Tez!

    Usiz odammiz deb aytolamizmi?


    — Sevgilim, olislab ketmaymizmi biz,

    Sevgilim, orqaga qaytolamizmi?


    


    Yaxshilab ko‘taring, yerga tegadi,


    Bu — yillik mehnatga to‘langan tovon.


    — Sevgilim, zalvori qaddim egadi,

    Yerga kirgizay deb bosadi javon.


    


    — Tanishlar o‘tmoqda — berishib salom,

    Siz ham bosh silkiting, jilmaying mayin...


    — Ko‘zim tiniyapti. Yelkamda javon,

    Jonim, odamlarni qanday ko‘rayin?


    


    — Bolajon, sen meni tanimadingmi?

    Men seni tuqqanman. Qo‘zim, onangman!


    — Onajon, bu javon shunchalar ulkan,

    Meni to‘sib qo‘ydi yorug‘ olamdan!


    


    — Keldingmi?


    O, bolam, senda gapim bor...

    Birgina so‘zingni intizor kutdim!


    — Shoshyapman... Do‘kondan mol olmoq darkor...

    Senga nega keldim? Unutdim...


    


    


    BESHAFQAT BALLADA


    


    Bu qiz bir so‘mga ham qiladi muqom,

    To‘ydan qochib chiqdi uyalib maqom.


    


    Qo‘shiq — navbatdagi bir “...xon” haqida,

    Pulni ol! Or-nomus eski aqida.


    


    Ishvani yopishtir badanga, yuzga,

    Ayniqsa, mastlarni qochirma ko‘zdan.


    


    Ishva bozori bu! Stollar — rasta!

    Torning gilofida pul dasta-dast?


    


    Anov do‘konchiga qil avval ta’zim,

    Bir dam sovumasin bir nodon bazm.


    


    Raqqosa! Xirom qil otgunicha tong,

    So‘ng uxlab olarsan kelganida shom.


    


    Uyg‘onib, yig‘larsan shom chog‘i albat,

    Agar yig‘lamasang undan ham dahshat...


    


    Raqqosa! Davrada ildam-ildam suz!..


    Nega nozing — olov, ko‘zlaring — naq muz!


    


    Ha, hayot — beshafqat! Tugadi ertak!

    “To‘xta!..” deb qichqirmas biror-bir erkak!


    


    


    * * *


    


    Osmonga ham otgum tosh,

    Gunohkor bo‘lsa quyosh.

    Gunohkor bo‘lsa quyosh,

    Qaytib tushmagaydir tosh.


    


    Osmon ham bo‘lib g‘anim,

    Qaytib tushsa — ne g‘amim!

    Bir tosh tushsa tushibdi

    Tog‘day boshimga manim.


    


    


    * * *


    


    Bu yerga keltirdi meni tasodif,

    Kimdir sherigiga latifa so‘ylar.

    Kimdir kresloda uxlaydi qotib,

    Mark Byornes turnalar haqida kuylar.

    Qarshimda lobar qiz o‘ltirar jiddiy.

    Ichmagan. Stolda qadahi lim-lim.

    Sezdingmi, xonada bir armon hidi,

    Turnalar olamda uchmoqda, singlim!

    Kimgadir yoqmadi bu ma’sum qo‘shiq...

    Boshlandi mashina haqida bahslar,

    Bir juft qiyshanglaydi o‘zicha jo‘shib,

    Yangi nag‘ma emish ajnabiy raqslar.

    Qaydasan, Marks Byornes? Kuylagin ezib,

    Olifta, nahs bosgan davra cho‘ksin tiz.

    ...Ketaman, tun bo‘yi darbadar kezib,

    Turnalarim bilan qolgani yolg‘iz...

    Na bo‘ldi, bu sening tashrifingmi, she’r?

    Boshimni tark etmas o‘jar bir xayol...

    Lobar qiz davraga yaxshi qoling der,

    Va jo‘nar hammani qoldirgancha lol,

    Ishqiboz yigitcha topolmas tadbir:


    — Nimaga? Ne bo‘ldi? Shunday tunda... Bas...

    O‘jar qiz xo‘rsinar:


    — Tushuning, axir,


    Mark Byornes kuylaydi, hech kim tinglamas!..


    Qaytmagin! Yuraklar bordir olamda —


    Ki, ular pok hislar yurti — vatani.


    Ularni izlab top,


    Hech bo‘lmaganda,


    Turnalar uchganda g‘amgin boqqani.


    


    


    BIR DARAXTNING SO‘NGGI QO‘SHIG‘I


    


    Men shunday yaraldim:


    Sumbatim egri,


    Gullarim qalblarga solmas hayajon.


    Mevamga hech kimning tushmagan mehri,


    Bargim — chumoliga bo‘lmas soyabon.


    


    Alvido! Men endi maqsadga yetdim,

    Bog‘doshlar, so‘ng yo‘lga kuzating, qani...

    Men o‘tin bo‘lgani uzlatga ketdim,

    Men ketdim, do‘stlarim, olov bo‘lgani!


    


    


    * * *


    


    Siqilib ketasan...


    Uyingning to‘rt devori


    Ombirning tishlariday dahshatli boqar,


    Sovuq boqar...


    Sovuq!


    Hozir jipslashadi shift bilan gilam.


    Ko‘kragingga sig‘may talpinayotgan yuraging


    Pajmurda gavdangdan otilib chiqadi-da,


    Yerga yiqiladi qonga belanib,


    Agar sen hozir...


    Agar sen...


    Uyingning eshigi lang ochiladi:


    — Salom shovqin,


    Salom ko‘cha!


    Bag‘ringga olgin!


    Lablaring nenidir shivirlar shodon.


    Birdan his qilasan: zamin-zamin emas,


    Ufqlardan tortib ostonanggacha


    Shovullab, lovullab yotgan bir dengiz.


    Ko‘zingda porlaydi botayotgan quyosh


    Va birdan sezasan: odamlar emas,


    Kemalar ko‘chadan o‘tmoqda suzib —


    Ishxonaga emas, mayxonaga emas,


    Amerika ochgani ketmoqda ular.


    Ularni hayqirib tabriklaging kelar,


    Va birdan anglaysan:


    Sen ham bir Kolumb.


    


    Kolumb, yelkanlarni balandroq ko‘tar.


    Kolumb, xavf-xatarga qilmagin parvo!


    Kolumb, bu dunyodan odamlar o‘tar,


    Kolumb, odamlardan o‘tmoqda dunyo.


    


    


    PARALLEL CHIZIQLAR


    


    Biz parallel chiziqlarmiz,

    Uchrashmaymiz hech qachon.

    Olg‘a qarab talpinamiz,

    Izma-izmas, yonma-yon.

    Tog‘ duch kelsa, teshish kerak,

    Xanjar bo‘lar tanamiz.

    To‘g‘ri yo‘lda lovullagan

    Chaqmoqlarda yonamiz.

    Biz parallel chiziqlarmiz!

    To‘g‘rilik — taqdirimiz.

    Umrimizga tik, to‘g‘ri yo‘l

    Quramiz har birimiz.

    Cheksizlikka yuguramiz,

    Izma-izmas, yonma-yon.

    Do‘stlarmiz-ku, ko‘rishmaymiz,

    Uchrashmaymiz hech qachon.


    


    To‘g‘ri yo‘llar charchatdi-ku,

    Ey, parallel yo‘ldoshim,

    Chaqmoqlarda, tumanlarda

    Qoldi sabru bardoshim.

    Boqqan egri chiziqlarga

    Ular ayrilaverar.

    Lahza o‘tmay yo‘llaridan

    Jim-jit qayrilaverar.

    Yel qo‘zg‘olsa, qaltirashar,

    Sokin panoh izlashar,

    Chaqmoq chaqsa, chekinishar,

    Olovlarda muzlashar,

    Men ne uchun?.. Bo‘ldi... Xayr,

    Ey, parallel yo‘ldoshim!..


    


    ...Bir kun beg‘am egrilikdan

    Aylanib to‘xtar boshim.

    Shunda sening yo‘llaringga

    Termulaman nigoron.

    Egrilikdan har lahzada

    Topdim visolu hijron —

    Ammo qolib ketaverdim,

    Bir manzilda aylanib,

    Yana yo‘lga chiqsammikin,

    Chihsammikin shaylanib.

    Visol menga kerak emas,

    Mayli, o‘ldirsin hijron...


    


    Parallelim, meni kechir.

    “Xo‘p” de yuray yonma-yon.

    Men-ku bir kun hayqiraman

    Lobachevskiy misol:

    “Parallellar kesishadi!”—

    Do‘stim, hamdam qila hol.


    


    


    KATTA LEYTENANT U.AZIMOVNING ASKARLARIGA SABOG‘I


    


    Bir, ikki...


    Tuxtang!


    Darsni boshlaymiz.


    Kecha utgan edik yugurib jang qilishni,


    ammo mudom «ura!» deb yugura olmaymiz.


    Ahvol tang bulganda


    emaklash ham shart.


    


    Emaklash haqida bugungi saboq:


    G‘animning g‘azabdan


    titragan pulemyoti,


    maysalarni o‘roqday


    qiyrata ketsa,


    mardonavor kerilgan kukragimizni


    olis galabaning shirin havolaridan


    tuldirib-to‘ldirib


    nafas olgani,


    erga yiqilamiz,


    emaylay boshlaymiz...


    Axir, g‘alabani ona-Vatanga


    tiriklar keltiradi,


    uliklar emas,


    Tirsakni ayamang,


    tizzani ayamang,


    kiyimni ayamang!


    Emaklang!


    Olg‘a!


    Xush, savollar bormi?


    Suz sizga, serjant.


    Nega men siz bilan emaklamadim?


    Menga emaklashdan kup saboq berishgan,


    ammo uddasidan chiqa olmadim...


    Xullas, ixtiyoringiz...

    Maslahatim shu:

    o‘zingizga rahmingiz kelsin!

    Boshingizni ayamang!

    Yurakni ayamang!

    Umrni ayamang!

    G‘alabani o‘liklar emas,

    tiriklar keltiradi

    ona Vatanga...


    


    


    MO‘MIN MIRZONING SO‘NGGI QO‘SHIG‘I


    


    Meni asir oldilar.

    Bedovimning badani

    Asabiy titrar, uchar...

    Olloh, karaming qani?

    Bedovim pishqiradi,

    Kishnaydi ezib-ezib,

    Jiloviga yopishgan

    Ajalning ho‘lin sezib...

    Meni asir oldilar.

    Osmon — karo, yer — qaro...

    Nega istiqbolimga

    Chiqling, sen, ey fuqaro?

    Balki bir tirik satrim

    Cho‘kkan ko‘ngling ko‘tarib,

    Uchgan g‘amxona yerdan

    Orzu osmoni sari.

    Balki yetim-esirga

    (Tiyolmay ko‘zdan yoshim)

    Ehson aylaganimda,

    Xayolkash vatandoshim,

    Boshimga toj kiygizib,

    Meni ko‘rgansan sulton —

    Jami jonzod baxtiyor,

    El — tinch, yurt — omon-omon...

    Balki ustod Alisher

    Qalbidan ko‘chgan mehr

    Yuraginga pok ruhim

    Bandlab, aylagan sehr...

    Meni asir oldilar.

    Otim suvligin chaynar,

    Nayzalari so‘lqillab,

    Qo‘llarida o‘q-yoylar,

    Qo‘riqchilar tegramda

    Qur tashlab borar hushyor.

    Dardimni aytolmayman...


    Xalq, tingla bir band ash’or:

    “Men ham ilkimda qilich,

    Ovlaganman yo‘lbars, sher!

    Dushman muzaffar o‘ldi,

    Ag‘yor falak qildi yer...”

    Meni asir oldilar...

    Bo‘g‘zimda erk qo‘shig‘i!

    Angrayib ochiladi

    Hibsxona eshigi.

    So‘ng bor olamga boqqin

    Ey, omonat hayotim!

    (Ko‘zida yosh aylanib,

    Qo‘limni yalar otim).

    Endi hech ko‘rishmaymiz,

    Oqibatli fuqaro,

    Oyoq-qo‘lim zanjirda,

    Hibsxona qop-qaro.

    To‘rt tomonda sollanar

    Xoin mushtlar ko‘lkasi...

    Nega tinch yasholmaysan,

    Bobolarim o‘lkasi?

    Nahot har zukko ahl,

    Sheryurak, temirbilak,

    Fitnalarning zarbidan

    Yo‘qlikka ketsa qulab?

    “Men ham ilkimda qilich,

    Ovlaganman yo‘lbars, sher.

    Dushman muzaffar o‘ldi,

    Ag‘yor falak qildi yer...”

    Bu tun bobom g‘o‘ldirab,

    Shirkayf boqib jahonga,

    Muhr bosar qonsirab

    Qaltiragan farmonga.

    Nizomulmulk tirjayar,

    Ta’zim aylar bosh egib.

    Jallodga “oh yo‘l” tilar

    Momom Xadichabegim...

    Hibsxona eshigi


    Shiddat bilan ochilar,

    Bir xavotir ichida

    Tosh qotadi soqchilar.

    Kir panjasin bo‘g‘zimga

    Qadar jallod Biy Jangiy...

    Qonxo‘r! Muncha titrama,

    Oyoq-qo‘lim ko‘ganli!

    Olloh, sobit sabr ber!

    O‘lim oldi talvasam

    Viqorli, sokin bo‘lsin —

    Ajalga boqay o‘ktam.

    Ko‘ksimda qotar nafas...

    Karaxt tanimdan oqib,

    Jonim oyday chiqaru

    Tumanga ketar botib.

    Qotil! Tamom... Men o‘ldim...

    Qotil! Bo‘ynimni bo‘shat!

    Ruhim el aro uchar

    Bir dasta nurga o‘xshab.

    Nurga tashna, ey xalqim,

    Men uchunmi kiyding ko‘k?

    Yosh edim — dardlaringga

    Malham bo‘lolganim yo‘q.

    Jasadim sovib borar...

    Qotil, olgin qo‘lingni,

    Allaqachon tanimga

    Joylagansan o‘limni.

    Nimadan qo‘rqayapsan?

    Titrayapsan? Hushyorsan?

    Meni yana asrlar

    Bo‘g‘moqlikka tayyorsan...

    Asriy zo‘riqish nechun?

    Axir, ushbu lahzalar

    Abadiyat toj-taxtdan

    Jirkanmog‘iga yetar!..


    


    Bu o‘rinda Mo‘min Mirzoning she’ri erkinroq bir tarzda keltirildi. Muzaffar so‘zida ikki ma’no bor: muzaffar — g‘olib, Muzaffar — Mo‘min Mirzoni hibsga olgan amakisi — Muzaffar Ho‘saynniig ismi hamdir.


    


    


    MIRZO ULUG‘BEKNING O‘KINCHI


    


    Armonlarim ushalsin deb

    Senga qaradim, osmon.

    Yulduzlaring duvva-duvva

    To‘kildi-ku boshimdan.


    

    Baland bo‘lib, past kunimga

    Qachon yarading, osmon?


    Boshlarimdan to‘kkaning u

    Yulduzlaring tosh ekan.


    


    


    ABDULLA QODIRIY


    


    Bo‘g‘zimga bahaybat qayg‘u tiqildi,

    Ko‘zimga yiqildi qop-qora bulut.

    Tizzamdan sirg‘alib kitob yiqildi,

    Birdan sinfga cho‘kdi bir hayron sukut.


    


    Partaga bag‘rimni berib yig‘ladim,

    Sukunatga aytdim: “Jon berdi... Kumush...”

    Muallim jilmayib meni tingladi,

    Boshimni siladi ham shod, ham xomush.


    


    Derazadan nari, yomg‘ir qo‘ynida,

    Gullarga badanin ko‘mardi bahor,

    Muallim termulib bahor ro‘yiga,

    Dedi: “O‘zbekiston mangu barqaror!”


    


    Yomg‘irday bir sog‘inch ko‘ksimga to‘ldi,

    Yurakka tutashdi notanish g‘ulu.

    Nogoh Vatanimni ko‘rganday bo‘ldim,

    Qodiriyning xuddi o‘zi edi u.


    


    To‘rt devordan bo‘lsa, boqardilar jim,

    Sinovchan ko‘zlarin ko‘zimga qadab,

    Hozircha suratda taniganlarim —

    Navoiy, Nodira, Gulxaniy, Mashrab...


    


    


    USMON NOSIRNING SO‘NGGI TUSHI


    


    Men, har holda, Toshkentda edim,

    Xadrasida, yo O‘rdasida.

    Es-hushimdan ayrilib turdim

    Keng shaharning qoq o‘rtasida.


    


    Tongotarga boqdim-da, birdan —

    Ko‘kragimni qoldim quchoqlab.

    Ufq nega qonga belangan,

    Kim osmonni ketdi pichoqlab?


    


    


    OYBEKNING SO‘NGGI SHE’RI


    


    Men daryoga qarmoq tashlayman,

    Ana, baliq — silkir dumini.

    Men baliqni ozod aylayman,

    Kechiraman ochko‘zligini.


    


    Bedanaga qo‘yaman tuzoq —

    Hayallamay qolar ilinib.

    “Uch, kez” deyman dalada ozod,

    Kechiraman anqovligini.


    


    Har bir guli — bir ezgu uchqun,

    Huv cho‘qqida yashnar na’matak.

    Quyoshga gul tutgani uchun

    Tikaniga qilaman toqat.


    


    Gapim tamom...Ha, men ham o‘tdim!

    Uch... Ikki... Bir... To‘xtadi yurak...

    Baliq, qo‘rqmay qarmoqni yutgin —

    Men, har holda, o‘lmasam kerak!


    


    


    MAQSUD SHAYXZODA


    


    Suratimni chizmoq uchun

    Oppoq bo‘yoq tanlading.

    Bu dunyoga nega kelib,

    Ketganimni anglading.


    


    Qo‘llarimning tasviriga

    Yugurtirding oq bo‘yoq.

    Yuzimni ham oqqa bo‘ya,

    Yuzim doim bo‘lgan oq.


    


    Kurashlarda garchi yondim,

    Shukur, vijdon beyamoq.

    Chizavergin imonimni:

    Imongoh — yurak oppoq!


    


    Xo‘sh, nimani o‘ylab qolding,

    Qanday bo‘lur tevarak?

    Ha, suratning tevaragi

    Bu dunyoi charxpalak!


    


    Bu dunyoni tushuntiray:

    Menga yaxshi so‘z bo‘ldi,

    Men duch kelsam qay odamga,

    Bir umrga do‘st bo‘ldi...


    


    Yo‘q, bekor gap, do‘stlarimdan

    Faqat yaxshilik topdim.

    Demak, surat tevaragin

    Oppoq bo‘yoqda yopgin!


    


    Qora rangga qo‘l tegizma,

    Shafqat ham kerak andak!

    Men kechirdim, nahotki, sen

    Kechirmaysan, kelajak...


    


    


    * * *


    


    Shuhrat Abdurashid xotirasiga


    


    I


    


    U kulib keladi. U yig‘lay olmas.

    Qo‘lini ko‘ksiga qo‘yar. Qo‘li qon.

    Menga uqtiradi: “Do‘stim, qo‘rqma, bas,

    Bu — shafaq! Ko‘ksimda otayapti tong”.


    


    U kulib ketadi. Tong ota olmas,

    U — saxiy. Dunyoga beradi joni.

    Do‘stim, savolim bor, qaytgin bir nafas,

    Do‘st, ne qilay quyosh ko‘milgan tongni?


    


    II


    


    Qayga borayapsan, muncha shoshmasang?

    Mashriqda miltirab sochdingu ziyo,

    Bag‘rimga nuringni to‘yib bosmasdan

    Mag‘ribda qizarding va bo‘lding ado.


    


    Yo‘ldan qoldirmayman... Do‘sti devona,

    Baribir to‘xtashga yetmagay sabring.

    Axir, mening yo‘lim yaqin — ishxona,

    Sening yo‘ling olis — kelajak sari...


    


    


    * * *


    


    Tesha aka Saydaliyev xotirasiga


    


    Go‘yo hanuz tirikday

    Siz, yana bolaligim...

    To‘rtta havaskor bola

    Termulamiz sizga jim.

    Ko‘zoynakdan boqadi

    Ko‘zlaringiz mehribon:

    “Sizlar qanot yozsangiz —

    Qo‘shiq bo‘ladi Surxon!

    Hali mo‘rtsiz. Payt kelar

    To‘lin oyday to‘lasiz.

    Ishoninglar, hammangiz

    Katta shoir bo‘lasiz”.

    Kunlar... Yillar o‘tdilar,

    She’riyat — dilda bayroq,

    Sevgi... sevgi ham keldi,

    Qalbga kirdi bir titroq.

    Kecha to‘pni she’r qilgan

    Maktab talabalari

    Kuylab ketishdi birdan

    Sevgi g‘alabalarin.

    Rangi bo‘zday muallimlar

    Yoqasini ushlashar.

    Oshiq shoirlar bo‘lsa,

    Muhabbat deb mushtlashar.

    Direktor xonasida

    Tik turgach ikki-uch bor,

    Sizga xatlar yozamiz,

    To‘lib-toshib isyonkor:

    “Nega? Ayting-chi, nega?

    Sevishimiz chindan, rost!

    O‘qing she’rlarimizni,

    Unda haqiqat, xolos”.

    Bizning sodda gaplarga

    Ichingizdan kulasiz:

    “Yozavering... Yozinglar,


    Katta shoir bo‘lasiz!”

    Keyin shahar... Dabdaba...

    Yurak ham lol, til ham lol.

    Biz baribir yozamiz

    G‘ijinishib telbahol.

    Tunov tog‘larga boqib,

    Qalbda uyg‘ongan hayrat,

    Qo‘shqavat binolarning

    Qarshisida lol, karaxt.

    “Katta shoir bo‘lasiz!”—

    Bu dalda, aziz kalom,

    Tayanch bo‘ldi dilimizga,

    Ba’zan yagona ilhom.

    ...Keyin... keyin yig‘ladik

    Yig‘ilishib to‘rtovlon,

    Sizni tashlab ketgandi

    Hayot otlig‘ bu karvon.

    Daryolarda qayiqday,

    Oqib ketdi bir shoir,

    Olamga to‘ymay, to‘ymay,

    Boqib ketdi bir shoir.

    ...Ko‘chalarda kezaman

    Dilda tuyg‘ular mayda,

    Avvalgiday she’rni deb,

    Jangga kirmoqlik qayda?

    Tortinaman bahslardan,

    Hayqirish bo‘lgan abas.

    Chunki yaxshi bilaman,

    Hamma ham sizdek emas...

    ...Agar shoir bo‘lmasam,

    (Bu balki bir bahona)

    Bariga yolg‘iz sabab,

    Yo‘qligingiz dunyoda.

    Mehribon boqishingiz,

    Bo‘lganimda bag‘ri xun...

    “Katta shoir bo‘lasan!..”

    Yetishmaydi men uchun.


    


    


    * * *


    


    Insonni tushunish kerak...


    Sizni zor etib beparvo boquvchi,


    Tushlaringizga. kiradigan jodugar ko‘zlar


    Balki mag‘rurlikdan,


    Balki hayodan,


    Sizga yulduzlardan olisroq erur.


    


    Jur’at qiling bir oz, shirin-shirin so‘z toping,

    Shabada, Nur, Osmon, Quyosh, Yer bo‘ling,

    Uning orzusi bo‘ling, qayg‘usi bo‘ling —

    O‘shanda yelkangizga boshini qo‘yib,

    Hech kimga aytmatan ul aziz so‘zni

    Ma’sum lablari-la balkim shivirlar:

    “Sevaman!”


    


    Insonni tushunish kerak!


    May hidi anqigan g‘arib qahvaxona...


    Odamlar, qadahlar, sigaret dudi,


    Kimdir oriq, qaltiroq qo‘llari bilan


    Cho‘ntagin ag‘darib (tamaki qoldig‘i to‘kilar)


    Yagona so‘mini sarflar aroqqa.


    Boring, qo‘lingizni yelkasiga qo‘ying,


    Do‘stim, deng.


    Aroqdan yaqin do‘st ko‘rmagan yurakka,


    Bahor tashrif buyursa ajabmas.


    Ajabmas, sarxush ko‘zlarda olov yonib,


    Qo‘llari musht bo‘lib tugilsa,


    “Men qaytdim yo‘limdan,


    Men sen bilan birga,


    Do‘stim...” desa ajabmas.


    Insonni tushunish kerak!


    O‘q yangradi. Endi Mayakovskiy ham yo‘q...


    Hayron yuguradi muxlisbachchalar:


    — Nimaga?


    — Aqldan ozibdimi?


    — Men ming yil yashardim o‘shancha shuhratim bo‘lsa...

    Hamon fol ochishar, hamon lol qolishar...


    


    She’riyatni qonday yurakdan siqib,

    Kurashib, hayqirib yashash osonmi?

    Dushman-ku, ko‘rinsa bo‘ladi pachoq,

    Hayiqib qoladi hatto do‘stlar ham.

    Yerdagi xudolik joniga tegib,

    Mauzerni qo‘lga olgani mahal,

    Kutgandir:


    Najotkor bir kimsa kelib,

    Ulkan shon-shuhratning soyasigamas,

    Birodarlik uchun “qalaysan”, desa.


    


    Insonni tushunish kerak!


    Kechirasizlar, orzumning qanoti uzunroq.


    Bunday bo‘lmaydi...


    Tuzalmas marazlar hali ancha bor...


    


    Biroq menga tuyuladi:

    Jami dushmanlarim,

    Sevmaganlarim —

    Men tushunmagan do‘stlarim.


    


    


    * * *


    


    Bir boshingda she’r, g‘alvasi, ro‘zg‘or tashvishi,

    Shuhrat yuki, maqtov, g‘iybat, ag‘yor qilmishi.


    


    Ba’zan dunyo dardlaridan bo‘lmaysan ogoh,

    O‘z-o‘zingga kichkinaday tuyulasan goh.


    


    Zamin — ulkan, samo — cheksiz, olam — besarhad,

    Sen nimasan? Bir zarrasan, nuqtasan faqat.


    


    Yo‘q shoirsan! Mittiman, deb g‘am chekma zinhor,

    Kengliklarga sig‘may hayqir: “Olam buncha tor!”


    


    


    QISHKI ERTAK


    


    Tog‘-dalada mast kezar chilla,

    Tunlar ayoz shunaqa zo‘rki...

    Izg‘irinli, sovuq tong palla

    Tushib qoldi qopqonga bo‘ri.


    


    Tumshug‘ini chuzib osmonga,

    G‘azab bilan uvladi bir dam.

    So‘ngra hamla qildi qopqonga,

    Qopqon bo‘lsa bardoshli, mahkam.


    


    Ko‘p urindi... oxir bemador

    Oppoq qorga chuzildi, mana.

    O‘lim oldi bandi jonivor,

    Nimalarni uylar ekan-a?


    


    Ko‘z oldiga balki kelgandir

    Dalalarni ozod kezgani.

    Poyoni yo‘q tog‘laru adir

    O‘zimniki deya sezgani.


    


    Balki tongni o‘ta boshladi...

    Kuz oldidan o‘ta boshladi...

    ...U qopqonga tushgan oyog‘in

    G‘ajib-g‘ajib uzib tashladi!


    


    Oppoq qorga qonlar oqizib,

    Oqsoqlanib jo‘nab ketgan dam,

    Bulutlardan nurlari sizib,

    Quyosh chiqdi, tugadi tong ham.


    


    Hamroh bo‘lib quyosh nuriga,

    Ovchi kelib qoldi shu nafas.

    Ovchi, quvon, seniki o‘lja,

    Majruh bo‘ri qochib qutulmas.


    


    Ovchi bo‘lsa (ovchimi o‘zi?!)

    Hayron boqib turgan qopqonga,

    Xayollarga ko‘milib o‘zi,

    Qaytib ketdi qishloq tomonga...


    


    


    * * *


    


    Chavandoz uloqdan qaytdi piyoda,


    - Ranglaringiz bir ol, ayting, ne bo‘ldi?


    - Onasi, dardimni qilma ziyoda,

    Onasi, otginam... otginam o‘ldi,


    


    Uchib borar edim misoli shamol,

    Otginam qoqildi. O‘tmasdan birpas...

    Jasadi ustida turib qoldim, lol,

    Onasi, otimdan ajraldim, xullas...


    


    Chavandoz xo‘rsindi, «uh» tortdi og‘ir -

    Bir chetga jimgina burdi yuzini.

    Balki u - erkak-da! - istamagandir,

    Xotini ko‘rishin yoshli ko‘zini.


    


    Olamni tark etdi oftobu kunduz,

    Chavandoz xo‘rsinar, o‘ylar otini.

    Eriga boqqancha mayinu ma’yus,

    Gapirmas, o‘ltirar sassiz xotini.


    


    Chavandoz xo‘rsinar... Ot qayda endi,

    Endi qaydan bulsin u rohat - lazzat?

    Xotini ham jim-jit o‘ltiraverdi,

    Na tasalli berdi va na nasihat.


    


    Chavandoz xo‘rsinar... Tong otar edi,

    Eng so‘nggi yulduzlar borardi botib,

    Xotini shivirlar: «Hech xafa bo‘lmang,

    Sizga ot olamiz uy-joyni sotib...»


    


    


    BEZOVTA TUN


    


    Ot jonsarak yer tapinar,

    Uzar tizginni.

    Tentak shamol olib kelar

    Jondor isini.


    


    Qaro tunda lovullaydi

    Bo‘rining ko‘zi.

    Qichqiraru shamol jarga

    Tashlaydi o‘zin.


    


    Chaqmoq! Yomg‘ir uriladi

    Qoya betiga.


    Qo‘ylar hurkib g‘uj bo‘ladi

    Qo‘ton chetiga.


    


    Emaklaydi bo‘ri jim-jit,

    O‘ljaga intiq.

    Tunga qarab itlar hurar...

    Qarsillar miltiq!


    


    O‘tovda tun. Cho‘pon o‘rnin

    Topar paypaslab.

    O‘g‘ilchasi kirar titrab

    O‘rniga asta...


    


    Kecha — uzun. Kecha — cheksiz.

    Kecha — g‘alayon.

    Xavotirda farzandini

    Quchoqlar cho‘pon!


    


    U to‘lg‘onar tishlariga

    Tishlab nolasin...

    Shamol yig‘lar — yetim qolgan

    Bo‘ri bolasi...


    


    


    ENG SO‘NGGI OHU HAQIDA BALLADA


    


    «Bolajon, eng baland cho‘qqiga chiqdik,

    Ammo bu cho‘qqi ham qilmagay vafo.

    Inson kelayapti ko‘tarib miltiq...

    Go‘dak iltijosi bularmish bajo.



    Tilagan, yelkasin temirlar ezgan,

    Olam bersin bizga xaloskor qanot...

    ...Alvido, zaminda beparvo kezgan,

    Temirga sigangan buyuk odamzod!»



    Ohu uchib borar zaminni tashlab,

    Yonida bolasi - chiroy sarvari.

    Ohu uchib borar ko‘zlarin yoshlab,

    Dilni o‘rtaguvchi xayolot sari.



    Odamzod nedandir bezovta, dilgir,

    Cho‘qqida quyoshday turibdi porlab.

    Miltig‘in sindirib u «oh» uradir -

    Odamzod yig‘laydi ohuni chorlab.


    


    


    * * *


    


    Ko‘zlarini ochib-yumar

    Mitta qushcha - yarador.

    Falak, unga najot yubor,

    O‘lim, bo‘lma xaridor.

    So‘ngga «oh»i - «chiriq-chiriq»

    Jon bermoqda kaftimda.

    Qushim,


    So‘ng bor orom olgan,

    Qo‘llarimning taftida.

    Xazonlarga ko‘mdim uni...

    Qoldim o‘zim yarador!

    Falak, menga najot berma,

    Olamdan bo‘l xabardor...


    


    


    * * *


    


    Moviy havo to‘lqinlarida


    O‘ynab uchdim quyoshga tomon.


    Ikki ko‘zim ammo zaminda,


    Ochman — Yerda don bor, don bor...Don!


    


    Qushman!


    Ruhning tirik shoniman!


    Ammo ochlik — la’nati qiynoq...


    Yerda don bor!


    Garchi yonida


    Ot yolidan eshilgan tuzoq.


    


    Men qaytaman quyosh yo‘lidan,

    Qanotimni tuzoq qayirgay.

    Ming yil bandi yotgum qo‘lida,

    Ming yil osmonimlan ayirgay.


    


    Ming yil umri o‘tadi tunday,

    Kuy tug‘ilar bo‘g‘zimda uzoq.

    Bir kun nogoh sayrayman shunday —

    Qirq joyidan uzilgay tuzoq.


    


    Osmon bordir,


    Axir, dunyoda!


    Osmonda erk uchadi tanho...


    Quchog‘iga meni oladir,


    Moviy havo,


    To‘lqynli havo!


    


    Qanotlarim erkni sog‘ingan,


    Quyosh, sen ham emassan yetim...


    Yana kim u donga sig‘ingan?...


    Qornim,


    Asir tushmaganmiding?


    


    


    * * *


    


    Yomg‘ir yog‘ib o‘tadi

    Tunni oralab sim-sim.

    Shamollarda seskanib,

    To‘kilib titranar bog‘.

    Go‘yo bog‘ning ichinda —

    Belanchagi — izg‘irin,

    Yo‘rgagi — bargi xazon —

    Alahsirar chaqaloq.

    Derazadan tushgan nur

    Yonar o‘rik shoxida.

    Shox — bemor, sovuq qotgan

    Go‘dakning besh panjasi.

    Uni nodon onasi

    Tashlab mening bog‘amga,

    O‘zi bahor ortidan

    Sarson ketgan chamasi.


    


    Onasiz qolgan bolam,

    Chorasiz yongan bolam —

    Tungi bog‘lar ichinda

    Qolib ketding, jonim kuz.

    Hasratlari mo‘l bolam,

    Yomg‘irlarda ho‘l bolam —

    Bag‘rimga bosay desam

    Quchog‘im yetmas, afsus...


    


    


    * * *


    


    Ohista-ohista yog‘adi yomg‘ir,

    Ohista-ohista qo‘zg‘alar shamol.

    Ohista-ohista to‘kar yumshoq nur

    Bulutlar bag‘ridan ko‘ringan hilol.


    


    Ohista-ohista yig‘laydi bir qiz,

    Kaptar patidan ham mayin dardlari...

    Tun tirik... Yaxshilab tinglab ko‘rsangiz

    Eshitilar uning yurak zarblari...


    


    Ne nafis tug‘yonlar ichida qoldik!

    Sevgilim, gapirma, o‘ltirgan tinib —

    Go‘yo dunyo go‘dak qalbidan nozik,

    Go‘yo entiksang ham ketadi sinib...


    


    


    * * *


    


    Ko‘nglim qolgani yo‘q yorug‘ olamdan,

    Xayolimda yo‘qdir na viqor, na kin.

    Baribir bir kuni sizdan ketaman -

    Qayga ketganimni bilmaydi hech kim.


    


    Men ishga boraman, ishdan qaytaman,

    Ko‘ksimda yuragim urar - tinmaydi.

    O‘g‘limga eng shirin suzlar aytaman,

    Mening yo‘qligimni hech kim bilmaydi.


    


    Do‘stlar davrasida goh sharob ichib,

    Goho og‘u ichib o‘ltiraman jim.

    Ko‘chada kezaman odamlar kechib -

    Mening yo‘qligimni bilmaydi hech kim.


    


    Tabassum qilaman tanish-bilishga,

    Do‘konda navbatga turaman horg‘in.

    Hech kimni quymaydi ortiq tashvishga

    Xalaqit bermaydi mening yo‘qligim.


    


    Mening ko‘kragimda yenib oqibat,

    Kul bular, sovrilar mayda savdolar,

    Unda quyosh kabi lovullab faqat

    Ona O‘zbekiston surati qolar.


    


    Savollar bermagin - azobdadir jon,

    Yaxshilab yashasang, umr bu - qiynoq.

    Qaydan qaytishimni bilaman ayon,

    Qayga borishimni bilmayman biroq.


    


    


    * * *


    


    Ucholmasdan qoldi jonu tan,

    Osmon qayda? Qaradim ilkis...

    Sochin yoyib falakda, sho‘x-sha’n

    Porlar quyosh — Barchinday bir qiz.


    


    Eshik oldi bir parcha chimzor,

    Shu chimzorda yotdim cho‘zilib.

    Sochlarimga shodu baxtiyor,

    Chumolilar chiqdi tizilib.


    


    Bir ninachi — sarxushu dovdir —

    Jirkanmasdan qo‘ndi qo‘limga...

    Titroq yetdi jonimga dovur,

    Nogoh hayron boqdim o‘limga.


    


    Va eshitdim, yerning tagida

    Dupur-dupur — yelib kelar ot.

    Men — Alpomish behol yotibman,

    Shoshib kelar Qorajon — Hayot!


    


    


    * * *


    


    Ko‘ksimni ochaman, Chekinar g‘aflat.

    Karaxtlik to‘kilib borar manglaydan...

    Qaysi muyulishda yuribsan yig‘lab —

    Tramvay, men seni anglayman.


    


    Bunchalar beshafqat bu qo‘sh temir iz,

    Bu taqdir changali — berahm, mahkam.

    Taqdirdosh, qiynaldik, axir ikkimiz,

    Bu temir iz bilan, temir iz bilan...


    


    Bu — bekat, dedilar. To‘xtadik g‘ingshib,

    Ketdik, bo‘l, dedilar. Yugurdik hayron.

    Bugun temir g‘aflat izidan tushdim,

    Oyog‘im tuproqqa — bir rohatijon!


    


    Ammo... Bu... Tramvay... Ketmas o‘yimdan.

    Ko‘chaga boqaman. Qayda bechora?

    Ana, tramvaylar osib qo‘yilgan

    Sovuq simdorlardan o‘t chiqib borar.


    


    


    MAMAMRAYIM BAXSHINING BIR DAVRADA AYTGANI


    


    Ko‘pingiz yomonmas, yaxshi bolasiz,

    Yashaysiz do‘konni ona deb bilib.

    Birovning ko‘ziga tikka boqmaysiz,

    Poyiga boqasiz zimdan tikilib.


    


    Poyafzal — hammaga qismati azal.

    Ularga taqdirlar yozilgan aniq,

    Kimningdir umridan omad qochsa sal,

    Etigi albatta qolar qiyshayib.


    


    Puldorning oyog‘i mudom yarqirar,

    Bulutsiz umridan beg‘am nishona.

    Unga duch kelganda ayyor bolalar,

    Girdida bo‘lasiz darrov parvona.


    


    Baxshi bobongizni bilmaysiz ammo,

    Bu ayyor o‘yinda sizlarni yutdim!

    Menga berolmaysiz hech qanday baho —

    Oyoqyalang bo‘lib dunyodan o‘tdim...


    


    


    * * *


    


    Miltiq noxos otadi,


    Aks-sado qilar nido.


    Birdan


    Bejon qotadi


    Ko‘ksi teshilgan havo.


    


    Miltiq,


    Niqobingni yech!


    Sen kimdan bo‘lding paydo?..


    O‘qni


    Kechirmayman hech!—


    O‘pkamda qonli havo.


    


    


    SAMARQAND BO‘YLAB TUNGI SAYR


    


    Xurshid Davronga


    


    — Samarqand, ildizing qayerda?

    Kechangni chiroqlar parchalab tashlagan,

    tun bilan nur o‘rtasida


    uzun arvohlar —


    minoralar ketib borar


    kelajak sari,


    ba’zan


    oyga boqib


    to‘xtab qolishar


    (azon sasi urildimi quloqlarga?)


    Zinalaringdan


    choponiga o‘ralgan


    so‘fi emas,


    men o‘rlab borayapman


    falak


    peshtoqiga


    va yerga boqib notinch shivirlaman:


    — Samarqand, ildizing qayerda?


    


    Mador bo‘lgin endi umidlarimga,


    mening to‘rt ming yillik bog‘im!


    Bir yaprog‘ingman:


    yo‘qotgim kelmaydi ildizlarimni.


    Ana, osmonning qurboni—shahid rasadxona,


    ana, tarixning ko‘milgan beshigi,— Afrosiyob...


    Necha asr bo‘ldi o‘shanga?


    — Tuproq, qani,

    yoril!


    Samarqand, ildizing qayerda?


    


    Yulduzlar orasida kelajak yo‘li,


    Zamon poyezdini


    qalbim,


    hormay tort!


    Va bitta vagonga


    bobolar ruhini,


    qayg‘u alamini,

    shavkat-shonini,

    ushalmagan orzusini ort!


    


    Bu kimlar?


    Qaydaman?


    Registon, senmi?


    Nechun senga kelsam,


    ko‘ksimni tuldirar jumlai jahon?


    Balki anov moviy gumbaz tagada yotgan,


    bobolarim


    armonining


    shamolidir bu?


    Ammo ovozlar chiqar zamin qa’ridan:


    - Men, - deydi (Spitamen, senmisan?).


    - Men, - deydi (Ulug‘bek, senmi?),


    - Biz, - deydi guvillab bir lashkar -

    kelajakka ergashib kelar

    sarbadorlar!


    - Samarqand, ildizing...

    Savol ortiqcha...

    Tegramda men bilan uylanib,

    men bilan qiynalib,


    ildizga aylanib borar bir kecha.


    


    


    VATAN HAQIDA SHE’R


    


    Opa, esingizda-ku,

    (“O, hanuz og‘riydi dil” )

    Ochliqdan qorni shishgan

    Qirq beshinchi mash’um yil.

    Yetti yoshda edingiz

    Sizga emasdi pinhon:

    Urush — o‘lim, shodlik — xat,

    Tiriklik-ku, aniq — non.

    Opa, esingizda-ku,

    Kelganda javzo oyi,

    Sarg‘ayib dumbul tortdi

    Bolg‘alining bug‘doyi.

    Yuvoshgina qush kabi

    Hayotning isin sezib,

    Dala kezar edingiz,

    Kaftingizda don ezib,

    Siz aniq bilardingiz,

    Tiriklikning ismi — non,

    ...Bosib ketdi dalani

    Ot dupuri nogahon.

    Kaftingizga jonsarak

    Yashirdingiz boshoqni.

    E voh, yer shuncha qattiq,

    Osmon shuncha uzoqmi?!

    Qanotingiz bo‘lsa ham.

    Qayga uchardingiz, xo‘sh?

    Ot kelar, chavandozning

    Bir yengi hilpirar — bo‘sh...

    Tanidingiz bu — rais,

    Undan titraydi qishloq.

    “Rais” desa jim hotar.

    “Yig‘layotgan” qo‘g‘irchoq,

    ...Eslaysiz, magazinda,

    Bo‘lgan edi “ur-yiqit”.

    “Yo‘q, yana quyasan”, deb


    Hayqirdi birqo‘l yigit.


    U yig‘ladi go‘dakday...


    “Shahid qolgan do‘stlarning


    Qasosini albatta,


    Olaman”, deb bo‘zladi.


    Boqilgan qo‘yday semiz,


    Magazinchi Shoyimning


    Yoqasiga yopishdi: “Topdim, deya xoinni!”


    Ertasi xotin-xalaj


    Yig‘ildi — umummajlis.


    Yigit o‘rindan turdi:


    — Saylanglar, bo‘lay rais...

    Saylashsa saylashar-da,

    Odam kamu, rais mo‘l!

    Mayli, yarab qoladi...—

    Xotinlar ko‘tardi qo‘l.

    Keyin rais hayqirdi:

    “Agar kelguncha zafar,


    Kim o‘zini ayasa,

    Mana qamchi!.. Xotinlar!”

    Nonning lazzatini-ku,

    To‘lab bo‘lmas qamchisiz...

    Boshingizni qo‘l bilan

    Bekitib cho‘kdingiz til...


    — Bu yurganing nimasi,

    Oyoqyalang, boshyalang.

    (Don to‘la kaftingizni

    Siqdingiz qo‘rqib mahkam)


    — Qani, qo‘lingda nima?

    (Qo‘rquv, dahshat aralash

    Kaftigizni ochdingiz —

    Endi mumkin savalash).

    Ko‘zingiz yoshsiz edi,

    Jiddiy — tayyor xo‘rlikka.

    Kim ham rahm qilardi

    Sag‘ir qolgan sho‘rlikka.

    Hamma butun tayoqlar

    Yetim boshda sinadi...
Rais otidan tushib

    Boshingizni siladi.

    Ishonmasdan boqdingiz

    Ko‘zlariga umidvor.

    Hayrat ichra qotdingiz...


    U yig‘lardi shashqator.


    Yig‘lar edi... Qizimni

    Ezmasin deb cho‘ng qayg‘u

    Tunda sassiz ezilgan

    Onangizga o‘xshab u.

    Siz ham zor yig‘lab birdan

    Osildingiz bo‘yniga...

    Ot o‘ynatib u ketdi

    Bug‘doyzorning qo‘ynidan.

    Javzo. Bir erka shamol

    Bug‘doyzorga urar to‘sh.

    Ot yelar. Chavandozning

    Bir yengi hilpirar — bo‘sh.

    Opa, o‘shandan buyon

    Vatan haqida suhbat

    Qo‘zg‘alsa kirib kelar

    Ko‘zingizga bir surat:

    Javzo. Bir erka shamol

    Bug‘doyzorga urar to‘sh.

    Ot yelar. Chavandozning

    Bir yengi hilpirar — bo‘sh..

    Opa, Vatan — ulug‘ dard!

    Opa, Vatan bog‘ bo‘lsin!

    She’rda suratin chizsam,

    To‘rt muchasi sog‘ bo‘lsin!


    


    


    BOLALIKNING SO‘NGGI KUNLARI


    


    U bahorni kutdi intizor,

    Yullariga ko‘z tutdi ilhaq.

    Quyosh chiqsa, erib bitsa qor,

    Tuyib-tuyib o‘ynardi chillak.


    


    Kelib qoldi bahor ham mana,

    Dalalarga sochib lolalar.

    Tepalikda quvonch-tantana -

    Chillak uynab ketdi bolalar.


    


    Kutib oldi uni ham shuxlik.

    Ochganicha keng quchog‘ini,

    Nimagadir shuxlik ham qiziq!

    Bosolmadi dil chanqog‘ini.


    


    Do‘stlariga boqdi u hayron,

    Do‘stlar chillak uynar berilib,

    Bola kungli bo‘lgancha vayron.

    Bir zumgina qoldi termulib.


    


    So‘ngra sirli xayolga cho‘mib,

    Chiqib ketdi dala tomonga.

    Lolalarga uzini kumib,

    Uzoq-uzoq boqdi osmonga.


    


    Voy-bo‘y!.. Osmon bunchalar tiniq!

    Sofligiga ne bular qiyos?

    O‘ylab ketdi, o‘yladi... kiziq

    Qiz kuziga o‘xsharkan bir oz...


    


    U kechgacha qoldi shu kuyi,

    Uzun-uzun xayollar surdi.

    Tepalikda bo‘lsa kun bo‘yi,

    Bolaligi hayqirib turdi.


    


    


    BOYCHECHAK


    


    Opam Saidaga


    


    Ey, mening munisginam,

    Mehribonim, opajon.

    Baland tog‘lar bag‘rida

    Bormisan sog‘u omon?

    Kecha xatingni olib,

    Ko‘ksimga tushdi gulu...

    «Usmon, juda sog‘indim,

    Sen meni unutding-ku...»

    Opa, unutganim yo‘q,

    Qo‘y, qilmagin imtihon.

    Muhabbatim, hurmatim,

    Sog‘inchim qalbda nihon.

    Qanday yodimdan chiqsin

    Tepaliklar, dalalar...

    Bahor bilan mast bo‘lib,

    Kuylardik biz bolalar:

    «Boychechagim boylandi,

    Boychechagim boylandi...»

    ...Bugun olamda yoshlik,

    Zamin qancha aylandi.

    Yigirma uch gul fasli

    Bargday umrimdan uchdi.

    Ne turfa tashvish, yumush,

    Opa, bag‘rimni quchdi.

    Shu she’rni bitayotib

    Boqqandim derazaga,

    Ko‘rib bir manzarani

    Qalbim tushdi larzaga.

    Quvonchimga qayerdan

    O‘xshatish topayin mos!

    Xullas, opa, daraxtlar

    Guldan kiyibdi libos.

    Yana oydin xayollar

    To‘ldirdilar xonamni:

    Ana, hovlimiz... sen... men...


    Qish...Qor ko‘mgan olamni,

    Izg‘irinda junjikib

    O‘ltiribmiz ayvonda.

    Oyog‘imizda etik,

    Eskigina choponda.

    Qachon keladi bahor...

    Necha kun, necha kunduz?!

    ... Bir kun uzilib tushar

    Tarnovga osilgan muz.

    Bulut ko‘kda urar charx,

    Maysalar nish otadi.

    Quyosh tansiq nurini

    Sochib-sochib botadi.

    Opa-uka izlaymiz

    Dala-dashtda boychechak:

    “Qor eridi, qo‘rqmagin,

    Ochil asta, oychechak”.

    Oxir ko‘rsatar yuzin,

    Bizni zor etgan chechak,

    Baxtini topgan kabi

    Toshar, hovliqar yurak.

    Oq yomg‘irda bosh yalang,

    Raqs tushamiz, o‘ynaymiz.

    Kamalakda ko‘milib,

    Jaranglatib kuylaymiz:

    “Boychechagim boylandi,

    Boychechagim boylandi...”

    ...Bugun olisda yoshlik,

    Zamin qancha aylandi,

    Totib qo‘rdim dunyoning

    Lazzatiyu, alamin.

    Goho o‘ksik, gohida

    Shodmon yozdi qalamim.

    Ba’zan jim-jit, tinch oqdim,

    Ba’zan ko‘tardim isyon —

    Kurashda ham, g‘amda ham,

    Bayrog‘im bo‘ldi vijdon.

    Goh she’rda bo‘ldim mag‘lub,

    Goh kuldim tantanavor!..

    Qisqa qilib aytayin —

    Opa, ukang baxtiyor!

    Ammo sokin bu hayot,

    Zeriktiradi ba’zan.

    Shunda, mehribonginam,


    Seni ko‘rmoq istayman,

    Opa, unutganim yo‘q...

    Qorlar erib bitgan choq

    Uyga kirib boraman,

    Tugar hijronu firoq.

    Bir kungina o‘shanda

    Qo‘ygin ro‘zg‘or g‘amini,

    Ikkalamiz ertasi

    To‘ldiramiz kamini.

    Dala-dashtga chiqamiz

    Izlaydurmiz boychechak.

    Odamlar kulsa-kulsin,

    Bir kun bo‘lamiz go‘dak.

    Oq yomg‘irda boshyalang.

    Raqs tushamiz o‘ynaymiz,

    Kamalakka ko‘milib

    Kulib-yig‘lab kuylaymiz!

    “Boychechagim boylandi,

    Boychechagim boylandi...”


    


    


    DASHT HAQIDA BALLADA


    


    Erkin A’zamovga bag‘ishladim


    


    Tog‘lar kichiraydi. Pasaydi osmon.

    Yashab bo‘lmaydi-ku, axir engashib...

    Jo‘nadim balandroq osmonlar tomon —

    Ortimdan Boysunning dashti ergashdi...


    


    Meni ishonmadi ufqlarga u,

    Dosh berib tezlikning shamollariga

    Ortimdan yugurdi, yugurdi yohu,

    Qoqilib temir yo‘l shpallariga.


    


    Vagonga chiqazib qay bir bekatda.

    Koyidim:— Bu ishdan zarra yo‘q ma’ni!..


    U ruhsiz cho‘zildi tepa qavatga,


    Biletsiz va pulsiz yo‘lovchi kabi.


    


    So‘ng shahar ko‘chasi, xiyobonlari


    Aro kezdim — joylab dilimga uni —


    Odamu mashina olomonlari


    Toptab ketishmasin kup-kunduz kuni.


    


    Davru davron surdim har hafta ko‘chib,

    Ijara uylarning shavqi yodimda!

    Qattiqqo‘l xo‘jayin ko‘zidan cho‘chib,

    U beun yashadi mening yonimda.


    


    Muhabbat lovullab kirdi yurakka,

    Ilk bora alamli so‘zlar tingladim.

    Yuzlarimni bosib xoru xashakka,

    Dashtimni quchoqlab tunlar yig‘ladim.


    


    Bahorda ko‘karib, kuzda sarg‘ayib,

    Sukunatu qorga o‘ranib qishda,

    G‘o‘ra she’rlarimga boqdi mung‘ayib...

    Xullas, sodiq bo‘ldi har ezgu ishda!


    


    ...Ammo, nima qilib qo‘ydi bu yillar!

    Garchi men, munaqqid aytganday, “o‘sdim”—

    O‘rtamizga kirdi qay ayyor jinlar,

    Ko‘p xona uyimga sig‘maydi do‘stim.


    


    Yalinaman unga:


    — Bor, Boysuyga bor!


    Shaharga yarashmas sahroyi so‘xtang.

    Borsang — shamol tayyor, yomg‘ir ham tayyor,

    Tog‘lar orasida yashaysan ko‘rkam.


    


    Pandu nasihatlar berib tolaman,

    Aldayman:


    — Yur, ketdik ifor tergani...


    Har bahor dovdirab Boysun boraman,

    Boyso‘nga dashtini tashlab kelgani...


    


    Qaytaman. Ammo dasht sezib ulgurar...

    Dosh berib tezlikning shamollariga,

    Ortimdan halloslab, shoshib yugurar,

    Qoqilib temir yo‘l shpallariga.


    


    Uyimga gezarib kirib kelaman,

    Meni asra endi, inglizcha qulf!

    Shundoq ostonada dasht qolar garang,

    Eshikka termulib “ uf” tortadi... Uf!


    


    Mana, tong chog‘ida ishga ketayapman.

    Yurak, azobdasan — qanday dard ezar?

    Junjikib, egasiz it kabi g‘amgin

    Vokzal maydonida yolg‘iz dasht kezar...


    


    


    * * *


    


    Qo‘shiqni unutdim. Guvillar shamol.

    She’r emas, ha, shamol qilmoqda nola.

    Men qancha yalindim: “Qol, men bilan qol.

    Meni tashlab ketdi qishloqi bola.


    


    Ko‘cha sovuq edi. Hashamdor uyim

    Mudrardi pechakning iliq taftida.

    Msn stol ustiga dasta pul qo‘yib,

    Salmoqlab ko‘rardim uni kaftimda.


    


    She’r unut bo‘lgandi, suronlar abas,

    Kezardi qalbdamas, boshda bir reja:

    Erta haqiqatni qilamanda mast,

    Yumshoq bir mansabni olaman o‘lja.


    


    Xushomad bahosin oldim men sezib,

    Shirin kalomlarni ayladim rasm —

    Baland poshnam bilan vijdonni ezib,


    Erta falonchiga qilurman ta’zim.


    


    Shoir yuragimga xanjar qadadim,

    (Yetim she’r yig‘lasa bo‘lmas qiyomat)

    Qadrim murdasidan kecha hatladim,

    Ertaga do‘stlarga qilgum xiyonat.


    


    Havoyi ertaklar ko‘ksimdan uchdi,

    Sevgi tashlab ketdi — qilmayman gina.

    Garajning qulflog‘lik zulmatni quchib,

    Hovlida turibdi zangor mashina.


    


    Ammo qayga ketdi qishloqi o‘g‘lon?

    U mag‘rur. Hech kimdan so‘rmas boshpana.

    Sovuq ko‘chalarda ottiradi tong,

    Tanish-bilishni ham xush ko‘rmas yana.


    


    Baribir kuyaman. Axir, u menman,

    Axir, vujudimda qoldi faqat jon.

    Jondir issiq uyga cho‘chib chekingan,

    Izg‘irin qa’riga haydalgan vijdon.


    


    Men — yashash iqlimni havosin olgan

    Olifta — unutdim qo‘shiq nolasin.

    Meni tashlab ketdi — qalbimda yongan

    Vijdonim — haqiqat — qishloq bolasi.


    


    ...Bir kun tashvishlardan toladurman bas.

    Jonim vujudimdan bo‘lar havola.

    Eshikdan kiradi (Azroil emas),

    Ko‘zlari tip-tiniq qishloqi bola.


    


    Agar u dunyosi bo‘lsa borurman,

    Jannat eshigini ochmagay biroq.

    Jahannam o‘tida mangu yonurman,

    Bola — tangrim mangu qiladi so‘roq.


    


    


    * * *


    


    Boysun qirlarida bir o‘zim kezdim,

    Kuz edi. Daralar tumanni quchgan.

    Avval eshitgandim. U mahal sezdim,

    Mening bir do‘stimning chirog‘i o‘chgan.


    


    Osmonga tikildim xayolim og‘ib —

    Bir parchasi bulut, bir parchasi ko‘k.

    Vaqt degan shuncha tez ketdimi oqib,

    Mening yonimda ham endi birov yo‘q.


    


    Toshlarga termildim yuragim to‘lib,

    Yo‘q, ular dardini menga aytmaydi.

    Hatto huv gazaga bir lahza qo‘nib,

    Nogoh uchib ketgan qushlar qaytmaydi.


    


    Do‘stim, qay qo‘shiqni aytmoqchi edik?

    Savolim tinglaru, seskanmas zamin...

    Men kuylay boshladim nogoh turib tik

    O‘zimning dardimu do‘stimning gamin.


    


    Yelkamga ohista kaftin qo‘ydi tun.

    O‘yladim — kuylamoq tobora qiyin...

    Men bugun kuyladim ikkimiz uchun...

    Ertaga... indinga... Keyin-chi? Keyin...


    


    Boysun qirlarida bir o‘zim kezdim...


    


    


    ONAMGA MAKTUB


    


    Erta-indin yelar izg‘irin,

    Yiqiladi bog‘larga tuman.

    Anglagani yashashning sirin

    Suzlashaman yomg‘irlar bilan.


    


    Mastu alast, beg‘am do‘stu yer.

    Toliqtirar qalbimni manim.

    Shunda birdan bo‘ladi oshkor

    Yolg‘izlardan yolg‘iz ekanim.


    


    Derazaga ho‘l batrin bosib,

    Kuzak tuni surganda xayol -

    Men eng go‘zal she’rimnn yozib,

    Sizni eslab yig‘lashim ayon.


    


    


    BOYSUN HAQIDA G‘AMGIN BALLADA YOKI

    QAYTMAYDIGAN XOTIRALAR HAQIDA SHE’R


    


    Shukur akaga


    


    Sen bor eding. Meni kuzatding.


    — Bolam, singib ketma shaharga,

    Yurak bilan ko‘ksing bezadim,

    Eslab turgin olis safarda.


    Tillarimda ertak bo‘lding sen:


    


    “Bor ekan-da,


    Yo‘q ekan.


    Och ekan-da,


    To‘q ekan.


    Ko‘rdim,


    Kezdim, Boysunday joy


    Bu olamda yo‘q ekan”.


    


    Hayron boqib do‘stu begona,

    Xayolkash deb kuldilar ro‘y-rost.


    — Boysun? Bunday joy yo‘q, devona,

    U tushingga kiribdi, xolos.


    


    Bu hukmga bo‘lmasdan rozi

    Ertagimni kuyladim takror.


    — Qulog‘imda hamon ovozi,

    Ishoninglar, do‘stlar, Boysun bor!


    


    Yuragimga sig‘madi sog‘inch.

    Bo‘lmayin deb hijronda vayron —

    Endi kuylay boshladim notinch:


    — Boysun! Boysun! Boysun! Boysunjon...



    Asta-asta, bir-bir etdi rom,

    Yuraklarni ohangrabo kuy.

    Dedilarki: — Qani, oshnajon,

    Boysuningni bir ko‘rsatib qo‘y.


    


    — Qani ketdik!

    Shahri shovqinzor


    Boshingizni qo‘ymish gangitib.

    Hali ko‘rasizlar, Boysun bor!-

    Peshvoz chiqar mehr anqitib.


    


    Yullar yurdik, tog‘lardan oshdik.


    - Boysun qani? Boysun qayerda?


    - Bir kun qalbim sevishdan toshdi,

    Men yetgandim tug‘ilgan yerga.


    


    Do‘stlar meni aylashar tabrik.

    Men turibman beun, bag‘rim xun.

    Og‘aynilar, qayerga keldik.

    Ketib qoptn Boysundan Boysun...


    


    Men Boysunni izlayman hamon,

    Ba’zan pinhon yig‘layman she’rga.

    Qayerlarga ketding, Boysunjon,

    Bizning Boysun qani, qayerda?


    


    


    * * *


    


    Maysalar, tovonim, sizni sog‘inar,.

    Tog‘lar, viqoringiz qalbimda mangu.

    Qaydadir qo‘zichoq bo‘zlar, oh urar,

    Qirlarda adashgan sog‘inchimmi u?


    


    Qorlar erib oqdi bu g‘amli fursat.

    Bu fursat eridi tog‘larning toshi.

    Yurak, rahming kelsin, to‘g‘ri yo‘l ko‘rsat,

    Men qanday Boyso‘nga ketay qorishib?


    


    Aka, sochingizga oralabdi oq.

    Opa, sarg‘ayibsiz — farzandning dog‘i.

    Ona, quchoqlaysiz bunchalar uzoq...

    Yig‘layman — sabrimning bor-ku adog‘i.


    


    Yurgan yo‘lim to‘fon bu g‘amli fursat...

    Qat’iyat ko‘z yoshday oqqan mahali,

    Yurak, rahming kelsin, to‘g‘ri yo‘l ko‘rsat,

    Men qanday Boysundan ketay ajralib?


    


    


    * * *


    


    Baland-baland daraxtlarning uchi falakda,

    Bir hayratki, musaffo, pok, kezar yurakda.

    Kichkinaman — ruhim, qalbim qarshingda karaxt,

    Bir ozgina bo‘ying kalta bo‘lsa-chi, daraxt!


    


    ...U paytda men shabnam edim, men lola edim,

    Mittigina, yalangoyoq bir bola edim.


    


    Baland-baland daraxtlarim, cho‘qib qolibsiz,

    Hech bo‘lmasa sizni ko‘ray devdim qolipsiz.

    Yuragimda na havas bor, na-da bir hayrat,

    Falak sari bo‘yingni cho‘z, daraxt, bir fursat!


    


    ...Har bir dardni o‘lchab kesib shu yurishimda,

    Baland-baland daraxt har kun kirar tushimga.


    


    


    OTELLO


    


    Men sevaman Dezdemonani,

    Kiprigiga qo‘ndirmayman gard.

    Chorlashmoqda sahnaga meni...

    Hozir uni o‘ldirishym shart.


    


    Tinch saodat kezar qonimda,

    Muhabbatga ko‘milgan borliq.

    Ro‘molcha ham mana yonimda,

    Qilmaganman hech kimga tortiq.


    


    Ammo zalda guldirar qarsak,

    Har to‘lqini qalbda bir raxna.

    Xazon bo‘lar gullagan yurak —

    Xazonligim ko‘rmoqchi sahna.


    


    Qarsak chalar kafti qizarib,

    Hayajondan sakraydi juvon.

    U, bilmayman, neni axtarib,

    Uchta erdan kechgan batamom.


    


    Qarsak chalar munkaygan kampir,

    Qarsak chalar oriq-semizlar...

    ...Yago, qani, g‘iybatdan gapir,

    G‘azab bilan bujmaysin yuzlar.


    


    ...Men sahnaga chiqib kelaman,

    Dezdemona uxlaydi ma’sum.

    Dezdemona, seni sevaman!

    Kel, noshud zal istagi uchun —


    


    “Qorday oppoq, marmarday tiniq”

    Vujudingga solayin chovut.

    Zal dahshatdan tushsin silkinib.

    Zal qalqisin misoli tobut!


    


    Ne azob bu? Besh asr bo‘ldi,

    Bo‘zlab seni bo‘g‘aman har tun —

    Qo‘rqoqlarning ojiz rashkiyu,

    Bevafolar qilmishi uchun!


    


    


    BRUT


    


    Padarimni Pompey o‘ldirdi.

    Ko‘ksimda o‘ch tursa-da muzlab,

    Vatanimni suygani uchun,

    Men Pompeyga qilaman xizmat.


    


    Sezar, Vatan o‘ynashing emas,

    Sezar, Vatan onadir faqat.

    Volidani e’zozlamoq farz,

    Ammo xo‘rlash og‘ir qaboqat.


    


    Seni oqlash mumkin emas, yo‘q!

    Sezar, mudhish gunohing shulkim,

    Do‘st-yorlaring el ko‘ziga cho‘g‘

    Bosishganda qarab turding jim.


    


    Men — Haqiqat edim — bir chetda,

    Titrar edi navqiron tanim.

    (— Molu dunyo kerakmas, senga

    Xizmat qilmoq kerak, Vatanim!)


    


    Buyuk eding, Sezar, sen buyuk!

    Men qarshingdan chiqqanimda dast,

    Kutib olding baribir suyib,

    Sezding — haqni o‘ldirib bo‘lmas...


    


    Mening esa sirli yengimda

    Amrim kutar pokiza xanjar.

    Sen senatning ko‘zi o‘ngida.

    Zalga kirib kelarsan, Sezar.


    


    Tuyib erkning quchoqlarini,

    Sokin o‘tda yonar ko‘zlarim.

    Yalang‘ochlab yarog‘larini.

    Atrofingni o‘rar do‘stlarim.


    


    Kapitoliy uzra chaqnaydi

    Qo‘limdagi po‘lat bu xanjar!

    Mard ko‘zlaring meni payqaydi...

    Buyuk eding, Sezar, naqadar!—


    


    O‘zing zarbga ko‘ksing tutding jim

    Hamda sezding so‘ng bor to‘lgonib,

    Haqiqatni yengolmas hech kim —

    U baribir keladi g‘olib!


    


    


    GLADIATOR


    


    Bu ayolga xush yoqmaydi qon,

    Cho‘zganicha titragan qo‘lin,

    Shivirlaydi behushu bejon:

    — O‘lim...o‘lim...Mag‘lubga o‘lim...


    


    Mening bekam edi bu ayol,

    Ammo bekaligi o‘ziga!

    “Sevaman” deb boqdim bemalol

    Ko‘ziga, ko‘ziga, ko‘ziga!


    


    Qamchi bilan urdi u meni,

    Biroq o‘jar labim tinmadi.

    U qarshimda boshini egib

    Yig‘ladi, yig‘ladi, yig‘ladi!


    


    Xo‘jayinim — semiz senator -

    Rashkimi, yo‘q, kelibmi g‘ashi,

    Qah-qah urib kuldi:


    — Teatr!

    Jangga, xotinimning o‘ynashi!


    


    Men mag‘lubman. Sindi hayotim.

    O‘ldirmoqlik raqibning burchi...

    Tushlarimda men u ayolni

    Ozodlikdan qattiqroq quchdim!


    


    Sen nimani ko‘ribsan, ey, Rim?—

    Dabdabayu, janglar, qurbonlar...

    Men-chi, anov ayol-la surdim,

    Tushlarimda ne-nyo davronlar!


    


    Men o‘laman. Sen-chi, ketasan

    Senatga, yo qurgani bazm.

    Sen mast-alast uxlab o‘tasan,

    Unutgansan tush ko‘rishni, Rim.


    


    — O‘lim!— ayol silkitar qo‘lin —

    U ham sening bir qo‘rqoq nasling.

    Rim, qurbonning ko‘ziga qarab,

    Aldamoqni qilgansan rasim.


    


    Men o‘laman. Meni ko‘mmaysan.

    Yem bo‘ladi itlarga tanim.

    Sen odamni itcha ko‘rmaysan,

    Senga nima insonning sha’ni!


    


    Men o‘laman. Shoiring o‘qir -

    Xos majlisga g‘ofil she’rini.

    Erkaklaring yolg‘on va’z to‘qir,

    Xotinlaring aldar erini...


    


    Qanday o‘lar gladiator?—

    So‘ng onamni aytmoq ham burchim...

    O‘larimda men u ayolni

    Hayotimdan qattiqroq quchdim!


    


    


    SUFLER MONOLOGI


    


    Sen buyuk aktyorsan. Besarhad. Ulkan.

    Jumla jahonni zabt etmog‘ing mumkin.

    Zal kuldi, yig‘ladi mahoratingdan,

    Men ham burchagimda yig‘ladim, kuldim.


    


    Ko‘kka raketalar uchirding — uchdi,

    Kimnidir sevmading — u topdi zavol.

    Har bitta so‘zingda sen zafar quchding,

    Har bir harakating — mujassam kamol.


    


    ...Mana, sahna uzra bir moviy falak.

    Bir dala. Bitta sen. Bir navnihol qiz.

    Unga “sevaman”, deb aytishing kerak,

    So‘ng tomosha tugar. Zal cho‘kadi tiz.


    


    Yog‘dular yoqqancha yuzu ko‘zingdan,

    Qizning qo‘llarini qaltirab tutding,

    Hozir sen kechasan tamom o‘zingdan...

    Nima gap? Aytsang-chi? Nahot unutding?!


    


    Odamlar qarsakka chog‘lar kaftlarin.

    Men borman — o‘zingni tutaver erkin.

    Jonsarak takrorlar faqat lablarim:

    “Sevaman” desang-chi, “sevaman” degin!


    


    Ko‘zlaring ilojsiz javdirar, qotar,

    Poyingda sahnamas, cho‘kayotgan kema.

    Labim avtomatday to‘xtovsiz otar:

    “Sevaman, sevaman, sevaman, seva...”


    


    Sahnadosh artistning rangi oqardi,

    O‘ninchi bor aytar: “G‘amginsiz, erkam?”

    Men-chi sabot bilan shivirlayapman,

    Unut bo‘lgan onang ovozi bilan...


    


    Sen jimsan. Axir, men ketdim-ku to‘lib,

    Axir, suyuklisan, azizsan jonday...

    Endi hayqiraman men bo‘ron bo‘lib,

    O‘zbekning tilida O‘zbekistonday.


    


    “Sevaman” desang-chi, “sevaman” degin!...

    Zal ham jo‘r bo‘ladi: “Sevaman de, ayt!”

    Sendan so‘rayapti — men aniq sezdim —

    Bittagina so‘zni zal mana shu payt.


    


    Qanday kar bandasan! Chiday olmayman,

    Ko‘ksimni yorguday yurakning zarbi.

    “Sevaman” desang-chi...” Ho‘ngrab yig‘layman —

    Egasiz moziyning arvohi kabi.


    


    Yo‘q, yashab bo‘lmaydi bir chetdan qarab...

    Sahnaga otilib chiqib kelaman.

    Xuddi kelajakday qilaman talab:

    “Sevaman” desang-chi, axir, “Sevaman!..”


    


    Ko‘zingga boqaman to‘lg‘anib, yonib,

    Meni seskantirar bir nigoh — murda.

    Ishdan haydalishni bo‘ynimga olib,

    Zalga yaqin kelib aytaman shunda.


    


    — Sevaman!


    Chaqmoqmi ketar yarqirab,


    Yongani chiqurman uning yo‘liga.


    Sen hamon turibsan titrab, qaltirab,


    Men tug‘day qalqiyman xalqning qo‘lida.


    


    Xalqim! Xijolatdan lovillar yuzim.

    Men bir xizmatkorman sening qoshingda:

    Bu nima qilganing — yuraman o‘zim,

    O‘zim ko‘taraman seni boshimga.


    


    


    BALLADA


    


    Ko‘ksim biyday sahro,


    Bo‘m-bo‘sh shahar aro


    Yupqagina qorong‘ilik to‘kilib asta,


    Chiroqlarning nuri shoyon porlaganida,


    Endigina muzlayotgan qorlarni bosib,


    Teatrga tanho o‘zim g‘amgin jo‘nadim.


    


    Har narsani istamasdim, faqat sevaman,

    To‘lib-toshgan sevgisiga ololmay javob,

    Ko‘z yosh to‘kib, yaralangan vahshiy yo‘lbarsdek

    Sahna uzra charx urganda sho‘rlik Medeya,

    Hamdard yig‘i tomog‘ida turib ko‘ndalang?

    Qafasini nogoh sezib qolgan qush kabi

    Ko‘kragimda yuragimning potirlashini.


    


    Har narsani istmasdim...


    Devona taqdir,


    Kuyganingmi, suyganingmi — nima qilganing?


    Qizil, yashil nurlar aro tongday oqarib,


    Oq ko‘ylakda oqqush kabi o‘tdi bir malak...


    


    Birdan (yana “birdan” deyman, meni kechiring,

    Tuyg‘ularning eng buyugi tug‘ilgan nogoh,

    O‘lchab-kesib o‘tirmoqqa fursat topilmas)...


    Xullas, birdan oyoqlari yerdan uzildi,

    O‘tli yulduz taftlaridan qizardi yuzim.


    

    Senmisan bu, kimlardir “sevdim” deganda,

    O‘rtamizda soya solgan dildagi g‘ashlik;

    O‘zim bilan o‘zim nochor qolganda tanho,

    Izg‘irinli kechalarda muzlagan yurak

    Erib-yumshab, borligini aylaganda fosh,

    Ko‘z oldimda g‘ira-shira ko‘ringan xayol!


    


    Kechira qol,


    Baxtiqaro Medeya, kechir!


    Boshqa safar yig‘laydurman senga qo‘shilib,


    Ammo hozir men shunchalar baxtiyormanki,


    Agar senga quvonchimni tushuntirolsam,


    O‘layotgan ishq azasin bir dam unutib,


    Lablaringda xanda o‘ynab qolsa ajabmas.


    Ana, qara, faryod cheksang — labini tishlab,


    O‘rindiqning suyanchig‘in tutgancha mahkam,


    Ko‘z yoshini artmoqni ham unutib qo‘yib,


    O‘ltiribdi ertakkinam, mening malikam!


    Hozir shunday dast tursamu yoniga borib,


    Ko‘zlariga termulsamu daryoday oqsam.


    Cho‘chib tushib, so‘ng jilmayib, so‘ng hayron qolib,


    Ishoning, u “siz o‘shami?” deb qolar tayin.


    


    Biroq... Parda!


    Chiroq yonar... Guldurak qarsak...


    U sahnaga gullar otib o‘qiydi tahsin.


    U hammadan Medeyani ko‘proq olqishlar,


    U hammadan keyin chiqar ko‘chaga yolg‘iz.


    U ketadi...


    Kulmangizlar mening holimdan!


    Yerimiz-ku kichik narsa, mo‘‘jazgina shar —


    Galaktika atalmish bu yudduzga to‘la


    Koinotdan narida ham bo‘lsa diyori —


    Men baribir, u go‘zalni topib boraman,


    “Men o‘shaman” degan bir juft so‘zni aytgani.


    


    


    * * *


    


    Bu joy teatrmas. Bu joy ishxona,

    Ammo fojiaga mos erur ta’bi.

    Soat o‘n. Eshikdan kirar zamona,

    Uni qarshi olar Hamlet asabiy.


    


    Lablari pichirlar - ichmoqda qasam,

    «Prima» burqsiydi barmoqlarida.

    Klavdiy o‘tadi yonidan bardam,

    U mag‘rur - shohlikning sirtmoqlarida.


    


    «Chekish mumkin emas» - devorda e’lon,

    Qaydadir telefon jiringlay boshlar.

    Kaftin manglayiga bosib, bekalom -

    Go‘zal Ofeliya kuzini yoshlar.


    


    - Pensiya kerakmas! Suzimdan qaytdim,

    Qizlarda tartib yo‘q. Urnimda qoldir!

    Kimgadir g‘azabnok suzlarni aytib,

    Liftdan chiqib kelar oqsoch qirol Lir


    


    Qarsaklar yangraydi... General qaytar!

    Tegrasida sodiq mulozimlari,

    Musobaqadamas, yutganday jangda,

    Viqor-la keladi bayroq kutarib.


    


    Dezdemona uni tabriklar bosiq, -

    G‘olib generalga oliy tortiq shu.

    Yago yuguradi quchog‘in yozib.

    Hozir ro‘molchani topib oldi u.


    


    Bu joy teatrmas. Bu joy ishxona,

    Bunda shoh asarlar qayta yozilar.

    Yozilar bir raqam, yo so‘z bahona.

    Qog‘ozmas, qalblarga abad bosilar.


    


    Ishxona - to‘rt qavat beton imorat -

    Elsinor qal’asi bilan egizdir.

    Soat un bir yarim... G‘amgin alanglab,

    Kechikib kelmoqda ishga Shekspir...


    


    


    * * *


    


    Sen yo‘q eding. Besarhad fazo,

    Olti qit’a, to‘rt bahri ulkan

    O‘rtasida yashadim tanho

    Mushtday mo‘‘jaz yuragim bilan.


    


    Hayajonu zavqdan begona,


    Tinch daryoday jim oqdi umrim.


    U zamonlar sen bir afsona,


    U payt hali yo‘q eding, qumrim.


    


    Vahimali, cheki yo‘q olam,

    Bag‘rida har sharpadan cho‘chib

    Yashadim men — eng mitti odam,

    Goh miltirab, gohida o‘chib.


    


    So‘ng sen kelding sevib, o‘rtanib,

    Panohimga, mehrimga mushtoh.

    Yoningdaman, qo‘rqma, sevgilim,

    Men nahadar qudratliman, boq!


    


    Sehrgarman, ko‘k shevasida

    Yulduzlar-la so‘ylay olaman.

    Mast erurman ishq kemasida,

    To‘fonlarda o‘ynay olaman.


    


    Men saxiyman — kim istasa baxt

    Ko‘ksin nurga to‘ldiradurman.

    Oyni ko‘kdan uzib olib dast

    Peshonangga qo‘ndiradurman.


    


    ...Gulim, sovuq boqma, qo‘rqaman,

    Qo‘rqaman boz bo‘ladi paydo —

    Olti qit’a, to‘rt bahri ulkan,

    Huvillagan dahshatli fazo...


    


    


    * * *


    


    Kafechalar, nochor kulgular,

    Tramvaylar shovqini aro —

    Va’da etib menga yog‘dular,

    Yuragimda sen bo‘lding paydo.


    


    Portlay dedi nogahon ko‘ksim,

    Ko‘zlarimga urildi quyosh.

    Sen nedandir og‘rinib, o‘ksib,

    O‘ltirarding ko‘tarolmay bosh.


    


    Sezmas eding qo‘lingdan kitob,

    Tushganini yerga sirg‘anib.

    Qiyofangda tansiq, bexitob

    Tanho chiroy turardi yonib.


    


    Qo‘llaringni ushlagim keldi,

    Dedim: qaytdi umrim bahori.

    Tomirda qon yugurdi, yeldi,

    Boqsam — tegram so‘ngsiz, zangori.


    


    Shundan buyon qarshimda olam

    Charx uradi gullab, ko‘karib.

    ...Qani har kun qo‘lingga bersam,

    Kitobingni yerdan ko‘tarib.


    


    


    MUHABBATNING TABIATI


    


    Tunlar oromidan achinmay kechdim.

    Ko‘nglimni sen bilan etdim munavvar.

    Sonsiz chigallikka urildim, yechdim.

    Angladim: sen menga qismat muqarrar.


    


    O‘zimni ming marta qatl ayladim,

    Ming marta o‘zimga hadya etdim jon.

    Sovuq bir tosh edim, qo‘shiq boshladim...

    Ayt, yana nimani aylayin qurbon?


    


    Gullarga burkangan badanin ochib,

    Ko‘zimga termular bir malak — Hayot!

    Uning og‘ushidan men ketdim qochib,

    Sen — go‘zal she’rimni aylagani yod.


    


    Meni xarob etdi beto‘xtov g‘ulu,

    Chorasiz hijronning gapiga ko‘ndim.

    Olis-olislardan uchib keldiyu

    Qo‘llaring ohista kiftimga qo‘ndi...


    


    


    * * *


    


    Sir ko‘p olam qa’rida,

    Mo‘‘jizaga kon olam,

    Bu hayotning bag‘rida

    Mo‘‘jizadirman men ham...

    Qaytmaydirman ortimga,

    Bir otilgan o‘qdirman.

    Bu kun borman olamda,

    Erta bo‘lsa yo‘qdirman.

    Qani, meni seva qol,

    Quchoqla, shirin so‘z ayt,

    Men mehrga biram zor —

    Tashna erurman shu payt.

    Mo‘‘jizalar izlamoq.

    Tegdi sening joningga.

    Qayoqqa qarayapsan,

    Men — mo‘‘jiza yoningda.

    Umid, iltijo bilan

    Senga cho‘zilgan qo‘lim.

    Axir, qara men tomon

    Ko‘zin olaytar o‘lim.

    Ana, uchib o‘tdi o‘q,

    Qaydadir to‘kildi qon.

    Usha o‘q kimgadirmas,

    Menga tegsa ne gumon?

    Agar tasodif bo‘lib,

    Anov shofyorning qo‘li,

    Ozgina qaltirasa,

    Olamda yo‘qman, gulim...

    Men bir shuhratsiz shoir,

    Lahzada bo‘lgum unut,

    Qani, meni seva qol,


    Quchoqla bag‘ringga yut!..


    Sir ko‘p odam qa’rida,

    Mo‘‘jizaga kon olam,

    Sen bilmaysan... Bilmaysan,

    Mo‘‘jizadirman men ham!


    


    


    * * *


    


    Umrimni bir olis ishqqa almashdim.

    Qochdim hushyorlikdan, tushga almashdim.

    Beqanot, qalbimni qushga almashdim —


    


    Sizsiz o‘tgan umrim bekor, yorijon!

    Ne baxtkim, yuragim bemor, yorijon!


    


    Ul ko‘zda qay kuni porladi ziyo,

    Dunyodan kechgulik topdim bir dunyo.

    Bu dunyo nimadur? Bu dunyo — ro‘yo —


    


    Faqat pok ishqingiz haqdir, yorijon,

    Qalbimga eng yuksak taxtdir, yorijon.


    


    Garchi o‘rtamizda sog‘inchu hijron,

    Garchi visol yo‘li vayrondir, vayron,

    Ammo azobingiz ko‘ksimda har on —


    


    Muqaddas olovday qoldi, yorijon,

    Shukurkim, siz bilan yondim, yorijon,


    


    Yashardim o‘zimga muz kabi boqib,

    Ishq keldi, jo‘nadim, daryoday oqib,

    Menga habib bo‘ldi hatto shum raqib —


    


    Ko‘rib; — to‘lqin-to‘lqin qonim, yorijon,

    Siz mening jonimsiz, jonim, yorijon.


    


    Hech qachon demasman boshni yo‘qotdim,

    Eridim, vujuddan toshni yo‘qotdim.

    Yillarni yo‘qotdim — yoshni yo‘qotdim,



    Mendan ayro tushdi yolg‘on, yorijon.

    Shundanmi tillarim ravon, yorijon.


    


    Nodon der “Sen borni yo‘qqa almashding,

    Quyoshni bir g‘arib cho‘qqa almashding...”

    Kulaman: “Xalqobni ko‘kka almashdim...”


    


    Endi yurar yo‘lim falak, yorijon,

    Qanotga aylandi yurak, yorijon!


    Qanotga aylandi yurak, yorijon!


    


    


    * * *


    


    Derazadan boqar sohibjamol oy,

    Nigohlari to‘la karashma, chiroy.

    Kechirgin, bo‘libman oyga mahliyo.

    Ishon, endi unga qilmayman parvo.


    


    Oyning sochlarini mayli, o‘rmayman,

    Men seni oylarga bermayman.


    


    Suluv kelinchakdek bezanmish bahor.

    Dalalar ham gulzor, bog‘lar ham gulzor.

    Gullarga boqqandim, kulib, ochilib,

    Yoshlaring ketdilar nurday sochilib.


    


    Bahor gullarini mayli, termayman,

    Men seni gullarga bermayman.


    


    She’r chorlar, bir lahza asir bo‘laman.

    Yonaman, kuyaman, toshib-to‘laman.

    Sen-chi, unut bo‘lib g‘arib burchakda

    Turibsan...G‘am toshi cho‘kar yurakka...


    


    Ilhom bilan, mayli, suhbat qurmayman,

    Men seni hech kimga bermayman...


    


    Qancha shirin damdan kechmog‘im mumkin,

    Faqat sen o‘ynagin, quvongin, kulgin.

    Sen mening taqdirim, oxir azalim,

    Sen mening bahorim, oyim, g‘azalim.


    


    Qalbimsan! Men qalbsiz sira yurmayman,

    Qalbimni hech kimga bermayman”...

    Men seni hech kimga bermayman...


    


    


    * * *


    


    Azizim, devorda chiqillar soat,

    Kunu tunni bo‘ldik yigirma to‘rtga.

    Soat buyrug‘iga qilib itoat,

    O‘zimni tashlayman tafti yo‘q o‘tga.

    Sahar — odamlardan yugurib, o‘zib,

    Ishxonaga qadar qo‘yaman poyga.

    Kunduz — o‘ltiraman o‘ylarim to‘zib,

    O‘zim stoldayu xayolim oyda.

    Kunduz — latifalar aytaman yig‘lab,

    Qalam qitirlatib suraman xayol.

    O‘ylayman: kimdandir safsata tinglab,

    Meni unutmoqda men sevgan ayol.

    Oqshom — xiyobonda she’r kezadi mast,

    Oqshom. Meni ko‘rib silkitasan qo‘l...


    — Do‘stginam, muzladim, eritgan birpas...

    Do‘stginam, o‘lguncha yonginamda bo‘l!

    Besabr panjalar bir-birin izlar,

    Ko‘zlaring o‘qiydi vafodan doston.

    Oqarar, bo‘zarar, lovullar yuzlar,


    Falak zamin bo‘lar, yer bo‘lar osmon...


    — Azizim, yarim tun. Izladim qotdim,

    Olovdan bermagin befoyda darslar.

    Msn qalbim olovni mangu yo‘qotdim,

    Tegramda qullar, yo mansabparastlar.

    Xayr, ko‘rishguncha, xayr dilbandim.

    Yolg‘iz so‘zlagaysan sevgingni oyga.

    Uxlamog‘im kerak... Vujudim manim —

    Tongda ko‘chalarda qilgusi poyga...


    


    


    * * *


    


    Rashk, g‘iybatning to‘lqinlarida

    Kema misol chayqaldi xonam.

    Endi bizlar hech uchrashmaymiz...

    Xayr!


    


    Tong otadi,

    Sen yo‘q.

    Kun botadi,

    Sen yo‘q.


    


    Stolimda sen yozgan xatlar,

    Devordagi suratdan ham sen

    Mehr bilan boqib turibsan.

    Derazadan ko‘ringan osmon

    Parchasiga shodmon boqardik,

    Yulduzlari kulganida ham,

    Ol shafaqqa to‘lganida ham...

    Xonam, o‘zim, bu ulkan olam

    Sendan qolgan g‘amgin xotira.


    


    Tong otadi,

    Sen yo‘q.

    Kun botadi,

    Sen yo‘q.


    


    Uzoqlarda bepoyon yo‘lda

    Yig‘lab ketib bormoqdasan sen,

    Oyoqlaring tagidagi yer

    To‘lqin otar monandi dengiz.

    Oq chorlog‘im, uchib charchading —

    Yiqilasan daqiqadan so‘ng,

    Yiqilasan, to‘lqinlar yutar....


    


    Tong otadi,

    Sen yo‘q.


    Kun botadi,

    Sen yo‘q.


    


    Chidab bo‘lmaydi.


    


    Endi mendan ketdi ixtiyor!

    Yuragamni qo‘yib kaftimga

    Shivirlayman besabr, takror:

    Qiblanamom, yo‘l ko‘rsat menga!


    


    


    SHUBHA


    


    Yo‘q, bu she’r shubha haqida emas!


    Aslida shubha degan narsa yo‘q.


    Yarador ishonchlar bor,


    Majruh ishonchlar bor...


    Men sening lablaringdan


    O‘pmoqdan qo‘rqmayman,


    Ammo qo‘rqamanki, bu lablardan o‘zgalar


    O‘pmaganmikin, deb.


    Sen men uchun ko‘ngil ermaga emas,


    Sen mening fojeam, sen mening baxtim,


    Sen mening qog‘ozga tushmagan she’rim.


    Talpinib yashayman shu go‘zal she’rga.


    O‘ylagan, jonganam, mening nimam bor,


    Nima menga aziz she’rim va sendan?


    Aslida she’r-ku, bu qullarimdadir:


    Shu yurak berarkan tomirimga qon,


    Xiyonat qilmasman she’rim hech qachon!


    Ammo sen boshqacha... Sendan qo‘rqaman...


    Onang ato etmish senga bir husn,


    Eh, kimlar yo‘lingga qo‘ymaslar tuzoq!


    Sen kulib quvonib bir kimsa bilan


    Quyuq suhbat qilsang ko‘chayu ko‘yda,


    Yalinib-yolvoraman yo‘q xudolarga:


    - Xudoyo, shu yigit bulsin beparvo,


    Sen ham xayrlashgin tezroq, jonginam...


    Ammo bekor ketur tilovatlarim!


    Sen kulaverasan, u-chi, gapirar,


    Bu shayton bo‘lmasa bunchalar gapdon!


    Yuragimda bo‘lsa qonlarga botib


    To‘lg‘anur, ingranur yarador ishonch.


    Yo‘q, bu she’r shubha haqida emas,


    Shubha ojiz tuyg‘u, arzimas to‘fon...


    


    Tushun, Yer sharida osilnb turibman!

    She’rni mahkam tutib bir qo‘lim bilan,


    Biri bilan seni mahkam quchoqlab,

    Ammo bugun qalbda yarador ishonch,

    Sitilib ketyapsan qo‘llarimdan sen.

    Sensiz ham yashamoq balki mumkindir...

    She’rimga hassadek suyanib olib,

    Seni tafting qolgan qo‘llarim bilan

    Bo‘shliqlarni ko‘r kabi paypaslab, silab...


    


    Tushun, Yer sharida osilib turibman!

    Qancha yopishmayin hayotga, she’rga,

    Sen meni tashlama, quchog‘imda tur,

    Hayotning bo‘yniga chirmashib ketsin,

    Ikkala qo‘lim ham chirmovuq misol!

    Yo‘q, bu she’r shubha haqida emas...

    Yaxshisi kela qol, meni seva qol,

    Sevgingni qoldirmay zarrasigacha,

    Quvonchi, ishonchi, hayrati bilan

    Menga topshira qol, menga beraqol,

    Tushun, Yer sharida osilib turibman...


    


    


    ALAMLI QO‘SHIQ


    


    O‘zgani sevsang, sevgin,

    Men ham senga zormasman!

    Kel, yonimga, kela qol deb

    Chorlasang ham bormasman!


    


    O‘zi seni nega sevdim?

    Buncha bo‘lmasam ojiz.

    Go‘zalmassan, sen shunchaki

    Nayrang-makri ko‘proq qiz.


    


    Rostin aytsam arzimaysan,

    Na she’rim, na sevgimga.

    Men balandman! Qo‘ling yetmas!

    Ketavergin tenging-la...


    


    Nima deding! Aslo, hech ham


    Ko‘zimdagi yosh emas.


    Yosh bo‘lsa ham sening uchun


    To‘kmayapman...


    Bo‘ldi... Bas...


    


    Ketgin endi. Sevmayman-ku,

    Meni qoldirgin yolg‘iz!

    Tugayapti sabrim... Tag‘in —

    Oyog‘ingga cho‘kmay tiz...


    


    


    GRAFIKA


    


    Ko‘zing qaro sening, qoshlaring qaro,

    Yuzlaring oq sening, kulishlaring oq.

    Qo‘lingdagi ta’na toshlaring qaro,

    Menga g‘amgin boqib turishlaring oq.


    


    Unutishing — qaro, hijroning qaro,

    Sog‘inching oppoqdir, xatlaring — oppoq.

    Qarodir yurganing o‘ch-mehr aro,

    Menga tashlab ketgan dardlaring — oppoq.


    


    Shommi, yo saharmi — vaqtimdir qaro,

    Sen deb to‘kayotgan yoshlarim oppoq.

    Sening ham, mening ham baxtimdir qaro,

    O‘ttiz to‘rt yoshingda sochlaring oppoq.


    


    Ishon, yurak oqdir, qarodir taqdir,

    Oq-qora bo‘yoqlar bizning bog‘larda...

    Men milyon bo‘yoqni bilardim, axir,

    Ikkimiz baxtiyor bo‘lgan chog‘larda.


    


    


    SO‘NGGI UCHRASHUV


    


    Avval hayron qolding, quvonding, kulding,

    Jim qotding. Ko‘zingga yosh olding birdan.

    So‘ng begonaday menga termulding,

    Yig‘i nuqsi urgan nigohing bilan.


    


    Xavotir ichinda deding: “Men ketdim...”

    To‘xtading. Xo‘rsinding. Jo‘nading shitob.

    Kuzgi chorbog‘ aro yo‘qolding, yitding,

    Atlas liboslarga belangan sarob.


    


    Avval hayron qoldim. Beparvo kuldim.

    Jim qotdim. Go‘dakday yig‘ladim birdan.

    So‘ngra begonaday ko‘kka termuldim —

    Men hanuz falakka begonadayman...


    


    


    * * *


    


    Ering g‘azablandi, sen-chi, yig‘lading,

    Hamma narsa bo‘ldi oxiri ayon.

    Ta’nalarni yig‘lab ma’yus tinglading,

    Yig‘lab yuragingni aylading bayon.


    


    Sen deding: “Men sizni hech sevmaganman,

    Netayki, taqdirga bo‘ldim o‘yinchoq”.

    Qo‘llarni musht qilib, xo‘rsinib dam-badam,

    Ering sigaretni tutatdi uzoq.


    


    U dedi: “Bilaman, senga ham qiyin,

    Ammo, bo‘lmaydi-ku, bunday yashamoq.

    Ketsang, keta qolgin... Yaxshilab kiyin,

    Shamollab qolmagin, qor yog‘moqda, boq!..”


    


    Noma’lum bir yo‘lga seni kuzatib,

    “Qars” etib yopildi qadrdon eshik.

    “Qayoqqa boraman?..” g‘amlarga botib,

    Uzoq turib qolding ostonada tik.


    


    Sevgilim! O‘ylanma, kel, intizorman,

    Kelgin, g‘ussang bilan to‘lgan uyimga.

    Hali ham sevgingga sodiqman, yorman,

    Shodlik bo‘lib qo‘shil g‘amgin kuyimga.


    


    Sen jonim, xonamda bo‘lganda paydo,

    Sovuqdan qizargan yuzlaring yashnab,

    Rostdan ham senmi deb, xayolmi, deb yo,

    Ishonmay qo‘lingni ko‘rurman ushlab.


    


    Qo‘rqmagin, savollar bermasman, erkam,

    Xafa ham qilmasman ta’nalar aytib.

    Go‘yo hozirgina chiqib uyimdan

    Kelgandaysan ko‘cha sayridan qaytib.


    


    Ammo, sen kelmassan, yo‘qotgan she’rim,

    Hamon turibdirsan ostonada tik.

    Kutasan: “Qaytgin”, deb aytadi ering,

    Yana ochiladi yopilgan eshik.


    


    


    * * *


    


    O‘sha — meni hech kim sog‘inmagan shom

    Avto bekatida hayrona turdim.

    Boshimni ko‘tarib boqdim bir zamon.

    Qarshimda bir yigit, bir qizni ko‘rdim,


    


    Yigitning paltosi... Yo‘q, yodimda yo‘q...

    Aniq, ko‘m-ko‘k edi qizning paltosi.

    Bellarini quchgan belbog‘i ham ko‘k.

    Hatto ko‘m-ko‘k edi to‘rtta tugmasi...


    


    Yigitning ko‘zlari... Eslay olmayman...

    Oshkor jaranglatib pinhon o‘yini,

    Qizning ko‘zlarida yoqardi gulxan.

    Erkalik va ishqning ma’sum quyuni…


    


    Yigitning yuzida bilmayman, nima...

    Ammo qizning yuzi qarshimda ayon:

    Uni ko‘mgan edi gulgun shafaqqa

    Muhabbat — eng moviy pokiza osmon...


    


    Qor bo‘lsa yog‘ardi, qizning boshidan

    Kumush tangalarni ayamay sochib,

    Shamol titar edi — ko‘zi, qoshiga

    Manglayiga tushgan bir tutam sochin.


    


    Yigit... Yigit bilan qancha ishim bor!

    Ammo qiz yigitni shunday suyardi —

    Ki, goh termulardi hazin, beozor,

    Goho qo‘llarini ushlab qo‘yardi.


    


    Toshkentday shaharda, balki dunyoda

    Yagona — hammadan go‘zal edi qiz.

    Chiqmasa ham telba orzum ro‘yobga,

    Bo‘zlab qarshisiga cho‘kkim keldi tiz!


    


    Yigit...Ammo nega seni o‘ylayman,

    Hozir ham havasdan muzlaydi etim...

    Men qorli bekatda vayron turgan shom,

    Sen mendan — hammadan baxtiyor eding.


    


    


    * * *


    


    Bizni chalkashtirdi soat millari,

    Soating to‘xtadi o‘n yil muqaddam.

    O‘n marta aylandi mening yillarim.

    Sen o‘n yil kechikib kelding, Muharram.


    


    Havo quyuq edi. Kecha bejon, keng...

    Hech umid yo‘q edi oydin ro‘zimdan.

    Vaqtga (o‘n yil avval) kelolmadim teng,

    Vaqt uchdi ajratib meni o‘zimdan.


    


    Bir so‘zim bor edi — u so‘z to‘zidi,

    Bir o‘yim bor edi — quridi u o‘y.

    Sen kelding eritib yillar muzini,

    Qarshimda bir olam turar bahorro‘y.


    


    Besabr boqursan, notinch boqursan,

    Uyqu bermagaysan she’rlar yozdirib.

    Bormasam — olamni o‘tda yoqursan,

    Ko‘zlaring qalbimga kirar bostirib.


    


    Toqat qil. Shoshirma, Men borayapman.

    (Poyimdan nur kabi oqa boshlar Yer).

    Ketmagin. Men sendan o‘n yil nariman.

    O‘n yildan o‘tishga o‘n daqiqa ber...


    


    


    * * *


    


    Bekor. Yolg‘on. Botmagan

    Muhabbatning quyoshi

    Tun keldi deb dodlagan,

    Bevafolar ko‘z yoshi.


    


    Men boraman. Bu jonim,

    Senikidir... O‘ksima.

    Tunda qo‘rqma. Oq tongning

    Bir parchasi ko‘ksimda...


    


    


    * * *


    


    Sen hali yoshliging bilan ovvora...

    Men ko‘zni yumdimmi, keladi bosib

    Ham shonli, ham besha’n, hamda bechora

    Xotira yukining og‘ir karvoni.


    


    Sen hali so‘ylaysan hammaga biyron...

    Men ersam, nochorlik ichida to‘zib,

    Yolg‘on kuylaganman qachondir, bir on —

    So‘ng uzib tashladim tilimni o‘zim.


    


    Hali tushlaringda uchasan yuksak...

    Men hancha kanotday krqmay ho‘limni,

    Yo‘qolgan osmondan topmasman darak,

    Ko‘raman tubanlab ketgan yo‘limni.


    


    Do‘stu dushmanlaring senga-ku aniq...

    Men-chi, olomonga tikilaman jim,

    Bilmasman ag‘yoru yorimni tanib,

    Menga ham do‘stim deb boqmagay hech kim.


    


    Sen hali har lahza kulishga tayyor...

    Mening ko‘zlarimda muzlagan og‘riq,

    Erisa — bir mavji o‘zbaki diyor,

    Ohsa — bir sohili vijdonga bog‘liq.


    


    ...Rostu yolg‘on aro tentirab yurib,

    Quvondim, yig‘ladim, junjikdim, qotdim...

    Sening ko‘zlarigata termulib turib,

    O‘zimni fosh qilish baxtini topdim.


    


    


    * * *


    


    Yomg‘ir.


    Bekat.


    Erkakning egnida yomg‘irpo‘sh.


    Ayolning ko‘ylagi badaniga yopishgan.


    


    (Oltmishinchi avtobus to‘xtab o‘tadi).


    


    “Sovuq qotdi,— o‘ylaydi erkak,—

    Yomg‘irpo‘shni yelkasiga tashlasam

    Xafa bo‘lmasmikin?”


    


    (Oltmishinchi avtobus to‘xtab o‘tadi).


    


    “Chiroyli ekan,— o‘ylaydi erkak,—


    Yoshi ham o‘ttizdan oshmagan.


    Qani edi, shunday xotinim bo‘lsa...”


    


    (Oltmishinchi avtobus to‘xtab o‘tadi).


    


    “Balki u taqdirimdir,—o‘ylaydi erkak,—

    Ammo yomg‘irpo‘shtni

    elkasiga tashlasam,

    otib yubormasmikan?


    Baribir ayol-da__


    Chiroyli bo‘lsa ham...”


    


    (Oltmishinchi avtobus olib ketadi ayolni).


    


    Uf tortadi erkak.


    (Uyida


    ivigan kiyimlarini


    yana o‘zi


    — xo‘rsinib — yechadi ayol).


    


    


    * * *


    


    Olis yurtning begona isi

    Sohillarni ko‘mdi nogahon.

    Tund bo‘lsa ham dengizning yuzi

    Kema qaytdi safardan omon.


    


    Pristanda tizilib turar,

    Erlarida o‘y-xayollari,

    Odessaning baxtli, mo‘‘tabar,

    Gunohkor va pok ayollari.


    


    Asli kasbi bo‘lsa ham firoq

    Chidolmadi keksa kapitan,

    Xotinini to‘lqinday oppoq

    Sochlariga ko‘mildi birdan.


    


    Alp qomatli dengizchi shodmon

    Ko‘rishdi-da dovdirab, yonib,

    Jo‘nab ketdi uyiga tomon,

    Xotinini ko‘tarib olib.


    


    Hamma ketdi...Bir matros faqat,

    Olis yurtning begona isin,

    Tark etgisi kelmasdan karaxt,

    Uzoqlarga tikardi ko‘zin.


    


    U ham ketdi... Xayollar surib,

    Kuylagancha matros qo‘shig‘in,

    Ko‘chalarda tentirab yurib,

    Mayxonaning ochdi eshigin...


    


    Mudrab yotgan maston shaharcha

    O‘sha kecha uyg‘ondi cho‘chib.

    Bir hasratli, g‘amgin ashula

    Ko‘chalarda yurardi uchib.


    


    Sarmast bo‘lib kuylardi kimdir

    Tun yarmidan oshgan vaqtida —

    Dengizlardan narida qolgan

    Eng chiroyli bir qiz haqida...


    


    


    * * *


    


    Shoirlar erta tug‘iladilar.

    Bahorning to‘ng‘ichi — boychechakday.

    Shoirlar armon bilan o‘ladilar,

    Bahorning to‘ng‘ichi — boychechakday.


    


    Boychechak bolalarning dillarida qoladi.

    To‘rt devor ichida siqilgan bolalar

    Derazadan qorga umidvor boqishar...


    


    Shoirlar bolalarning dillarida qoladi.

    Shoirlarga armon bo‘lgan yo‘llardan

    Jo‘nab ketishadi isyonkor bolalar...


    


    Shoirlar armondan tug‘iladilar.


    


    


    YURAK


    


    Ko‘ksimda bir qush bor — uchadi tinmay.

    Yuksak-yuksaklarda uchar — ko‘rar tush...

    Uchadi yarador bo‘lganin bilmay,

    Uchib ketayotib o‘ladi bu qush...


    


    

  


  
    «SURAT PARCHALARI» KITOBIDAN


    1986


    


    


    SURAT PARCHASI HAQIDA DOSTON


    


    Surat parchasini yerdan ko‘tardim,

    Bir ko‘z boqar edi menga alamkor.

    Toshkent bog‘larida xazon tutardi,

    Daraxtlar ortida kezardi g‘ubor.


    


    Surating parchasi ketdi men bilan


    Va tunda tushundim...


    Bu bechora ko‘z


    Kimgadir jimgina “sevmayman” degan


    Kurashu og‘riqlar ichida beso‘z.


    


    Ha, kimdir chorbog‘da kezgan ingranib,

    Daraxtlar tagida tosh kabi qrtgan.

    So‘ngra alamidan o‘zni yo‘qotib,

    Suratni burdalab-burdalab otgan.


    


    Bu kecha chorboqqa keladi kimdir,

    Ko‘zdan yoshi oqib aylaru tavob,

    Surat parchalarin o‘padi bir-bir,

    O‘padi, olsa-da qahraton javob.


    


    Qaysi bir kulbami, yotoqxonada,

    Tunlari g‘ijirlar temir karovat.

    “Oh urib”, to‘lg‘onib yotgan odamga.

    Devordan boqadi beko‘z bir surat.


    


    Odam derazadan tunga qaraydi,

    Chiroqlar nuridan ko‘chalar bo‘zrang.

    “Yordam ber,— osmondan najot so‘raydi,—

    Meni qutiltirgin yo‘qolgan ko‘zdan”.


    


    Beko‘z surat unga boqadi garang,

    Mixgami, dorgami turgancha osiq.

    Charchoq elitadi — mudraydi odam

    Eshikni negadir tambalab yopib...


    


    Labimda qotadi eng buyuk so‘zlar,

    Boshimni changallab ingrayman nochor:

    Ko‘ksimda turibdi yo‘qolgan ko‘zlar —

    Surat parchalari qatoru qator.


    


    Birov vijdonini yirtdi beparvo,

    Unut burdalari ketdilar to‘zib.

    Shoir yuragini ko‘rdimu ravo,

    Mening ko‘ksimdadir vijdonning ko‘zi.


    


    Mendan qo‘rqib yashar beimon sho‘rlik,

    Cho‘chiydi qo‘shiqdan, haqparvar so‘zdan,

    Poklikni ezg‘ilab qiladi ko‘rlik,

    Faqat qutilsa bas yo‘qolgan ko‘zdan.


    


    Birov Vatanini burdalab otdi

    Shuhratu mag‘rurlik kechalarida.

    Vatanning ko‘zini men izlab topdim

    She’riyatning uzun ko‘chalaridan.


    


    Birov maydaladi seni, haqiqat,

    Qalbida tugabmi kurashning qo‘ri.

    Ko‘zingdan aylanay, o‘tgin, marhamat,

    Haqiqat, sengadir ko‘ksimning to‘ri!


    


    Bo‘laklab tashladi chegara tig‘i,

    Ming rangga bo‘yalib titraysan, Dunyo.

    Taloshdir taningning hamon yog‘lig‘i,

    Sarson ko‘zing mening ko‘ksimda ammo.


    


    Shundanmi, kuyladim goh shod, goh nolon,

    Ezgulik yo‘lida daryoday oqdim.

    Har bitta satrimga Haqiqat, Vijdon,

    Ishq, Dunyo, Vatanning ko‘zi-la boqdim.


    


    Yana...Nima bo‘ldi? Hovli darchasin

    Birov qoqmoqdami, yo chertdi yomg‘ir.

    Yoki ezgulikning qonli parchasi?...

    Yorab, kim ko‘zini yo‘qotdi, axir!?


    


    Kim u tashqarida turtingan behol?

    Hayiqmay eshikni ochgin. Kutaman.

    Senga ko‘z kerakmi, mana, ola qol...

    Yurakdan bir parcha kesib tutaman.


    


    


    TEATR


    


    Bu yerda o‘zlari uchun yig‘lashmas.

    Bu yerda yig‘latar birovning dardi.

    Bu yerda birovning g‘ami muqaddas,

    Bu yerda tabarruk o‘zganing qadri.


    


    Eski palto kiygan, mangu piyoda

    San’at bu sahnada qilar qo‘zg‘olon.

    Yurak baxsh etmoqchi bular dunyoga,

    Qalblarga - xo‘rsinmoq uchun bir imkon.


    


    Bunda o‘z bo‘yini o‘lchaydi zamon -

    Orqaga qaytdimmi, ketdimmi olg‘a?

    Oq chorloq qoniga belanar hamon,

    Olchazor oralab taqillar bolta.


    


    Asrlardan oshib kelar ul Mirzo -

    «Sizlarga boqsin-da, kuzlarim tuysin!

    Mayli, nevaralar guvoh bulsin, oh,

    Farzandi padarkush qaytadan suysin!..»


    


    Bunda kezishadi podsholar bebaxt,

    Betoj boshlarini changallab, horg‘in.

    Tomosha zalini eta boshlar zabt

    Bir dard - Gulbahorning sochiday tolgan.


    


    Teatr! Joningni o‘ylamading hech,

    Yonib bormoqdasan! Bag‘ringda yongan!

    Barcha katta-kichik binolar har kech,

    Senga havas bilan boqishadi jim.


    


    Yolg‘onchi dunyoning yolg‘onlaridan,

    Tanim muzlaganda tugaru sabrim,

    Teatr, yo haq, deb senga kelurman -

    Meni yondira qol, birovning dardi!


    


    Sachrab uyg‘onadi mudragan dilim,

    Semiz orzularni parchalab tashlar.

    Uyimga kelaman! Yozuv stolim,

    Teatr, sen kabi lovullay boshlar


    .


    San’at! O‘chmagaysan! Sen — mangu quyosh!

    Axir, fidolaring ko‘pdir dunyoda!

    Birovning dardiga bo‘lgani yo‘ldosh

    San’at ketib borar poyu piyoda...


    


    


    G‘AFUR G‘ULOM HAQIDA HUJJATLI FANTAZIYA


    


    Aprel. Olmaota. Tongotar. Jimlik.

    Bir yengil shabboda oqadi ravon.

    Mash’um bu xabarni yetkazdi kimdir —

    Devorga suyandi G‘afur al G‘ulom.


    


    Shoirga nima ham kerak aslida?

    E’tibor, shon-shuhrat unga bir xasdir.

    Boqib diyorning bo‘yi-bastiga,

    Xalqini kuylamoq sharafi basdir.


    


    Devorga suyandi G‘afur al G‘ulom,


    Radio murvatin behol buradi.


    “Toshkentda... Zilzila...


    Bugun... Aprel... Tong...”


    Shosh, nahot, yelkangga kulfat quladi?


    


    Bir lahza egildi oqargan boshi,

    Bir lahza diliga ko‘chdi qiyomat.

    Oqdi... Oqaverdi ko‘zidan yoshi,

    Ona yurt, bormisan sog‘u salomat?


    


    Shoir nima uchun yashaydi, axir?

    U mangu ishonch-la oladi nafas —

    Balolar qanchalar topmasin tadbir

    Vatanni o‘rnidan qo‘zg‘ata olmas.


    


    Qozoq osmonida bulutlar semiz,

    Bo‘rdoqi qo‘ylarday yurishar kezib.

    (Sobit, ey Sobit do‘st, sen ko‘p xushta’miz,

    Ammo g‘am ketdi-ku yurakni ezib!”)


    


    “Sen yetim emassan!”— bir payt bo‘zladi

    Bu sag‘ir dunyoning silab boshini.

    Kelajak nomidan yonib so‘zladi

    Va Dunyo jilmaydi artib yoshini.


    


    Shoirning umridan axir, ne ma’ni?

    U kuylar — qalblarda lovillar quyosh.

    Baland qo‘shiqlarga ruhini eltgani,

    Ovozi bormikan hali ham, ey, Shosh!


    


    Balki — qarilik-da — tilini bog‘lab,

    Bo‘g‘ziga ko‘ndalang yillarning toshi...

    Toshkent bor tarafga termilib, qaqshab,

    Oqdi... Oqaverdi ko‘zidan yoshi.


    


    U bilar, yo‘q, o‘zbek emasdir tanho,

    Qalqisa yelkasin tutadi do‘stlar.

    Nahot, qalbda qolib ketadi ammo,

    Shunday kun Vatanga atalgan so‘zlar!


    


    ...Keyii u Toshkentda kezdi piyoda —

    Ko‘rganlar aytadi — g‘amgin, xayolchan.

    Balki u o‘ylagan shunda ziyoda,

    Bedardlar uzoqroq yashashini ham.


    


    Balki o‘ylagandir — qulagan g‘isht — she’r,

    Ammo qo‘yilgani “Xamsa”day doston.

    (“Qaydasan yuragim — ey, mo‘ysafid sher,

    Nahot, uni bitmak bizlarga armon!”)


    


    U kezgan xo‘rsinib, ko‘zini artib —

    Ko‘zlariga qo‘nmish ne achchiq gardlar?—

    Shoirni dunyodan oldi-ku tortib,

    Xalqiga aytmagan muqaddas dardlar.


    


    Balki so‘ngga oni u pichirlagan

    (Bilasiz, Muharram ana, siz guvoh):

    — Quvonchu g‘amini eshitsin olam,

    Tabiat, o‘zbekka shoir qil ato!


    


    Men bir bola edim — o‘n olti yoshda,

    Bu da’vat ma’nosin qayda chaqmog‘im?

    G‘afurning do‘ppisin qo‘ndirib boshga

    Qarshidan chaqnadi she’rning chaqmog‘i.


    


    Demak, savol sizga, Abdulla Orif!

    Zilzila tinchidi — ko‘nglingiz to‘qmi?

    Ko‘ksimni bir vulqon bormoqqa yorib,

    Menga aytadigan gapingiz yo‘qmi?


    


    


    YOZ


    


    1


    


    Daryoning qum qirg‘oqlarida

    Yap-yalang‘och yotar saraton...

    Men qichqirdim quloqlariga:

    - Oting nima? Mudrama! Uyg‘on!


    


    Qumli sohil ketguncha uyqu...

    Qilt etmadi saraton tani.

    Ko‘zni yumib yotaverdi u.

    U erindi ismin aytgani.


    


    2


    


    Tush. Saraton chopadi ketmon.

    Yuz-ko‘zidan oqib borar ter.

    Saratonim, jonim saraton,

    Sen ismingni menga aytib ber.


    


    Quyosh o‘zi ming-ming asrkim,

    O‘t ismini yillarga o‘ymish...

    Tush. Saraton ketmon chopar jim —

    U ismini unutib qo‘ymish...


    


    


    KO‘CHADAN REPORTAJ


    


    Bu odamning ikki qo‘lida


    ikki qappaygan to‘rxalta,


    ro‘zg‘oridan boshqa dunyoni bilmaydi


    bu odam.


    Bu odam dushman bilan quvongani uchun


    do‘stlarining yonida g‘amgin.


    Bu odamning bo‘lsa, bir orzusi bor:


    Surxon dashtidagi kungay tepada


    elkasini bahor oftobiga tutib,


    erib-erib uxlasam, deydi.


    Bunisi uy qurdi,


    mashina oldi,


    endi nima qilarini bilmay ichadi.


    Bu odam shoshgani-shoshgan,


    orzularning poyoniga umri yetmasmish.


    Bu ayolning rangi sap-sariq —


    bevafo erini sevadi.


    Bunisi lorsillab turibdi —


    erini ham, o‘ynashini ham sevadi.


    Bu yigitning turishi vijdon —


    faqat tan oladi haqiqat tarozusini.


    Bu cholning ko‘zlari lovullar,


    yashaydi inqilob olovini odamlarga


    ulashib.


    Bu qizning yuziga tikilsang,


    nigohi tipirchilar


    bo‘g‘ziga pichoq qadalgan ohuday.


    Bu qiz shahvoniyatning sog‘liqqa foydasi haqida


    suhbatlashishni yaxshi ko‘radi.


    Bunisi hamma yaxshilarni yaxshi ko‘radi.


    Bu qizchaning qo‘llari yorilgan —


    nomard kuzning sovug‘idan qo‘rqmay


    paxta teripti-da yana, azamat!


    Bu bolaning ko‘zlari o‘tkir —


    tikilsa kelajakni ko‘radi.


    Bu odam — qizchaning va bolaning otasi —


    “Paxta bayrami”ga kiyib chiqsin deb


    bayramlik izlaydi farzandlariga.


    Bunisi, aniq, Boysundan kelgan


    (boshidagi gilam do‘ppisi guvoh)


    O‘tgan mashinaga qo‘l ko‘taradi —


    poyezdga shoshyapti.


    Poyezd uni Boyso‘nga olib ketadi...


    Boysunda akam bor —


    do‘st deb biladi uchratgan odamini,


    Opam bor —


    o‘n bitta bolaning onasi —


    eng ulkan orzusi Toshkentni ko‘rmoq...


    Onam bor...


    Onam... meni sog‘inadi.


    Darvoqe, men...


    Nega aftingiz bujmaydi?


    Mendan xafa bo‘lmanglar.


    Kasbim shunaqa:


    Sizga kimligingizni ochiq aytishim kerak.


    


    


    * * *


    


    O‘rdadagi ko‘prik ustida

    Kuzak bilan keldim ro‘baro‘.

    Qarab qoldim uning yuziga,

    Yuragimda ming og‘riq, ming o‘y.

    Tosh sohillar aro sirg‘anib,

    Poyimizda ohardi anhor.

    Men o‘yladim, qaydadir yonib

    Meni sog‘inguvchi onam bor...

    Parcha bulut yotardi bejon

    Olisdagi falak toqida.

    Men kuz bilan turib yonma-yon

    Xayol surdim onam hahida.

    Bir navbahor quyoshga kulib,

    Chayqalganda sarxush dalalar,

    Shiddatimdan quchog‘i to‘lib,

    Olib ketdi meni jalalar.

    Men yosh edim. Tushunmasdim hech

    Bu baxtmi, yo hayot zarbasi?

    Ilg‘amadim onam ko‘zida

    Lipillagan xazon sharpasin.

    Men — qo‘shiqning qudratin sezgan,

    O‘zin daho bilgan bolakay,

    Nogoh hijron chaqmog‘i ezgan

    Onamga ham ketdim qaramay.

    Tanimasdim u payt kuzakni,

    Tiriklikka — gulga edim o‘ch.

    O‘rdadagi ko‘prik ustida

    Bugun nogoh unga keldim duch.


    


    She’r uchunmas, volidam uchun

    Ko‘zlarimdan yoshim quyildi.

    Suv yoqalab, qo‘lida tugun —

    Onam kelayotganday tuyuldi...


    


    


    * * *


    


    Bahor o‘tdi. Ko‘kda ko‘rinmas bulut,

    O‘rimga chog‘lanib sarg‘aydi dala.

    Men o‘n kun yashadim yoningda kulib,

    Endi fursat yetdi ketishga, ona.


    


    Sohillar tahdiri — ona-bolalik.

    O‘rtamizda daryo oqqani-oqqan.

    Ona, ketarimda g‘uborsiz kun ham

    Yuzimizga yomg‘ir yoqqani-yoqqan...


    


    


    NAVOIY


    


    I


    


    Qudratingdan zraldi olam,

    Yetti kunda yo‘qdan qilding bor.

    Darig‘ tutma mehringni mendan,

    So‘zsiz qoldim. Tangrim, so‘z yubor.


    


    So‘z yo‘q. Garchi tug‘yonlarimdan,

    Barcha yo‘qlik tushar larzaga.

    Bir so‘z bergil — men yarataman,

    Bu olamni yetti lahzada.


    


    II


    


    Quyosh bo‘lib osmondan boqding,

    Zor qilding-ku, yo‘lingga — kelgin!

    Men hammani olovda yoqdim,

    Faqat o‘zim muzladim, sevgim...


    


    


    * * *


    


    Bu uyda yashashar bir-birin poylab,

    Bunda ezgu tuyg‘u qovjirar pinhon.

    Bunda faqat charchoq kezadi yayrab.

    Bunda uvalanib boradi inson.

    Bunda bir burchakda, tishlab labini,

    Tegrasiga boqar jiddiy, beshafqat —

    Shu uyning bo‘lajak odil qotili,

    Shu uyning o‘zida tug‘ilgan Nafrat.

    Nafratning qo‘lida xanjar — uxlamas —

    Tun bo‘yi bir zarbga yig‘ar alamin.

    Xanjarni bosh uzra ko‘targanda dast,

    Derazadan oshib tushar allakim.

    Allakim Nafratning qo‘didan tutar,

    Yoqasidan ushlab shivirlar bstin.

    Yutoqar, alamni ichiga yutar:


    — Bu uyni kechirgin, Nafrat, kechirgin!...


    — Sen kimsan, emranding bunda betoqat?..

    Vayrona bo‘lmoqqa mahkum bu kulba —

    Kunduz shifti polga otar malomat,


    To‘rt devor ayblaydi bir-birin tunda...

    Nafrat qaroridan qaytmas — to‘lg‘onar,

    Ammo taraladi bir iliq sehr.

    Uyning karaxt qotgan tili uyg‘onar:


    — Sen yetib keldingmi, quvg‘indi Mehr?...

    Behol suyanadi Nafrat javonga...

    Jimlik. To‘rt devor jim. Shift jim. Pol

    Mehr ikkilanib chiqar balkonga,

    Kutadi...”Qolgin”, deb aytmaydi hech kim.


    


    


    ESKI QO‘SHIQ


    


    Qoqiladi horgin otlar,

    G‘ijirlaydi arava.

    G‘ildiraklar izi yo‘lda

    To‘zg‘iyotgan kalava.


    


    Xush qol, yorim! Taqdir seni

    Menga ko‘rmadi ravo.

    Bu dunyoning ismi gulmas.

    Puldunyodir bu dunyo.


    


    To‘ying bo‘ldi, darangladi

    Childirmayu nog‘ora.

    Men ko‘changda bo‘zlab kezdim,

    Muzlab kezdim —devona.


    


    Xush qol, yorim,chimmatlaring

    Ko‘z yoshiingdan ho‘ldir-ey,

    Birovlarga yor bo‘lguncha

    Hasratingda o‘ldir-ey!


    


    Lochin edim, armonlaring

    Qayirdi qanotimni...

    ...Erta tongda aravaga

    Qo‘shdim ikki otimni.


    


    Manzil qayda? So‘ramagin,

    Yo‘qotdim men o‘zimni.

    Changli yo‘lda g‘ildirakning

    Izi kabi to‘zidim...


    


    


    * * *


    


    Qiynaladi oftobni kutib

    Yomg‘irlarda ivigan shahar...

    ...Uxlab qolding, yig‘lab, qon yutib,

    Ko‘ringanda ufqda sahar.


    


    Men taqdirimdan hech nolimayman,

    Gar almashdi shomga tongimni.

    Olib keldi bu oqshom bilan

    Uzoqlarda qolgan jonimni.


    


    Mening sarson umrimga oydin

    Rivoj tilab u chekdi fig‘on.

    Oyog‘ini tavof qildim men —

    Dunyoda eng omadsiz o‘g‘lon.


    


    U hech narsa qilmadi talab,

    Ming o‘rgildi qoshu ko‘zimdan.

    Uning qaro sochlarni silab,

    Bu tun kechdim hatto o‘zimdan.


    


    Yomg‘ir yog‘di mayda-maydalab,

    Mayda-mayda bo‘ldi yuragim.

    Tong otguncha qayta-qaytalab,

    “Sevasanmi” deya so‘radim.


    


    Qiynaladi oftobni kutib,

    Yomg‘irlarda ivigan shahar...

    ...Sen ketasan qayga qon yutib,

    Meni qayga boshlaydi sahar?


    


    


    * * *


    


    Men yo‘qman. Yolg‘onlar meni yo‘qotdi.

    Chin gaplar sevgimga qilmadi karam.

    Nega chorrahada tosh kabi qotding,—

    Endi sayr qilgin izg‘irin bilan.


    


    Qo‘ng‘iroq chalmagin. Ochmaydi hech kim,

    Eshik na jilmayar, na u so‘z bilsin.

    Azizlik taxtidan tushgan, azizim,

    Paltongni sukunat qoziqqa ilsin.


    


    O‘t jonidan o‘tar — bo‘zlaydi choynak,

    Deraza yig‘laydi — tashqari tuman.

    Teleekranining og‘zini poylab,

    Endi qahva ichgin yolg‘izlik bilan.


    


    Soat bong uradi. Tun yarim... Yarim...

    Dil yarim — g‘ussadan to‘lmas hech qachon...

    Zulmatgoh xonaning ichida, yorim,

    Endi sezavergin o‘zingni tobon.


    


    Uxlaysan. Ne uchun titraydi nafas?

    Yana “kel” deysanmi?... Chorlama. Men yo‘q.

    Men yo‘q. Endi mening ko‘ksimga emas.

    Yostiqning yuziga yoshlaringni to‘k.


    


    Yo‘q, yo‘q, ishonmagin! Bu she’rdan tondim,

    Bu mening o‘zimga otganim — o‘qdir.

    Axir, bu dunyoda men sensiz qoldim,

    Hatto dardlashmoqqa yolg‘izlik yo‘qdir...


    


    


    * * *


    


    Har kecha


    xotiring yurakka qaytar,


    zabt etar


    lahzada


    jonu jismimni.


    Tashqari chiqaman —


    kecha munavvar...


    Shunda


    takrorlayman yig‘lab ismingni.


    


    Ammo o‘rtamizda bepoyon kecha —


    yulduzlar o‘rtangan sokin bir xilqat.


    Yolg‘izim,


    mabodo


    ovozim yetsa,


    ishonma...


    yig‘lama...


    unutma faqat.


    


    


    * * *


    


    Endi she’r yozmayman unga bag‘ishlab,

    Endi xayolini o‘ylab yig‘layman.

    Ana, qorli kecha — oppoq farishta

    Bo‘salar olmoqda aziz manglaydan.


    


    Endi maktublar ham bitmayman — tamom!

    Zanjirband qilaman telba qayg‘uni.

    Ana, qorli kecha — to‘zg‘igan shayton

    Olib ketmoqdadir quchoqlab uni.


    


    Nahot, qachonlardir chiqadi quyosh,

    Nurga yo‘g‘riladi bu sovuq dunyo?

    Endi bu hayotim ketguncha bardosh,

    Endi bu hayotim meniki tanho...


    


    


    SEVGI HAQIDA UMIDBAXSH BALLADA


    


    Quyosh botib ketdi. Tug‘ilmoqda tun,

    Hali o‘pilmagan — ma’sum, bokira.

    Ko‘chada yuribman men nima uchun?

    Men, axir, o‘lganman, men bir xotira!


    


    Menga nima kerak zaminda? Axir,

    Menga nima kerak tashvishli olam!

    Meni sudrab borar musiqa — g‘ovur,

    Meni quchog‘iga olar restoran.


    


    O‘lgan odamlarga senmisan tirak,

    Yaqin kel, ulfatim, oqbadan shisha.

    Meni tashlab ketdi o‘tmish, kelajak,

    Mendan ayro tushdi vijdon, andisha.


    


    Ko‘m-ko‘k tutun ichra suzib yurar zal,

    Oyning yog‘dusiday kuy oqar hazin.

    ...Xuddi xayol kabi sollanib go‘zal,

    Raqs maydonida uchib yurgan kim?


    


    Nogoh paydo bo‘lar ko‘ksimda yurak!

    Tanimdan ko‘rinmas kafanni yulib,

    U qizdan bir qatra hayotmi so‘rab,

    Uning qarshisiga boraman yurib...


    


    — Kechiring, yuzimga tikilib boqmang,

    Men asli o‘lganman, ko‘zlarim chirik...

    Qiz raqsga tushadi, kuladi sho‘x—sha’n:


    — Ko‘rib turibman-ku, siz tirik...Tirik!


    


    Qo‘llarim qanotga aylanar go‘yo,

    Samoda to‘zg‘iydi biz qoldirgan iz.

    Panohim, uchyapmiz yulduzlar aro,

    Yulduzlar ichida eng go‘zali — siz!


    


    Menga hadya etib jonimni takror,

    Qiz jo‘nar uyiga — quvonchdan yashanab...

    Men ko‘cha kezaman. Yog‘a boshlar qor,

    Oppoq qo‘lchalarni yelkamga tashlab.


    


    Do‘stlarim oromin buzar telefon,

    Uyqusirab bari g‘o‘ldiraydi: “Kim?”

    Birov telefonga qichqirar shodon:

    — Tabriklab qo‘yinglar, do‘stlar, tirildim”!


    


    Mening kindik qonim to‘kilgan yurtda,

    Telegrafchi qiz aqldan ozdi.

    Manov telba bo‘lib qolgan apparat

    “Ona, men tirildim” degan xat yozdi.


    


    Mening atrofimda bo‘lsa oppoq qor,

    Mening atrofimda tuyg‘ular, o‘ylar.

    Sokin shivirlaydi: “Nima gaping bor?”—

    Qadamim tovshidan uyg‘ongan uylar.


    


    Bilaman, bir uyda — oppoq to‘shakda

    Nurday pok vujudin choyshabga ko‘mib,

    Bir juvon uxlaydi xudoday yakka,

    Balki men haqimda oydin tush ko‘rib.


    


    Bizning o‘rtamizda balki yillar bor...

    Uning orzulari qolganda qurib,

    Men olib boraman qalbimda bahor,

    Sekin shivirlayman: “Keldim. Men tirik!...


    


    


    * * *


    


    Bilmadim, qayerdan kelar bu ovoz,

    Go‘yo tun qo‘ynidan talpinib nurga,

    Yarador kabutar qiladi parvoz —

    “Sevgilim, bir umr bo‘lamiz birga!”


    


    Eringning kuylagin dorga osasan,

    Yechglari shalvirab cho‘zilar yerga.

    Nimani o‘ylaysan? Nega qotasan?—

    “Sevgilim, bir umr bo‘lamiz birga!”


    


    Begona bu sochlar qop-qora gulxan,

    Silasam, kuydirib otar xotirga.

    Men ham eshityapman, men o‘tdaman —

    “Sevgilim, bir umr bo‘lamiz birga!”


    


    Beshikni quchoqlab yengil uxlaysan,

    Tushingda bir hayot — mengzaydi she’rga.

    Kulib takrorlaysan, kulib tinglaysan:


    — Sevgilim, bir umr bo‘lamiz birga!


    


    Umrdan gapirma. Unda ayb yo‘qdir.

    O‘tgan umr asov — ko‘nmas tahrirga,

    Sen hozir chorlagin, yoshimni to‘kdir:


    — Sevshlim, bir umr bo‘lamiz birga!


    


    Ayvon ustuniga suyanib og‘ir

    Boqasan: falakda yolgaz bir turna...

    Turna yig‘ladimi, yog‘dimi yomg‘ir —

    “Sevgilim, bir umr bo‘lamiz birga!...


    


    Bizni ta’qib qilar bu savdo mangu,

    Umrimizni abad o‘raydi nurga.

    Uchrashsak, nahotki, yetim qolar u —

    “Sevgilim, bir umr bo‘lamiz birga...”


    


    


    * * *


    


    Adashib boraman bu tinch shaharga,

    Meni qarshilaydi teraklar, tollar.

    Ko‘chani uyg‘otib sokin saharda

    Qaygadir boradi saharxez chollar.

    Bahor ko‘chabog‘da aylanar sinchkov —

    Yashashga kim qobil?— o‘tkazar ko‘rik.

    Qurigan olmani kesadi birov,

    Shundoq ko‘z oldimda gullaydi o‘rik.

    Yolg‘iz choy ichaman.


    — Keling, ey mehmon!


    Qo‘limni ko‘ksimga qo‘yaman: — Rahmat!

    Bilaman, iltifot ozgina yolg‘on,

    Ammo dilga yoqar bu sodda shafqat.

    Do‘konchi juvonlar kulishar mayin,

    Hazil tushunishar jiddiy so‘zimni.

    Keyin...Bir deraza ortidan — tayin!—

    Men ko‘rib qolaman sening ko‘zingni.

    Uchib o‘tib ketar oradan yillar...

    Bir kuni men senga beraman savol:


    — Yodingdami, o‘sha tinchgina shahar,

    Qator-qator terak, qator-qator tol?


    — Tol? Terak? Qayerda?— O‘yga tolasan...

    Men seni qiynamayman:— Eslagin bir bor

    Ko‘rmagansan, ammo eslab qolasan,


    Terak qator-qator... Tol qator-qator...

    Achchig‘ing chiqadi:— Har kun shu ahvol!

    Uxlayman. Chiroqni qo‘ysang-chi to‘sib...

    “Qator-qator terak... Qator-qator tol...”

    Men she’rlar yozaman shu kecha o‘ksib.


    


    


    * * *


    


    Sen uxlayapsan.

    derazadan tushgan oy nuri

    sudralib-sudralib

    ko‘rpangga yetar.


    


    Dunyodagi Eng Go‘zal Ayol,

    oyning nurlariga o‘ranib uxla,

    oyning nurlarini quchoqlab uxla,

    meni sog‘ingan lablaringni

    oyning lablariga bosib uxlagin...


    


    Men bora olmayman. Yurak to‘la tosh.

    Ayt, qachon vaznsiz bo‘lmoqlik mumkin?

    Qanday oy nuriga aylansa bo‘lar

    va qachon oy nuriday sarg‘aygan qo‘llarim

    qaro sochlaringni silab titragay?


    


    Dunyodagi Eng Go‘zal Ayol,

    nahot, bir umr kerak bo‘lsa,

    oy nuriga aylanmoq uchun?..


    


    


    HAYOT QO‘SHIG‘I


    


    Bog‘ qo‘ynida ikki daraxt —

    Bir-biriga intizor.

    Sen — bir daraxt,

    Men — bir daraxt,

    Kuyib-kuyib o‘tdik, yor.

    Ammo baxrr kelganida

    Ochilish kerak ekan.

    Gulu meva, xazon bo‘lib,

    Sochilish kerak ekan.

    Shamollarga dilim yordim,

    Gul-yaproqlar tilida.

    Yel kaftida olib kelgan

    Har shiviring dilimda.

    Ammo bahor kelganida

    Ochilish kerak ekan.

    Gulu meva, xazon to‘kib,

    Sochilish kerak ekan.

    Yerga bog‘lab qo‘yilganman,

    Ildizim yer ostida.

    Kechalari shovullayman,

    Boqib bo‘yi bastingta.

    Ammo, yashash kerak ekan,

    Ochilmoq kerak ekan.

    Gulu meva, xazon to‘kib,

    Sochilmoq kerak ekan.

    Bog qo‘ynida ikki daraxt —

    Bir-biriga intizor.

    Sen — bir daraxt,

    Men — bir daraxt,

    Kuyib-kuyib o‘tdik, yor!


    


    

  


  
    «IKKINCHI APREL» KITOBIDAN


    1987


    


    


    * * *


    


    Men charchab senga suyandim, haqiqat.


    Soat bong urmoqda,


    Gaplashaylik, kel.


    Qo‘rqma,


    O‘tib ketdi bir kunlik dahshat.


    Bugun ikkinchi aprel,


    Haqiqat,


    Ikkinchi aprel...


    


    


    OYBEKNING UY MUZEYIDA O‘QILGAN SHE’R


    


    Bu yerga kelganda


    Ishondim.


    aniq —


    Oybekning muqaddas ostonasida


    yolg‘on o‘lsa kerak


    uyatdan yonib,


    kirolmay shoirning


    she’rxonasiga.


    Bilaman,


    bu uyda yashaydi hamon,


    Oybekning qalbidan meros diyonat.


    Ammmo kelarimda


    Ishondim —


    ayon —


    shu eshik oldida


    o‘lar xiyonat.


    Bu yerga kelishda


    yana


    ishondim,


    ikki yuzi borlar ko‘chada qolar.


    Shoirning


    bronza


    ko‘ziga boqib,


    She’r o‘qir bir qalbu


    bir yuzi borlar.


    Shoir,


    Sizga o‘xshab,


    soddaligim bor.


    Hanuz bu dunyoning o‘yini chalkash.


    Poklikning yonida


    ana,


    baxtiyor —


    yolg‘on ta’zim qilib,


    jilmayar yakkash.


    Ko‘zimga qadalar —


    Vijdon yonida,-


    xiyonat turibdi -


    sog‘ligi xo‘b soz.


    Hatto nutq aytmoqchi,


    shoir sha’niga,


    tiliga yog‘ surtib,


    so‘ziga pardoz.


    Ana,


    muxlisingiz - o‘ychanu g‘amgin


    Sizdan


    ulgu olgan


    o‘tkir ko‘zini.


    U nechun bezovta?


    Payqadimikan -


    Biror bir kimsaning


    Ming bir yuzini.


    Bu gapni aytmoqchi emasdim asli,


    Biroq yulchiligim...


    Bu - sizdan meros.


    Poklansin deyman-da


    odamzod nasli,


    Sizning uyingizga kelganda,


    ustoz...


    Bu yerdan qaytishda


    yana uylayman,


    Oybekning ruhidan madad ol, yurak!


    Tilim tutilguncha


    Endi kuylayman,


    Tilim tutilsa ham...


    Kuylashim kerak!


    


    


    * * *


    


    O‘zingni ayama,


    Beshafqat bo‘lgin.


    Joningga solib tur gohida burov.


    Shunda


    Topiladi


    Xoin bo‘laging —


    Unga rahm qilma,


    Qatl et darrov.


    O‘zingni ayama,


    Beshafqat bo‘lgin.


    Jang qil


    Bila turib


    Mag‘lubiyatni.


    Shunda


    Chekinadi


    Sotqin bo‘laging —


    Mahv et sharmandani,


    Mahv et uyatni.


    Mayda-mayda bo‘lma,


    Mudom butun bo‘l,


    O‘zingni o‘zingga qilmagin talosh.


    Bir tan bo‘l,


    Bir so‘z bo‘l,


    Bitta tugun bo‘l —


    Faqat bitta yurak,


    Faqat bitta bosh.


    Ammo kurashlarda qurbonlik rasm,


    Seni tashlab ketsa,


    Sen sevgan hayot,


    Ming bitta tobutda taning yotmasin


    Do‘stlaring ko‘targan


    Bir tobutda yot.


    


    


    YONAYOTGAN ODAM


    


    Gulxanning taftimi urildi bstga,

    Birov o‘zin tortdi seskanib chetga.


    


    Birov qo‘lin qildi yuziga qalqon,

    Teskari o‘grildi bitta shirin jon.


    


    Soyaga chekindi bir qiz:


    — Hoy o‘rtoq,


    Issiqdan tushmasin yuzimizga dog‘.


    


    — Axir, hozirgina tinch edi olam,

    Qaydan paydo bo‘ldi bu gulxan — odam?


    


    Qanday yaxshi edi bugungi havo!

    Shaharga lovullab chiqdi bir balo...


    


    Kimdir avtobusga o‘zini urdi,

    Kimdir magazinga yo‘lini burdi.


    


    Mangu olov kabi gurkirab, bardam,

    Ko‘chadan borardi yonayotgan odam.


    


    O‘tga topshirgandi bardoshin, ko‘chin,

    Hatto aytolmasdi:


    — Axir, siz uchun...


    


    Axir, kim yonibdi o‘z dardi bilan?

    Yonsa ham bo‘lmagay, bunday sha’n gulxan.


    


    Xaloyiq yaqin bor, angrayma beshon!

    Sen ham unga qo‘shil! Olov bo‘lgin! Yon!


    


    Qo‘rqayapman! Aldadim... Mangu emas ul.

    Hech kimni yondirmay kul bo‘lmasin, kul...


    


    


    ULKAN ODAM


    


    Ulkan odam charchoq edi,

    Horigan edi juda,

    Avtoning bo‘sh kursisiga

    Vujudini tashladi —

    Ulkan odam bir lahzaga

    Asir bo‘ldi uyquga,

    Ulkan odam

    O‘zin bilmay,

    Asta mudray boshladi.

    Ulkan odam ko‘zin ochmay

    Sezdi: dam olmoq — rohat.

    Ulkan odam — umr bo‘yi —

    Goho tik, goh chopgandi.

    Yuragiyu, oyog‘iga

    Qilmagan edi shafqat —

    Ulkan odam ulkanligin

    Yugurishdan topgandi.

    Har bekatdan

    To‘p-to‘p odam

    Chiqar edi avtoga.

    Yelkalar zich. Ushlag‘ichga

    Chilvir qo‘llar bog‘lanar.

    Avtobus sal egilganda,

    Ketganida qiyalab,

    Chilvir-chilvir bilaklarga

    Osilardi gavdalar.

    Ulkan odam charchoq edi...

    Garchi ko‘zin ochsa ham,

    Yuragi bir g‘aflat ichra,

    Mudrab yotardi hamon.

    Osilgancha tik turmoqni

    A’moli deb bilsa ham,

    Ulkan odam

    Qo‘zg‘almoqqa

    Topa olmadi imkon.


    Ushlag‘ichga osilgancha,

    Odamlar turar qator,

    Qator-qator, juft-juft ko‘zlar

    Unga nazar tashlardi.

    Hamma qalqib tik turganda,

    O‘ltirgan odam — xor-zor...

    Ulkan odam —

    Sho‘rlik odam

    Kichiraya boshladi.

    Avvaliga uzun bo‘yni

    Cho‘kdi yelkalar aro,

    Yoqalarin orasiga

    Boshi kirdi mung‘ayib,

    Qo‘llarini yengi yutdi

    (Botqoqlik tortdimi yo?)

    Ulkan odam —

    Shunday odam

    Lahzada bo‘ldi g‘oyib...

    Tirik ketgan har kishiga

    Shoir ochadi aza.

    Har bekatda birov g‘oyib —

    Qanotlarim qayrildi...

    Men ham bugun bir dardimni

    Elga qilay ovoza:

    Ulkan-ulkan do‘stlarimning

    Qanchasidan ayrildim...

    Bu dunyoning avtobusi

    Ketib borar to‘xtamay.

    Menga asli o‘lgunumcha

    Tik ketmoqlik — muqaddas.

    Faqat endi ko‘zlarimni

    Yumib oldim (hech ochmay!),

    Kimdir g‘oyib bo‘lmasa, bas,

    Kimdir yo‘qolmasa bas...


    


    


    * * *


    


    O‘ttiz-qirq yil avval O‘zbekistonda,


    Boshqacharoq edi


    Farosat, didlar.


    U payt ham


    mehr-shafqat


    jo edi jonga,


    ammo o‘z joyini bilardi


    itlar.


    Itlar kurashardi bo‘rilar bilan,


    o‘zlarin otardi


    balolar sari,


    ammo odam uchun — ko‘rpacha, gilam,


    itning joyi esa,


    eshikdan nari...


    Suruv tegrasida kezardi sergak,


    qora tasodifning to‘sib yo‘lini.


    Cho‘ponga bo‘lardi


    beminnat tirak,


    ammo


    yalamasdi


    uning qo‘lini.


    Bosiq do‘st edilar odam bilan it,


    Eng og‘ir damlarda hozir —


    madadkor.


    Ish qilmas edilar


    bir-biriga zid,


    duch kelib qolganda


    biror bir jondor.


    Beparvo o‘tlamoq — qo‘ylarning ishi,


    itlar


    vujudida bir hushyorlik bor.


    Kenglik qarshisida oh ursa kishi,


    “yalt” etib,


    jonsarak,


    qaraydi jonvor.


    Odam hayotiga suqmaydi tumshuq,


    it yaxshi biladi:


    qadri - bebaho!


    Xush, uni quchoqlab upsinlarmi?


    Yo‘q!


    Axir, chegara bor hurmatda hatga!


    Qoru buron aro,


    kurash, zavq aro,


    shunday yashardilar bir-birini suyab,


    Kechqurun gulxanda qaynardi shurpo,


    gushti - odamniki,


    itga-chi - suyak.


    Hurmat ko‘rar edi itlar shu taxlit -


    olgarmi, yuvoshmi,


    tozimi, gurji...


    Odam-ku bilardi


    sodiq do‘stdir


    it,


    ammo odamning ham kup edi burchi!


    Bir tomon qalblarda urushning dog‘i,


    bir tomon muzaffar el yalangoyoq.


    Bir tomon quvonchu,


    bir tomon og‘u,


    Bir tomon urog‘u


    bir tomon mashoq...


    Inson shoshar edi,


    shoshardi it ham -


    insonga bo‘lmaydi biroq tenglashib,


    Yugurib dalaga


    jo‘nardi odam,


    it borar edi


    unga ergashib...


    Tashqariga qarang,


    bugun ko‘chada


    yog‘adi bugunning qori elaklab.


    Sovuqda qunishgan eshikxonadan


    iti bir odamni


    chiqdi yetaklab...


    Ha, men adashmadim!


    Bir odam chiqdi


    itga yetaklatib xuddi o‘zini!


    Bu odam umrini


    shu itga


    tikdi -


    burchini, mehrini, shirin suzini...


    Gudak yig‘lamaydi uning uyida,


    Birovni yo‘qlamoq - ortiqcha tashvish.


    Haqiqat, elu-yurt... -


    bari quyida,


    faqat itni sevib,


    qilar parvarish.


    Bu odam uylamas dunyo g‘amini -


    yurakka tushmasin


    biror mayda dard.


    Sezmaydi ayriliq,


    visol ta’mini,


    bilmaydi -


    itdanmas,


    odamlardan qarz.


    Uni it yetaklab kelmoqda, xullas.


    Ammo, kuchuk sho‘rlik borardi qayga?


    Goh qarg‘a ortidan yugurar lohas,


    goh buta tagiga -


    ovloqroq joyga...


    Ba’zan bir zum to‘xtar...


    Boqar javdirab,


    tog‘day bu odamning


    toshday ko‘ziga:


    deganday - charchadim, toldim tentirab -


    yul boshla!


    Mas’ullik olgin o‘zingga!..


    Zamon!


    Sen turibsan nechun parishon,


    Nechun sunib borar vujudingda cho‘g‘,


    Hali o‘lganim yo‘q,


    yashayapman omon -


    itlar yetovida


    qolganim ham yo‘q!


    Qani, yur,


    etaklab seni keturman,


    Uzoq-uzoqlarni ko‘rmoqda ko‘zim, -


    Men seni itlarga berib qo‘ymayman -


    Seni yuragamga eltaman o‘zim!


    


    


    ROL


    


    Rejisser buyurdi: endi men — shayton...

    Yo‘q, yo‘q farishtaman, hali farishta.

    Olloh pokligimga hilgan yo‘q gumon,

    Xizmatim — beminnat, ishim — sarishta.


    


    Qodir dargahida qobil xizmatkor,

    Yer-ko‘k orasida halol yugurdak,

    Muloyim, ko‘ngilchan, ajbir, shiddatkor —

    Burchimni o‘tadim yugur — yugurlab.


    


    Amr etdi — lahzada bajardim...


    — Qoyil!

    Barakallo!— Tangri yelkamga qoqdi.

    Hattoki mehnatkash, kamgap Azroil

    Yumushidan to‘xtab, jilmayib boqdi.


    


    Ammo (o, “ammo”lar bariga sabab...)

    Qalbimda uyg‘ondi isyonkor shubha —

    Nimalar qilyapsan dunyoni so‘rab,

    Yetti qavat ko‘kda yastangan sho‘‘ba?


    


    Ollohga tik boqib savollar berdim,

    Tillari tutildi parvardigorning.

    Nechun suyganlaring baxtisr, erkin?

    Nechun kuyganlaring tuproqdan xordir?


    


    Qismati azalni manglayga yozib,

    O‘zing yana nechun qilasan so‘roq?..

    Savol beraverdim aqldan ozib,

    Fahmimcha, biridan biri yaxshiroq.


    


    Bunday osiylikni ko‘rmagan osmon!

    Xudovand o‘rnida turib ketdi dast:

    — Buni la’natlanglar!


    Bu — shayton!


    Shayton!


    ...Shu tarzda shaytonga aylandim, xullas.


    


    Yomon aktyormasman... Zalga kirgin-da,

    Shayton qiyofali o‘yinimni ko‘r!

    Hayqirib qolaman tamoshabinga:


    — Qani, o‘zi chiqsin, tangring bo‘lsa zo‘r!


    


    Siz sig‘ingan xudo chiqmaydi — ko‘rqoq!

    U butun olamga yitiq soyabon.

    Haqiqat bor joyga qo‘yolmas oyoq,

    Faqat ming‘illaydi:


    — Gunohkor — shayton!


    


    Zal bo‘shab qoladi... Rejissyor jo‘nar,

    Minnatdor muallif ziyofatiga.

    Men-chi, bir sha’n baxtga bo‘lgum muyassar

    Chiqolmay shaytonning qiyofasidan.


    


    Erta rejisserning olayar ko‘zi:


    — Xizmat ko‘rsatganing hammasi yolg‘on!—

    Achchiq haqiqatni aytaman cho‘zib,

    Shundoq boshim uzra aylanar to‘fon.


    


    Farishta aktyorlar qotishadi dong,

    Kamonday tortilar direktor qoshi.

    O‘zim qo‘rqib ketib kulaman:


    — Shayton!


    Sahna bilan hayot ketdi adashib...


    


    So‘nar qalbimdagi rostgo‘y talvasa,

    Qalbni sher tark etib, qaytadi quyon.

    ... Xudolar shaytonni so‘ka boshlasa,

    O‘ylanib qolaman o‘shandan buyon.


    


    Sen ham o‘yga tolding.


    Sen — aqllisan.


    Hech qachon qilmaysan tavakkal isyon.


    Shaytonlar xudomi?— aniq bilmaysan,


    Ammo senga ayon:


    Xudolar — shayton...


    


    


    ALPOMISH XUSUSIDA SHOIR DO‘STIMGA MAXFIY XAT


    


    Arpali cho‘lida Alpomish uxlar.

    Uni uygotmayman.


    


    Uyg‘onsa, nima ish buyuramiz unga,

    Xurshid Davron?


    


    Ukam kabi Eski Jo‘vada pista sotadimi?

    Akamday paxta teradimi ikki ming tonna?


    


    Nima ish buyuramiz unga,

    Xurshid Davron?


    


    Imonni sotmoqlikni o‘rganadimi amakimizdan,

    Yoki mukofot olmoqliknlng yo‘llarini?


    


    Ammamizning qilmishin ko‘rib,

    O‘zini osib qo‘yadi-ku!


    


    Nima ish buyuramiz unga,

    Xurshid Davron?


    


    Biz bilan pivo ichishni udda qilarmikin,

    Birovning kitobini ko‘chirishni-chi?


    


    Uni uyg‘otmasdan...

    O‘ldirib qo‘ysakmikin?


    


    Bizga nima?


    


    Alpomish uchun

    Xun olsa,

    Otamiz oladi-da...


    


    Ammo, otamiz qanday uyg‘onsin,

    Alpomish uxlasa...


    


    


    * * *


    


    Ehtiyotkor odam! Hsy, ehtiyotkor odam!

    Yolg‘on kerak joyda bir bor jasur bo‘l,

    Ta’zim lozim joyda bir bor mag‘rur bo‘l.

    Sukut lozim joyda til bo‘lsang netar?

    Birovning g‘amida sil bo‘lsang netar?


    


    Ehtiyotkor odam! Hey, ehtiyotkor odam!

    Uyquni asraysan — uyg‘onolmaysan,

    Yurakni asraysan — to‘lg‘onolmaysan,—

    Dardkashlar yurti bu, qara, sog‘i yo‘q,

    Sening yuragingning nega dog‘i yo‘q?


    


    Ehtiyotkor odam! Hey, ehtiyotkor odam!

    Yaxshilarni yomon domiga tortdi,

    Yomonlarni zamon komiga tortdi.

    Tinch boqib dunyoga ayyor turibsan,

    Bir yamlab yutishga tayyor turibsan...


    


    


    BESEHR ERTAK


    


    Biz uch og‘a-ini edik,

    Qo‘shchi edik mehnatkash.

    Akam bir kun yer timdalab,

    Zerikdimi, dedi:— Bas!..

    U sehrli daryo suvin

    Ichaverdi simirib...

    Daryo bo‘lib ketdi akam,

    Qirg‘oqlarni yemirib.


    


    Biz uch og‘a-ini edik,

    Mehnatda edik fido.

    Ho‘kiz quvib charchadimi,

    Ukam ham bir kun — e voh!—

    Bir jodugar qush ortidan

    Chopaverib adashdi...

    Shamol bo‘lib ketdi ukam,

    To‘ldirib dala-dashtni.


    


    Daryo bolam — alhar otam,

    Shamol bolam — suyunar.

    Mening esa shudgor kechib,

    Tovonlarim o‘yilar.

    Ming yillarki, ho‘sh haydayman —

    Peshonamda achchiq ter...

    Meni ham bir olhang, ota!

    Men yer bo‘ldim, ota, yer...


    


    


    UCHINCHI O‘G‘IL


    


    Ertaklarda «bir cholu kampprning uch o‘g‘li» bo‘ladi.

    Bu she’r uchinchi o‘g‘il haqida


    


    Uchinchi o‘g‘il,


    otang akalaringai ardoqlaydi,


    sen poda boqasan.


    Akalaring par tushakda uxlaydilar,


    sen - bo‘sag‘aga boshingni qo‘yib.


    Akalaring malikalarga uylanadilar,


    sen qurbaqaga uylanasan,


    uchinchi o‘g‘il.


    


    Uchinchi o‘g‘il,


    akalaring ravon yuldan yuradilar,


    sening yo‘ling -


    «Borsa kelmas».


    Akalaring avval g‘isht uyda,


    so‘ngra marmar qasrda,


    so‘ngra oltin saroyda yashaydilar -


    senga taqdir chor devor ham ko‘rmaydi ravo.


    


    Uchinchi o‘g‘il,


    akalaringda


    pul, mansab og‘aynilar, katta qorin,


    sog‘liq bo‘ladi -


    Sening yolg‘iz Vataning...


    


    Uchinchi o‘g‘il,


    akalaring vijdonlarini, insoflarini,


    insonliklarin, umrlarini sotadilar -


    sening yolg‘iz Vataning bor -


    Vatanni sotib bo‘lmaydi.


    


    Uchinchi o‘g‘il,


    bu she’rni yozganimni bilib qolishsa,


    katta akam,


    kichik akam


    meni umr buyi qiynaydilar -


    eganim og‘u bo‘ladi,


    ammo


    jonni tikib qo‘yaman imzo:


    Bu she’rni yozgan men - Usmon Azimov -


    uchinchi o‘g‘il!


    


    


    * * *


    


    Chap ko‘ksimda yurak.

    Chap qo‘lim bilan

    Qushga don tutaman:

    — Qo‘rqma, qush, donla!..


    


    O‘ng ko‘ksimda esa


    Dahshatli bo‘shliq


    Hech kimga ishonmay huvillab turar.


    Yuraksiz o‘ngimga


    Sadoqatli qul —


    O‘ng qo‘lim


    Miltiqni


    Paypaslar — muzday...


    


    Ikkiga bo‘linar

    Sho‘rlik qushcha ham:

    Chap tomoni qo‘nar donli kaftimga,

    O‘ng tomoni hamon shoxda turibdi.

    O‘ng tomoni menga sira ishonmas,

    Huvillab turibdi o‘ng tomonida,

    Xiyonat qoldirgan

    Qo‘rqinchli bo‘shliq.


    


    


    * * *


    


    Chopqir-chopqir yellarga

    Havas qilgandim, ammo

    Toshga oyoq qo‘ysam ham

    Tizgacha botib ketdim.

    Dunyo, tinch kunlar ber deb,

    Qilgan edim iltijo —

    Tinchligimni olovning

    Bag‘riga otib ketdim.

    Do‘stlaring imonini

    Sotishdi, sen — baxtlisan,

    Baxtlisan — dunyo kiysa

    Oqmi, qorami kiyim.

    Balki sen ham haqlisan,

    Balki sen ham haqlisan,

    Sen shuncha haqlisanki,

    “Ablahsan” deyish qiyin...


    


    


    XIYONAT


    


    Xiyonatning yuzi chiroyli,


    Lablarida mayin tabassum,


    So‘zlari ham samimiy —


    Ayni


    Sadoqatday kamtar, kamsuqum.


    


    O‘larimda


    Kelar xiyonat,


    Mehr kabi qiynar o‘zini.


    Xo‘rsingancha —


    Do‘stday beminnat —


    Yumib qo‘yar ochiq ko‘zimni.


    


    


    * * *


    


    Nima ham berardim men senga, dunyo,


    Sening bozorlaring —


    Boyvuchcha kelin.


    Dunyo bozorlarin odamlari-ho,


    Oling, yuragimni sotgani keldim!


    


    Siz — qimmatbahosiz,


    Men — arzon, arzon.


    Sizga balki faqat yuragim arzir.


    Sizdan so‘ramayman haqiga osmon,


    Faqat osmon kabi yuksaling, axir!


    


    Siz mening qo‘limga tutasiz xanjar:

    — Kes!—deysiz.— Parchala! Tashla qiymalab!

    O‘rganib qolgansiz nega, odamlar,

    Olmoqqa yurakni mayda-maydalab?


    


    Bozorni to‘ldirib og‘riydi jonim...


    Baribir tashakkur,


    Baribir rahmat!


    Dunyo bozoriga kelgan insonim,


    Mening yuragimni ayama faqat.


    


    Yurakni so‘ysalar — topilmas guvoh,


    Har kim bu yurakdan


    Olar keragin.


    Men sizni kechirdim...


    Sizda ne gunoh?


    O‘zi ulkan bo‘lsa mening yuragim.


    


    


    * * *


    


    Shamolning bag‘rida bog‘man — devorim yo‘qqa o‘xshaydir,

    Dovullar silkitib ko‘rdi — g‘uborim yo‘qqa o‘xshaydir.


    


    Bu sahrodir mening qasdimda har dam bostirib kelgon,

    O‘zimman bir biyobonda — qatorim yo‘qqa o‘xshaydir.


    


    Yashil bargim qanot yozsa, xazon fasli kelib yetgay,

    To‘kil, ey barg! To‘kil, ey, barg!— bahorim yo‘qqa o‘xshaydir.


    


    Kunim yomg‘ir kutib o‘tkay, tunim bir qatra shabnamni,

    Yoniq qumzordin yaqinroq — xumorim yo‘qqa o‘xshaydir.


    


    Qaydadir sohiling, daryo? Seningsiz bu biyobonda

    Xazon bo‘lg‘ay tanim, ammo madorim yo‘qqa o‘xshaydir.


    


    Xiyonat bog‘iga uchdi u qo‘rqoq bulbuli rasvo,

    Bu sahro rastasi ichra bozorim yo‘qqa o‘xshaydir.


    


    Nigorim kel, nazar tashla, mening qutlug‘ xazonimga,

    Olov bo‘lmoqdan o‘zga hech shiorim yo‘qqa o‘xshaydir.


    


    


    1952 YIL...


    


    Fevralning oxiri. Hali izg‘irin.

    Hali bosinqirab uxlar bog‘chalar.

    Yelkalar sog‘ingan bahor yomg‘irin,

    Xushnud qanot qoqib uchar zog‘chalar.


    


    Fevral sovug‘ida turar bir ayol,

    Asfaltning ustida ko‘chi-ko‘roni.

    U bahor haqida suradi xayol.


    — Kela qol...—

    Chorlaydi nurli dunyoni.


    


    Unga issiq uydan boqadi riyo,

    Qonsiz qo‘llarida qon yuqi qatron.

    Derazadan cho‘chib chekinar ziyo,

    Qadami sekinlab to‘xtaydi zamon.


    


    Riyoning lablari qimtilgan — o‘jar,

    “Haq” deydi — tilidan ko‘chadi zulmat.


    — Ayol, uy meniki,

    Senga — qish, ko‘cha,

    Davron menikidir,

    Sengadir kulfat.


    


    U kular — hech kimdan qilmaydi hazar,

    Boshiga gulchambar taqar ro‘yoni.

    Xiyonat qalami qo‘lida, yozar —

    Yolg‘onga o‘rgatar sodda dunyoni.


    


    Ufqqa tirmashar chaqaloq bahor

    Yam-yashil vujudi biram ozoda...

    Ammo bunda fevral. Ammo hali qor.

    Hali uzoqlarda Maqsud Shayxzoda.


    


    


    MANGU YO‘L


    


    Qizil chiroq — yo‘l yo‘q. To‘xtagin!

    Qizil chiroq — eshiklar yopiq.

    Nima qilay — meni sevmading,

    Qizil chiroq ko‘zingda yoniq.


    


    Yulduz kimga kerak, Ulug‘bek?

    Bevaqt boqding samoga chanqoq.

    Sezmaysanmi: samo yo‘li berk,

    Kurrai arz — qip-qizil chiroq.


    


    Qanday qilib uchding, Gagarin,

    Boqardi-ku, boshingdan mudroq,

    O‘rgatgancha yashash tartibin,

    Falak — ulkan, qip-qizil chiroq.


    


    Ko‘zlarimga kelmaydi uyqu,

    Yiqilaman, qilaman parvoz.

    Yuragimga soladi g‘ulu

    Qizil chiroq — qorday oq qog‘oz.


    


    Boshliq, senga qilishar ta’zim,

    Ichlarida so‘kishar biroq,.

    Rost gap degan telba to‘lqin, jim!

    Mansab! Qizil, qip-qizil chiroq.


    


    Yasharkansan, yonib, kurashib,

    Yuragingni chorlar yiroqlar.

    Yo‘llaringda yotar qalashib,

    Mayda-chuyda qizil chiroqlar.


    


    — Ketdik!..


    Ammo militsioner...


    — Ko‘rmaysanmi, ukam, berk eshik..


    — Mana, qalbim, mayli, teshaver...

    Yuragimda sanoqsiz teshik.


    


    


    RIVOJLANISH


    


    Tunni tong o‘ldirdi,


    Tongni shom o‘ldirdi.


    Shomni bo‘g‘di tun...


    Nima uchun?


    Nima uchun,


    Shomning qo‘li qon...


    Tongning qo‘li qon...


    Bor-yo‘g‘i bir qadam qo‘ydingmi,


    Bsshafqat zamon?


    


    


    * * *


    


    Dedilar: yashamoq — umrlik kurash...

    Kurashdim — shon uchun, rizqu ro‘z uchun.

    Kurashdim sevgi deb — ko‘ksimda otash,

    Kurashdim — qush kabi erkin so‘z uchun.


    


    Umrim o‘tib ketdi jang-jadal aro —

    Qalb orom bilmadi, tinmadi qo‘lim...

    Bugun bir seskanib tanidim — evoh,

    Raqibim, nahotki, sen eding, o‘lim?


    


    


    * * *


    


    Behisht gulshanlari topdilar zavol,

    Qiyomat gullarni ayladi g‘orat.

    Sen, ey, farishtalar hamdami — ayol,

    Do‘zaxda qolganing bo‘lsin muborak!


    


    Do‘stlaring bor edi — payg‘ambar, rasul —

    Har biri o‘zicha yaratgan olam.

    Ey, podshoh qismatga sadoqatli qul,

    Qutlug‘ bo‘lsin yangi shayton do‘stlar ham.


    


    Uni-ku gapirmay... O‘tdi u — ertak,

    O‘tli hislarini poyingga yozdi.

    Sen, ey, olovlarda muzlagan erka,

    Muzda uyg‘onishning lazzati sozmi?


    


    Hali libosimiz ko‘kdir, qarodir,

    Hali xotiraning yo‘llari chaqin.

    Bilasan, marhumlar ko‘p bechoradir,

    Xiyonat, aldoqni qilmaslar taxmin.


    


    Qovoqqa ne uchun ranglar tortilmish,

    Ne uchun o‘smaga cho‘milmish qoshlar?

    Husningni sharaflar begona olqish...

    Qutlug‘ bo‘lsin endi qurigan yoshlar.


    


    U bilan yasharding musaffo, qaynoq,

    Visolda — baxtiyor, hajrda — besabr.

    Buyuk sadoqatga, ey, sobiq bayroq,

    Endi xiyonatning rohidan gapir.


    


    Axir, aytaversam dardim ziyoda,

    Marhum do‘st izzati tanimda jonday.

    Do‘stimni kuzatgan bebaxt piyoda,

    Yumshoq “Jiguli”ning rohati qanday?


    


    Mening ko‘zlarimga qaraysan halol,

    Ko‘zlaring porlaydi, yurishning zavqli...

    Shaytonlar hamdami, farishta ayol,

    Nahotki unutish shunchalar zavqli?


    


    


    * * *


    


    O‘t yoqdim. Tutashdi shoxu shabada —

    Gulxanda lang yondi tunning parchasi.

    Boqdim — qorong‘ulik yotar dunyoda,

    Mening qarshimda-chi, kunning darchasi.


    


    Zulmatda bu tog‘lar ko‘p vahimali!

    Ulardan cho‘chibmi yoqqandim gulxan.

    Boqsam — o‘ltirishar bolalar kabi,

    Gulxanga qo‘llarin toblashib dam-dam...


    


    


    QUSH HAQIDA BALLADA


    


    Qush baland uchardi,


    Juda ham baland.


    Qanoti bor edi qushchaning, yohu!


    Ammo koinotga boqib bepisand,


    Yerda bir yurmoqni qilardi orzu.


    


    Yuksaklikning so‘nggi chegarasida,

    Zaminga termulib uchar edi qush.

    Sovuq yulduzchalar tegarasida

    To‘zg‘ib qolishardi muallaq, behush.


    


    Qop-qora zulumot ichra yarqirab,

    Muzlagan koinot bilan basma-bas,

    Ucharkan zulmatga tumshug‘in tirab,

    Yerda yurmoqlikni qilardi havas.


    


    Falakda nima bor — hammasi aniq:

    Bu dunyodan nari — aksuldunyo bor.

    Cheksizliqda nari yana cheksizlik —

    Faqat biri — muzkor, biri — olovkor.


    


    Qushcha qichqirardi bo‘shliqqa qarab,

    Fazoga nidosi ketardi singib.

    Buyuk bir sog‘inchda bir o‘zi, yorab,

    Hech kimga opamas, hech kimga singil.


    


    Turtinib o‘tardi qanotlariga,

    Muznafas shamollar — tosh kabi o‘lik.

    Qushchaning hayotbaxsh bayotlariga,

    Hech kim jo‘r bo‘lmasdi yuragi to‘lib.


    


    Qatlanib yotardi karaxt havolar,

    Taxlanib turardi behisob osmon.

    Qushcha bo‘shliqlarga otib nidolar,

    Yerda bir yurmoqni qilardi armon.


    


    Qush hali zaminni ko‘rmagandi, yo‘q,

    Tubsiz bo‘shliqlardan topgandi hayot.

    Ana, zamin uchar lovullab — ko‘m-ko‘k...

    Bir boqsang sarobday eriydi sabot!


    


    Sabring jaranglaydi — zo‘riqib tarang,


    Yer shunday yaqinki...


    Iroda so‘nar!


    Qushcha sog‘inchlardan mast-alast, garang,


    Zaminga — bir o‘tloq ustiga qo‘nar.


    


    Qush hali zaminni ko‘rmagandi, ha,

    Falak eshitmasdi faryodlarini.

    U yashil o‘tloqqa oyoq qo‘ydi-da,

    Yondirib yubordi qanotlarini.


    


    Yo‘lovchi to‘xtadi hayratdan qotib,

    Yuziga urildi gulxan taftlari.

    Olov yamlayotgan qanotga boqib,

    Negadir titranib ketdi lablari.


    


    So‘ng suhbat qurdilar qush bilan inson,

    Bir parcha o‘tloqning ustida baxtli —

    Odamga qush Yerdan so‘zladi shodon,

    Odam esa qushga ko‘kdan gapirdi.


    


    


    TURDI FAROG‘IY


    


    Saharning salqinini

    O‘tga otdi saraton.

    Sahroning o‘rtasida

    Shamol qovjirab yondi.


    Sabrning gavarasi —

    Saksovul — sho‘rlik armon —

    Kuymagan bir sen qolding,

    Yonmagan bir sen qolding.


    


    Barxan poyida otim

    Xirillab bermoqda jon,

    Yollariga yopishgan

    Garmsel shundoq qondir,

    Chilparchin bo‘lib yotar,

    Buxor ustida osmon —

    Chilparchin bo‘lmoqlikka

    Ko‘nmagan bir men qoldim.


    


    O‘lyapman, saksovul, hey,

    Aytsam armonlarim ko‘p.

    Bu elni, bu tuproqni

    Uloq qilib chopishdi.

    O‘lyapman. Boshim uzra

    Kalxatlar uchar to‘p-to‘p.

    Echkemarlar tegramda

    Haykal kabi qotishdi,


    


    Ko‘ksimda otash qaynar,

    Bo‘g‘zim bormoqda yonib.

    Tilu dilning orasi

    Olov bilan tutashdi.

    Ularimda buyuk so‘z

    Dilda tug‘ildi aniq!

    Bir so‘z... Bir so‘z... Oxiri

    “Osmon”gami uyqashdir.


    


    — O‘zbekiston!

    Moziylar


    Qabrlarda to‘lg‘ondi,


    O‘ziga bir tikildi

    Befahm, ovsar zamon.

    Otalarning belida

    Kelajaklar uyg‘ondi,

    Buxoroning ustida

    Osmon... Bus-butun osmon.


    


    


    BITIK TOSHLAR ORZUSI


    


    Qog‘ozlarga yozdim... Qog‘ozlar yondi.

    Bu sirni o‘yladim — topdim, nihoyat:

    Men Usmon emasman, Alpteginman — men,

    Enasoy bag‘rida to‘lg‘ongan g‘oya.


    


    Qog‘oz yaramaydi mening kunimga,

    Qog‘ozga ko‘chmaydi yonayotgan yurak.

    Shalviragan qog‘oz kerakmas menga,

    Dardimni bitgani menga tosh kerak.


    


    Shamollar quritdi ko‘zimdan yoshni,

    Yillarning qatidan oxir otdi tong.

    Asrlar shafaqday chulg‘adi boshni,

    Miyamga o‘q kabi sanchildi-ku ong.


    


    Menga bir tosh kerak — osmon kabi keng,

    G‘azab kabi og‘ir, g‘amday benavo...

    Menga bir tosh topib berolmading, sen —

    Toshlari tuproqqa aylangan dunyo.


    


    


    * * *


    


    Ona, kelganingizda

    Ko‘ylak olib bermadim...

    Pulim yo‘q edi, ona.


    


    Ona, kelganingizda,

    Ochilib gaplashmadim...

    Vaqtim yo‘q edi, ona.


    


    Ona, kelganingizda

    Kulib-kulib yurmadim...

    Baxtim yo‘q edi, ona.


    


    Ona, kelganingizda

    Yig‘lamadim o‘ksinib...

    Haqqim yo‘q edi, ona.


    


    Ona, baxtiyor bo‘ling!

    Sizni qo‘llasin taqdir.



    Ona, baxt o‘zi nima,

    Ona, bebaxtlik nadir?..


    


    


    YIRTILGAN XAT PARCHASI


    


    Oh, qanotli yaralganlar

    Yetmagaylar falakka...

    Ona, mening qanotimni

    Bo‘ron toldirgani yo‘q,

    Ona, mening qanotimni

    Ag‘yor yondirgani yo‘q.

    Ammo, ona, bir siqim kul

    To‘zg‘ib uchar yurakda.

    Havolarga bog‘lagandim

    Yuksak bayotlarimni,

    Samolarga chog‘lagandim

    Uchqur xayollarimni —

    Ona, mening qanotimni

    Ag‘yor sidirgani yo‘q,

    Uchish shavqi o‘tga soldi

    Gulday qanotlarimni...


    


    


    ILK SHE’RNING YOZILISHI HAQIDA BALLADA


    


    Ko‘kda uchar qirqta kabutar,

    Bir o‘spirin yugurar yerda.

    Qushlar bilan manzillar o‘tar,

    O‘tib borar daladan, qirdan.


    


    Qirq kabutar falakda uchar,

    Bir o‘spirin yugurar yerda.

    Osmon bilan yer farqi o‘char,

    Har qadami aylanar she’rga.


    


    Ufqlarga tashlab ko‘z qirin

    Qirq kabutar uchadi tinmay.

    Yuguradi yerda o‘spirin,

    Qirqta qushdan ko‘zini olmay.


    


    Mashriq taraf qoraya boshlar,

    Mag‘ribda-chi, shafaq so‘nadi.

    Kabutarlar osmonni tashlab,

    Bir yalangga kelib qo‘nadi.


    


    Ular yechar qush liboslarin —

    Qirqta pari bo‘ladi paydo.

    Butazorlar aro o‘spirin

    Termuladi ularga shaydo.


    


    Eshitilar qandaydir bir kuy,

    Sho‘x yangraydi tanburmi, chiltor.

    Qirqta pari — tonglarday xushro‘y —

    Bazm boshlaydi, aytishib alyor.


    


    Oy nurida sochlar yiltirar,

    Kuy mavjida buralar bellar.

    Ko‘ylaklari sho‘x-sho‘x hilpirar,

    Qo‘shilganda raqsga yellar.


    


    Qirqta pari qirq gulxan yoqar,

    Qirq muqomda qiladi xirom.

    Butazordan o‘spirin boqar —

    “Oh”lar urib qo‘yar har zamon.


    


    Yuragida uyg‘ongan bahor,

    O‘ray boshlar yog‘duga boshin —

    Shunda yelday kelib beozor

    Qo‘lga olar bir qush libosin.


    


    To‘zg‘ib-to‘zg‘ib tunning qa’rida

    Uchadilar parilar shoshib.

    Biri qolar yalang bag‘rida

    Qo‘llarini havoda yozib.


    


    Alangadir o‘spirin ko‘zi —

    Parizodga to‘ymay tikilar.

    Oy nuriday qaltirab, to‘zib,

    Oyog‘iga kelib yiqilar:


    


    “Sevaman”, der, so‘raydi shafqat,

    So‘zlar aytar shirindan shirin.

    Pari esa yolvorar faqat:


    — Libosimni qaytarib bering!


    


    “Sevaman”, deb yig‘lar o‘spirin,

    Pari esa avraydi:


    — O‘g‘lon,


    Gar va’dangiz hayotday shirin,

    Yer — sizdandir, mendandir — osmon.



    Osmon bilan o‘ynashmang — qo‘rqing,

    Ko‘z yosh to‘kmang, ishqdan urmang lof

    Hali-zamon qudratli qo‘shin —

    Qo‘zg‘oladi butun Ko‘hi Qof...


    


    “Qo‘rqmayman!”, der o‘jar o‘spirin,

    Qushlimbosni qo‘chadi mahkam.

    Pari esa yolvorar betin:


    — Libosimni bering, ey, odam!


    


    Silkinadi hozir bu jahon,

    Zulmat cho‘kar, bo‘ron yeladi.

    O‘g‘lon, sizni etgani qurbon

    Uchib lak-lak devlar keladi...


    


    “Kelaversin!”— yonar o‘spirin,

    Pari o‘ylar ming hiyla-makr:


    — Endi sizga ochay bir sirim —

    Pari zoti bevafo, axir!


    


    Jamolimga bir qarang-chi, oh!

    Bir boqishdan asir bo‘lmas kim?

    Bu tun birov vaslimga mushtoq,

    Ertaga-chi, boshqada sevgim.


    


    “Chidayman...”, deb ingraydi o‘g‘lon,

    G‘ijimlaydi qaqshab ko‘ksini.

    Pari unga boqar beorom,

    Allaqanday titrab, o‘ksinib:


    


    — Biz tushganmiz ertak mahriga,

    Parilar — ruh, yigit, siz — vujud.

    Duchor bo‘lmang xudo qahriga,

    Qolmang abad do‘zaxni quchib.


    


    “Mayli,— deydi o‘g‘lon,—shu taqdir —

    Ishq yo‘lida xudo yo‘q — tamom!”

    Xo‘rsinadi bechora pari,

    Yuguradi yalangda har yon:


    


    — Barcha gapim yolg‘ondir, yolg‘on,

    Qora qilmang sha’n hayotimni.

    Yasholmayman, axir beosmon,

    Uka, bering shu qanotimni.


    


    Devlar sizga bas kela olmas,

    Ko‘hi Qofdan balki siz aziz.

    Ammo erksiz siz ham bir qafas,

    Qanotimni, uka, bersangiz...


    


    Erk! Ko‘zlarin yumadi o‘g‘lon,

    Tebranar bir to‘lqin mavjida.

    U maysaga o‘xshaydi shu on,

    U gullarga o‘xshaydi juda.


    


    — Ol!—pariga libosin tutar...

    Uchib ketar lahzada pari.

    Uchib ketar oppoq kabutar,

    Erkinligi — osmoni sari.


    


    Ko‘zi chaqnab bolakay qaytar,

    Ko‘ksida Yer, Osmon oqadi.

    Adashmasdan ayni tong-sahar,

    Eshigimni kelib qoqadi.


    


    Gaplashamiz osmon haqida,

    Uning tili naydir — bo‘zlaydi.

    Goh kuylaydi qushlar baxtidan,

    Ba’zan to‘xtab yerdan so‘zlaydi.


    


    Bahslashadi ko‘ksiga urib,

    Nimanidir o‘ylar, mo‘ltirar.

    Keyin meni bir chetga surib,

    Stolimga kelib o‘ltirar.


    


    Nurga to‘la boshlaydi olam,

    Guvillaydi sohilsiz hayot...

    Ilk she’rini yozadi bola

    Baxsh etgani hammaga qanot!


    


    


    GARRINCHA


    


    Qarsaklar yog‘ildi mening sha’nimga.

    Zarb!.. Zarb!.. Darvozabon tosh kabi qotdi.

    Bir surur hayqirib kirdi tanimga,

    Stadion o‘zin falakka otdi.


    


    Quvonchi kam dunyo, iqbolni ham ko‘r,

    Yashil maydon, koptok...— Mana shu iqbol!

    Hamon karaxtlikda silkinadi to‘r,

    Hamon darvozabon yotibdi behol.


    


    Himoyachi menga g‘ijinib boqar —

    Mag‘lub g‘azablarni ko‘rishdan bezdim!

    Do‘stlarim tabriklab yelkamga qoqar —

    Pele va Didining qo‘llarin sezdim.


    


    Raqib yecholmagay xayolida ham,

    Mening aldashlarim kalavalarin.

    Dahoning o‘yini hamisha ulkan,

    San’atdir dahoning g‘alabalari...


    


    Yam-yashil maydonda chiqar quyoshim,

    Yam-yashil maydonda quyoshim botar.

    Ishqibozlar, ana, changallar boshin —

    Biri shlyapasin burdalab otar.


    


    Raqib naq ustimga kelar to‘p surib,

    Chapga!.. Yonginamdan o‘tadi qushdak.

    Haqorat seliday kelar bostirib,

    Boshimga jaladay yog‘ilar hushtak.


    


    Trener g‘ijinib ushlar ko‘ksini...

    To‘p — menda! Garrincha oson o‘lmaydi!

    Yerga yiqilaman yana o‘ksinib...

    Endi raqiblarni aldab bo‘lmaydi!


    


    Trener qo‘l siltar... U haq, albatta!

    So‘ng bor to‘pga boqdim maydon chetidan...

    Daho mag‘lubligi, o, mudom katta —

    G‘alabalar unut bo‘ladi birdan.


    


    Futbol! Meni asra shu futbol haqqi!

    Nahot, xatolarga kunlarim bog‘liq?

    Umrim — yuzga nogoh tushgan tarsaki,

    Yam-yashil maydonda qoldi daholik.


    


    Garrincha! Polisning yondi ko‘zlari.

    Tun bo‘yi mahbuslar tinchini buzdi:

    Qamoq devoriga to‘qmog‘i bilan

    Mening fintlarimning rasmini chizdi.


    


    Hayot guvilladi. Aylandi boshim,

    Panjalarim aro baxt yelday oqdi.

    Aroq so‘rib olgan keraksiz loshim,

    Tunlar stadion eshigin qoqdi.


    


    Menga ochilmagay qayta bu eshik...

    Stadion! Qara! Bu men — Garrincha!

    Menga to‘p tekkanda qalqigansan tik,

    Qarsaklar chalgansan qo‘ling tolguncha.


    


    Meni tanimaysan, qilmaysan parvo,

    Qo‘y meni... tegrangda bir oz kezaman...

    Axir, seni ko‘rsam, yelkamda nogoh

    Pele va Didining qo‘lin sezaman.


    


    


    STADION


    


    ‘Paxtakor”ning halok bo‘lgan o‘yinchilari xotirasiga.


    


    Yomg‘irlar quyadi.


    Qor o‘tar yog‘ib...


    Men-chi, topganim yo‘q, hanuz yupanch so‘z.


    Shahar o‘rtasida falakka boqib,


    Kiprik qoqmay yotar


    Umidvor bir ko‘z.


    


    


    * * *


    


    Ha — oson.

    Yo‘q”— qiyin.

    Umr esa bitta.


    


    “Ha”— yolg‘on.

    “Yo‘q”— vijdon.

    Umr esa bitta.


    


    “Ha”— faqat o‘pkang qoladi ko‘ksingda.

    “Yo‘q”— faqat yuraging.


    


    U “yo‘q” dedi.


    Chunki


    Aniq bilardi


    Umri bitta ekanligini.


    


    


    * * *


    


    SOBIR YADIKOVGA


    


    Derazaning pardasin surib,

    Tongda boqdim ufqqa bekor...

    Men bilmabman beparvo yurib,

    Tog‘ boshiga qor tushibdi, qor.


    


    Derazadan tog‘larga qadar,

    Uzunligi hayotimcha yo‘l.

    Bir daraning ustida kaptar

    Charx uradi — qanotlari ho‘l.


    


    Yaraqlaydi qishli, quyoshli,

    Nur va qorga belangan olam —

    Unda meni jim sog‘inadi

    Ko‘z yoshlari tugagan onam.


    


    Derazadan beri — to‘rt devor,

    To‘rtovi ham dono, faylasuf:

    “Kurashaver! Faqat olg‘a bor!..”

    Ular menga ta’lim berar... Uf!


    


    “To‘g‘ri” deyman... Ammo bir larza

    Qalbda portlar — ko‘zdan oqar yosh...

    Yuragimda sog‘inch har lahza —

    Ulkanlashib borguchi quyosh.


    


    … Xayr, tog‘lar! Ish vaqti yetdi,

    Ish!.. Bormasam to‘xtaydi zamon.

    Bag‘ringizda ko‘rimsiz, mitti

    Tepa bo‘lib qolaman qachon?


    


    


    BULBULGA AYLANGAN ODAM HAQIDA BALLADA


    


    Bu odam gullarni juda sevardi —

    Xonasida gullar qiyg‘och, rang-barang.

    Ishidan shoshilib qaytib kelardi,

    So‘zlashgani erka gullari bilan.


    


    Ko‘ngil qo‘yishgandi unga gullar ham,

    Keldimi, o‘zgacha tarashardi bo‘y.

    Ranglari yanada tortardi ko‘rkam,

    Yomg‘ir yoqqan kabi cho‘zishardi bo‘y.


    


    Gullar mehr qo‘ysa odam ham o‘sar —

    Ko‘ksida tobora yuksalardi qalb.

    Har barg shivirining ma’nosin sezar,

    Suyub yaproqlarga tekkizardi lab.


    


    Bu kishi juda ham uxlardi sergak:

    Bir tun uyqusida eshitdi ayon —

    Bulbul sayrar edi devorni qargab,

    Derazaga to‘shin urib har zamon.


    


    Gullar chayqalardi — intiq, bezovta.

    So‘nggi toqatlari borardi erib.

    Titrab turishari (dardlari katta!),

    Derazaga shundoq bag‘rini berib.


    


    Devorlar qulagay gullar yig‘lasa,

    Deraza suv bo‘lgay bulbul ursa to‘sh...

    Odam ko‘zlarini ochib qarasa,

    Qator tuvaklarning hammasi bo‘m-bo‘sh.


    


    Ravoqda sayrardi bulbul, sayrardi,

    Derdi:— Kuyib bitsin bu xona-qafas...

    Gullar derazaga nigoh tashlardi,

    Jim-jit turishardi, xo‘rsinib besas.


    


    — Sizning ishqingizdan bag‘rim dog‘larda,

    Voy, gulim!— oh urdim — yorishdi tunlar.

    Balkondan bir sakrang — ketdik bog‘larga,

    Bekinmang devorning qa’riga, gullar!


    


    Xonada karavot g‘amgin g‘ijirlar,

    Ravoqda rozi dil tinmaydi bir dam.

    Gullar titrab-qaqshab nochor pichirlar;


    — Bizsiz ne bo‘ladi bechora odam?


    


    — Odam...


    Sayrashidan bulbul to‘xtaydi.


    — Odam...


    Yaxshi odam!..— takrorlar gullar


    — Bulbul, u ham senga juda o‘xshaydi,

    Bizsiz o‘ldiradi sho‘rlikni munglar.


    


    Yozning so‘nggi tonggi boradi tugab,

    Zar muhrin bosadi kuz ilk yaproqqa.

    Bulbul o‘z dardidan kul bo‘lib, tutab,

    Kuylab uchib ketar uzoq-uzoqqa.


    


    Qunishib turishar gullar bir lahza,

    Xonaga tortinib kirishar nochor:


    — Qaddingni tiklayver, devor, deraza,

    Mana, turibmiz-ku, tuvakda qator...


    


    Ularga minnatdor boqadi odam,

    Ammo pirpiraydi negadir labi:

    Gullarni quchoqlab oladi bir dam —

    Xuddi sevgilisin topgani kabi.


    


    Gullarga odamning quchogi to‘lar...

    Gandiraklab tashqari qadam tashlaydi,

    Qayrilib nimadir demoqchi bo‘lar,

    Va nogoh... bulbulday sayray boshlaydi.


    


    


    * * *


    


    Kun botib, oy chiqqanda,

    Oyday go‘zal juvonii

    Osmon kabi bag‘rimga

    Bosib, balandlab ketdim...


    


    Baxtli edim — yig‘lardim

    Yulduzlarni oralab,

    Tomchi yoshim falaqda

    Yulduz bo‘lib chaqnardi.

    Yig‘lardim — bitar edi

    Kuksimdagi yaralar,

    «U qanotsiz uchmoqda», deb

    Qushlar meni maqtardi.

    Uning sochin tarar edi

    Tunga qorishgan shamol,

    Lablarimning chanqog‘ini

    Tuyib-tuyib bosardim.

    Hatto aksuldunyolar ham,

    Boqishardi bizga lol.

    Mushtariymi, qay bir yulduz

    Poyondozlar yozardi.

    Tegramizda ne bahorlar

    Uchardi gullar sochib,

    Ne kuzaklar sarg‘aygancha

    Qochib qolardi pinhon.

    Turtta ufq turt tarafda

    Turardi quchoq ochib —

    Chunki mening quchog‘imda

    Oydan ham go‘zal juvon...

    U kechaning xayolida

    O‘tmoqda mening umrim:

    — Men qanotsiz uchgan edim...

    Do‘stlar kular betoqat.

    Faqat qutsshar meni kursa

    Sayrashadi betinim —

    Mening qanday uchganimni

    Ular eslashar faqat.


    


    


    AYOL MAKTUBI


    


    Qo‘llarim gullagan edi, bahorim,

    Qara, gullab turgan qo‘llarim xazon.

    Bo‘yningga osilib gullagan edi,

    Bag‘ringda yozilib gullagan edi,

    Ketding, ikki qo‘lim sarg‘aydi bejon.


    


    Aytsam, chidolmaysan qalbim dardiga!

    Qo‘llarim holidan so‘zlayin faqat:

    Kirlaringni yuvib gullagan edi,

    Dardlaringni quvib gullagan edi —

    Bugun havolarda qotdi muallaq.


    


    Qo‘llarim... qo‘llarim sog‘indi... Yomon!

    Sen qaydan bilarsan qo‘llar sog‘inchin!

    Ular beharakat qotishar birdan,

    Ular titranishar bezovta, purg‘am —

    Barmoqlar oh urib, yo‘qotar tinchin.


    


    Uzzu kun ikki g‘am mening hamrohim,

    Uzzu kun yonimda ikkita beva —

    Shomgacha g‘amlarin ishga aytishar,

    Tonggacha sog‘inchin tushga aytishar —

    Ikki Laylisheva — ikki sho‘rsheva.


    


    Kelib qo‘llarimdan xabar olgin, oh,

    Yo‘llaringni poylab ko‘zim yig‘laydi,

    Xatlarga bitganim — so‘zim yig‘ladi —

    Ammo biz uchrashsak qo‘llarni kechir,

    Ular yig‘lamoqni bilmaydi aslo...


    


    


    BALLADA


    


    Qulab tushdi iroda — zindon,

    Erkka chiqdi bu so‘z —”Sevaman!”

    Men jo‘natdim uni sen tomon,

    Simyog‘ochlar karvoni bilan.


    


    Simyog‘ochlar karvoni ketdi,

    Tun bag‘rini bir-bir oralab...

    U so‘z tongda shahringga yetdi,

    Eshigingni bordi qoralab.


    


    Shitirladi hovling to‘la kuz,

    Shitirladi xazonlar — jonli.

    Ostonada kichkina bir so‘z —

    Sen seskanib yig‘lading, jonim.


    


    Ro‘parangda u bosh egdi jim,

    Horib keldi — uzoq edi yo‘l.

    Sen yoshingni arta bilmading.

    “Salom” ham deb uzatmading qo‘l.


    


    Yarador qush — ovozing titrar.

    Shivirlading arang:— Kechiring...

    O‘pdi yoshli yuzu ko‘zingdan,

    Quchoqladi yelkangdan ering.


    


    Men kutaman... Kuz bo‘lar abas,

    Qor, izg‘irin bilan bo‘zlashib —

    Ko‘chalarda tentirayman mast,

    Xotiralar bilan so‘zlashib.


    


    Yo‘q, sen meni juda sevasan!

    Faqat yomon qishning to‘foni —

    Balki simlar uzilib qolgan,

    Balki adashgandir karvoni...


    


    


    * * *


    


    Tong chog‘i tun bilan kunduz uchrashdi,

    Tunda armon bilan yulduz uchrashdi,

    Bahor bilan kuzak — baxtxush uchrashdi,

    Toshlar uchrashdilar, biz uchrashmadik.


    


    Bulut zamin bilan yig‘lab uchrashdi,

    Shamol kurtaklarni ilg‘ab uchrashdi.

    Visol hijron bilan minglab uchrashdi,

    Yoshlar uchrashdilar, biz uchrashmadik.


    


    O‘lik zil tuproqni otdi ko‘tarib,

    G‘ofil tiriklarni topdi axtarib,

    Yo‘qlik va borliqni oralab, g‘arib —

    Boshlar uchrashdilar, biz uchrashmadik.


    


    Sarxush ari bilan uchrashdi gullar.

    Erka shodlik bilan uchrashdi munglar,

    Nigohlar, bagirlar, lablaru qo‘llar,

    Qoshlar uchrashdilar, biz uchrashmadik.


    


    Yoningda turnbman dalli devona,

    Yorim-a, ketdimi ishq yona-yona?

    Men seni quchaman... Sovuq, begona —

    Loshlar uchrashdilar, biz uchrashmadik.


    


    


    BAHODIR VA MALIKA


    


    Bahodir, men sen bilan suhbatdosh bo‘lgandim.


    Dunyolarni dengizday yuragingga cho‘ktirib qo‘yganding...


    Ammo, o‘zing Amudaryoga cho‘kib ketganding.


    Ukam, shu she’rni senga bag‘ishladim.


    Malika, men seni ko‘rganim yo‘q. Sen o‘z sevgingga g‘arq bo‘lding...


    Singlim, shu she’rni senga bag‘ishlayman.


    


    O‘g‘ling bo‘lsa, oltin oshiq o‘ynagan,

    Qizing bo‘lsa, o‘z husniga to‘magan.

    Xudo bizning nigohimiz qiymagan —

    Armonlar aylanib osmon bo‘ldilar,

    Osmonlar aylanib armon bo‘ldilar...


    Bahodirning she’ridan


    


    BAHODIR


    — Yetti kecha-kunduz cho‘kib boryapman,

    Yetti kecha-kunduz cho‘kib boryapman,

    Amuning tubiga yetolmayman hech.

    Yetti kecha-kunduz cho‘kib boryapman,

    Dahshatli bir she’rni o‘qib boryapman —

    Orol sari ohib ketolmayman hech.


    


    MALIKA


    — Yetti kecha-kunduz cho‘kib boryapsan,


    Yetti kecha-kunduz cho‘kib boryapsan —

    Umrim bir benajot ranjlarga to‘ldi,

    Yetti kecha-kunduz cho‘kib boryapsan —

    Menga dahshatli she’r to‘qib boryapsan,

    Toshkent ko‘chalari mavjlarga to‘ldi!


    


    BAHODIR


    — Bo‘g‘zimga suv to‘ldi, ko‘zlarimga qum,

    Cho‘kib bormoqdaman yetti kecha-kun.

    Bag‘rimga yuz bosdi baliqlar — sovuq.


    Cho‘kib bormoqdaman yetti kecha-kun,

    Nahotki, umrimdan ketdi kecha-kun —

    Ammo ko‘z oldimda ko‘zlaring yoniq.


    


    MALIKA


    — Ammo, ko‘z oldimda ko‘zlaring yoniq,

    Ammo ko‘z oldimda ko‘zlaring yoniq...

    Yetti kecha-kunduz cho‘kib boryapsan,

    Seni yamlamoqda bir daryo — ajdar,

    Tillari xanjardir, mavjlari xanjar —

    Menga Navoiyni o‘qib boryapsan.


    


    BAHODIR


    — Nahotki, tasodif shunchalar azim,

    Olib qololmadi meni Xorazm —

    Yetti kecha-kunduz cho‘kib boryapman.

    Farzandin tanimas bu telba Amu

    Sening ostonangga yetmasin, yohu!—

    Shu o‘y xayolida qo‘qib boryapman.


    


    MALIKA


    — Amu toshgani yo‘q, sen toshding, jonim,


    Bir qalqib sahrodan sen oshding, jonim —

    Mana, Toshkent aro yonib boryapsan.

    Daryo ostonamning tagiga yetdi,

    Es-hushim daryoga tushdiyu ketdi...

    Yetti kecha-kunduz oqib boryapsan!..


    


    BAHODIR


    — To‘lqinni men sevdim, sen qo‘rqqin, axir,

    Qochgin, xatarlidir bu to‘lqin, axir...

    Axir, kecha-kunduz cho‘chib boryapman!

    Senga qoldirganim sevgim — to‘lg‘indir,

    Sening topolganing, nahot, to‘lqindir?

    Sen cho‘kma, axir, men cho‘kib boryapman...


    


    MALIKA


    — Daryo eshigimga boshin uradi,


    Sening xayolingday oqib kiradi —

    Sevgiday salqini tavonimdadir.

    Yetti kecha-kunduz cho‘kib boryapsan,

    Yetti kecha-kunduz cho‘kib boryapsan —

    To‘lqinlar sirtmog‘i tomog‘imdadir.


    


    BAHODIR


    — Yetti kecha-kunduz oramizda, oh,

    Yetti kecha-kunduz oramizda, oh,

    Baribir sen menga yetmog‘ing gumon...


    


    MALIKA


    — Endi sen to‘lqinsan, men ham bir to‘lqin,

    Endi sen to‘lqinsan, men ham bir to‘lqin —

    Bir kun uchrashamiz Orolda — ayon...


    


    MUALLIF


    — Orol sohiliga tushganda yo‘lim,


    G‘amgin, aftoda bir to‘lqinni ko‘rdim.

    U mendan so‘radi: “Dengizda shu payt

    Yolg‘iz bir to‘lqinni ko‘rmadingmi, ayt?”

    “Yo‘q” dedim, u ketdi yugurib sarson...

    Mening ko‘zlarimdan yosh oqdi marjon.

    Axir, men bilaman, taqdir qattiqqo‘l,

    Ularning orasi yetti kunlik yo‘l...

    Axir, bu dunyoning shunisi yomon:

    Hatto dengizda ham uchrashmoq gumon...


    


    


    DERAZA HAQIDA BALLADA


    


    Kuzakning besohib kechalarida

    Izg‘irinlar yelar, yomg‘irlar ezar...

    Dunyoning ho‘lzulmat ko‘chalarida,

    Tentirab kezinar yolg‘iz deraza.


    


    Oynasida o‘ynar chiroqning aksi,

    Qayiq surati bor pardalarida.

    Tentirar deraza — xazonlar bosib,

    Beparvo kuzakning zardalariga.


    


    Sakkiz oynasi bor — sakkizta tuman,

    G‘ussadan sakkizga bo‘lingan siyna —

    Boradi charchagan ko‘chalar bilan

    Sakkizga ajralgan jonini qiynab.


    


    Avtolar yonida o‘tar zuvillab,

    Xalqoblar poyida qolar sochilib,

    Boradi junjikib, borar huvillab,

    Yig‘lar — men bilmadim kimga achinib.


    


    Kecha mavjlanadi — hududsiz dengiz...

    (Izg‘irinlar yelar, yomg‘irlar ezar...)

    Tunga cho‘kib ketgan to‘rt taraf tubsiz...

    Nochor kema kabi suzar deraza.


    


    Ko‘p qavat binolar charaqlab turar,

    Sassiz hayqirishar: “Bizlar — baxtiyor!..”

    Baxtdan gangib qolgan bu cho‘ng devlarga,

    Yolg‘iz derazaning dardi ne darkor?


    


    Deraza charchabmi yerga cho‘kadi,

    Tani chippa botar kuzak loyiga.

    Ustidan daraxtlar xazon to‘kadi...

    Hamma derazalar joyi-joyida!


    


    Deraza qaytadi poyu-piyoda,

    O‘tgan yo‘llarini tanimas ko‘zi...

    Sovuq bir devor bor, axir, dunyoda,

    O‘sha muzday devor — qismatning o‘zi!


    


    Singan qanot kabi — sudralib borar

    Ikkita pardasi — shundoq jiqqa ho‘l.

    Axir, bu dudyoda bir devor bor-a,

    Bedorligi kamdir, uyqulari mo‘l.


    


    Ana, xurrak otib uxlar bearmon...

    Deraza termular devorga g‘amgin:

    — Bir kun qaytmas bo‘lib ketaman, ishon!

    Uyg‘ongin, devorjon! Uyg‘on! Uyg‘ongin!..


    


    Deraza devorga kelib o‘rnashar,

    Dahshatda qotadi sakkizta ko‘zi:

    Qurib ulgurmagan darpardalardan

    Qayiqlar qaygadir ketishar suzib...


    


    


    * * *


    


    Tovusday yaltiroq, ey go‘zal yirtqich!

    Mana, ko‘ksimni yirt, mana, qonim — ich!


    


    Ko‘yingda shamolday jismim sovrilgan,

    Falakda yangi oy — mening qovurg‘am.


    


    Adashgan qovurg‘am! Allatovur g‘am

    Sensiz yuragimga qadalar dam-dam.


    


    Dam-dam ko‘ksim tuman, dam-dam ko‘zim nam,

    Kelmasang — o‘laman, kelsang — o‘laman.


    


    Ko‘ksimga qo‘ydimmi, qovurg‘am — yirtqich...

    Mayli, ko‘ksimni yirt, mayli, qonim ich!..


    


    


    SIRK. MUALLAQCHI AYOL


    


    Yaxshilab qarab ol, bu bino — qafas.

    Men — qushman. Vujudim shift sari o‘rlar.

    Odamlar entikib oladi nafas,

    Asabiy titranar projektorlar.


    


    Sen bugun shu yerda — men ko‘rayapman.

    Havoda muallaq uchadi tanim.

    Yuksakka tikilgan ko‘zlar ichidan

    Men sening ko‘zingni olaman tanib.


    


    Orkestr jim bo‘lar. Faqat nog‘ora

    Falokat onidan berganday xabar,

    Zarblarin sochadi sukut oralab...

    Qatorlar yuzida qo‘rquv taralar.


    


    Men beg‘am yashadim. Uchdim men beg‘am,

    Endi beg‘am uchmoq menga dargumon.

    Xatarli o‘yinga ishqiboz erkam,

    Yerda yurgim kelar sen-la yonma-yon.


    


    Bir dam qolib bo‘lmas xayollar bilan!..

    Tanimga sanchilar nurning tig‘lari.

    Ismingni bilmayman, notanish erkam,

    Faqat shift tagida sen deb yig‘ladim.


    


    Yaxshilab qarab ko‘r: bu bino — qafas,

    Yillar parvoz qildim qafas aylanib.

    Sen bugun shu yerda. Sen shu yerda, bas!—

    Ozodman!— ko‘zingga qoldim boylanib.


    


    Sho‘rlik nog‘orachi! Qo‘llari toldi...

    Qarab tur, sen uchun o‘yin boshladim,

    Libosim shu’lalar qo‘ynida yondi...

    Ehtiyot kamarin yechib tashladim!


    


    “Men seni sevaman... Seni sevaman...” —

    Bu so‘zlar duoday labimdan uchdi...

    Nega sho‘rlik boshim aylandi birdan —

    Kimning yelkasini qo‘llaring quchdi?


    


    Nog‘orachi, chalgin! Bo‘zlab qo‘shil, nay!

    Skripka, yangra men uchun yonib!—

    Topib yo‘qotganim baxt uchun uchay...

    Yelkadan qo‘lingni olsang-chi, jonim!


    


    Men senga aytdim-ku: bu bino — qafas,

    Qo‘llarimni baland ko‘targin, kiftim!

    O‘zimni balandga otaman besas...

    Yorilib ketadi binoning shifti!


    


    Meni olib uchar lahzalik baxtim,

    Falakka boqaman — xayolday ko‘m-ko‘k.

    Qanotim sezmoqda quyoshning taftin,

    Endi bu qafasga hech qaytmayman... Yo‘q!


    


    To‘zg‘in sochlarimda shamol shovullar,

    Ko‘zimda aks etar yulduzlar — milyon.

    Faqat yurak-bag‘rim tutab lovullar,

    Uyingga nigohim tushsa nogihon.


    


    Vujudim ketadi birdan uvishib,

    Qo‘llarim silkinmas, toliqar kiftim...

    Tomingga qo‘naman har kun qunishib —

    Qachon yoriladi uyingning shifti?


    


    


    * * *


    


    Xaloyiq ortingdan boqadi hayron:

    Kuylaging uzunu plashing kalta,

    Bir qo‘lingga tutib zangor soyabon.

    Birida qappaygan odmi to‘rxalta —


    


    O‘tib ketarkansan sen buyuk ayol:

    Sen kimlar uchundir bir pokiza tush,

    Sen kimlar uchundir armonli xayol...

    Men-chi? Seni o‘ylab yashayman behush.


    


    Maysalarning rangi uchdi yodimdan,

    Unutdim hayotning qutlug‘ ismini.

    Hayot o‘tib borar mening yonimdan,

    Titroq qo‘llarimdan yulqib tizganin.


    


    Sen ham o‘tajaksan... Kuchalarda mung,

    Qalbimda qoladi g‘amgin navolar...

    ...Axir, sensiz qanday yashamoq mumkin?

    Nafas olay desam, toshdir havolar.


    


    


    * * *


    


    Agar odam bo‘lsang, gapimga tushin,

    Agar xudo bo‘lsang menga yo‘l ko‘rsat.

    «Sevaman» suzini eshitmoq uchun

    Chorak umrim o‘tdi hijronga ulfat.


    


    Kimga aka, kimga birodar bo‘lmoq —

    Qismatim — ruxsat ber — etayin parchin.

    Birovni do‘st bilib, mehrga to‘lmoq,

    Eng buyuk, eng go‘zal xislatdir garchi.


    


    Akalik, jo‘ralik tegdi jonimga,

    Gohida tirilib, goho berib jon,

    Yakkayu yolg‘izing bo‘lib yoningda

    Yashagim kelmoqda besharaf, beshon.


    


    Yulduzlar porlagan shu osmon haqi,

    Ona zamin haqi qasam ichaman:

    Sen mening bag‘rimda birgina balki,

    Istasang, she’rimdan kechaman.


    


    Birovlarning g‘amdan egik boshini,

    Silashdan qullarim shol bo‘ldi, toldi.

    Bugun sen arta qol mening yoshimni,

    Bugun mening boshim egilib qoldi.


    


    «Sevaman» suzini eshitmoq uchun

    Yoningda turibman kutib shu fursat.

    G‘aribman, ojizman — gapimga tushin! —

    Xudo ekanimni olamga ko‘rsat!


    


    


    * * *


    


    Nimadandir bo‘lib bezovta,

    Itlar hurib qoldi nogahon.

    Kimdir kezar chorbog‘da, ana...

    Shitir-shitir etmoqda xazon.


    


    Yog‘a boshlar yomg‘ir imillab,

    Kuzgi bog‘lar bag‘ri tumanzor.

    U jim turar nimadir tilab,

    Derazamga boqib umidvor.


    


    Ishqu nafrat o‘rtasidaman...

    Izlagancha qalbimdan shafqat,

    Unga g‘amgan boqib turibman,

    Kel, demoqqa topolmay jur’at.


    


    U ketadi beumid, ma’yus,

    Quchog‘iga oladi tuman...

    Ko‘z yummayman tong otguncha yuz,

    Itlar yana qurisharmikan?..


    


    


    * * *


    


    Qor kechani yutmoqda —

    Qor yutmasa, tong yutar.

    Ering seni kutmoqda,

    Ammo meni kim kutar?


    


    Yig‘lama, yoshingni art,

    Ro‘molingni tuzatgin.

    Ayriliq ko‘p sovuq dard —

    Ikkimizni muzlatdi.


    


    Qor uchqunlar... Alvido!

    Oh, sog‘indim bahorni!

    So‘ng bor qo‘lingdan ushlab,

    O‘paman oppoq qorni...


    


    


    * * *


    


    Xayr...


    Yig‘lamang...


    Agar qaytsangiz,


    Kalit o‘sha joyda bo‘ladi.


    Uyni ochsangiz,


    Suratingiz turadi stolim ustida.


    Qog‘ozlarni titsangiz —


    Sizga bag‘ishlangan she’rlar...


    Men ishdan horib qaytaman.


    “Yaxshimisiz?”— deyman


    Qovog‘imni o‘yib.


    Siz oshxonaga chiqib yig‘laysiz:


    O‘shanda


    Ko‘ksimni ochsangiz,


    O‘zingizni topasiz...


    Agar qaytsangiz...


    Yig‘lamang...


    


    


    SARBADORLAR QO‘SHIG‘I


    


    Bizning dilimiz — yorda.

    Bizning qo‘limiz — korda,

    Koru Yordan ayrilar —

    Torting boshimiz dorga!

    Torting boshimiz dorga


    


    Dilga bog‘liq so‘zimiz,

    Yor yo‘lida ko‘zimiz.

    Yo‘lu dildan ayrilar,

    Qarang, dorda o‘zimiz,

    Qarang, dorda o‘zimiz,


    


    “Qayt” dedingiz, “qalb” dedik,

    “Ayt” dedingiz, “qaq” dsdik.

    Boshimiz dorda turib

    “Jon” demadik, “xalq” dedik.

    “Jon” demadik, “xalq” dedik.


    


    Yigit, ko‘ngli tor yigit,

    Janglarda yo‘q, xor yigit.

    “Sar ba dor!”— de,— xitob qil,

    Topiladi dor, yigit,

    Topiladi dor, yigit,


    


    G‘ayrati bisyor yigit,


    Gunohga hushyor yigit,

    Xafa bo‘lma, o‘ksima,

    Imon ham bir dor, yigit.

    Imon ham bir dor, yigit.


    


    


    XX ASR OTELLOSI


    


    Sen haqingda ko‘p gapiradilar —

    U go‘zal, deydilar.

    So‘zlari asal, deydilar.


    


    Men esa jamoling ta’rifini

    Hatto she’rimga ham sig‘dirolmayman,


    


    Sen haqingda kup gapiradilar.


    U yagona, deydilar,


    Atrofida yigitlar parvona, deydilar.


    


    Mening g‘azab bilan qimtilgan labim

    Tongday oqaradi, bargday qaltirar.


    


    Sen haqingda ko‘p gapiradilar:


    «Ochiq qolgan derazadan titrab, hansirab,


    Oyga qarab uchdi bo‘sa ovozi»...


    


    G‘iybatlar mavzusi, ey Dezdemonam,

    Otello huquqin bersang-chi menga,

    Otello huquqin bersang-chi,

    Otello huquqin!..


    — Otello!..


    


    — Dezdemonam, sen aybdor emas!

    Qip-qizarib o‘z ovozimdan

    Olazarak boqib atrofga,

    (Tag‘in birov eshitmadimi?)

    Men — Otello — Yagolar bilan

    G‘iybat qilib turibman seni.


    


    


    * * *


    


    Men nechun yongan dilimni so‘ndirolmayman, gulim,

    Kul bo‘lishga qismatimni ko‘ndirolmayman, gulim.


    


    Kim bilur otashda yongan kunlarimning qadrini,

    Kecha qalblarni nurimga to‘ldirolmayman, gulim.


    


    Baxt qushi uchgay falakda — kelmagaydir aylanib,

    Otashin boshimga oni qo‘ndirolmayman, gulim.


    


    Bezdirib gulxanligim, do‘stu yor tark ayladi,

    Senga ham qalb taftini bildirolmayman, gulim.


    


    Laxcha-laxcha cho‘g‘larimni suvlarga qatra sochmadim,

    Begunoh bahri muhitni o‘ldirolmayman, gulim.


    


    Men neni yozdim, mudom qog‘ozni bir hayf o‘rtadi

    Men nechun dunyo ishini bo‘ldirolmayman, gulim?


    


    


    * * *



    Endi ketaman.


    


    Yomg‘irli ko‘chalarda

    Mashinalar sachratib o‘tar

    Chiroqlar suratini.


    


    Bir qadam...


    


    Xayrlashuv oldidan ko‘zlarni yashir.

    Lablarni tishla —

    Titramasin ular.


    


    Bir qadam...


    


    Ko‘zimizdagi yoshlarni nima qilamiz,

    O‘tgan umrni?..


    


    Bir qadam...


    


    Hali yashamoq mumkin,

    Keyin — bilmayman...


    


    


    QUSH ESHITGAN O‘LAN


    


    — Kechalari tushimga

    Kirib qiynagan, ey, tosh,

    Muzday, sovuq bag‘rini

    Menga qiymagan, ey, tosh —

    Bir gul bo‘lib yoningda

    O‘tganimdan baxtliman!


    


    — Shamollarga dardini

    Kulib so‘ylagan, ey, gul,

    Mening sovuq bag‘rimga

    Qadam qo‘ymagan, ey, gul —

    Bir tosh bo‘lib yoningda

    O‘tganimda baxtliman!


    


    


    YANGILANISH


    


    Bu dunyodan ketganimmi,

    Bu dunyoga qaytganim,

    Tillarimdan to‘kilgan so‘z —

    Boychechakning aytgani.


    


    Xazonrezli boqqa boqib,

    Yoshga to‘lar ko‘zlarim —

    Nahot, g‘amgin bu qo‘shig‘im

    Xazonlarning so‘zlari.


    


    Anglayapman: hayot — buyuk,

    O‘lim — dahshatli narsa...

    Bu hikmatni men topdimmi,

    Senmi, sarg‘aygan maysa?


    


    Yorab, qay kun bargday yashnoq,

    Umrimni qafas bildim.

    Qaro tuproq ostidagi

    Ildizni havas bildim...


    


    


    * * *


    


    Vaqt kelar — dunyoning boqchalaridan

    Tutunday tarqaydi o‘lik xitoblar.

    Zamonning yuksak did tokchalaridan

    Yiqilib tushadi yolg‘on kitoblar.


    


    Yyllarning oldida aldoqlar xordir!

    Mangulik — qalblarda yarq etgan hayot.

    Na unvon, na shuhrat, na mansab bordir,

    Faqat hayot bordir, ey, Adabiyot!


    


    Haqiqat shamoli guvlasa shitob,

    To‘zg‘isa, yorilsa maqtov ko‘pigi.

    Ko‘rinar — beshafqat satrlar aro —

    Yetgani kimlarning qoni to‘kilib.


    


    O‘zining suratin taniydi hayot....

    “Bu — men...” deb eng odil so‘zni aytadi.

    Kimdir eshitgisi kelmagan bayot

    Uning tillariga o‘ynab qaytadi.


    


    O‘sha kun besh qo‘lday bo‘ladi ayon —

    Chetga qocholmagay hech kim talpinib —

    Kimlar el-yurtiga baxsh etgandir jon,

    Kimlar o‘ldirgandir ona xalqini.


    


    Sizning vaqtingizni olmayman bekor,

    Axir, har bir satr so‘mli, tiyinli...

    Ammo she’r so‘ngida bir savolim bor:

    Vijdon bilan yashash shuncha qiyinmi?


    


    


    * * *


    


    Shudgorzorda donlaydi

    Qarg‘alarning galasi.

    Tog‘lar boshi tumandir,

    Xasu xashakda qirov.

    Dara tubiga cho‘kkan,

    Bulutlarning kemasi,

    Bir tepaning ustida

    Yig‘lab turibdi birov,

    Namxush havo qo‘ynida

    Ufqlar salqi tortgan,

    Salt ot serrayib turar

    Qirlarning adog‘ida.

    Kuzak osmon qa’riga,

    Yerning tubiga botgan,

    Hatto singib ketgandir

    Salt otning qarog‘iga.

    Bir tspaning ustida,

    Yig‘layapti bir odam.

    Mezonlar suzib o‘tar —

    Vaqt qushining patlari...

    Odam kuzakni bosib,

    Qo‘yolmaydi bir qadam.

    Bir so‘z aytaman desa,

    Qimirlamas lablari...


    


    


    * * *


    


    Otim qolar demagin

    Bu dunyoda, shoirim.

    Nomard to‘fonlar tursa,

    Otingdan gard qolmagay.


    


    Zotim qolar demagin

    Bu dunyoda, shoirim,

    Qismat teskari bursa

    Zotingda mard qolmagay.


    


    Bu dunyoning dardini

    Tsrib ketgin shoirim.

    Joningga achimapsh —

    Ketmaydimi chiriblar!


    


    Bu dunyoga bir qo‘shiq,

    Berib ketgin, shonrim,—

    Marhumlar uyg‘onsinlar,

    Uxlolmasin tiriklar.


    

  


  
    «BAXSHIYONA» KITOBIDAN


    1989


    


    


    * * *


    


    Elbek baxshi shogirdi Elomonga: “Dunyog‘a aytadiganingni aytgin, dimog‘ingni chog‘ qilib, ko‘ksingni tog‘ qilib, eson-omon qaytgin”, deb do‘mbirasini qo‘liga tutqazib, safarga jo‘natgan edi.


    Ana endi Elomon qaytdi. Elbek baxshi shogirdining qo‘lidan ushlab, ko‘nglini xushlab: “Dunyoga nimalarni aytding, o‘, bolam”, deb so‘rab, Elomon javob berib turgan joyi ekan:


    


    Maysaga ezmayman, deb aytdim,

    Daraxtga kesmayman, deb aytdim.

    Tuprog‘imga, sen deb o‘lsam,

    Og‘riqni sezmayman, deb aytdim.

    Ayolga suyaman, deb aytdim,

    Ishqingda kuyaman, deb aytdim.

    Sening bosgan izlaringga

    Boshimni qo‘yaman, deb aytdim.

    Sahroga tog‘ bo‘lasan, deb aytdim.

    Kechaga oq bo‘lasan, deb aytdim.

    Shaytonga ayolni sevsang

    Imonday pok bo‘lasan, deb aytdim.

    Qushlarga otmayman, deb aytdim,

    Yorimga sotmayman, deb aytdim.

    Haqni aytsam — o‘tda kuymayman,

    Suvlarga botmayman, deb aytdim.

    Chinorlarga xassan, dedim,

    Osmonlarga pastsan, dedim,

    Yulduzlarni qo‘lda tutib,

    Tutganim yo‘q — mastsan, dedim.

    Tog‘ ustiga chiqdim maston,

    Ko‘z oldimda O‘zbekiston.

    Yig‘layverdim, yig‘layverdim,

    Dedim: iloyo, bo‘l omon.

    Ko‘z yoshga arzir — sen, dedim

    Quvonchga arzir — sen, dedim,


    Bu boshim dunyoga arzir,

    Shu boshga arzir — sen, dedim,

    Qo‘shig‘im tarzi — sen, dedim,

    Yuragim mag‘zi — sen, dedim,

    Otamdan meros qolgansan,

    Bolamdan qarzim — sen, dedim.


    


    Elomon yana ko‘p aytdi, emranib turib xo‘b aytdi, jo‘shib aytdi, shoir-da, ba’zan qo‘shib aytdi. Shunda Elbek baxshi: “O‘, bolam! O‘, shoirlikda men yetmagan nolam, baxshi bo‘lib to‘liqib qolibsan, ilhom deganiga yo‘liqib qolibsan, endi senga oxirgi nasihatim shudir”, deb ko‘ksida qo‘zg‘algan yelga soqoli pirillab, ovozi chaqmoqday gurillab, bir so‘z deb turgan ekan:


    


    Ustozim deganing she’rfurush chiqsa,

    Suyganim deganing erfurush chiqsa,

    Podshohim deganing elfurush chiqsa, —

    Chidagin, bolam-a, chidagin,

    Dardlaring taningga joylansin.

    Chidagin, bolam-a, chidagin,

    Ohlaring qo‘shiqqa aylansin!


    


    Chin qolib, yolg‘onlar topsa marhamat,

    Yaxshimas, yomonlar topsa marhamat,

    Aldamchi zamonlar topsa marhamat —

    Chidagin, bolam-a, chidagin,

    Dardlaring taningga joylansin.

    Chidagin, bolam-a, chidagin,

    Ohlaring qo‘shiqqa aylansin!


    


    Amir o‘g‘ri bo‘lsa, qozi — riyokor,

    Vazir — shuhratparast, o‘g‘ri — ziyokor

    Va ular xalqingdan kulsalar beor —

    Chidagin, bolam-a, chidagin,

    Dardlaring taningga joylansin,

    Chidagin, bolam-a, chidagin,

    Ohlaring qo‘shiqqa aylansin!


    


    Donolar qorani oppoq desalar,

    Shoirlar haromni shu pok desalar,

    Qo‘rqsalar, dushmanni o‘rtoq desalar —

    Chidagin, bolam-a, chidagin,

    Dardlaring taninga joylansin.

    Chidagin, bolam-ey, chidagin,

    Ohlaring qo‘shiqqa aylansin!


    


    Odamman deb tursa temirlar, toshlar,

    Desalar: dunyodan bitdi ko‘z yoshlar.

    Tug‘larning ustidan yursa molboshlar, —


    Sen chida, bolam-ey, sen chida.

    Kuylagin — to‘xtama bir nafas!

    Sen kuyla qilichning tigida —

    O‘shanda el-yurting chidamas!


    


    Bu qo‘shiqni aytib, Elbek baxshi quyoshga tik qaragan ekan, ko‘zi yoshlanmabdi.


    


    


    * * *


    


    Elbek baxshi bir kambag‘alning to‘yini gurillatib, necha kampir-qizlarning yuragini dirillatib — ovuliga qaytib kelayotgan edi, bir karvonga duch keldi. Karvonning atrofida necha otliqlar chopishib kelishyapti, tuyalarni yetaklagan shotirlar qoqilib kelishayapti. Osmonga mushaklar otilgan, tuyalarga atlas kimxoblar yopilgan, yosh-yalanglar bo‘za ichib bo‘kirishgan, bir-biriga do‘q urishgan, tuya ustidagi qizlar ularga lab burishgan, karvonboshining peshonasi tirishgan — oldinda kelyapti.


    Elbek baxshi: “Ho‘v, karvonboshi, yo‘l bo‘lsin?”— deb so‘radi, karvonboshining oldini o‘radi.


    “Yo‘ldan qoch, bachchag‘ar, kelin olib ketayapmiz”,— dedi karvonboshi.


    Elbek baxshining qulog‘iga yig‘i tovushi urildi. Sezdi — uyi kuygan. Bu — Oytumanning tovushi. Shunda: “Ey, kambag‘allik qursin! Orzum ochilmay so‘zladigan bo‘ldi, o‘zim hasratda o‘ladigan bo‘ldim”, dsb bir so‘z aytib turgan ekan:


    


    Karvon ko‘rdim tuyalari bo‘zlab borar,

    Nortuyada mening yorim muzlab borar.

    Menga bergan va’dalari esdan chiqib,

    Ostonasi tillo yurtni izlab borar.


    


    Peshonangning yozdig‘idan ayrilma, yor,

    Jonim chiqar — qo‘shiq aytsam qayrilma, yor!


    


    Oytuman yor ketib borar karvon bilan,

    Og‘rinma dil, mard qoladi armon bilan.

    Mol-dunyoning izmin tutib ketaversin,

    Men qolayin yurak degan sarbon bilan.


    


    Peshonangning yozdig‘idan ayrilma, yor,

    Jonim chiqar — qo‘shiq aytsam qayrilma, yor!


    


    Oytuman yor, tumandayin suzib ketding,

    Yuragimning qal’asini buzib ketding.

    Parchalansam — meni qo‘shiq yig‘ishtirar,

    Sen qo‘shiqsiz qolding, gulim — to‘zib ketding.


    


    Peshonangning yozdig‘idan ayrilma yor,

    Jonim chiqar — qo‘shiq aytsam qayrilma, yor!


    


    Karvon yo‘li ketgunicha qizg‘aldoqzor,

    Yig‘lamagin, yig‘lagandan dunyo bezor.

    Kulib-kulib, quvnab-quvnab ketavergin,

    G‘amga o‘zim xaridorman, o‘zim bozor.


    


    Peshonangning yozdig‘idan ayrilma, yor,

    Jonim chiqar — qo‘shiq aytsam qayrilma, yor!


    


    Qorli tog‘dan naridadir o‘zga diyor,

    O‘zga yurtda kelin bo‘lib qolishing bor.

    O‘zga yurtda o‘z yurtingni eslab turgin,

    Menga emas, tuprog‘ingga bo‘l intizor.


    


    Peshonangning yozdig‘idan ayrilma, yor,

    Jonim chiqar — qo‘shiq aytsam qayrilma, yor!


    


    Men-chi? Menga goh shodlik, goh alam to‘lar,

    Har satrimga kulgum to‘lar, nolam to‘lar.

    Bu olam-ku, manim dilim yarim etdi,

    Yarmi bilan kuylasam ham olam to‘lar.


    


    Peshonangning yozdig‘idan ayrilma, yor,

    Jonim chiqar — qo‘shiq aytsam qayrilma, yor!


    


    


    * * *


    


    U payt shoir elma-el, yurtma-yurt yurib goh dili suyganni, goh dili kuyganni tinglar ekan. Shoir “oh” tortsa, el “oh” tortib, shoir kulsa, el kular ekan. Elbek baxshi ham el kezib yurib, odamlarning dardini sezib yurib, bir ovul ustidan chiqdi. Qaradi, bir ayol qimtinib, xayol surib, toshlarga turtinib soyga, suvga enayapti. Tanidi — Oytuman. Oytumanning ko‘zi ham unga tushdi. Gapirmoqqa til qayda? — ikkovi ikki joyda serrayib turibdi. Shunda ularning sel-selbor yig‘layotgan ko‘zlari shunday gaplashishgan ekan:


    


    OYTUMAN:


    — Yaproqlar so‘ladi — baxtsizman,

    Olovlar so‘nadi — baxtsizman.

    Yo‘lingga intizor ko‘zimni

    Tuproqlar ko‘mmadi —baxtsizman —

    Ammo sen baxtiyor bo‘lgin, hamisha!


    


    ELBEK BAXSHI:


    — Axir, bir ochilish baxti bor,

    Boshoqdoy yanchilish baxti bor,

    Sog‘inchdan xazonday to‘kilib,

    Ko‘z yoshday sochilish baxti bor —

    Men shunday baxtiyor bo‘lay, hamisha!


    


    OYTUMAN:


    — Kun o‘tmay, shom keldi — baxtsizman,

    Ufqdan qon keldi — baxtsizman,

    Nechun bu yuragim qiynalar,


    Ot minib, jon keldi — baxtsizman —

    Ammo sen baxtiyor bo‘lgin, hamisha!


    


    ELBEK BAXSHI:


    — Shom chog‘i yulduzlik baxti bor,

    Sog‘inchda yolg‘izlik baxti bor,

    Hasratda qo‘shig‘im gulladi,


    Shu gulga ildizlik baxti bor —

    Men shunday baxtiyor bo‘lay, hamisha!


    


    OYTUMAN:


    — Dilimda nolam bor — baxtsizman!

    Jig‘amda lolam bor — baxtsizman,

    Qo‘sh bsshik tebranar yonimda,

    Egizak bolam bor — baxtsizman —

    Ammo sen baxtiyor bo‘lgin, hamisha!


    


    ELBEK BAXSHI:


    — Yurakni tinglamoq baxti bor,

    Qayg‘uni ilg‘amoq baxti bor.

    Kechani sho‘r boshga yopinib,

    Ko‘rinmay yig‘lamoq baxti bor —

    Men shunday baxtiyor bo‘lay, hamisha!


    


    OYTUMAN:


    — Yo‘limdan tayrindim — baxtsizman,

    Qanotim qayrildi — baxtsizman.

    Kechalar boshimga yog‘ilsin,


    Men sendan ayrildim — baxtsizman —

    Ammo sen baxtiyor bo‘lgin, hamisha!


    


    ELBEK BAXSHI:


    — Yig‘lama, armonning baxti bor,

    Oytuman, hijronning baxti bor.

    Ishqsizga omonlik baxt bo‘lsa,

    Ishq ichra qurbonning baxti bor —

    Men shunday baxtiyor bo‘lay, hamisha!


    


    OYTUMAN:


    — Armonning gullari sap-sariq,

    Sariqqa to‘ldi-ya, bu borliq,

    Men qancha baxtqaro bo‘lsam, ayt,


    G‘ussadan bo‘lasan sen forig‘.

    Men qancha baxtqaro bo‘lay, ayt!


    


    ELBEK BAXSHI:


    — Boshingga shol ro‘mol tashlaysan,

    Bekorga ko‘zingni yoshlaysan.

    Men qancha baxtiyor bo‘lsam, ayt,

    Sen meni unutib yashaysan,

    Men qancha baxtiyor bo‘lay, ayt!


    


    Ular shu alfozda qancha turishganini bilishmadi. Avval Elbek baxshi o‘ziga keldi. Qarasa, ko‘zlari dardlashib to‘ymaydiganday. Shunda o‘zini tutib olib, ko‘z yoshini yutib olib, Oytumanga gap qotdi: “E, egachim, bunday qarasam, kelbatning ovulimizdagi Davlatbiyning

    qiziga mengzaydi. Shu yerlarga bir qizi kelin bo‘lib tushgan deb eshitaman. Shu sen emasmisan?”,— dedi. Oytuman bir yutinib, ming bir tutilib: “Davlatbiyning shu qizi men bo‘laman”, dedi. “Borsam, elu yurtingga nima deyin?”—dedi Elbek baxshi. “Salom deng”, dedi Oytuman. “Yana nima deyin”, deb so‘radi Elbek baxshi. “Salom deng”, dedi Oytuman. “Xush qol bo‘lmasa, egachim”, deb Elbek baxshi otiga qamchi tortdi. “Yaxshi boring, ogam”, deb Oytuman soy bo‘yida toshday qotdi...


    Birodarlar, Elbekning ketishiniyu Oytumanning qolishini aytishga kuchim yetmaydi. Mening ham bitta jonim bor-da...


    


    


    * * *


    


    Qorabotir yurtning erkasi, jo‘ralarning serkasi edi. Boy edi, yegani go‘shtu moy edi. Alp edi, lekin nozik qalb edi. Ertayu kech jo‘ralariga bazm berar, ammo buni hech kimning yuziga solmas: “Do‘stlarimdan nonim tugul, jonimni ham ayamayman”, der edi.


    Oqbotir uning jo‘rasi edi. Jo‘ralari ichida eng g‘o‘rasi edi. Uni yaxshi kunda eslashmasa ham, yomon kunda yo‘qlashardi. Yo‘qlashmasa ham bo‘lardi, chunki birovning boshiga g‘am tushsa, u bir zumda yetib kelardi.


    Kunlardan bir kuni yurtni yov bosdi. Ne-ne yigitlar ayovsiz urushda jon berdilar. Qorabotir bilan Oqbotir otisha-otisha, chopisha-chopisha bir cho‘qqiga chiqdilar. Dushman chor atrofni o‘rab oldi. Ana endi ikkovlari bir katta tosh orqasida, g‘animlarni poylab yotib, shunday suhbat qurdilar:


    


    OQBOTIR:


    Chopa-chopa otlar quladi,

    Jang-jadalda sindi qilichlar.

    Do‘st, sen omon qolasan hali,

    Meni yovga topshirsang agar!


    


    QORABOTIR:


    Ko‘zlarimga quyosh ko‘rinmas.

    Raqibimiz zo‘r ekan — ayon.

    Do‘stim, senga fido bo‘lay, bas,

    Sen uchun men topshirayin jon.


    


    OQBOTIR:


    To‘rt tarafda g‘anim lashkari,

    Ming yaradan qon oqur tanda.

    Do‘st, sen eding ko‘nglim rahbari,

    Meni bog‘la, topshir dushmanga.


    


    Q0RABOTIR


    Tepamizda tanho samovat,

    Poyimizda shu bir parcha yer.

    Do‘st, iloyo, bo‘lgin salomat,

    Bog‘la meni, yov qo‘liga ber.


    


    OQBOTIR:


    Agar o‘lsam, mendan ne holur?

    Bulutday oh, chiroyli tulpor.

    Uni minsin bir yigit— yovqur...

    Qo‘lim bog‘la, do‘sti vafodor.


    


    QORABOTIR:


    Suruv-suruv qo‘ylar holadi,

    Uyur-uyur otlar yaylovda...

    Do‘st, notanti sanama meni,

    Qo‘lim bog‘la, toshpirgin yovga.


    


    OQBOTIR:


    O‘lsam kuyar faqat volidam —

    Qarilikda yolg‘izlik yomon...

    Do‘st, ho‘limni bog‘lagin mahkam,

    Men o‘layin, sen qolgin omon.


    


    QORABOTIR:


    Aza ochar men o‘lsam bir xalq,

    Ko‘k kiyadi ne-ne boyonlar.

    Yo‘q, sen hayot quchog‘ida balq,

    Mayli, meni chaqsin chayonlar.


    


    OQBOTIR:


    Sening qo‘sh-qo‘sh xotinlaring bor,

    O‘lsang, botar qayg‘uga olam.

    Menga nasib qilmadi ishq, yor...

    Do‘st, qo‘limni bog‘lagin mahkam...


    


    QORABOTIR:


    Ulug‘ elning men ko‘rar ko‘zi,

    Ham farzandman, ham unga ota...

    Mayli, o‘lay, senga chin so‘zim,

    Dushman solsin bo‘ynimga bolta.


    


    Oqbotir Qorabotirga yalindi, oyoqlariga yiqildi. Ikkovlari uzoq tortishdilar.


    Oxiri Qorabotir ko‘ndi. Ohbotirning qo‘lini bog‘lab, yov qoshiga haydab keldi. Yov saxiy ekan — Qorabotirga in’omlar berdi, yov tanti ekan — Oqbotirni ham ozod qildi.


    Shunda Ohbotir bir so‘z dedi:


    


    Ozod qidding do‘stimni, g‘anim,

    Ammo, menga kerakmas e’zoz.

    Jonsiz holdi baribir tanim,

    Meni o‘ldiringlar, iltimos!


    


    Bu dunyoda boshim ko‘tarib,

    Tirik yurmoqligim qolmadi.

    Do‘st jonini qoldi qutqarib,

    Mening bilan o‘la olmadi.


    


    Do‘st do‘st uchun jondan kechmasa,

    Do‘st do‘st bilan bormasa dorga.

    Do‘st do‘st uchun og‘u ichmasa,

    Quyosh qaro tortmasmu ordan.


    


    Umr ko‘rsin do‘stim ming yillar! —

    Hayot nedir menday faqirga?

    Yellar, bering yurtimga xabar:

    Suyanmasin Qorabotirga.


    


    Oqbotir murodiga yetolmadi. Yov Qorabotirni o‘ldirdi. U zamonlarda yov ham mard bo‘lgan ekan.


    


    


    * * *


    


    Shunday qilib, birodarlar, Alpomish Qalmoqdan qaytmadi.


    Qaldirg‘ochoyim tuya boqib turib, ko‘zidan yoshi oqib yurib, bir so‘z deb turgan ekan:


    


    Sahar chog‘i mizg‘igandim, bir tush ko‘rdim,

    Bir choh ko‘rdim, choh tubinda bir hush ko‘rdim,

    Qanotlari singan qushning suratinda.

    Og‘a, sizni noxush ko‘rdim, noxush ko‘rdim.


    


    Yorni izlab Qalmoq sari uchgan, og‘am,

    Nodon og‘am, zindonlarga tushgan, og‘am,

    O‘n ming uyli eling madad bera olmas,

    Sog‘ bormisan, zax tuproqni quchgan, og‘am.


    


    Qorajoning qora kunlar boshidadir,

    Mushfiq singling Boysun tog‘u toshidadir.

    Sho‘rlik Barchin Yodgoringni quchib yig‘lar,

    Sarqamishning cho‘li qonli yoshidadir.


    


    Og‘a, endi Qo‘ng‘irotga dunyo torma,

    G‘anim uchun to‘y-tomosha, bizga dorma?

    Hech bir el-yurt erlaridan ayrilmasin,

    Sabr bitdi, Boychiborni, og‘a, chorla —


    


    Tuya boqdim, tovonlarim g‘ijja tikan,

    Sen kelmasang Asqar tog‘ ham cho‘kadigan.

    Sabr bitdi, Boychiborni, og‘a, chorla!

    Har bir elga bir er yigit kerak ekan!


    


    Ana endi, Qaldirg‘ochoyim bu so‘zni aytdi. Alpomish choh tubida yotib, singlisining nolasini eshitdi, yovni yengib Boysun-Qo‘ng‘irotga qaytdi.


    O‘, birodarlarim-a, Fozil shoirga yetish ko‘p qiyin, hamma bilganini aytadi-da...


    Men ham bilganimni aytdim.


    


    


    * * *


    


    Elbek baxshidan “Chiroyli nima?” deb so‘raganlarida, shunday debdi:


    


    Osmonda yulduzlar chiroyli,

    Dunyoda kunduzlar chiroyli,

    To‘ylarda kulganlar chiroyli,

    Vaqtida o‘lganlar chiroyli,

    Bahor seli bilan chiroyli.

    Yigit eli bilan chiroyli,

    Dehqon dala bilan chiroyli,

    Ayol bola bilan chiroyli.


    


    Elbek baxshidan “Yomon nima?” — deb so‘raganlarida, shunday debdi:


    


    Yulduzi yo‘q osmon yomon,

    Kunduzi yo‘q jahon yomon.

    To‘ylarda yig‘lagan yomon,

    Vaqtida o‘lmagan yomon.

    Bahorsiz kelgan sel yomon,

    Botirsiz qolgan el yomon.

    Dalasiz dehqonlar yomon,

    Bolasiz armonlar yomon.


    


    Elbek baxshidan “Nima yig‘latadi?”— deb so‘raganlarida, shunday debdi:


    


    Osmonsiz yulduz yig‘latar,

    Jahonsiz kunduz yig‘latar,

    Bo‘lmagan to‘ylar yig‘latar,

    Bemahal o‘lgan yig‘latar.

    Tiramohda dard yig‘latar,

    Elsiz qolgan mard yig‘latar.

    Dehqonsiz dala yig‘latar,

    Enasiz bola yig‘latar.


    


    Elbek baxshidan “Nima eng chiroyli?”, “Nima eng yomon?”, “Nima eng ko‘p yig‘latar?”— deb so‘raganlarida shunday debdi:


    


    Eng chiroyli jasoratdir,

    Eng yomoni xiyonatdir.

    Jon chiqduncha yig‘layvering,

    O‘ldirsalar diyonatni.


    


    Elbek baxshiga yana ko‘p savollar berdilar, u davradagi yigitlarga qarab: “Hamma savolga javob — o‘zlaring”, dedi-da, etagini qoqib, o‘tovdan chiqib ketdi.


    


    


    * * *


    


    Hech kim yovga bosh egmadi.


    “Bu elning shoirini topinglar”, dedi shunda o‘ng qo‘l vazir. Ot choptirib, bir jang maydonida yarador yotgan Elbek baxshini topib keldilar.


    “Bizni maqta!” dedi chap qo‘l vazir.


    Baxshi eshitmaganga oldi.


    “Bizni maqta!” dedi o‘ng qo‘l vazir.


    Baxshi gum-gurs turaverdi.


    “Bizni maqta!” dedi podshoi azim.


    “Podshoh bo‘lsang, o‘zingga, — dedi shunda baxshi bir to‘lg‘onib, — shoirning bo‘lsa olib kel, gaplashsam shoiring bilan gaplashaman”.


    Bir shoirni olib keldilar.


    Elbek baxshi javob berishga hozirlanib, haligi shoir “bizni maqta!” deb turgan joyi:


    


    — Elbek baxshi, bu dunyoning o‘tarin ayt,

    Bu dunyoga umr kelib-ketarin ayt,


    Manov bizning pahlavonlar ko‘krak kerib —

    Maydon kirsa, falakni ham yiqarin ayt.


    


    — Men ko‘rganman osmonlarning tinig‘ini,

    Toshlar tegdi, terib oldim sinig‘ini.

    Beshikdagi go‘daklarga tig‘ sanchdilar,

    Shunda bildim mardlaringning qilig‘ini.


    


    — Tog‘day bo‘lib turgan odam — navkarboshi,

    O‘lchab ko‘rgin — Yer-osmonni bosar toshi.

    Elbek baxshi, maqtayvergin, kam bo‘lmaysan,

    Mardning shunday bo‘ladimi ko‘zu qoshi?


    


    — Nodon shoir, bug‘doy deysan tariqniyam,

    Ko‘rgim axir, bu saroydan nariniyam,


    Navkarboshing ortdan kelib pichoq sanchar,

    To‘g‘ri keloa yengolmaydi ariniyam.


    


    — Elbek baxshi, tilginangni tiyib so‘yla,

    Yetti emas, yuz o‘lchab, bir qiyib so‘yla.

    Manov turgan xazinachi — nomdor odam,

    Mol-dunyoning qulfi shunda — suyib so‘yla.


    


    — Baxshi deding — baxshi ruhi osmondadir,

    Ko‘lmakka jo bo‘lganim shu zamondadir,

    Nomdor odam ko‘zlarini olib qochdi,

    Uning asli hovli-joyi zindondadir.


    


    — Elbek baxshi, unga emas, menga gapir,

    Sabil bo‘lib qolmagandir joning, axir.

    Maqtovini keltiraver, ahmoq bo‘lma,

    Chap qo‘l vazir yomon emas — bola faqir.


    


    Sen nimani bilasan ham gapdan boshqa,

    Chap qo‘l vazir yo‘lni bilmas chapdan boshqa.

    Saroydagi ayollarning bari bir-bir —

    Sel bo‘lishib suykalishar shul qum-toshga,


    


    — Elbek baxshi, boshing ketar bilmaysan-a,

    Bu dunyoni nazaringga ilmaysan-a,


    Ana turgan o‘ng qo‘l vazir — dono odam,

    Xizmatlarin suyib emas, jo‘shib sana.


    


    — Bir cho‘g‘ edim, yov qoshida ketdim yonib,

    O‘ch olarim bor ekan-ku, qonib-qonib.


    Bu donishmand podshohingning tegrasida

    Aylanadi, yeng ichiga pichoq solib.


    


    — Elbek baxshi, bo‘lma buncha “shirinzabon”,

    Tillaringdan aylanayin, holing yomon.

    To‘rda turgan podshohimiz — hech bo‘lmasa,

    Shuni maqta, qolarsan-ku, eson-omon.


    


    — Meni qo‘ygin, menga taqdir toshdir azal,

    Ammo dunyo to‘g‘ri so‘zga ochdir azal.

    Shohing kimdir? Qo‘rqoq, xoin, xiyonatkor,

    Buzuqlarning davrasiga boshdir azal.


    


    — Mard ekansan, ammo fe’lning azob tug‘ar,

    Podshohimiz har bir so‘zni dilga tugar.


    G‘azablanib lashkariga “kesgin” desa,

    Elbek baxshi, eling tugar, yurting tugar.


    


    — Haq gap uchun har bir ishga ko‘nadi el,

    To‘g‘ri so‘zdan ko‘payadi, to‘ladi el.

    Dordan qo‘rqib, yolg‘on aytib turganim yo‘q,

    Shoirlari yolg‘on aytsa, o‘ladi el.


    


    Ana endi, yovning shoiri oh urib, peshonasiga mushtladi. Men ham shunday aytishuvlarning oshig‘iman-da, mana necha yildirki, surishtiraman, bu aytishuv nima bilan tugadi? Elbek baxshining holi ne kechdi? Anig‘ini bilay deb, g‘anim shoir elatining daragini so‘rab, surishtirdim, tarixni kavlashtirdim, ammo hech natija chiqmadi. Aytishuvdan yigirma, o‘ttiz yil o‘tgach, bu xalq osmonga chiqqanmi, yerga kirganmi, ishqilib izsiz g‘oyib bo‘lgan. Shunda sho‘rlik shoirning oh urgani ma’nisiga yetganday bo‘ldim...


    


    


    * * *


    


    Alpomish Qalmoqqa ketadigan bo‘ldi.


    Barchinning bo‘yida uch oylik gumonasi bor edi. Barchin Alpomishning ketarini bilib, qimtanib, uyalib, keragiga suyanib, bir so‘z deb turgan ekan:


    


    Yo‘llarda ko‘p mening gumonim,

    Ketarsan — ichimda fig‘onim,

    Olti oy o‘tgan so‘ng kelmasang,

    Bolangga ne deyin, sultonim?


    


    Seni zor kutarman dilpora,

    Hijronda oshiqlar bechora,

    Aytib ket, sultonim, farzanding —

    Qay so‘zni eshitsin ilk bora?


    


    Ostingda o‘ynaydi Boychibor,

    Ko‘zimda yoshlarim shashqator.

    Otalik gapingni aytib ket,

    Bolangni nima deb suyay, yor?


    


    Bolangni ko‘ksimni tutganda,

    Go‘dagim oq sutni yutganda,

    Nelarni shivirlay bolangga,

    Jonimni oromlar titganda.


    


    Og‘irdir, yor, sensiz pallalar,

    Mudrasa kechasi dalalar.

    Beshikda tamshangan bolangga,

    Aytayin qanaqa allalar?


    


    Alpomish Barchinning sochini silab, eson-omonlik tilab, tasalli berib, so‘zlarni avaylab terib turgan joyi:


    


    Qo‘lingga tutganda bolamni,

    Barchinim, o‘ylagin olamni.

    Ajdodlar ruhini tavob qil,

    Yashirma quvonchu nolangni.


    


    Olamda ko‘p erur ibora,

    Bir so‘z bor — og‘riqdan iborat.

    U — Vatan! Barchinim, u — Vatan!

    Bolamga, “Vatan” de ilk bora.


    


    So‘zlagin eng yuksak tilakdan,

    Bo‘taday bo‘zlagin yurakdan.

    “Vatan” de... Bolamning qoniga

    Oqiblar kirsin u yurakdan.


    


    Aqling hech bo‘lmasin faromush,

    Bolamni qil yaxshi parvarish.

    Barchinim, bolamga yana ayt,

    Otasi — Alpomish!... Alpomish!


    


    Yeldayin, seldayin bul qayot,

    Safardan qaytmasam umrbod,

    Barchinim, allaga qo‘shib ayt,

    Elining otidir Qo‘ng‘irot.


    


    Oy chiqsa bo‘ladi oydin de,

    Lochinday qanoting yoygan, de.

    Barchinim, suyganda suyib ayt,

    Tug‘ilgan tuprog‘ing Boysin, de.


    


    Xasdayin cho‘llarda uchib ayt.

    Zamondan zamonga ko‘chib ayt.

    Bolamning taniga joylansin,

    Quchib ayt, quchib ayt, quchib ayt!


    


    Boylikka bo‘lma de xaridor,

    Boylikdan balandda el-yurt bor.

    Ayt, yovni qaqshatgan alp bo‘lsin,

    Ayt, bo‘lsin yurtiga xizmatkor.


    


    Barchinim, farzandim sher bo‘lsin,

    Yurtiga suyanchiq er bo‘lsin.


    Vatanni diliga jo aylab,

    Baxshilar tilida she’r bo‘lsin.


    


    O‘ birodarlar, Barchin esli xotin edi! Farzand ko‘rganida bolasiga nimalar degan, bilmayman, ammo biz tomonlarda baxshilar Alpomishning o‘g‘li Yodgor haqida ham doston aytishadi...


    


    


    * * *


    


    Birodarlar, ana endi Elbek baxshi Asqar tog‘ining boshida o‘tiribdi. Atrofga qarayapti: bir tomon Sayxun, bir tomon Jayxun, bir taraf ko‘l, bir taraf cho‘l. Ana Samarqandu Buxoro, undan nari Xorazm, shundoq to‘g‘rida Surxoni azim...


    Baxshining dili to‘liqib, ichida doston to‘kilib kelayapti. Tilida qo‘shiqlar tuzilyapti, qo‘li do‘mbiraga cho‘zilyapti... Shu alfozda ko‘zlari suzilib, ko‘ngli buzilib turgan edi. “Hormang, baxshi bobo”, degan tovush qulog‘iga urildi. Baxshi burilib qarasa, Oqbotir bilan Qorabotir otlarini yetaklab, daradan chiqib kelishyapti,. “Endi bir qo‘shiq aytib berasiz”,

    deb kulib kelishyapti.


    “Nimadan aytayin?”,— deb so‘radi Elbek baxshi ovozi titranib.


    “Bo‘lar elning farzandi qanday bo‘ladi-yu, sho‘rlik elning farzandi qanday bo‘ladi — shundan ayting”, — deyishdi botirlar.


    O‘zi qo‘shiq ham baxshining yuragidan o‘rlab, bo‘g‘ziga yetgan edi — do‘mbirasini oldi-da, aytib yubordi:


    


    Har kim o‘z elida bekdir, to‘radir,

    O‘z elida bek bo‘lmagan o‘ladir.

    Bo‘lar elning farzandlari, botirlar,

    Ko‘zin o‘yib olishsa ham ko‘radir.


    


    Mard dunyoga kelgan tuproq zo‘r bo‘lar,

    Nomard oyoq bosgan zamin sho‘r bo‘lar.

    Sho‘rlik elning farzandlari, botirlar,

    Ikki ko‘zi ochiq turib ko‘r bo‘lar.


    


    Har kim o‘z elida davron suradir,

    Mardlar elin to‘g‘ri yo‘lga buradir.

    Bo‘lar elning farzandlari, botirlar,

    Oyoqlarin kesishsa ham yuradir.


    


    Yomon to‘g‘ri so‘zda mudom xun ko‘rar,

    Tushlarida el og‘zida mum ko‘rar.

    Sho‘rlik elning farzandlari, botirlar,

    Yurtin eshakdayin minib kun ko‘rar.


    


    Shoirlar she’rlarin yuksak taxt deydi,

    Lof urmagan, aytgin mudom naqd deydi.

    Bo‘lar elning farzandlari, botirlar.

    Tilin kesib tashlashsa ham “haq” deydi.


    


    Yurak kerak doim haqni demoqqa

    Dilim yondi — isi tegdi dimoqqa.

    Sho‘rlik elning farzandlari, botirlar,

    Og‘iz ochar faqat ovqat yemoqqa.


    


    Kuysin dunyo! — mudom o‘tga tashlaydi,

    Asl erlar o‘tda cho‘g‘day yashnaydi.

    Bo‘lar elning” farzandlari, botirlar,

    Dushman ming bor o‘ldirsa ham yashaydi.


    


    G‘arib dunyo tasodifga to‘ladir,

    Tasodifga g‘arib boshlar ko‘nadir.

    Sho‘rlik elning farzandlari, botirlar,

    O‘zi bilmay tiriklikda o‘ladir.


    


    Kuysin dunyo — g‘amin haddan oshirar,

    G‘amni sochib, shodligini yashirar.

    Bo‘lar elning farzandlari, botirlar,

    “Yo, xalqim...”, deb jallodga jon topshirar.


    


    G‘arib dunyo g‘ariblikda ko‘p xordir,

    O‘zi boqib — bovligani ag‘yordir.

    Sho‘rlik elning farzandlari, botirlar,

    Elin so‘yib yemoqqa ham tayyordir.


    


    Gap kelganda gap qilichday jaranglar,

    O‘tkir so‘zdan achishdimi yaranglar?

    Ena elim farzandlari — botirlar,

    Tog‘dan turib endi yurtga qaranglar...


    


    Elbek baxshi bu so‘zlarni aytyapti, botirlar tog‘dan turib pastga qarayapti... Kim bilsin — nimani ko‘rishyapti? Bu dunyodan hamma istaganini ko‘rib o‘tadi, degan ekan yaxshilar!


    


    


    * * *


    


    Elbek baxshi farzandlarini tegrasiga o‘tqazib, “hech qachon eslaringdan chiqarmanglar”, deb tayinlab, har zamon-har zamonda shunday qo‘shiq aytar ekan:


    


    Daryoday ozod oqqin,

    Oydayin erkin boqqin,

    Shamollarday ozod kez —

    Qoyalarga suyanma.

    Yelkangdan bosib olam

    Tor kelsa yorug‘ olam.

    Qoyalarga suyanma,

    Elingga suyan, bolam!

    Xas kabi qaltirama,

    O‘tgan yelning qoshida.

    Daraxt bo‘l, saratonda

    Qolganlarning boshida.

    Tiriklarga odil bo‘l,

    Marhumlarni unutma.

    Bu yurt seniki, bolam,

    Talatma har xil itga.

    Ko‘r bo‘lma, dunyoga boq,

    Boshdan adog‘igacha.

    Odamlarni qo‘shiq qil,

    Qo‘lin qadog‘icha.

    Qarg‘a qoshida qarg‘a

    Bo‘lib sayrama, bolam.

    Bulbo‘lsan, bulbullarday

    Jon o‘rtar, bo‘lsin nolang.

    Kulging kelmasa kulma,

    Uyalma ko‘z yoshidan.

    Peshonang qattiq bo‘lsin

    Asqar tog‘ning toshidan.

    G‘amni o‘zingga qoldir,

    Elingga bergin shonni.

    Elingni hech qiynama,

    Qiynagin shirin jonni.


    Toshdaymas, tog‘day bo‘lgin,

    Qoyangda qush uyg‘onsin.

    Eling senga qoqilmasing,

    Eling senga suyansin.

    O‘lar bo‘lsang, pul deb o‘lma —

    Nomard bo‘lib ketarsan.

    O‘lar bo‘lsang, ishq deb o‘lgin —

    Jo‘mard bo‘lib ketarsan,

    O‘lar bo‘lsang, mansab dema. —

    Tuban tushib o‘larsan,

    O‘lar bo‘lsang, dil deb o‘lgin,

    Baland uchib o‘larsan,

    O‘lar bo‘lsang, qochib o‘lma,

    Jangda qurbon bo‘l, bolam!

    Yov poyida jon bermagin,

    Mudom osmon bo‘l, bolam!

    Yashashga ham, o‘limga ham,

    Yigit uchun sabab ko‘p —

    Bir yashash bor, bir o‘lim bor

    Barchasidan, bolam, xo‘p:

    Umring uzun bo‘lsin, ammo

    Rost gap chog‘idir bu dam —

    Eling uchun, bolam, yasha,

    Eling uchun o‘l, bolam.


    


    


    * * *


    


    Shoir nima qiladi? Botirga madad, hurakka dalda beradi. Qadim zamonlarda Elbek baxshi ham jur’atsiz yigitlarga mana shunday dalda berar ekan:


    


    Rangi bo‘zday,


    Titrab turgan er yigit,


    Bir qadam qo‘y,


    Botir bo‘lib ketarsan.


    Qochmay turib,


    Avval yonga boqqin tik,


    Bir qadam qo‘y,


    G‘olib kulib ketarsan,


    Alp bo‘lmadim


    Deb hech chekmagin alam,


    Intilganga


    Olgin deydi bu olam.


    Bir qadam qo‘y,


    Botir bo‘lib ketarsan —


    Qo‘rqoqlikdan


    Mardlikkacha bir qadam.


    Yonayotgan


    Bolam, ko‘zingga cho‘g‘dir,


    Jur’atsizlik,


    Yigit qatliga o‘qdir.


    Qo‘rqoqlikdan


    Jasurlikka bir qadam,


    Jasurlikka


    Sotqinlikdan yo‘l yo‘qdir.

    * * *


    


    Na-da do‘zax olovi yamlar,

    Na-da eshik ochadi behisht —

    Kukragingni arosat qamrab,

    Qolganida yuraging beish.

    To‘g‘ri shamollarga egilmas,

    Teskari ham aylanmaydi bosh.

    Yuragingni boshlab tug‘ilmas —

    Ko‘zlaringga yetib kelmas yosh.

    Chorbog‘larga yiqilar so‘lg‘in

    Shamol — bevaqt qurigan yaproq.

    Nimagadir kelmaydi o‘lging,

    Yashaging ham kelmaydi biroq.

    Derazani kelib qucholmas,

    Qanotlari singan tovushlar.

    She’rlaringda endi sollanmas,

    Turnalardek ucholmas ular.

    Muvozanat — qiynoqsiz qiynoq,

    Muvozanat — eng bebaxt baxtim,

    Muvozanat — ey, rangsiz bayroq —

    Qachon sening qulaydi taxting?

    ...Yurak bo‘lsa, allaqachonlar,

    Dovdirabmi, alahlab — behush,

    Noma’lum bir eshikni ochar,

    Hali bilmas: do‘zaxmi, behisht.


    


    


    * * *


    


    Bu dunyoga kelmadim, axir,

    O‘z nomimni yozmoqlik uchun.

    Mening nomim shamolda to‘zg‘ib,

    Yomg‘irlarda oqmoqlik uchun.

    Saratonu qahratonlarda

    Bola kabi yashayman o‘ynab —

    Peshonamga tushmaydi ajin.

    Mangulikka qolmoqni o‘ylab.

    Qilmagayman vaqtga xushomad,

    Sovuraman qo‘lyozmalarni.

    Yomg‘ir yuvib ketar beshafqat

    Qalbimdagi kul yozmalarni.

    Ko‘kragimda gullaydi mahzun

    Shu beega tuproqqa shafqat.

    O‘rgataman bo‘g‘zim, labimni

    “Vatan” so‘zni aytmoqqa faqat.

    Men o‘laman — tobutda ruhim

    Xavotirdan turadi tikka...

    Vatan, senga bu tanho jonim

    Ulgurdimi qorishmoqlikka?


    


    


    * * *


    


    Bo‘linib boryapman ming bir bo‘lakka,

    Ona, oqibatim adashib ketdi.

    Bolam, qayerlarda qoldi shafqatim?

    Sevgilim, labimni yo‘qotib qo‘ydim.


    


    Bo‘linib boryapman ming bir bo‘lakka,

    Dushmanim baxtiyor — qahrim qayerda?

    Nega buncha pastman — qayerda bo‘yim?

    Oyog‘imdan qachon ajralib qoldim?


    


    Bo‘linib boryapman ming bir bo‘lakka,

    Xotiram yo‘qlikka qorishib ketdi.

    Selday oqib ketdi ko‘ksimdan yurak,

    Faqat xayol toshday qotdi boshimda.


    


    Chinoring tagida bo‘linib yotibman —

    Shunda bir so‘z bargday labimga qo‘nar:

    “Vatan” deyman, takror aytaman: “Vatan”...


    


    Birlasha boshlaydi yurak, aql, tan...


    


    


    * * *


    


    Shu kunlar to‘liqib — dard bo‘lib yuribman.

    Ko‘nglim daryosiga g‘arq bo‘lib yuribman.

    Gohida bog‘larni tutar bahorim,

    Goh quruq navdada barg bo‘lib yuribman.

    Goh zamon yo‘lida tinch kezar ruhim,

    Gohida kajraftor charx bo‘lib yuribman.

    Boshimda tog‘ kabi g‘amlarim ko‘pdir,

    Dunyoga tashlamay — mard bo‘lib yuribman.

    Farishta ochmadi ko‘nglim daftarin,

    Shaytonlar darsida sharh bo‘lib yuribman.

    Olam, to‘rt tarafing boshimga do‘nar,

    Barchasin rad etib — Sharq bo‘lib yuribman.

    Gohida toshdirman, gohida dengiz,

    Goh yolg‘iz — gohida xalq bo‘lib yuribman.

    O‘zimdan kulibu sen uchun yig‘lab,

    G‘ussaning arshida haq bo‘lib yuribman.


    


    


    * * *


    


    Iztirobdan


    Yurak yuksalib borar,


    Teranlashib borar,


    Borar kenglashib,


    Go‘shtlikdan


    Asabga aylanib borar,


    Tobora boradi ruhga tenglashib.


    Iztirobning munglig‘ tumanlarida


    Tentirab yurarkan o‘zlik — mitti cho‘g‘,


    Kechib vaznsiz to‘g‘onlaridan,


    Sokin tutashadi ko‘ngil bilan ko‘k.


    Iztirob — umrning xazonligida


    Kunlaring haq sari tashlarkan qadam,


    Qalb chiqib betartib to‘g‘onligidan,


    Ko‘radi: o‘limu hayot bir qadam.


    Senga nimanidir aytmoqchi bo‘lar,


    Sog‘inchdan titranib mangulik labi —


    Senga


    Hamma narsa


    Oson tuyular:


    O‘lim — yashamoqning davomi kabi...


    


    


    * * *


    


    Qurbon qushning patlari kabi

    Ruhim — to‘zg‘in, yuragim — to‘zg‘in.

    Qonli bazm qurmoqda, rabbim,

    Vujudimda uyg‘ongan quzg‘un.

    Dardlarimning sohili yo‘qdir,

    Shamoli yo‘q, shakli yo‘q — tuman.

    Yuragimning bulbuli — surur

    Uxlamoqda g‘ofil uyquda.

    Qurbon qushning patlari kabi

    Yo‘q bo‘laman uchib, to‘zg‘inib...

    Qalb tug‘ilar yo‘qlikdan, rabbim,

    Nay qiladi qonli bo‘g‘zini...


    


    


    * * *


    


    Kechalari yurak sanchadi,

    Tutunlarga to‘ladi boshim.

    Rutubatli tunni yanchgani,

    Ruhimda bir porla, quyoshim.

    Kunduzlarim manim — lahzalik.

    Tunim — uzun. Uzun. Beadad.

    Yurak — yana bitta larzalik,

    Jonim — yana bir og‘riq faqat.

    Ko‘kragimdan kelib bosadi

    Tosh tunlarning befarq toshligi.

    Bo‘shliqlarga o‘zin osadi

    Adashibmi kelgan yoshligim.

    Tunim — uzun. Uzun. Masiqib

    Tunni sudrar tentak shamollar.

    Derazamga boyqushlar qo‘nar,

    Qo‘nar juda yomon xayollar.

    Yonar, erir gunohkor bardosh

    Do‘zaxlarning shundoq yonida...

    Tug‘iladi ruhimda quyosh —

    Hayot-mamot jarayonidan.


    


    


    * * *


    


    Taxtli ko‘ngil — faqir bo‘lgin,

    Baxtli ko‘ngil — haqir bo‘lgin,

    Bahordan kech — tahir bo‘lgin —

    O‘zing so‘ng bir chechak o‘stir.


    


    Tosh bo‘lmagin — oqib turgin,

    Goh-goh o‘zni yoqib turgin,

    Ko‘kka har dam boqib turgin —

    Umiddan bir pechak o‘stir.


    


    Rasmingga boq, ko‘pdir yolg‘on,

    Yarming — rahmon, yarming — shayton,

    El koridan tolmaydig‘on—

    Bilak o‘stir, bilak o‘stir.


    


    Bo‘lsin desang el qarindosh,

    Avval qilgin o‘zingni fosh,

    Beray desang yolg‘onga dosh —

    Tilak o‘stir, tilak o‘stir.


    


    Odamgamas, haqqa ishon,

    Sen kim bo‘lsang — shudir zamon.

    Ko‘ksingni buz, etgin vayron —

    Qaytadan bir yurak o‘stir.


    


    


    * * *


    


    Dunyo qotdi beshamolliqda.

    Hayot... battar tortmasin deb dim,

    Bosh kutardim okopdan tikka:

    — Hammangizni, dushman, kechirdim!


    


    Mehru shafqat shamoli esdi,

    G‘ash arigan mening ko‘nglimdan.

    Kechirdimu men baland o‘sdim,

    Qurolni ham otdim qo‘limdan.


    


    Kechirimsiz yashaysiz buncha!
O‘q otildi. Havo tortdi dim.

    ...O‘q bag‘rimni teshib o‘tguncha,

    Hammangizdan uzoq yashadim.


    


    


    * * *


    


    Avval yashashni o‘rgan.


    Keyin o‘lishni.


    Keyin


    Sochilgan suyaklaringni yig‘ib,


    Yana jon ato qil o‘zingga-o‘zing.


    So‘ngra o‘limning ko‘ziga tik qara.


    Joningni olsa olibdi-da!


    


    Joni shirin odam,


    Bir marta o‘lmay turib,


    O‘zingni qanday qayta qurmoqchisan?


    


    


    * * *


    


    Yuzing qiyshiq bo‘lsa,

    Oynadan o‘pkalama.


    Maqol.


    


    Podshoh g‘azablandi.

    Podshoh bo‘kirdi:


    — Bu oyna qiyshiqdir!

    Oyna — fitnakor!..

    Hamma bir seskandi —

    Yashinmi urdi,


    Ulgurmadi yuzin berkitib devor.

    Jarang...

    Oyna sindi.

    Ulamo — mustar...


    — Boshqa oyna toping!

    To‘p-to‘g‘ri oyna!..


    Yana bir oynani keltirar usta,


    U ham chil-chil bo‘lib,


    Yiqilar loyga.


    Xizmatkorlar titrar,


    Vazirlar hayron.


    Ustaga ma’nodor tashlashadi ko‘z...


    U qiyshiq bir oyna keltirib, shu on


    Saltanat poyida


    Tiz cho‘kar beso‘z.


    Hamma yengil tortar.


    Hukmdor xursand!


    Qiyshiq yuzlarida


    Qiyshiq tabassum.


    Bir pasda oynaning atrofi tirband:


    — O, ana husnu,

    O, mana husn!

    Taxtida tipirlab

    Xaxolaydi shoh:


    — Buncha bo‘lmasanglar xunuk bashara!

    Va oliy farmoyish beradi nogoh:


    — Boshqa oynalarni

    Sindirib tashlang!


    Hamma fuqaroni


    Saroyga to‘plang,


    Bizning oynamizda o‘zlarin ko‘rsin...


    Oynaga boqib xalq


    Guvlaydi bir dam:


    — Shohim,


    Sizga chiroy muborak bo‘lsin!


    Taxtida tipirlab

    Xaxolaydi shoh:


    — Buncha badbashara bo‘lmasang, ey, xalq!

    Olomon


    (Endi u xalq emasdir, oh!)


    G‘amgin pichirlaydi:


    Podshohim,


    Siz — haq!


    Bu yurt endi o‘zin ko‘rmoqchi bo‘lsa,


    Boqadi shu qiyshiq oynaga chunon...


    Boqadi:


    To‘g‘ri yo‘l


    Chalkashdir rosa,


    Egri yo‘llar esa to‘p-to‘g‘ri, ravon.


    Xotira qiyshiqdir,


    O‘y-xayol — qiyshiq.


    Yuraklar — qiyshaygan,


    Qibla — qiyshaygan,


    Hatto qiyshiq qilib aytilar qo‘shiq,


    Shior: “To‘g‘ri yurma!


    Chalkashtir!


    Aylan!”


    O‘yinqaroq bola,


    Sen nechun giryon,


    Qaydan topib olding oyna bo‘lagin?


    Nega yig‘layapsan?


    Ko‘rdingmi ayon?


    To‘p-to‘g‘ri dunyoning etsiz so‘ngagin?


    Podshohlar ham hatto


    Xom ishga qodir —


    Oynadan bir parcha omon-ku, omon!..


    Bola,


    Endi senga yashamoq og‘ir.


    Endi sen yashovchi dunyoga oson...


    


    


    * * *


    


    Po‘latdan zirh kiyar Yevropa,

    Qamoq qurar, tanklar quyadi.

    Dohiylarni suyadi ko‘plar —

    Qatiqqo‘lligini suyadi.


    


    U tomonda tillarda Gitler,

    Biz tomonda — o‘rtoq Stalin.

    Va qiyshaya boshlar Ona yer —

    Buziladi muvozanati.


    


    Ammo Parij ko‘chalarida

    Kezar ekan negadir ma’lul —

    Rilke gado ayol qo‘liga

    Ta’zim bilan tutqazadi gul.


    


    Charxning sezgir muvozanati

    Tarozida teng tortar bir zum.

    U tomonda — Gitler, Stalin,

    Biz tomonda — bitta qizil gul.


    


    


    * * *


    


    Derazamda ikki qush

    Suhbat qurdi o‘zicha:


    — O, naqadar odobli,

    Kamtar maxluq musicha!

    Ana, kezar maydonda


    Bir jufti — mo‘min, qobil —

    Topib olishsa bir don

    Bo‘lishadi teng, odil.

    Ularga yot jang-jadal,

    Tumshuq bilan urush yo‘q.

    Hurpaygancha qo‘rqitib.

    Qanot bilan surish yo‘q.

    Rosa o‘tdi jonimdan

    Parrandalik kuchlari!

    Musichaga tortsaydi

    Bu dunyoning qushlari...


    — O, malikam!

    Podshohga


    Bir og‘izlik so‘zingiz —

    So‘ng qushlarga boqsangiz

    Lol qolasiz o‘zingiz.

    Bulbullar ham, quzg‘un ham

    Bir qafasga joylangay,

    Bir kechada burgutlar

    Musichaga aylangay...


    — Jim bo‘l!

    Suhbatimizni


    Shoh bilmasin hech qachon.

    Musichaga to‘lgusi

    Bir zumda yeru osmon.

    Bog‘larda turfa-turfa

    Sayroqilik so‘ngisi,

    Musicha sog‘ qolaru

    Boshqa qushlar o‘lgusi.


    Jim bo‘l! Esi past kaniz!

    Toshlarga etgin taqlid...


    Derazamda ikki qush

    Suhbat qurdi shu taqlid.

    Bog‘da esa donlardi

    Musichalar beparvo.

    Qarg‘alar qag‘illardi,

    Bulbul sayrardi hatto...


    


    


    QISMAT


    


    Hali yorilmagan


    Yangi peshonam,


    Jim turgin —


    Devorlar uraversin do‘q.


    Qancha peshonamni, axir, yorganman,


    Ammo


    Biror devor qulagani yo‘q.


    


    


    XAVOTIR


    


    Mening o‘ng qo‘lim bor,


    Mening so‘l qo‘lim.


    O‘ng tomonim — bo‘m-bo‘sh,


    So‘lida — yurak.


    Yuraksiz tomonda


    (Bilmayman o‘zim!)


    Yuraksiz boshim ham bo‘lishi kerak.


    


    


    * * *


    


    Quyosh bor, biz — g‘olib — kunlar kuldilar,


    Olamning yarmi biz — tunlar kuldilar.


    


    Tunlar tugasin deb men ham yongandim,

    Qismating — biz deya qullar kuldilar.


    


    Yo‘q, dedim, o‘zimni falakka otdim,

    Ustimdan zanjirlar, g‘ullar kuldilar.


    


    Singan qanotimni elga ko‘rsatib,

    Olamni to‘ldirib qullar kuldilar.


    


    Hali o‘lmagan bu jonimni yo‘qlab

    Yig‘lay olmadilar — munglar kuldilar.


    


    Qara, men sarg‘aydim, men xazon bo‘ldim,

    Ammo yuragimda gullar kuldilar.


    


    


    * * *


    


    Izillab yovuq-yovuq.

    Jonga tirmashdi sovuq.


    


    Sovuq... Olam toraydi.

    Dilimda gul qoraydi.


    


    Ko‘ksimda izg‘irinlar.

    Ko‘ksimdagi muz — kimlar?


    


    Kimlar — bu bemahal qish?

    Kimlar — meni beyanglish —


    


    Topib kelgan yirtqichlar,

    Yuraklarni yirtgichlar?


    


    Kimlar?.. Jim... Otildi o‘q.

    Yomonlikning ismi yo‘q.


    


    


    * * *


    


    Ellik yil avval ham u chechan edi.

    “Abdulla Qodiriy millatchi” derdi.


    


    Minbardan jon olib, ulashardi jon.

    “Yig‘loqi” — Oybekka bergandi unvon.


    


    Beriya surati osiq xonaga,


    Go‘yo kechikkanday qiziq kinoga —


    


    Shoshib borar edi, chayqar edi bosh,

    Kimni eslatishsa — otar edi tosh.


    


    Usmonmi? O, dushman!... Inglis! Fransuz!

    Yaxshi bilmaymanu... Ishqilib, josus.


    


    Bu odam izida qancha mozor bor,

    Chirkin ko‘kragida hamon bozor bor —


    


    Hamon savdo qilar, hamon sotadi.

    Endi toshlarini pusib otadi,


    


    Endi o‘tgan umrni qilib himoya

    “Tepa”ga chiqadi: — Falon beg‘oya...


    


    Kechasi mo‘ylovdor suratga boqmay,

    Eski qog‘ozlarni titar paydar-pay.


    


    Surat-chi, buyurar shoshilmay, erkin,


    — Qani, toshlaringni qaytarib bergin!


    


    — Yo‘q,— deydi u odam, — kerak o‘zimga!

    So‘ng otar toshlarni surat yuziga.


    


    


    O‘TTIZ SAKKIZINCHI YIL. LAGER


    


    Bu yerda faqat tun. Faqat tun. Tun. Tun...

    Azobi — qabrga borishdan uzun.


    


    Qahraton muallim beradi ta’lim —

    “Stalin bilmaydi, o‘rtoq Stalin”...


    


    Kuzdan bahorgacha tayga zim-ziyo.

    Muzlab o‘lmadingmi, O‘rta Osiyo?


    


    Qalbing-ku qamaldi, yitdi, otildi,

    Kimlar ig‘vo yozdi, kimlar sotildi.


    


    — To‘xtagin, otaman! — hayqirar nozir...

    “Stalin bilmaydi, bilsaydi hozir...”


    


    Kimga keraksan, ey, sabil qolgan jon?

    Bir balo bo‘ladi! Qaynayapti qon.


    


    Tikan sim! Nimasan? Kimsan o‘zi? Kim?

    Badanni tikaning tiladi sim-sim...


    


    Boshimga engashar yoshgina soqchi...


    — Soqchi, o‘lmadimmi, ko‘zimga boq-chi!...


    


    Toshkentda bir ayol pichirlar g‘amgin:


    — Stalin!... Bilmaydi o‘rtoq Stalin...


    


    


    * * *


    


    Bu yolg‘on chaqqondir,

    Bu yolg‘on — chapdast.

    Qochdingmi — quvonib

    Quvishin qo‘ymas.

    Bu yolg‘on — fitnachi,


    ochdingmi — yomon —


    O‘zini botir deb

    Qiladi e’lon.

    Bu yolg‘on — aqlli,

    Bu yolg‘on — ayyor.

    Kurashchi deb o‘zin

    Atashga tayyor.

    Sen bo‘lsa, uyatchan,

    Ko‘ngilchan odam,

    Surbet bu yolg‘ondan

    Qochib borayapsan.

    To‘xta! Rahming kelsin

    O‘zing o‘zingga.

    G‘ijinib bir qara

    Yolg‘on ko‘ziga.

    Garchi u fitnachi,

    Garchi u chapdast,

    Hali haqiqatni

    Yengolgan emas.


    


    


    BALLADA


    


    Ko‘zimdan ko‘ra

    Yuragim ko‘proq yig‘ladi.

    Oyog‘imdan ko‘ra

    Yugurdi ko‘proq.

    Qo‘llarimdan ortiq

    Mehnat qildi u.

    Lablarimdan ortiq

    Lablarni sevdi.

    Vatanni sevdi u
Jonimdan ortiq.


    


    Ko‘zimni maqtadilar —

    Oyog‘ini tagini ko‘radi.

    Qo‘llarimni maqtadilar —

    Juda mehnatkash.

    Lablarimni maqtadilar —

    Og‘izni ochirmaydi.

    Oyog‘imni olqadilar —

    Beminnat yugurdak...


    


    Yuragim yonidan jimgina o‘tdilar.

    Qichqirdim:


    — Hey, qarang, yuragim bor, mana!


    — Dushman! — dedilar ular.


    — Dushman — dedilar


    (o‘ylab o‘tirmay).


    


    


    * * *


    


    Sizga zarracha yo‘qdir hasadim,

    Faqat turnalarga qalbimda havas.

    Ular o‘tar ekan, tirik jasadim

    Tub-tubida ruhim qo‘zg‘alar besas.


    


    Yuragim ko‘ksimga qaytib qo‘nadi,

    Baxtli shamollarda yarqirar manglay...

    Shunday ozod qushlar qanday o‘ladi,

    Shunday ozod qushlar yashaydi qanday?


    


    


    * * *


    


    Otlanmoqda yolg‘on lashkari

    Yolg‘on yurtni etmoq uchun zabt.


    Kelolmaysan evdi men sari —

    Seni ko‘rmay o‘lgum, HAQIQAT.

    Quyosh bo‘lsa...

    Chiqadi quyosh —


    Xuddi senday alvonrang, shonli.

    Esi yo‘q bu yonayotgan tosh

    Avval ufqda so‘yadi tongni.

    Zaqqum bosgan elning tuzida

    Hali shayton yaratgan kunduz,

    Faqirlarning nursiz ko‘zida

    So‘nib borar eng so‘nggi yulduz.

    Qasrlarda o‘zlarin o‘ylab

    Qurishadi shaytonlar majlis.

    Sha’nlariga hamdular so‘ylab,

    Cho‘ksin uchun bechoralar tiz.

    Kup-kunduzi qalblarga kirar

    Qip-yalang‘och fohisha — yolg‘on.

    Onalarning qoq ko‘ksin silab

    Chaqaloqlar bo‘ladi qurbon.

    Ona tuproq, ne gunoh qildik,

    Ne tig‘ botdi band-bandlaringga?

    Nechun o‘lim qilasan tortiq

    Ko‘zi ko‘r bu farzandlaringga?

    Men toshlarga boshimni urdim,

    Devorlarga urdim boshimni,

    Yolg‘onlardan tamom yuz burdim,

    Haqiqat deb to‘kdim yoshimni.

    Qayerdasan, kelgin, Haqiqat!

    Qara, hamma yuraklar dog‘li.

    Sening umring abadul-abad,

    Mening kunim faqat sanoqli...


    


    


    * * *


    


    Qahru g‘azab sovrildi yelga —

    Yeldan uni qilmayman talab.

    Endi rahmim kelgani kelgan

    Noto‘kis bu dunyoga qarab.

    Do‘stlarimning aziz boshida

    Aylanadi qilich soyasi —

    Erimaydi kuzim yoshiga

    Mustabidlik — shayton qoyasi.

    Charx uyinin tashlaydiganday...

    Qatlimga tig‘ qayraydi g‘anim.

    Guyo mangu yashaydiganday,

    Olmaganday o‘limdan ta’lim.

    Do‘stim, sening joning beqalqon,

    G‘anim, nima umrning narxi?..

    Bir kun hayot bo‘ladi armon —

    Sizga rahmim keladi, rahmim!

    Podshohlarga rahmim keladi,

    Daholarga rahmim keladi.

    Fuqaroga keladi rahmim,

    Bechoraga rahmim keladi.

    Xaslarga ham rahmim keladi,

    Pastlarga ham rahmim keladi,

    O‘qlarga ham keladi rahmim,

    Yo‘qlarga ham rahmim keladi.

    Mushti tuguk, rangi bo‘zargan

    G‘azabkor bu dunyodan toldim.

    Ezgulikni gulday ko‘targan

    Ko‘nglim bilan yuzma-yuz qoldim.

    Bu ochunga qancha gul berdik!

    Qay tikandan, ko‘ngil, yomonlar?..

    Farishtalar gullarni terdi,

    Gul olmadi ammo shaytonlar.


    


    


    * * *


    


    Odamlarga ko‘cha-ko‘ylarda

    Vujudingiz ketar qo‘shilib.

    Go‘yo ezgu, odil o‘ylarda

    Borayotir olloh qo‘shini.

    Zero, ko‘ngil yo‘lboshchi ekan,

    Qibla erur to‘rt taraf bori,

    To‘rt taraf ham bir kun, da’fatan

    Olib chiqar HAQIQAT sori.

    Ammo Shayton ajratib qo‘ydi

    Bu dunyoning insonlarini.

    Odamlarning qalbida qurdi

    Chegaraning tikonlarini.


    — Men bilan yur!


    — Men boshqa yo‘ldan...


    — Sen — dushmanim!


    — Sen ham menga yov!

    Ko‘ngil yo‘li eltuvchi maskan

    Yaktoligin anglamas birov.

    G‘azab asir olmishdir sizni,

    Besabrlik — eng ulug‘ rasm.

    Asramaysiz bir-biringizni...

    Endi sizni xudo asrasin!


    


    


    ONAMGA TASALLI


    


    Hamma mendan minnatdor,

    Hamma ochadi quchoq.

    Ammo qaydan qadalgan

    Yelkamga buncha pichoq?


    


    Pichoq kamaysa bo‘ldi —

    Qaytarib bermayman men..

    Ona, xavotir olmang,

    Yelkam — osmon kabi keng.


    


    


    * * *


    


    Xayr-xo‘sh yo‘q — jo‘nayman bexos

    Sog‘inchning hur so‘ziga ko‘nib.

    Boysun menga chiqadi peshvoz

    Oqdovonda boychechak bo‘lib.

    Adirlarning cho‘ng yelkalari

    Alvonlashib borayotgan payt,

    Men beuquv sog‘inchim bilan

    Boychechakka to‘qiyman bir bayt.

    Tog‘dan kelar shamol — hor isli,

    Bahor bo‘yi ufurar dashtdan.

    Qishning ulkan hasratin mitti

    Chechak so‘zlab berar bir boshdan.

    Shaharga yur, desam — ko‘nmaydi,

    Bosh chayqaydi, ildizning quli...

    Uzilsang ham sira o‘ylamaysan,

    Hech so‘lmaysan... To‘g‘rimi, gulim?


    


    


    * * *


    


    Bu tosh g‘arib edi tog‘lar poyida

    Qoyalar qoshida juda xor edi.

    Teng edi pastlarning changu loyiga,

    Himmatu madadga balki zor edi.


    


    Meni keldim. Tosh bo‘lib yig‘lar edi tosh —

    Sog‘inib yuksakning havolarini.


    — Toshjon!— dedim,— Toshjon! Qo‘y o‘zingni bos!

    Angladim dardingning davolarini.


    


    Men toshni ko‘tarib toqqa jo‘nadim,

    O‘rlarga o‘rladim qaddimni bukib.

    Sirqirab mayishdi har bir so‘ngagim,

    Peshona terimni jaladay to‘kib.


    


    Falakka sapchidi borgan sari yo‘l,

    Quturib qo‘zg‘aldi o‘rnidan jarlar.

    Mening oyog‘imda endi titroq mo‘l,

    Mening tovonimda behisob xorlar.


    


    Tosh bo‘lsa, tosh bo‘lib yotar yelkamda...

    Tobora tanimni tark etmoqda kuch.


    — Toshjon!— dedim,— Toshjon! men bir yelkanman

    Mendan madad ol-da,


    Endi o‘zing uch.


    


    Zalvoridan boshqa bir sasi yo‘qdir —

    Tosh bo‘lsa, tosh bo‘lib yotar yelkamda.

    Suyagim g‘ijirlab yiqildim oxir —

    Men — qotgan to‘lqinlar yenggan yelkanman!


    


    — Toshjon! — dedim.— Toshjon! Men ado bo‘ldim,

    Sen bunday yotmagin! O‘rningdan tur! Bas!

    Mendan madad kutma — jo bajo bo‘ldim,

    O‘zingdan ko‘mak top — tog‘larga tirmash!


    


    Tosh bo‘lsa, tosh bo‘lib yig‘ladi betin,

    Beun la’natladi, beun qarg‘adi:


    — Men yuksaltirmay yiqildi nechun?

    Bu odam aldadi, Meni aldadi...


    


    


    * * *


    


    Zanjirlarni uzdim,


    G‘ullarni buzdim.


    Oxir zindonni ham ayladim vayron.


    Erkin havo bilan hur bazm tuzdim —


    O‘ynadim bearmon,


    Kuldim bearmon.


    


    Mendan kulma, bola!


    Hey, mendan kulma...


    Sezyapman, kurashli taqdirlaringni.


    Buzmoq — endi sendan,


    Uzmoq — endi sendan —


    Mening men ko‘rmagan zanjirlarimni.


    


    


    * * *


    


    Tun yarmida saraton ham

    Hokimligin tashladi.

    Ko‘ksi hamon yonib yotar

    Yalangdagi toshlarni.

    Pastda esa soy oqadi

    Yulduzlari yiltirab.

    Salqinida shabodalar

    Kezinishar diydirab.

    Toshlar nogoh jovdirashib

    Boqishar tevarakka.

    So‘ngra qator chiqishadi

    Yolg‘iz oyoq yo‘lakka.

    Lapanglashib, sudralishib,

    Pishnab borishar bari —

    Eng chidamli, eng armonli

    Dunyoning go‘daklari.

    Sekin-sekin borishadi

    Bir-birini sudrashib.

    Bir-biriga yo‘l berishib,

    Bir-birini suyashib.

    Sekin-sekin borishadi...

    Pastda esa oqar soy —

    Quchog‘ida cho‘miladi

    Titrab-titrab to‘lin oy.

    Toshlarning cho‘ng tanlarida

    Bir beuquv hayajon...

    Nogoh xo‘roz qichqiradi,

    Ko‘rinadi nogoh tong.

    Cho‘milyotgan yulduzlarin

    Samovat yig‘a boshlar.

    Shoshibgina, mustargina

    Ortga qaytishar toshlar.

    Yalanglikka cho‘zilishar

    Ular yana beozor.


    Chatnab ketgan tanlarida

    Hozir tushgan yoriq bor...


    


    Oroldan to O‘shga qadar

    Jazirama boshlandi...

    Ko‘kraklari qizib borar

    O‘zbekiston toshlarin.


    


    


    * * *


    


    Yuraver. Qolma yo‘ldan.

    Qolgan qolar. Achinma.

    Cho‘chima hech narsadan —

    O‘zbekiston oldinda.


    


    Botir bo‘l. Olg‘a yugur.

    Qo‘rqma har xil qotildan.

    Axir, tog‘dek suyanching —

    O‘zbekiston ortingda.


    


    


    * * *


    


    Men baxtdan bebaxtlig‘ topdim — oqibat gap shunda,

    Rohatdan zahmatni topdim — oqibat gap shunda.

    Shafqatu rahmatni topdim deb o‘yladim bekor,

    Qarg‘ishu la’natni topdim — oqibat gap shunda.


    


    Tegramda “yo haq” deb jinlar, shaytonlar kezdilar,

    Bilmadim, qay falakda pok imonlar kezdilar,

    Bu guliston ichinda ko‘p ilonlar kezdilar —

    Do‘zaxiy jannatni topdim — oqibat gap shunda.


    


    Ruhimga aytdimki, endi uyg‘on — samandar bo‘l,

    Qonimga aytdimki, endi qo‘zg‘ol — qalandar bo‘l,

    Ko‘ksimga aytdim, kurash o‘tida munavvar bo‘l,

    O‘zimdan himmatni topdim — oqibat gap shunda.


    


    Ko‘p so‘zni yozdim, ammo qog‘ozga rost tushmadi,

    Aqlimdan tosh tushmadi, ko‘zimdan yosh tushmadi,

    “Vatan”dan boshqa bir so‘z qalbima mos tushmadi —

    Shu so‘zdan jur’atni topdim — oqibat gap shunda.


    


    Umrimni hadya etarga, xayriyat el bordir,

    Jon berarga Sir-Amu o‘rtasida yer bordir.

    O‘lsam arzir, qolsam arzir — qalbimda erk bordir,

    Benajot shiddatni topdim — oqibat gap shunda.


    


    


    QISHKI KECHALAR


    


    Uzun kechalar keldi.

    Xatoni kashf etmoqni,

    Xatoni mahv etmoqni

    O‘ylashga yetdi fursat.

    Uzun-uzun gunohlar

    Chuvalanib, tomoqni

    Sirtmoq misol o‘ragay —

    Jimgina boqar zulmat.

    Uzun kechalar keldi.

    Uzoqlashdi shomdan tong.

    Qayga boshlab borar bu

    Xotiraning yo‘llari...

    Mendan hadik olmagin,

    Seni sotmayman, zamon,

    Birovning bo‘g‘zidamas,

    O‘z yoqamda qo‘llarim.


    


    


    * * *


    


    Qishga “xayr-xo‘sh”ni iymanib aytdi,

    Bahorga — ko‘ngli bor — nim jilmaydi mart.

    Mening ketgan do‘stim bir tunda qaytdi,

    Bir tunda kurtakni yorib chiqdi barg.


    


    Men boqqa yugurib chiqdim. Qo‘limga

    Ishonmay, labimni tekkazdim — o‘sha!

    Bu o‘sha — kuzda jim borgan o‘limga,

    Tuproqqa qorishgan — odamga o‘xshab.


    


    Axir, sirlashganman u bilan qancha!

    Saharlardan yana otgunicha tong,

    Yashillikdan toki xazon yetguncha,

    Ruhim quvongancha, qiynalgancha jon.


    


    Hamisha bor edi bir ulkan baxtim —

    Bog‘da sayr qilarkan, bir lahza to‘xtab,

    Tinglardim yeldagi yurakcha zarbin,

    So‘ngra huzuriga borardim yo‘qlab.


    


    Neni shivirlardi?


    Yashash quvonchin, ,


    O‘limning dahshatin aytardi takror.


    Kulardi yam-yashil ko‘nglini ochib —


    Birov tushindimi barg ham baxtiyor.


    


    Barg, nega o‘ylanding?


    Nega hayronsan?


    Nahot, hali senda yo‘qdir xotira.


    Tushundim — u bargga men singil, deysan,


    Deysan — ishonmasang, daraxtdan so‘ra.


    


    Meni aya, ey, barg! Meni ayagan!

    Aytgin: men — o‘sha do‘st — keldim fanodan...

    Ko‘nglimda nur sochgan yashil chirog‘im,

    Nahotki, barglar ham qaytmas dunyoga?


    


    Meni alda, ey, barg! Addagin, mayli!

    Qora, vujudimda ruhim — qari qush.

    U endk yanga do‘st orttirolmaydi —

    Ketgan do‘stlarini sog‘inar hanuz...


    


    Men boqqa yugurib chiqqandim dalli,

    Barg bilan gaplapshb, serraydim bebaxt...

    Sen nega berasan menga tasalli,

    Sendan urganaymn yashashpn, daraxt?


    


    


    * * *


    


    Azpz Abdurazzoqqa


    


    Daraxtlarni zulumot ko‘mdi.

    Daraxtlarga qarg‘alar qo‘ndi.

    Zulumotni oralab, noxush

    Qanot qoqib, o‘tdi bir boyqush.

    Bir vahima!.. Hasrat!.. Sho‘rlik tun

    Derazangga suyandi beun.

    Xonaning bir burchida miroq,

    Sendan tortdi o‘zini yiroq.

    Yulduzlar yo‘q qora falakda...

    Sen xonangda shu qadar yakka —

    Ne uchun, deb o‘kirmoq mumkii,

    Isen qilmoq, so‘kinmoq mumkin

    Sen-chi, tunga boqasan shu payt.

    Tillaringda aylanar bir bayt:


    


    «Kuz! Hasratda ado bulgan kuz!

    Bog‘da yalang yurmagin, yer — muz...»


    


    


    * * *


    


    QOZOQ SHOIRI KENGISHLIK MIRZABEKOV


    XOTIRASIGA MARSIYA


    


    O‘lim bordir — tiriklik yuksalishda doim hushyordir.

    Tiriklarga tiriklikdan jabru sitam lek bisyordir.

    Qaro tuproqqa kirmoqdan endi men ne uchun qo‘rqay—

    Qaro yerning tagida sen kabi bir yaxshi do‘st bordir.


    


    


    YAXSHI ODAM


    


    U — osmondan tushgan dahriy qush —

    Yoqib yuksak hayotlarini,

    Odamlarga in’om qilar xush —

    Yulduz hidli qanotlarini.


    


    Oshnalikka uni tanlashar.

    Ko‘ylak kabi, poyabzal kabi.

    Hamma bilan kechdan tonglashar,

    Ammo xira bo‘lmaydi ta’bi.


    


    Maysalarday yashar olamda,

    Ayyor-ayyor ishlardan basir.

    U odam deb boqar odamga

    Va tushadi hammaga asir.


    


    Hayotga ko‘p tikilib boqmas,

    Bir qarasa — hamma gap ayon.

    Jilmaygancha turadi besas,

    Unga zahrin to‘karkan chayon.


    


    U sharobni birdam sovutar,

    Ko‘zin yumib simirar dam-dam,

    U o‘zini o‘zi ovutar,

    Ovutadi boshqalarni ham.


    


    Tortinchohni jilmayib suyar,

    Dalda berar jur’at uzatib.

    U hammani kuzatib ho‘yar,

    Uni hech kim qo‘ymas kuzatib.


    


    U hech kimga qardli emas,

    Hech kim bilmas asl otini.

    Yolg‘ondan ham “yolg‘izim” demas,

    Uning rostgo‘y,

    Erka xotini...


    


    


    * * *


    


    Sahro — cheksiz jondor — meni yutadi,

    Yutadi to‘rt taraf — turt tubsiz ummon.

    Tunday fojiamni tunlar kutadi...

    Xavotir horitdi. Men qurdim qo‘rg‘on.


    


    Uning devorlari naqadar baland!

    Tirmashib yarmiga arang chiqar oy.

    Qilichlar sinadi. O‘q beradi pand.

    Bekorga chiranib titranadi yoy.


    


    Qo‘rg‘on! O‘zim — qo‘rg‘on, hey, baland qo‘rg‘on!

    Sobit devorlaring nechun tolmaydi?

    Dushman kirolmaydi senga hech qachon,

    Ammo do‘stlarim ham kira olmaydi.


    


    Erkin yasholmadim yorug‘ dunyoda...

    Tegramda, oh, qancha qo‘rg‘onlar bordir.

    Faqat bir hikmatni bildim ziyoda —

    Kurash mudom kengdir, sokinlik tordir.


    


    Falokat, kirib kel qo‘rg‘onlarimga

    Temir darvozani yuldan ozdirib...

    Kuksimning yuraksiz tomonlaridan

    Sahro — cheksiz jondor kelar bostirib.


    


    


    * * *


    


    Qaro tunda — Boysun tog‘ida

    Uchta do‘stim yoqadi gulxan.

    Va gulxanning tegarasida

    Qorong‘ulik zich tortar birdan.

    Archalarning tinch shoxlarida

    Lipillaydi goh nur, goh kecha.

    Daralarning adog‘larida

    Tosh oralab, otlar suv kechar,

    Xayol ichra tinch oqar suhbat —

    Savol uxlar, mizg‘iydi javob.

    Tog‘ bag‘rida tog‘larni qo‘msab,

    Uchta do‘stim ichadi sharob.

    Shahardan bu yiroq osmonda

    Hamma yulduz porlog‘u yirik.


    Qorli tog‘lar sokin bu onda


    O‘sishadi osmonni yirib.

    Yuraklardan ketar iztirob,

    Yuraklarga kiradi ko‘klam.

    Uchta do‘stim — uch podshoh shu tob —

    Ular meni eslashmaydi ham.

    Uchta do‘stim yoqadi gulxan,

    Xuddi tushday oqar so‘zlari...

    Keng falakda omonat turgan

    Yulduzimga tushmas ko‘zlari...


    

  


  
    BALLADALAR


    


    BIRINCHI BALLADA


    


    I


    


    Kenja botir


    
Ketgim kelayapti, akalar, ketgim...


    


    To‘ng‘ich botir


    


    Ukam, anglab yetgal, zamin — yumaloq.

    Mayli, bir shahd qil-da, Mag‘ribga yetgil,

    Ertasi Mashriqdan qaytasan biroq.


    


    O‘rtancha botir


    


    Qancha yugurmagil bitta makon bor,

    Boshingda aylanar bir barhaq zamon.

    Ketma, ukajonim, bo‘larsan xor-zor,

    Uchirib ketadi ruhingni to‘fon.


    


    Kenja botir


    


    Ketgim kelayapti, akalar, ketgim,

    Jodugar ufklar tortar aqlimni.


    


    To‘ng‘ich botir


    


    Chiranma, ukajon, yashayvergan jim,


    Kun ko‘rgan qadrlab sokin baxtingni.


    


    O‘rtancha botir


    


    Daraxtga qaragal, bir joyja o‘sar...


    


    Kenja botir


    


    Yo‘q, u o‘sayapti osmonga tikka!

    Olamni charx urib aylangim kelar

    Ilashib, qo‘shilib bir yorug‘likka...


    


    


    II


    


    Kenja botir


    


    Akalar, men qaytdim!


    


    O‘rtancha botir


    


    Qani, qaydasan?


    


    To‘ng‘ich botir


    


    O‘zingni yo‘llarda qiynading bekor,


    Biz senga aytdik-ku — bir kun qaytasan,


    Bu iliq makonni aylab ixtiyor.


    


    O‘rtancha botir


    


    Biz senga aytdik-ku, zamin — yumaloq,

    Yugurgan odamning ahvoli qiziq —

    Yugurib-yugurib qarasa bir choq

    Oldidan chiqadi o‘z uyi suzib.


    


    Kenja botir


    
Akalar, sog‘indim!


    


    O‘rtancha botir


    
Qani, qaydasan?


    


    Kenja botir


    
Tubanga qaramang, yuksakka boqing!


    


    To‘ng‘ich botir


    
Qanaqa safsata gaplar aytasan...


    


    O‘rtancha botir


    
Qanday maskan qilding falakning toqin?


    


    Kenja botir


    


    Yugurdim — balandga o‘rladi qalbim,

    Yugurdim — qanotga aylandi qo‘llar,

    Yugurdim — eshitib zamonning zarbin,

    Yugurdim — balandga ko‘tardi yo‘llar.


    


    To‘ng‘ich botir


    
Qani, pastga tushgin, pastga tush, tezroq!


    


    O‘rtancha botir


    
Bizni tuproq bilma — yoshimiz ulug‘.


    


    Kenja botir


    


    Yillar manglayimga yozganin shundoq —


    Endi tegishliman samoga to‘liq.


    Yuksakdan bir qarang:


    Naqadar badis,


    Naqadar dimiqqan siz turgan makon.


    Uning quchogida yo‘qolar beiz,


    Oqmasdan bir joyda bijgigan zamon.


    Qo‘ying tubanlarni!


    Yuksakka chiqing!


    Yuguring — siz bilan yuksalsin hayot!


    


    To‘ng‘ich botir


    


    Pastga tush! G‘azabim kelmoqda lekin...


    


    O‘rtancha botir


    


    Tubanla! Yuksakda nima bor, sayoq?


    


    Kenja botir


    


    Akalar, ne uchun bunchalar qahr,

    Nechun qurol paydo qo‘llaringizda?

    Men sizga yuksaling deyapman, axir,

    Uchib, botqoqvujud ko‘llaringizdan

    Akalar, shoshilmang!...

    Oh, umrim abas!...


    O‘q tegdi... Bir qalqib to‘xtadi yurak...

    Yuksakka tirigim, nahot, kerakmas,

    Nahot, tubanlikka jasadim kerak?...


    


    


    IKKINCHI BALLADA


    


    Kenja botir


    


    Mening qo‘lim bo‘shmas,


    Mening qo‘lim band.


    Yillar sezmadingiz — yig‘ladim beun.


    Ikkita qaroqush — ikkita kalxat


    Ikkita ko‘zimni cho‘qidi kun-tun.


    Yillar sezmadingiz — quladi osmon.


    Ikkita qo‘limni ko‘tardimu dast


    Uni tutib qoldim... Bechora inson


    Yerda hasrat bilan yo‘q bo‘lmasa bas.


    Mening qo‘lim bo‘shmas,


    Mening qo‘lim bayad.


    Meni “og‘am” degan botirlar qayda?


    Ko‘zimni cho‘qiydi ikkita kalxat


    Jonim og‘rimoqda...


    Kalxatni haydang!


    Kaftlarim kuimoqda kavkab cho‘g‘idan,


    Qo‘llarim yelkamga bormoqda botib.


    Kalxatlar egalar qorachig‘imga,


    Dunyoni qonimga tashlashar qotib.


    Men sizga hech qachon zorlanganmidim?


    Jonimdan to‘ydirdi


    Kalxatlar rosa...


    Qarang, shom shafag‘i — qip-qizil — betim,


    Ko‘zlarim qon to‘la ikkita kosa.


    Botir akalarim, qyling hamiyat,


    Qo‘l siltang!


    Qochishar — kalxatlar qo‘rqoq.


    Axir, quzg‘unlarga yem bo‘lsam — uyat,


    Qo‘limda osmonni ko‘targanim chog‘.


    


    O‘rtancha botir


    


    Aqlli bolasan, boqsam tarzingga...

    Yana bir oz chida,

    Qolmaysan o‘lib...


    Axir men turibman mumtoz ta’zimda,

    Qara, ko‘ksimda-ku ikkita qo‘lim.


    


    To‘ng‘ich botir


    


    Ukam, kechir meni!


    O‘zi qolim tang...


    Qo‘lim band —


    Hammani it kabi tishlab,


    Bir asov uloqda qatnashayapman,


    Qandaydir taxtchaning oyog‘in ushlab.


    


    Kenja botir


    


    Akalar, osmonni tutib turibman,

    Qonimni ichmoqda kalxatlar — tashna...


    


    O‘rtancha botir


    
Sensiz qam qancha g‘am yutib turibman.


    


    To‘ng‘ich botir


    


    Kalxatlarni hayda —

    Osmonni tashla!


    


    Kenja botir


    


    Mening tashvishi ko‘p bechoralarim,

    Axir, yashayapman sizga baxt tilab.

    Axir, men osmonni qanday tashlayin,

    Osmon boshingizga tushar-ku qulab.


    


    


    UCHINCHI BALLADA


    


    Kenja botir


    


    Malikam, tulporim tsrdan qoraydi,

    Ko‘hi Qof tarafdan qo‘zg‘oldi to‘fon.

    Quyosh qochib ketdi, olam toraydi...

    Devlar ortimizdan kelar begumon!


    


    Malika


    


    Botirim, devlardan qo‘rqmog‘im ordir,

    Sevging — qo‘rqinchlarni ayladi bekor.

    Mening bir sehrli tarog‘im bordir,

    Tashlasam, yo‘llarni tutgay changalzor.


    


    Kenja botir


    


    Malikam, changalzor o‘tday o‘rildi,


    Yo‘q bo‘ldi, kul bo‘ldi — bir bog‘ xas kabi.


    Yana ortimizdan devlar ko‘rindi —


    Oq, bizni ajratmoq ular matlabi!


    


    Malika


    


    Botirim, devlardan qo‘rqmog‘im ordir,

    Sevging — qo‘rqinchlardan ayladi ozod.

    Mening qudrati zo‘r bir ko‘zgum bordir,

    Tashlasam, ulkan ko‘l bo‘ladi bunyod.


    


    Kenja botir


    


    Malikam, maxluqlar yo‘qotdi ko‘lni,

    Sho‘rlik ko‘l quridi — buruqsib, bug‘lanib.

    Devlar kelayapti changitib yo‘lni —

    G‘azabdan ko‘karib, tutab, cho‘g‘lanib.


    


    Malika


    


    Botirim, devlardan qo‘rqmog‘im ordir,

    Sevging — mening uchun tasalli ziyo.


    Mening bir sehrli qayrog‘im bordir,

    Tashlasam, baland tog‘ bo‘ladi paydo.


    


    Kenja botir


    


    Malikam, tog‘imiz suv bo‘lib oqdi,

    Eridi, yo‘q bo‘ldi metin toshlari.

    Devlar kelayapti — mash’allar yoqib,

    Bulutlarga tegib tog‘dek boshlari!


    


    Malika


    


    Botirim, devlardan qo‘rqmog‘im ordir!

    Sevging — mening uchun behadik dunyo.

    Na qayroq, na taroq, na ko‘zgum bordir

    Endi mening uchun sen borsan tanho.


    


    


    TO‘RTINCHI BALLADA


    


    Gulpari


    


    Jonim, ochman,


    Jonim, holim tang...


    Sevgim haqqi,


    Bir parcha non ber.


    Qora botir — qurumsoq egam,


    Qora botir — marhamatsiz er!


    


    Qora botir


    


    Tandirlarda pishmoqda nonim,


    Bir parchasi senga muqarrar.


    Bir ko‘zingni


    Ber faqat, jonim,


    Ko‘zing gavhar — bebaho gavhar.


    


    Gul pari


    


    Yonayapman —


    Jonim, tashnaman,


    Sevgim haqqi,


    Bir tomchi suv ber.


    Faqat boshqa azob boshlama,


    Qora botir — shafqati yo‘q er.


    


    Qora botir


    


    Daryo toshqin — oshar sohildan,


    Bir tomchisi senga muqarrar.


    Faqat bergin,


    Bu ko‘zingni ham...


    Ko‘zing — gavhar,


    Eng asl gavhar.


    


    Gulpari


    


    Qora qilding yorug‘ olamni,

    Yana nechun qiynaysan, axir!


    Yig‘latasan —

    Ko‘rligim kammi?

    Qora botir,

    Qop-qora botir!


    


    Qora botir


    


    Yig‘la, pari,


    Xun bo‘lib yig‘la,


    Daryo bo‘lib yig‘la, mushtipar!


    Xazina bor oqqan yoshinggda,


    Har bir yoshing —


    Bir dunyo gavhar.


    


    Gulpari


    


    To‘lg‘anaman qiynoqda behol

    Qamchi guldek tanimga botur...

    Uldir meni. Kel, o‘ldira qol!

    Qora botir!

    Zim-ziyo botir!


    


    Qora botir


    


    Asragayman joningni tun-kun,


    Zindonning tosh qafaslarida.


    Men olamga


    Gulni ko‘rsatgum


    Gul unmoqda nafaslaringdan.


    


    


    BESHINCHI BALLADA


    


    Kichik odam


    


    Menga shafqat qilgin, aylagin karam,


    Huzuringga keldim, ko‘zimda yoshim...


    Qaragin holimga, ey ulkan odam,


    Qaragin,


    Yelkamda birovning boshi.


    Bilmayman, boshimni kim olib ketdi —


    Dunyo bilganicha afsona aytar,


    Ortiq chidolmayman —


    Dil yonib ketdi,


    Ulkan odam,


    Menga boshimni qaytar!


    Qanday qo‘rqinch bo‘ldi sen qurgan dunyo!


    Hamma yelkalarda birovning boshi.


    Kim o‘zin boshini avlo bilsa, o,


    Sovuq o‘lkalarda qoldi-ku loshi.


    Endi “borsa kelmas” yo‘llari bekor,


    Osmon — uzoq emas,


    Yer — qattiq emas.


    O‘zga bosh ostida qalb qolmasin xor —


    Menga o‘z boshimni


    Qaytarib ber, bas!


    O, menga qanchalar la’nat aytishdi,


    So‘kishdi:


    “Mug‘ambir, o‘g‘ri, muttaham!...”


    Mening tanamda ham isyon yetishdi —


    Yashagim kelmoqda.


    O‘z boshim bilan!


    


    Ulkan odam


    


    Mayda odam,


    Juda charchadim men ham —


    O‘zimning boshimdan ko‘paytib nusxa...


    Shu tongda ko‘zimni ochdimu, birdan —


    Angladim:


    Bu kasbning umri ko‘p qisqa.

    anday zerikarli ekan bu olam!—

    ylamay, bir xil rang chalpib tashlabman


    Qay fikr chiqmasa mening boshimdan


    Qanotini kesib,


    Toptab tashlabman.


    Yuragim siqilib yashadim o‘zi...


    Kim bilan uchrashmay, qayga bormayin,


    Tillardan to‘kilar


    O‘zimning so‘zim.


    O‘zimning yo‘rig‘im —


    Aytilar tayin.


    Istiqbol ufqqa sarobday botar...


    Qarsaklar shiddati


    Borarkan toshib,


    Barcha yelkalarda bamaylixotir


    Turar mening boshim,


    Bir mening boshim.


    Ammo men aqlimni yeb qo‘yganim yo‘q,


    Asradim hammaning boshini alqol.


    Ana, omborlarda yotibdi to‘p-to‘p,


    O‘zingning boshingni


    Bor-da, topib ol!


    


    Kichik odam


    


    O, qancha tanish bosh!

    Ko‘p ekan rosa...


    


    Ulkan odam


    


    Endi bu boshlarning taqdiri aniq:

    Ertaga olamga qilgum ovoza —

    Kimga boshi kerak —

    Qilsin egalik.


    


    Kichik odam


    


    Mardlikda, ulug‘ zot, Hotamdan oshding,

    Men sho‘rlik aytgan bir dodga yetyapsan...


    Ulkan odam


    Mayda odam!

    Shoshma!


    O‘z boshing qolib,


    Yana o‘zga boshin olib ketyapsan.


    


    Kichik odam


    


    Mudom shunday:


    Dilga quvonch kelgan payt,


    Kishi o‘z boshini yo‘qotar birdan.


    Ulkan odam,


    Endi bir sirni o‘rgat:


    Men qanday yashayman


    O‘z boshim bilan?


    


    


    OLTINCHI BALLADA


    


    Qorabotir


    


    Falakni g‘uborga to‘lg‘azib ko‘rdim,


    Do‘stimni o‘ldirib topdim farog‘at.


    Shubhaga almashdim ishonchning o‘rnin,


    Onamni zo‘rlatdim —


    Etdim xiyonat.


    Oti yo‘q egarga elimni sotdim,


    Dushmanga “og‘am” deb ayladim ta’zim,


    Shaytondan ming battar qarg‘ishga botdim,


    Qo‘ygan har qadamim gunohi azim.


    Poyimda zamonlar bo‘ldilar xazon,


    Yillar o‘tdi —


    Yurtning jigarin ezib.


    Men — Qora pahlavon —


    Yashadim shodon,


    O‘zimning bolamning tilini kesib.


    Nogoh atrofimda dengizlar toshdi,


    Beega go‘rlardan qo‘zg‘olib isyon —


    Komiga otgani


    Ustimga shoshdi...


    Endi kayga yuray,


    Ey, Oq pahlavon?


    


    Oqbotir


    


    Sho‘rlik Qorabotir, savoling bekor.


    Axir, javobsizdir — ko‘ngling kechadir.


    O‘ylab ko‘r,


    Dunyoning qancha yo‘li bor,


    Dunyoda insonning yo‘li nechadir?


    


    Qorabotir


    


    Menga qorong‘idir dunyoning yo‘li,

    Axir, odamlarga yo‘l tanlash qayda?...

    Quvib kelmoqdadir ortimdan o‘lim,

    Menga yo‘l ko‘rsatgin bir sokin joydan.


    


    Oqbotir


    


    Men aytgan yo‘llarga kirmog‘ing dushvor,

    Haqni kutib turmoq ehtimol ma’qul.

    Sotqinga eng avval yo‘ldir qasoskor,

    Tavba-tazarruni qilmagay qabul.


    


    Qorabotir


    


    Axir, men kirmagan yo‘l qolgani yo‘q,

    Ne o‘jar yo‘llarni qilmadim taslim...

    Aytgin, qaysi yo‘lga borolmaydi o‘q,

    Qay joyda isyondan kulaman vazmin?


    


    Oqbotir


    


    Ajal qarshisida titranma, botir,

    Insonga azaldan bir yo‘l bor — imon.

    Ana, u qarshingda qiynalib yotur,

    Bu qiynoq ichida yurmog‘ing gumon...


    


    Qorabotir


    


    Yo‘lni ko‘rsatdingmi, jim turgin, nodon,

    Ta’nalar qilmagin menga o‘rtanib.

    Yo‘llarga kirmog‘u chiqmoqlik oson,

    O‘zingni sotishni olsang o‘rganib...


    


    


    YETTINCHI BALLADA


    


    — Yuksakdan uchib kelding,

    Patlaringdan oqar ter.


    Ey, qush, osmonda ns bor —

    Qanotingdan so‘rab ber?


    


    — Shovillaysan, ey, daraxt,

    Ildizing sr bag‘rida.

    Ildizing aytsin, ne bor

    Qaro yerning tagida?


    


    


    SAKKIZINCHI BALLADA


    


    Bosh pari


    


    Beshiklar ham oldi alanga,


    Har baloga dushman qodirdir...


    Osoyish yurt — Bog‘i Eramga


    Olib ketay To‘ng‘ich botirni.


    Dushman yoqqan o‘tda yonmasin


    Shunday qudrat, shunday sha’n yurak...


    


    Kenja botir


    


    Yov ketgan so‘ng qolib ketmasin,

    Qaytsin — yurt ham botirga kerak.


    


    Bosh pari


    


    Boshi kesik — o‘lmoqda shafqat —

    Na qadr bor va na yuzxotir...

    Ro‘y bermasdan biror falokat,

    Mening bilan O‘rtancha botir

    Hayallamay darhol otlansin,

    Bog‘i Eram — tinch maskan sari.


    


    Kenja botir


    


    Yov yongancha qolib ketmasin —

    Yurt ham kerak botirga, pari.


    


    Bosh pari


    


    Uvol yurting, bechora yurting —

    Begunohlar qabristoni.

    Kelgin, mening qo‘limdan tutgin,

    Tark etgin bu g‘amgin makonni.

    Umring hali bahorgi g‘uncha —

    Ochilsin hish yurtidan nari...


    


    Kenja botir


    


    Ketolmayman yov yengilguncha —

    Men elimga kerakman, pari...


    


    


    TO‘QQIZINCHI BALLADA


    


    Sen


    


    Sen ketasan: yo‘ling — xatarli,

    Sen ketasan: manziling — yiroq,

    Yo‘llar yutsa xatu xabarni,

    Jonginamni o‘rtasa firoq,

    Yuragim ham sezmasa hatto

    O‘z umringta sultonligingni,

    Yolg‘iz qolgan men baxti qaro

    Qanday bylay omonligingni?


    


    Men


    


    Men ketaman: yo‘llarim — tuman,

    Men ketaman: saratonim — qish.

    Bor yo‘g‘imni so‘ra daryodan,

    Yuragingni o‘rtasa tashvish.

    Tiniq-tiniq to‘lqinlar oqsa,

    Tashvishingning xatoligi shu.

    To‘lqinlarni qizil qon yoqsa,

    Mening umrim adoligi shu.


    


    Sen


    


    Mening kunim o‘tdi qirg‘oqda,

    Yilim o‘tdi daryoga boqib,

    Jonim, umrim o‘tdi firoqda,

    Umrim ketdi daryoga oqib,

    Xotirangni jonga o‘rayman,

    Ko‘zlarimda yosh tizim-tizim.

    Bor-yo‘g‘ingni, axir, bilmayman,

    Daryo qurib qoldi, azizim...


    


    Men


    


    Sensiz ketdim — topmadim murod,

    Sensiz ketdim — chalkashdi yo‘lim.


    Sensiz ketdim — tugadi hayot,

    Sensiz kirdi ruhimga o‘lim.

    Menga ko‘mak berolmas hech kim,

    Sensiz qolgan jonimda alam...

    Qanday xabar beray, azizim,

    Bor-yo‘g‘imni o‘zim bilmayman...


    


    


    O‘NINCHI BALLADA


    


    Kenja botir


    


    “Borsa — kelar” — boylik yo‘lidir,

    “Borsa — kelar” — havoyi shavkat.

    Katta akam shu yo‘ddan ketdi —

    Qiynalsa ham, tortsa ham zahmat.

    Zarlarini sochib havoga,

    O‘z umridan o‘zi dars olib,

    La’nat aytib yolg‘on dunyoga,

    Ona, bir kun keladi horib...

    “Borsa kelar, yo kelmas” — xatar—

    Mansab yo‘li, toj-taxt yo‘lidir.

    Ertak qadar yo sarob qadar

    Aldamchi yo‘l — bebaxt yo‘lidir.

    Mard yigitdir o‘rtancha akam,

    Taxtni qalbga ko‘rmas munosib.

    Qaytib kelar sovuq dunyodan,

    Shon-shavkatni xas kabi bosib.

    Uch botirni tuqqan, panohim,

    Qiblagohim, yig‘lamoq nechun?

    Har kim o‘zi tanlaydi rohin,

    Umri olar har kimdan o‘chin...


    


    Ona


    


    Seni uchun yig‘layman, bolam,

    Seni uchun, Kenja botirim,

    Sensan — mening ko‘nglimdan ko‘chgan

    Ezgu tushlarimning xotiri.

    Kelgan, bolam, so‘ng bor quchoqlay,

    Yana seni ko‘rmog‘im dushvor.

    Qo‘rqmay — bo‘g‘zidagi pichoqdan —

    Sayrayotgan qush ruhingga yor.

    Boshlaringda dorlar chayqalar,

    Ko‘ksing — miltiqlarning mo‘ljali.

    “Borsa, kelmas” yo‘li bu — kadar.

    Uqubating oldinda hali.


    Sen payg‘ambar topding xatodan,

    Azob tortmoq — qalbing uchun ish.

    Va anglading: ruh bu — xudodan,

    Vujud-chi? — shayton yaratmish...

    Endi mangu alvido, bolam! —

    “Borsa, kelmas” senga muqaddas.

    O‘zligingni toparsan yo‘ldan,

    O‘zligingni topganlar qaytmas...


    


    


    O‘N BIRINCHI BALLADA


    


    Boychibor


    


    Jilovimni qo‘yib yubor,

    Ey, suvoriy, esi past.

    Jilovimni qo‘yib yubor —

    Jondan o‘tdi-ku chanqoq.

    Zilol buloq, najot buloq

    Kunbotar tarafdamas, —

    Jilovimni qo‘yib yubor! —

    Kunchiqarda u buloq.

    Tuyog‘imga issiq qonim

    Tikan bo‘lib botmoqda,

    Sahro uzra titrar oqshom —

    Tinib bormoqda ko‘zim.

    Jilovimni qo‘ygin — suvliq

    Jag‘larimga botmoqda,


    Qo‘yib yubor, — u chashmaga


    O‘zim eltaman, o‘zim!


    


    Dostonda yo‘q odam


    


    Erkni unut, erka tulpor,

    Erkni unut, fe’li tor.

    Tashnalikni xo‘rmasam bas —

    O‘tarmanu ketarman.

    Menga qattiq tayinlashgan —

    Kunbotarda buloq bor,

    Seni qurbon bersam hamki,

    Maqsadimga yetarman.

    Yo‘lda jonlar qolsa-qolsin,

    Baxt aylansin armonga,

    Ajdar sahro tanamizni

    Qumlarida yamlasin —

    Tulpor, sodiq qolajakmiz

    “Olg‘a” degan zamonga,

    Kuch topurmiz yengmoqlikka

    Mehru shafqat hamlasin.


    


    Boychibor


    


    Jilovimni qo‘yib yubor,


    Nodongina suvoriy!...


    Yalt-yult etib o‘ngu so‘lda


    Qolmohda-ku chashmalar.


    Bu sahroda ikkimiz ham


    O‘lib ketamiz horib,


    Tushunsang-chi, biz tashnalar,


    Madori yo‘q tashnalar...


    Atrofimda yuguradi


    Sarosima hirh chilton,


    Bir zum tingla, “chirh-chirh” etar


    Alpomishning arvohi...


    Nodon!


    Maqsad — o‘lishdamas,


    Maqsad — tiriklik, ishon!


    Mana, qumga tumshuq tirab,


    O‘mganlab qoldim oxir...


    


    Dostonda yo‘q odam


    


    Tulpor, nechun ko‘zlaringdan

    Yoshing oqar shashqator?

    Tizzasiga boshing oldi

    Uvlab sahroyi kecha...


    


    Boychibor


    


    Nodon odam, sening umring,

    Mening umrim ham bekor —

    Boychiborsiz qolgan elning

    Holi endi ne kechar?...


    


    


    O‘N IKKINCHI BALLADA


    


    Ko‘ngil — podshoh.

    Onamning gapidan


    


    Ayol


    


    Toj-taxting yo‘q sening, shahzodam,

    Saltanating, saroying yo‘qdir.

    Lashkaring bor — besanoh g‘amdan,

    Zahmating bor — parvoying yo‘qdir.


    


    Erkak


    


    Kanizdirsan o‘zing o‘zingga,

    Ikki qo‘ling — hirh xizmatkor qiz.

    Sen oydirsang mening ko‘zimga,

    Osmonimda eng ravshan yulduz.


    


    Ayol


    


    Tangrim senga shoh ko‘nglin berdi,

    Shoh taqdirni tutdi-ku yiroq.

    Ertayu kech rizqingni terding,

    Qaynamadi qozoning biroq.


    


    Erkak


    


    Kimga qulman — o‘zim bilmayman,

    Bir ko‘rinmas zanjir ho‘limda.

    “Baxt” deymanu bir zum tinmayman

    Va qo‘rhaman podshoh ko‘nglimdan.


    


    Ayol


    


    Xayolimning cheksizligida

    Orzularim yoqqanda gulxan,

    Isyon qilib erksizligimga,

    Ketgim kelar yorug‘ dunyodan.


    


    Erkak


    


    Qo‘li qadoq mening malikam,

    Jonni asra — bo‘lma kuyinchak.


    Yuragimga tushdi tahlika —

    Suv bo‘yida uchma halinchak.


    


    Ayol


    


    Bu dunyo bir halinchak, begim,

    Hoyu havo!... Uchganim bo‘lsin!

    To‘lqin bo‘lsin belanchak, begam,

    Daryo tubin quchganim bo‘lsin...


    


    Erkak


    


    Umr qaytib kelmagay yana —

    Eshit, bir bor berilar hayot.

    Men daryoni berkitdim... Mana!

    Hozir seni qilaman ozod!...


    


    Ayol


    


    O, shu yerda tugadi ertak...

    Qara, qanday befarh yer osmon:

    Sen daryoni bekitolmaysan,

    Qaytolmayman men ham hech qachon!.


    


    


    O‘N UCHINCHI BALLADA


    


    Elbek baxshi


    


    Yoriltosh, Yoriltosh!

    Yolg‘iz qoldi g‘arib bosh.

    Yoril, bag‘ringga kiray —

    Toshlikka bo‘lay yo‘ldosh.

    Ko‘zlar yig‘lab ko‘r bo‘ldi,

    Artmoqlikka qo‘l qayda?

    Faqat shayton zo‘r bo‘ldi.

    Odam maydayu mayda.

    Yoriltosh, Yoriltosh!

    Yig‘lashga yetmaydi yosh.

    Odam bo‘lib yashashga

    Zarra holmadi bardosh.

    Shamol bo‘lsang, yo‘lingni

    Dovon bo‘lib to‘sarlar...

    Qush bo‘lsang, cheksizlikni

    Osmon bo‘lib to‘sarlar.

    Havo bo‘lsang, taningga

    Zahar sochib ho‘yarlar.

    Navo bo‘lsang, bo‘g‘zingni

    Shartta yanchib ho‘yarlar —

    Hamma o‘gay bir-biriga,

    Hamma g‘aribu sag‘ir...

    Yorilgin tosh! Yoril! Yoril!-

    Toshga aylansin bag‘ir!...


    


    Tosh


    


    O‘z g‘amingni o‘zing ortgin,


    Nola qilma, inson, bas!


    Zorlanmagin!


    Ertak o‘tdi —


    Endi toshlar yorilmas...


    


    


    O‘N TO‘RTINCHI BALLADA



    Shogird


    


    Yolg‘on dunyo yo‘lini yopding,

    Ey, muallim — ulug‘ donishmand.

    Mangu hayot sirini topding,

    O‘limni ham etding zanjirband.

    Quyosh kabi yashashing mumkin.

    Abadiyat osmonlarida...

    Nega aza ochmoqni aytding

    Bugun sodiq g‘ulomlaringta?

    Nega botir ruhingdan yechding

    Tiriklikning sovutlarini?

    Nega oppoq kafanlar bichding,

    Tayyor qilding tobutlaringai?

    Mangulikka teng umr olding,

    Buyuk ruhning shiddati — xudo.

    Bugun nega boshqa yo‘l solding,

    Bo‘lmoqchisan hayotdan judo?


    


    Donishmand


    


    Ma’rifatni angladim darg‘a,

    Tutdim ruhning pok ho‘llarini

    Men ko‘rsatdim noumidlarga

    Mangulikning sha’n yo‘llarini.

    Ammo, bolam, abadiyatdan —

    Jondan kechish fursati yetdi...

    G‘ofillarga ko‘rsatmoqchiman

    O‘limning ham borligini endi.


    



    O‘N BESHINCHI BALLADA


    


    Elbek baxshi


    


    Boychibor, Boychibor!

    Shafqating bor, rahming bor.

    Ko‘zlaringga qarasam,

    Ming azobning zaxmi bor.

    Boychibor, Boychibor,

    Bir bebaxtcha baxting bor.

    Yuragingga qarasam,

    Bir podshohcha taxting bor.

    Boychibor, Boychibor.

    Farosating — fahming bor.

    Turishingga qarasam,

    Bir elchalik aqling bor.

    Boychibor, Boychibor,

    Dushmanlarga vahming bor.

    Ko‘zlaringga qarasam,

    Aqlingga hayvonlik tor.

    Boychibor, Boychibor.

    O‘z o‘zingni qilma xor.

    Yuraging to‘lib ketgan —

    So‘zlab yubor, jonivor.

    Boychibor, Boychibor,

    Tilsizga bu dunyo tor.

    Sen agar tilsiz bo‘lsang —

    Haq bekordir, haq bekor.


    


    Boychibor


    


    Sadoqatga naq tengman.

    Tillilardan ham kengman.

    Alpomishni zindondan

    Qutqazgan tulpor — menman!

    Tili borlar gumonli.

    Minnat — ko‘p beomondir.

    Biror joyda maqtansam,


    Alpimga ko‘p yomondir.

    Baxshi, ho‘shiqdan kengman,

    Aytsang — dostonga tengman.

    Alpim mag‘rur yursin deb,

    Tilini yutgan — menman!...


    


    


    * * *


    


    Gullar hidin ufurar,

    Shamol o‘ynaydi dashtda.

    Peshonangda yulduz bor,

    Isming bor — Yulduzqashqa.

    Oyoqing uzun-uzun,

    Qiznikiday bellaring,

    Yelda taning dirillar —

    Ingichkadir fe’llaring.

    Hali temir suvliqlar

    Lablaringni yirtmagan.

    Hali mixlar jizillab

    Tuyog‘ingga kirmagan.

    Besabr shiddat qo‘zg‘ar

    Dashtlarning cheksizligi.

    Kishnaysan, o‘ynoqlaysan —

    Bilmaysan erksizlikni...


    


    Havoda nima uchdi —

    Shuvillab ketdi bu on.

    Bo‘yningga nima tushdi —

    Ilonmi yoki arqon?

    O‘zingni har yon otma,

    Ko‘nikaver, jonivor.

    Yulduzni ko‘kdan uzar

    Tulpor bo‘lasan, tulpor.

    Arqon qildan to‘qilgan —

    Unga ketmaydi sherlik...

    Badaning bir seskandi —

    Sag‘ringga tushdi terlik.


    


    Achchiq nola qilmagin,

    Ko‘nikaver, jonivor,

    Barcha otlardan o‘zar

    Tulpor bo‘lasan, tulpor

    Ikki yoningga bu dam

    Ikki soya uzaldi.

    Bag‘ringga muzday tekkan

    Uzangidir, uzangi.

    Erka-erka aldoqqa

    Ko‘nikaver, jonivor.

    Hech kimga uloq bermas

    Balo bo‘lasan, tulpor...


    


    Ufq birdan “qars” etdi,

    Bostirib kirdi dashtga.

    Olam endi tor bo‘ldi —

    Ko‘nikkin, Yulduzqashqa.

    Tishlaring zirqiradi

    Og‘zinga tushdi burov.

    Yulduzqashqa, lol bo‘lma,

    Eng dahshati shu — jilov.

    Odamlar hech bir otni

    Tulpor etmas — qilmay xor.

    Endi jilov qayga bursa

    Ketaverasan, tulpor...


    


    


    BOLALIKNING BIR KECHASI


    


    Zanjirband it huradi,

    Tunga qarab g‘ingshinar...

    Gulbutaning tagida

    O‘ltiradi ajina.

    Tunga osmon qo‘ynida

    Bulutlar alkash-chalkash.

    Ajina jim o‘ltiradi —

    Sochin taraydi yakkash.

    Tor ko‘chada tun quyuqdir,

    Kimdir chalar chanqovuz.

    Gulbutaning tevragida

    Aylanadi yalmog‘iz.

    Goh zo‘rayar, gox susayar

    Yomg‘irning tund kuylari.

    Ho‘l bo‘ladi ajinaning

    Nurday nafis ko‘ylagi.

    Chaqmoq chaqar.

    Tosh qarsillar —

    Keldi bahor sellari.

    Soy bo‘yida aylanishar

    Ko‘yi Qofning devlari.

    Ajina jim soch taraydi.

    Juda-juda chiroyli —

    Gulbutaning tagiga tun

    Tashlab ketganday oyni.

    Akam jiddiy — etik kiyar —

    Garovnimi yutgani,

    Tun qo‘yniga kirib ketar

    Ajinaning tutgani...

    U qaytadi:

    — Uxla,— deydi, —

    Uxla,— deydi,— endi jim.

    Ajinani men o‘ldirdim,

    Ajinani o‘ldirdim...

    Nimagadir men yig‘layman —

    Torayib ketar boshim.


    


    Onam qo‘li astagina

    Artib qo‘yadi yoshim.

    Yuguraman tongda boqqa —

    Gullarmi bu — ochilgan,

    Yoki... Yoki... Kimning qoni

    Gulbutaga sochilgan?


    


    


    * * *


    


    Jonholatda itlar hurar —

    Tor ko‘chada to‘polon.

    Anqovlangan qaysi mushuk

    Ko‘chada bo‘ldi talon?

    Hovlilarning eshiklari

    Ammo shaxdam ochilar...

    O, lo‘lilar kelishdi-ku!

    Kelishdi-ku folchilar!

    Ro‘zg‘orning g‘or tashvishlari

    Boshu qo‘lni tark etar.

    Ayollarning ko‘zlarida

    So‘ngan umid “yarq” etar.

    Bir kosa suv keltirilar,

    Eskigina bir ko‘zgu.

    Folchi lo‘li nigohida

    Bir dam kelajak to‘zg‘ir.

    Ko‘m-ko‘k xolli (igna ishi!)

    Manglayida mayda ter.


    — Qizim, qani, qo‘lingni ber!


    — Kelinchak qo‘lingni ber...

    Uzun yo‘lning boshlarida

    Baxt uchmoqda belanchak.

    Ko‘zlaringni yoshlab yurma,

    Kulavergin, kelinchak —


    Bir baxtingni band qilgan bor,

    Hafta o‘tmay yanchilar...


    


    To‘rvasidan baxtni tashlab.

    Jo‘nar so‘ngra folchilar.

    Xino qo‘ygan barmoqchalar


    — Jim yot! — qilishar tahdid —

    Itlar jimjit yotishadi

    Xo‘rlangan mushuk taxlid.

    Kechda erni kutib olar —

    Shamol kabi ayol sho‘x.

    Istehzoli so‘zlar yo‘qdir,

    G‘amgin-g‘amgin ko‘zlar yo‘q.

    Xavotirda boqadi er:


    Nega kular — tinmaydi?

    Uni baxtli bo‘lishini

    Hali eri bilmaydi...


    


    


    JAVZO


    


    Tarqab ketdi bulutlar birdan,

    Itlar oldi o‘zin soyaga.

    Maysalarni shovshatib, qirga

    Olov kunlar chiqdi piyoda.

    Kakrazorda achchiq shamollar

    Kezinishdi oftobda gangib.

    Boshlarimda uchdi somonlar

    Va quyunlar buraldi changib.

    Hovuzlarga yashil to‘n solib,

    Qo‘shib aytdi hofiz baqalar.

    Sirtmog‘ini bo‘g‘zimdan olib,

    Tugmalarni yechdi yoqalar.

    Xayolimday hur kunlar keldi,

    G‘amgusorim, ko‘nglingni ochgin.

    Yorug‘ kunlar, nur kunlar keldi

    Yo‘llaringga sevgimni sochgum.

    Rahm qildi xudoyim bizga —

    Qanday go‘zal bu iliq fusun.

    Hozircha tun qisqadir, qisqa

    Hozircha kun uzundir, uzun...


    


    


    QAVS


    


    Bog‘lar — aniq. Chizib qo‘yilgan.

    Har bir butoq — bir o‘ychan tasvir.

    Go‘yo bunda ming yil kuyingan,

    Zaxmat chekkan Chinlik musavvir.


    


    Olam — go‘zal yalang‘ochlikda!

    Har bir daraxt — bir daho surat.

    Faqat qarg‘a bu daqolikka

    Qo‘nmoqlikka qiladi jur’at.


    


    


    HUT


    


    Beshamollik qo‘ynida mudrab,

    Silqib oqar tumanmi, tutun.

    Bu harirlik ichida titrab,

    Bugun ko‘nglim bo‘ladi butun.


    


    Kechalarda ko‘ngli kirlarga

    Bugun kulib beraman bardosh.

    Xayolimda uchgan qirlarda

    Boychechaklar qiladi parvoz.


    


    Kechiraman har xil toshlarni,

    Cho‘chimaiman har xil soyadan,

    Ko‘zlarimdan lqqan yoshlarni

    Bugun o‘zim artib qo‘yaman...


    


    


    TUNGI KONSERT


    


    “Shashmaqom”ning qay sho‘basida

    Yig‘layotir ko‘nglim bu kecha?

    Musiqani bo‘lmagin, bedard...

    Olam temir zerhini yechar.


    


    Qorong‘ulik burchak-burchakda

    Chayqaladi, kuladi maston.

    Yaqin kelar kecha yurakka

    Va yashashga qolmagay darmon.


    


    Kechalarning volalarida

    Musiqaning silqigan qoni.

    Mahbubaning nolalarida

    Dorga osar o‘zini jonim.


    


    Mayli, davom etsin bu kecha!

    Musiqani bo‘lmagin, bedard...

    Nahot, dorga osilganimcha

    Tongga qadar qolmoqligim shart?


    


    


    NODRAMATIK BALLADA YOKI BEG‘AM MARSH


    


    Barcha ertaklarning

    Qahramoniman.

    Ertakda yashamoq —
O, naqadar soz.

    Parhu bulutlarning

    Oppoq yonidan,

    “Uchar galam”larda

    Qilaman parvoz.


    


    Yurak, yugur! Yugur!

    To‘xtama bir on!

    O‘lmasak bo‘ldi-da —

    Bosh bo‘lsin omon!


    


    Ha, albatta meni

    Malika sevar,

    Sevmasa ham xafa

    Bo‘lmayman zarra.

    Faqat xonavayron

    Bo‘ladi devlar —

    Sho‘rliklar boshida

    Sinadi darra.


    


    Yurak, yugur! Yugur!

    To‘xtama bir on!

    O‘lmasak bo‘ldi-da —

    Bosh bo‘lsin omon.


    


    Podshohlarni qattiq

    Etgum nazorat —

    Xalqiga nohah so‘z

    Aytsa bir og‘iz,

    Oyog‘im o‘psa ham,

    Qilmasman shafqat —

    Uni yamlamasdan

    Yutar yalmog‘iz.


    


    Yurak, yugur! Yugur!

    To‘xtama bir on.

    O‘lmasak bo‘ldi-da —

    Bosh bo‘lsin omon!


    


    Qarshimda ajdarho

    Egar boshini,


    Qurigan dengizga

    Suv qaytar — savob.

    Dengizni yutganlar

    To‘kar yoshini —

    Ularni ajina

    Qiladi xarob.


    


    Yurak, yugur! Yugur!

    To‘xtama bir on!

    O‘lmasak bo‘ldi-da —

    Bosh bo‘lsin omon!


    


    Hamma Alpomishlar

    Tirilib haytar,

    Tepsinib turadi

    Hamma Boychibor.

    Bir kuni ko‘z yoshsiz

    Qo‘shiqlar aytar,

    Farzandi borligin

    Sezgan bu diyor.


    


    Yurak, yugur! Yugur!

    To‘xtama biron!

    O‘lmasak bo‘ldi-da —

    Bosh bo‘lsin omon!


    


    O, naqadar sozdir

    Ertakli dunyo,

    Baxtli bo‘lavering —

    Bitmohda so‘zim...

    O‘zim murodimga

    Yetmayman ammo,

    Baxtli bo‘lolmayman

    Faqat bir o‘zim.


    


    Yurak, yugur! Yugur!

    To‘xtama, bu chog‘...

    O‘lsak, o‘libmiz-da —

    Dunyo bo‘lsin sog‘.


    


    


    * * *


    


    Sohillarga quyosh va dengiz

    Odamlarni tashladi sochib.

    Qumda — erib — mudraydi bir qiz

    Badanini Osmonga ochib.


    


    Qarashlardan nogoh sharm qochdi...

    Tangrim, asra har xil nigohdan!

    Qiz vujudin osmonga ochdi —

    Osmon olsin uni nikohga.


    


    


    SIRK. ILON O‘YNATUVCHI AYOL


    


    Senga ham aytmayman, sen ham eshitma,

    Nimaga, qay kuni, kim uchun kuldim?

    Kuzgi xayol kabi turma eshikda,

    Men, axir, senimas — ilonni suydim.


    


    Sog‘ingan oshiqday menga tashlanib,

    Vujudin o‘rarkan oppoq belimga,

    Bilmam, qay xotirdan ko‘zim yoshlanib,

    Sovuq basharasin bosdim betimga.


    


    Derazadan tushgan oy tasmasidan

    Bekor titranmadi tomirda qonim.

    Bezovta bo‘lgancha qalbim sasidan,

    O‘yladim, keldimi sodiq ilonim.


    


    Bu ilon hech kimga meni olishmas,

    Sevaru ishora qilmas ta’maga.

    Unga borligimning o‘zi muqaddas,

    Meni tashlab ketmas bir kun hammaga.


    


    Yolg‘izlik — hammaga qolmoqlik asli,

    Meni kuydirgan ham hammaga qolsin!

    Bir g‘amxo‘r yolg‘izi bermasin taskin,

    Sevgi so‘rab oxir ilonga borsin...


    


    Ilon! Tanholigim hamdami ilon

    Kulcha bo‘lib yotar oyoqlarimda,

    Ey, sen tashqarida “uF” tortgan inson

    Yarim tun termulma chiroqlarimga.


    


    Tillaring biyrondir, tiling — savolkor,

    Javob topolmasman — dillarim xira.

    Mening qalbimda ham, ishon, sevgi bor,

    Agar ishonmasang, ilondan so‘ra...


    


    Bilmam, qay xotirdan ko‘zim yoshlanar,

    Sovuq bir nafasning hovri betimda.

    Xudoyim, qanaqa kunlar boshlanar...

    Chirmashar ilondek qo‘llar belimga.


    


    


    * * *


    


    Endi bizga ishq yo‘llari xatarlidir,

    Ma’yuslidir, og‘riqlidir, kadarlidir,

    Ibtidomiz intihodan xabarlidir,

    Quvonchi oz, g‘ami o‘lim qadarlidir.


    


    O‘rtamizda begonalar nafasi ko‘p,

    Poklikning ham, gunohning ham sharpasi ko‘p

    Yuraklarning chidib bo‘lmas hafasi ko‘p,

    Umr — daryo, har mavji bir ajdarlidir.


    


    “Oh” urarmiz, har “ohi”miz — sariq yaproq,

    Ishq bog‘ berdi ikkimizga, tumanli bog‘,

    Har bir bargi xazonlikda, har bargi dog‘ —

    Najotsiz ishq dami odam yutarlidir.


    


    Qarashingda umid bordir, vido bordir,

    Baxtli, badbaxt jo bo‘lguvchi dunyo bordir,

    Qo‘rqma, senga meningdek bir fido bordir,

    Garchi sevgi ikkimizga zaharlidir.


    


    Yoshlaringni yulduz qilma osmonlarga,

    Osmon emas, inson chidar armonlarga,

    Kelgin, so‘ng bor ishonaylik yolg‘onlarga —

    Ki, sevgining yo‘li mudom saharlidir.


    


    


    ERTAK


    


    Ishqning osmonida oyga qo‘shilib,

    Aylangan boshingga bulutlar qaytar.

    Mening quchog‘imda kuyday eshilib,

    Asta shivirlaysan:


    — Joningiz qayda?


    


    O‘g‘irlaysan ja’mi kalitlarimni,

    Sandiqlar ochilar — senga sir aytar.

    Izlaysan Qo‘ng‘irot, Yovmudlarimni,

    Horib shivirlaysan:


    — Joningiz qayda?


    


    — Shumi? — Qilichimni ko‘lga tashlaysan,


    — Balki bu? — Qo‘lingni cho‘zasan yoyga.

    So‘ngra yig‘lab-yig‘lab so‘roq boshlaysan:


    — Bir marta ayting-chi,

    Joningiz qayda?


    


    O‘zingni qadringni suvga otasan,

    Mening izzatimni qotasan loyga.

    Bolang o‘lgan kabi fig‘on tortasan:


    — Hamon tirikmisiz —

    Joningiz qayda?


    


    Og‘ular qo‘shasan hamma oshimga,

    Har qanday qasoslar to‘yilar mayda.

    Yalinib turasan yana qoshimda:


    — Nega o‘lmayapsiz?

    Joningiz qayda?


    


    Jonim senda deyman — aylanmas tilim,


    Jonim sensan deyman — yuragim to‘nar...


    Mening omonatim...


    Jonim!


    Sevgilim!


    Endi seni qanday asrasam bo‘lar?...


    


    


    ARMON HAQIDA BALLADA


    


    Bosib kela boshlar shom qorong‘usi,

    Uylarda chiroqlar charaqlar sho‘x-sha’n.

    Bu xona kechani kutib olgusi,

    Xo‘mrayib, badqavoq bir nazar bilan.


    


    Teleekranida olam aylanar,

    Tubsiz ko‘zi bilan boqadi falak.

    Kino ko‘rmoqlikka xona shaylanar,

    Ammo derazaga boqar jonhalak.


    


    Qahraton ayozning tosh og‘ushida,

    Chirsillab sinadi bog‘larning beli.

    Xona ajraladi aqlu hushidan,

    Kimnidir chorlaydi: “Xabar ol kelib!”.


    


    Damlangan choyga u uzatmayda qo‘l,

    Ovqat sovib qolar, sindirilmas non.

    Xonaning bag‘rida hamma narsa mo‘l,

    Faqat hamma narsa beqadr, beshon.


    


    Xona o‘rtanadi, yonar, uh tortar,


    Boshini uradi devorlariga,

    Uning dardlarini ulashsa, yetar

    Dunyoning jamiki bemorlariga.


    


    Bir mahal — uyquga olam cho‘kkanda,

    Xonaning eshigi ochilar besas.

    Ko‘chaga o‘zini tashlar bir sharpa,

    Angrayib, beqaror turadi bir pas.


    


    So‘ng uylar, bog‘lardan hatlab jo‘nar u —

    Oyog‘i tagida sinmaydi muzlar.

    Qorni kechib borar —qor momiq, parqu,

    Ammo qor yuzida qolmaydi izlar.


    


    U ketib boradi shiddatkor, tezkor,

    Daryoyu tog‘lardan o‘tadi uchib.

    Ko‘zidan yoshlari oqib shashqator,

    Ikki qo‘li bilan ko‘ksini quchib.


    


    Zulmatga termulib turar bezovta,

    Olis bir shaharning chekka bir uyi.

    Sharpa yetib kelar (shoshib, albatta!)

    Va yalang boshini egadi quyi:


    


    — Qaydasan, uzoqdan keldim sog‘inib,

    Sog‘indim tanimda qolmadi darmon.

    Men orzu-umidning g‘amgin yolqini,


    Men — Armon! Ko‘yingda qovrulgan Armon!


    


    Va uyning eshigi ochilar besas,

    Bir sharpa chiqadi bulutdan suzib:


    — Keldingmi men bilan olgani nafas,

    Keldingmi yo‘llarning tanobin uzib?


    


    Ular bir-biriga to‘ymay boqishar,

    Bir-birin ko‘ksida berishadi jon.

    Kulishar, xayollar ichra oqishar,

    Ikki nochor vujud — ikkita Armon.


    


    — Sovuq qotmadingmi?


    — Yo‘q, yonib ketdim!


    — Birov ko‘rib qolsa...


    — Menga baribir!


    — Taqdirga ming shukur, visolga yetdim!


    — Aytdim-ku, men seni sevaman, axir!


    


    Ular ajralgisi kelmaydi abad,

    Ammo tong yorishib kelar muqarrar.


    — Alvido! Bu tongda zarra yo‘q shafqat!


    — Alvido!... Yana tun kelgunga qadar!...


    


    Bir sharpa eshikka kirib yo‘qolar,

    Bir sharpa ortiga qaytar mung‘ayib —

    Gandiraklab, qaltirab, oriqlab qolar,

    Deraza ichiga bo‘lguncha g‘oyib.


    


    Shu kuni bir odam ishga boradi,

    Hammaga tabassum qiladi shirin.


    


    


    * * *


    


    Sevging yuragimda bir daryo bo‘ldi,

    Falaqdan falakka oqdi betinim.

    Qaradim: u nogoh qon bilan to‘ldi —

    Senga nima bo‘ldi, sevgilim?


    


    Sevging yuragimda bog‘day ko‘kardi,

    Bu bog‘da bulbullar chiqardi tilin,

    Tufon daraxtlarni noxos qo‘pordi —

    Senga nima bo‘ldi, sevgilim?


    


    Sevging yuragimda tog‘day yuksaldi,

    Unga yulduzlar ham ochdilar dilin.

    Angladim: bu tog ham birdan yigildi —

    Senga nima bo‘ldi, sevgilim?


    


    Savollar tilimda — bo‘zlab borurman,

    Sendanmi, ollohdan omonlik tilab.

    Tubsiz yuragimni kechib horirman —

    Bog‘larday yiqilib,

    Bog‘larday tugab.


    


    Ko‘zingdan yoshlaring oqadi sim-sim,

    Suzlaysan — lablaring titrar ginadan:

    — Sizga nima bo‘ldi, sevgilim?

    Yiqilgan menman-ku,

    Menman — qulagan...


    


    Erkaklar ko‘nglini unga yoradi,

    Ayollar tashlaydi kuzlarin qirin.


    Qog‘ozga imzolar chekib tashlaydi,

    Kimdandir haqqini qiladi talab...



    Bu odam kunduzi shunday yashaydi,

    Armonni tosh qafas — ko‘krakka qamab.


    


    


    * * *


    


    Og‘ir ekan,


    Yomon ekan,


    Bekor ekan unutmoq...


    Mening qaqroq cho‘llarimda


    Omonmisan, unut bog‘?


    Sen o‘lmagin,


    Gulla,


    Ko‘kar,


    O‘ylarimda shovulla.


    Shabodalar senga bo‘lsin,


    Yetolmasin dovullar.


    Shunday qiyg‘och urib gulla,


    Tara shunday atirlar —


    Ko‘zlarini uzolmasin


    Ko‘ngli gulday botirlar.


    Seni sira tark etmasin


    Baqorlarning shafqati.


    Bulutlarning qimmatiyu


    Ariqlarning rahmati.


    Bo‘ylaringga kapalaklar


    Qanotlarin chulg‘atsin.


    Qarg‘alarmas, sha’n bulbullar


    Tongda seni uyg‘otsin.


    Meni bo‘lsa...


    Meni unut,


    Unut, yam-yashil erkam!...


    Tegramda bir sahro qurdim —


    O‘tolmayman o‘zim ham.


    


    


    * * *


    


    Senga kelish nima?


    Ketshsday oson.


    Senga yo‘qotishlar — topishday bir gap.


    Sen dunyoni kurmay yashaysan mudom,


    Yashaysan daraxtday his qilib, ilgab.


    Qalbingda fojelar zumda uchadi,


    Yangi g‘ussalarni quchasan shodon.


    Bebaxtliging baxtday sendan kechadi —


    Al’omon,


    O‘zingdan, jonim, al’omon!


    Seni tufonlarning uzi asrasin,


    Sendan yiroq qochsin qismat dudlari.


    Yulishta ayamay qutlar tashlasin,


    Qo‘li ochiq kelsin umring hutlarin.


    


    Senga ketish nima?


    Xayr-xush... Tamom...


    Men ham omon qolay —


    Bir najot bergin.


    Nima u boshimga otganing?


    Osmon...


    To‘xta! Olib ketma poyimdan yerni.


    


    


    * * *


    


    Goh gujum shovullar, goh shitirlar tok,

    Bu — bog‘da adashgan parishon shamol.

    Bormisan olamda, yuribsanmi sog‘,

    Shamolday yo‘llarni yo‘qotgan ayol.


    


    Sensiz — bahorlarim kuz bo‘ldi manim,


    Men sensiz sarg‘aydim,


    Men sensiz kuydim,


    Bir tirik gulxanga aylandi tanim,


    Shu olov ichida bir seni suydim.


    


    Sen — bog‘lar quynida qiynalgan shamol,

    Senga yul bermaydi shoxlar chalkashib...

    Yam-yashil bog‘larda adashgan ayol,

    Men olov ichida qoldim adashib.


    


    


    * * *


    


    Tosh-beton cho‘ng qoyalarda

    Kabutarday yashagan qiz,

    Qo‘llarini — yolg‘izlikdan —

    Yelkamga jim tashlagan qiz,

    Bu sevmaslik dunyosida

    Xatarli ish boshlagan qiz —

    Kelmaydimi ikkimizni

    Baxtli-baxtli yashagimiz?


    


    Ammo bizning ko‘zimizda

    To‘kmoq uchun yoshimiz ko‘p.

    Ko‘nglimizga otmoq uchun

    Tilimizda toshimiz ko‘p.

    Go‘yo hali o‘lmoq uchun

    Boshimiz ko‘p, boshimiz ko‘p -

    Bo‘lmasa... O, kelmasmidi

    Baxtli-baxtli yashagimiz?


    


    


    * * *


    


    Sohilini qayraydi dengiz.

    Tun-kun qayrar kimning qasdida?

    Qorong‘u bu kechada sassiz

    Kim o‘ynaydi uni dastida?

    Sohilda jim tentigan ayol,

    Qani sening sodiq hamrohing?

    Nega qadam qo‘ymog‘ing malol,

    Nega buncha titranar ohing?

    Yonog‘ingda, sho‘r lablaringda

    Vijirlaydi kechagi bo‘sa.

    Xiyonatdan keyin odamzot —

    Yashamasa — yo‘q bo‘lsa, o‘lsa...

    Sohilini qayradi dengiz,

    Tun-kun qayrar — kimning qasdida:

    Ulkan bu tig‘, nahot, yarashar

    Shu nozik ayolning dastiga?


    


    


    * * *


    


    Siz yoqqansiz menga hamisha,

    Faqat buni etmovdim oshkor.

    Uylovdimki, yurak topishar,

    Bizdan ketgach sabru ixtiyor.

    O, men sizni qanchalar kutdim —

    Mana — oq soch, mana bu — ajin.

    Kunlarimni tortqilab yutdi

    Shum yolg‘izlik — farishta g‘ajir.

    Ortingizdan ketishim mumkin,

    Yul tugasa, yulsiz tentirab.

    Ammo, ayting, yig‘laysiz nechun

    Manglayingiz devorga tirab?

    Yo‘q, hech sizga yetmasin ozor,

    Tushinaman — yillar, andisha...

    Faqat sizga aytmovdim oshkor —

    Siz yoqqansiz menga hamisha.


    


    


    * * *


    


    Nogoh sovuq tushdi,

    Nogoh qor tushdi —

    Gullagan boqqami,

    Nodon yurakka.

    Yashil saltanatim

    Tush kabi uchdi,

    Yashil saltanatim

    Qotdi ko‘lmaqda.

    Bahorlarni kutgan

    Nodon muhabbat,

    Nogoh ayozlarda

    Qoddim-ku yupun —

    Meni ado qilgan

    Yomon muhabbat

    Sovuq ko‘chalarga

    Boshlagani-chun.

    Ana, chorbog‘larga

    Qarg‘alar qaytdi.

    Ana, muzlab qoldi

    Bulbulning tili...

    Tanim titroq ichra

    Alvido aytdi...

    Nega sen azobdan

    O‘lmaysan, dilim?


    


    


    * * *


    


    Tosh ko‘ngil,

    Tosh bo‘lgin! —

    Tosh bo‘ldim.


    


    Tosh taqdir...

    Bu — sendir,

    Bu — mendir.


    


    Tosh ko‘ngil,

    Sen ko‘nding...

    Men o‘ldim.


    


    Tosh taqdir.


    Axir,


    Qayda tosh?...


    Ikki ko‘ngil —


    Ikki tomchi yosh.


    


    


    * * *


    


    Yomon bo‘ldi.

    Bizlar ajraldik...


    


    Yer aylanayapti quyoshi atrofida,

    Yulduzlar samosida porlayapti.

    Guldar shabbodaning quchog‘ida

    Labini tutyapti to‘lqin lablarga;

    Maysalar o‘smoqda adirlarida

    Shamodda to‘lg‘anib-to‘lg‘anib...


    


    Faqat bizlar ajraldik.


    


    Quyoshsiz qolgan zamin kabi,

    Samosiz qolgan yulduz kabi,

    Shabbodasiz qolgan gullar kabi —

    Yolg‘izmiz.


    


    Yomon bo‘ldi.

    Bizlar ajraldik...


    


    


    * * *


    


    To‘yganmidim shodlikni ichib,

    Kelganmidi hatto ishq malol,

    Aytolmadim: — Azizim, kechir...

    Qichqirmadim: — Ketmasang-chi! Qol!.


    


    Yolg‘izlikning ulkan zalvori

    Bosar — qalbim tortadi mayda.

    Endi qaro tunga yolvorib,

    Shivirlayman: — Qaydasan, qayda?


    


    Endi beishq begonalarga

    Oyoqosti bo‘larkan jonim,

    Men xushomad qilib ularga

    Jovdirayman: — Iltimos, qoling...


    


    


    * * *


    


    Sokin sehr Anhor bo‘yida.

    Horg‘in Layli — kuz kezar behush.

    Men xazonni quvdim o‘yimdan,

    Baxt haqida ko‘rdim yashil tush.


    


    Ha, sarobga o‘zni topshirdim,

    Sezdim qismat yovuqligini

    Va kaftimda his qilib turdim

    Qo‘llaringning sovuqligini.


    


    Tasallilar so‘ylading karaxt,

    Mayin kuylab ko‘rgazding karam:

    — Tushingga ham qaytib kirmas baxt,

    Uyg‘onmagin, mening bechoram...


    


    


    * * *


    


    Siz qarg‘aysiz taqdiringizni,

    Ham aytasiz unga tashakkur:

    — Biz yo‘q qildik bir-birimizni...

    Biz yo‘q qildik...Xudoga shukur!...


    


    Siz yurakni qilmaysiz tejam,

    Olgin! — borni tortiq qilasiz.

    So‘ngra xafa bo‘lasiz mendan —

    “Qaytmayman”, deb yig‘lab ketasiz.


    


    Izlab yana kelasiz bir kech,

    Jilmayasiz: — Baxtlimanmi, boq!...

    Kulgingizga yarashmagay hech,

    Xitobingiz o‘rtagan titroq.


    


    Hijrondan so‘ng savollar teran,

    Hijrondan so‘ng javob — da’fatan...

    Men hammadan pinhon saqlagan

    She’rlarimni sizga aytaman.


    


    Ayblamaymiz bir-birimizni,

    Tilda so‘zlar tug‘iladi — hur.

    ...Qarg‘amaysiz taqdiringizni

    Va aytmaysiz unga tashakkur.


    


    


    * * *


    


    Xayrlashmoq kerak sen bilan,

    Ko‘ngillarni uzmoqlik kerak.

    Kechmoq kerak g‘arib umiddan,

    Dunyomizni buzmoqlik kerak.


    


    Boshqalarga bermoqlik kerak

    Kuzgi oqshom charchoqlarini.

    Endi ma’yus termoqlik kerak

    Sevgimizning aldoqlarini.


    


    Bizga do‘zax va’dalar etib,

    Tepamizdan jim boqar xudo.

    Seni saqlay, sevgidan ketib,

    Ishqda qolib, sen bo‘lma ado.


    


    Muncha shirin bu kuz oqshomi

    Labingdagi charchoq kalomlar:

    — Men do‘zaxdan qo‘rqmayman,

    Do‘zaxdaman allaqachonlar...


    


    


    * * *


    


    Men senga osmonni keltirdim, sevgim,


    Anov ikki to‘zg‘in buluti bilan,


    Nimta oyi bilan,


    Hududi bilan —


    Men senga osmonni keltirdim, sevgim.


    


    Men senga bahorni keltirdim, sevgim,


    Yomg‘irlari bilan,


    Sellari bilan,


    Gullarni uyg‘otgan yellari bilan —


    Men senga bahorni keltirdim, sevgim.


    


    Men senga saodat keltirdim, sevgim,


    Ko‘ngling ravshan bo‘lsin —


    Chirog‘i bilan,


    Bedorligi bilan,


    Charchog‘i bilan —


    Men senga saodat keltirdim, sevgim.


    


    Senga bir tinch dunyo keltirdim, sevgim.


    “Mana, olgin, dedim,


    Hamma narsa taxt —


    Mana bu mehrdir,


    Mana bu-chi — baxt...”


    Senga bir tinch dunyo keltirdim, sevgim.


    


    Sevgilim, podshohlar senday saxiymas —

    Menga bahori yo‘q kuz keltirding sen.

    Yana osmoni yo‘q ro‘z keltirding sen,

    Sevgilim, podshohlar senday saxiymas.

    Qatra iqboli yo‘q kuz keltirding sen.


    


    Endi ikkimizda hamma narsa bor!


    Qani, ketdik, jonim,


    Bel bukilguncha,


    Tomir uzulguncha,


    Jon to‘kulguncha...


    Yashashga iqrormiz, o‘limga iqror.


    


    


    * * *


    


    Endi u ko‘chaga sira bormayman.


    


    Borsam — daraxtlari gullar telbahol,

    Guyo senu mening bahorim kabi.


    


    Endi u ko‘chaga sira bormayman.


    


    Borsam — sim-sim yog‘ar mayin yomg‘irlar

    Kungilchan yomg‘irlar jim-jim yog‘adi —

    Guyo senu mening yomg‘irim kabi.


    


    Endi u ko‘chaga sira bormayman.


    


    Borsam — falagida qolmas halovat —

    Turnalar alamli qichqiriqlarda

    Tushunuksiz dardlarni aytib yig‘lashar,

    Go‘yo senu mening qushlarim kabi.


    


    Endi u ko‘chaga sira bormayman.


    


    Borsam — g‘ussali bir derazasida

    Ko‘chaga termulib, holsiz turasan —

    Dunyoning eng g‘amgin darpardasiday.


    


    Endi u ko‘chaga sira bormayman.


    


    Unda ne qilaman shamol bo‘lmasam —

    Parda etagingga shamol yuzimni

    Bosib yig‘lolmasman — nima qilaman?


    


    


    * * *


    


    Sevgimiz o‘ldimi? — libosingiz ko‘k,

    Ko‘nglingiz — begulxan, ko‘zingiz — becho‘g‘.

    Bizdan borish yo‘qdir, sizdan — kelish yo‘q


    Kelishsiz dunyoda beg‘am, azizim,

    Nega ko‘zlaringiz benam, azizim.


    


    O‘t yetdi — qaqgdatdi band-bandlarimni,

    Tuproqda sochdingiz balandlarimni,

    Aqlimni, dilimni — bebaxtlarimni —

    Borishsiz dunyoga otgan, azizim,

    Olisda oy kabi botgan, azizim —


    


    Chunki tunga aytar rost “oh”ingiz yo‘q,

    Falakda kezgani sha’n rohingiz yo‘q,

    Nechun kelmaysiz, gar gunohingiz yo‘q —

    Boqaman: nigohim — gumon, azizim,

    Yo‘llaring tumandir, tuman, azizim.


    


    Qarang, ming bir bargda kuzak uchadir,

    Qizil-sarigida — yurak uchadir,

    So‘ngaklar uchadir, suyak uchadir —

    Bu to‘fon — xazonlig‘ menman, azizim,

    Sizsiz ming kuzakka tengman, azizim.


    


    Ammo siz sarg‘aymang — gulli bog‘ bo‘ling,

    Yam-yashil ko‘karing, mudom sog‘ bo‘ling,

    Bahorning bag‘rida beadog‘ bo‘ling —

    Axir, qarg‘aganim sizmas, azizim,

    Ikki kuz dunyoga sig‘mas, azizim...


    


    


    * * *


    


    Saratonda gullar o‘ladi,

    Sarg‘ayadi egasiz tuzlar.

    Hali qayg‘urmasang bo‘ladi —

    Hali kuzlar keladi, kuzlar.


    


    Anglanmagan dardlarday to‘zib,

    Kunlar asta qiladi parvoz.

    Xotirangdan chiqaru suzib,

    Qaytmas bo‘lib ketar bizning yoz.


    


    Daraxtlarda junun suzadi,

    Boshlanadi qovjirash, yonish...

    Hali yig‘lamasang bo‘ladi —

    Bu — kuz. Hali qish keladi, qish.


    


    Hali qorlar o‘par labingni,

    Izg‘irinlar belingdan quchar,

    Muzlatadi ayoz taningni —

    Xotirangdan kuzak ham o‘char.


    


    Shunda bir barg qiladi isyon,

    Boqqa qaytar unut bo‘lgan burch,

    Biz bahorga chiqqani peshvoz,

    Topolmaymiz o‘zimizda kuch.


    


    Sen yig‘layapsan. Nolangdan cho‘chib,

    Uchay deru qo‘zg‘ololmas Vaqt.

    Olislarda boradi ko‘chib,

    Bahoridan mangu ayri baxt.


    


    


    * * *


    


    Tashqarida yomg‘ir yog‘ar,

    Ko‘z yoshdan ham og‘ir yog‘ar.

    Bu yuraksiz dunyo uzra

    Yurak yog‘ar, bag‘ir yog‘ar.


    


    Ayriliqqa ko‘nim yo‘qdir,

    Nahot, ishqqa o‘lim yo‘qdir.

    Ko‘z yoshingni artmoqlikka

    Qo‘lim yo‘qdir,

    Ko‘nglim yo‘qdir...


    


    * * *


    


    Kunduzlar kechaga aylanib qoldi,


    Yana boshimizga yugurdi to‘fon.


    Sendan ayrildimu... Sen bilan qoldim —


    Yomon.


    


    Yomon. Yashash mengzar bosinqirashga,

    Ko‘zingda yosh yo‘qdir yig‘lamoq bo‘lsang.

    Yurakni otsangu qirg‘in taloshga —

    O‘lsang.


    


    O‘lsang!.. Shunday o‘lsang... Shu qadar o‘lsang,

    Dunyoda qolmasa bir tola sezging.

    ...Faqat bosh tortsa bas seni ko‘mishdan

    Sevging.


    


    


    * * *


    


    Qodir hayot — ulkan yalmog‘iz,

    Sszib jonim mazalarini,

    Yetti yamlab, qilding bir og‘iz,

    Umrimning sha’n lahzalarini.


    


    Maqkamlading borlik eshigin,

    Ochding yo‘qlik darchalarini.

    “Borsa-kelmas” sari uzatding

    Yillarimning parchalarini.


    


    Aldoqlarga sen msni otding,

    Sotding shayton qammollariga.

    Mendan kechding —

    Bir o‘zim botdim,

    Yuragimning zindonlariga.


    


    Qodir hayot — makkora maston,

    Yoqsang — olov, o‘chirsang — kulman.

    Kun ko‘rmadim dunyoda oson —

    Yuragimga men qam bir qulman.


    


    Hali tirilishim beadad,

    Hali qanday o‘lishlarim bor...

    Meni nima qilasan aldab,

    Rostdan umring ming yilmi, chinor?


    


    


    * * *


    


    Yiqildingmi?... Ko‘zlaringda


    Buncha alam,


    Buncha alam!


    Ustu boshi chang ko‘rmagan,


    Dard ko‘rmagan


    Erka bolam!


    Shiddatingning shamoliga


    Hushing bir zum


    Shaydo bo‘ldi...


    Mening ravon yo‘llaringda


    Bu tosh qaydan


    Paydo bo‘ldi?


    Yeki aqling ketganmidi,


    Endi toshlar


    Qolmagan deb?


    La’natlading, bolam meni


    Yo‘ldan toshni


    Olmagan deb...


    Erka bolam, kechir meni,


    Oqsuyagim,


    Muruvvat qil!


    Toshli-toshli bu dunyoda


    Maysaday xor


    Yashadim, bil.


    Toshlar bilan kurash tushdim


    Kurash bekor


    Ketmagandir,


    Qolgan bo‘lsa biror zil tosh,


    Bolam, kuchim


    Yetmagandir...


    


    


    * * *


    


    Bahodir Yo‘ldoshga bag‘ishladim


    


    Tegirmon toshi misoli

    Sahna aylanar, Bahodir.

    Kunlarimiz bug‘doy doni —

    Sahna aylanar, Bahodir.

    Mayda-mayda bo‘lajakmiz —

    Sahna aylanar, Bahodir.

    Bir kun qayda bo‘lajakmiz? —

    Sahna aylanar, Bahodir.

    Birov botir, birov shotir —

    Sahna aylanar, Bahodir.

    Umrni qilma yuz-xotir —

    Sahna aylanar, Bahodir.

    Bir kun sahna to‘xtab qolsa,

    Gunohimiz yo‘q, Bahodir,

    Ammo o‘zni oqlamoqqa

    Guvohimiz yo‘q, Bahodir...

    QISH


    


    U payt palto kiymas edi qish,

    Qo‘lqopi yo‘q edi qo‘lida,

    Qish — yamoqli, ardoqli kalish —

    Oyoq qo‘ysang — qorga ko‘milar.


    


    Yayramasdi issiq uylarda

    Izg‘irinning uvvosin tinglab.

    Qish — mol boqib muzlagan bola —

    Darvozadan kiradi titrab.


    


    Qish kezmasdi dil ochar mahal

    Ko‘chalarda burqsitib nafas.

    Qish — dahlizda jon saqlar sandal,

    Qish — pechkali uylarga havas.


    


    U payt kitob o‘qir edi qish —

    Hayajondan titrab tovushi.

    Qish — zindondan chiqqan Alpomish,

    Qish — Barchinning siniq nolishi.


    


    Qish — ertakning haroratida

    Qalb ostida erigan toshlar.

    Qish — orzuning sharor zabtidan

    Kitoblarga to‘kilgan yoshlar.


    


    2


    


    YoZ


    


    Oftob g‘olib keldi — muqarrar —

    Kiyimini yechmasin qancha,

    Termizdan to Toshkentga qadar

    Yoz yiqildi shundoq chalqancha.


    


    Turonning sha’n kengliklarida

    Gulu maysa lahzada — xazon.

    Hayot — tog‘lar qo‘ltiqlarida,

    Ariqlarning bo‘ynidadir jon.


    


    Lohaslanib mudradi kunduz

    Gujumlarning soyalarida.

    Irmoqlanib o‘zin otdi muz

    Boysuntog‘ning qoyalaridan.


    


    Shahar tomon jo‘nadi bola —

    Qo‘llarida eski jomadon.

    Jomadonda bir parcha dala,

    Uch-to‘rt kitob, ikki kulcha non.


    


    Hovuzlarning tor o‘lkasida

    Qurbaqalar kechasi hofiz.

    Boshin qo‘yib yoz yelkasiga,

    Kuyib-kuyib yig‘ladi bir qiz.


    


    


    CHIROQ HAQIDA BALLADA


    


    Kunduzlari bedardlik yomon,

    Kechalari beomon og‘riq.

    Eshikni och, turibman vayron

    Derazada sollangan yorug‘.


    


    Boshlarimga yomg‘irlar yog‘di,

    Erimadi yelkamdan qorlar.

    Tovushimdan shamollar oqdi,

    Bo‘g‘zimda uzildi torlar.


    


    Izg‘ib tunning tig‘izligida

    Kichiraydi, ezildi yurak.

    Kir to‘fonlar to‘ng‘izligidan

    Toldim. Menga boshpana kerak.


    


    Derazangni chertgan yomg‘irmas,

    Tepgani yo‘q darchangni shamol.

    Ular — menman. Men — betoqat g‘am,

    Eshigingni, yorug‘, ocha qol!


    


    Xonadoning naqadar ravshan...

    Salom, chiroq! Azizim, chiroq...

    Men yashayman endi sen bilan

    Bu eshikdan ketmayman yiroq.


    


    Cho‘chimayman falak qahridan,

    Bulutlardan qo‘rqmayman zarra.

    Zulumotning sokin zahridan

    Asrar men yorug‘ boshpana.


    


    Aylanadi tomdan narida

    Alam ichra qorong‘u ofat.

    Navoiyning uzun bahrida

    Men g‘azallar qilgum tilovat.


    


    So‘zlar endi ko‘nglimga cho‘ri,

    Kun ko‘raman qalbimni yozib.

    Chiroq... Jonim... Bu nima ko‘rim

    Seni shiftga kim qo‘ydi osib?


    


    U xonaga qo‘rqib ko‘z tashlar,

    Porlashida nursiz bir hadik.

    Qiynalaru kulib so‘z boshlar:


    — Menga kerak... Boshpanasizlik...


    


    Tepasida turar buralib,

    Ip ichida nihon simarqon.


    — Osilgancha turibman qotib,

    Boshlana hech kerakmas... Ishon!


    


    Bu to‘rt devor aylagay asir

    Qayda bo‘lsa bir tolim ziyo.

    Umidvorsan yonishdan, axir,

    Bir lahza ham bunda qolma, oh!


    


    ...Bir alamli yig‘i tig‘ida

    Tomog‘imga tiqiladi she’r...

    Tortish kuchi asirligida

    Tun qo‘ynida uchib borar Yer.


    


    


    YOSUMAN PARDA


    


    Berilib tortasiz yonoqqa yolqin —

    Ko‘zgu qarshisida — sochingiz yoziq.

    Baxmal vujudimni ko‘tarib tolg‘in,

    Men shiftga sahardan turibman osiq.


    


    Sahnani sevasiz siz ham, sevasiz,

    Kiyasiz eng go‘zal ko‘ylagingizni.

    Chiroqlar o‘chganda titroq sezasiz,—

    Yig‘ib ololmassiz o‘ylaringizni.


    


    Besabr qarsaklar chalasiz yana,

    Yuzimga urilar shundoq zarblari.

    Siz meni ko‘rmaysiz qorong‘ulikda —

    Sahnadan ulkandir mening dardlarim.


    


    Sahnani sevolmas hech kim men kabi!—

    Men uni asradim — o‘zimni osdim!—

    Yalong‘och qolmasin birovning qalbi,

    Yo biror nafislik bo‘lmasin bosqin.


    


    O, sahna — bevafo — buyuk olifta!

    Har oqshom,


    Har oqshom u meni sotdi.

    Keraksiz buyumday itqitdi shiftga,

    Yo ikki tarafga ayamay otdi.


    


    Qarang — siz ko‘rasiz — axir, oshiqsiz!—

    Har nozik ipimda to‘lg‘ongan g‘amni.

    Bunda chidab bo‘lmas telbakor ishqsiz,—

    Mening bu yashashim Laylidan kammi?


    


    Eng sara gullarni terib kelgansiz,

    Sahnaga muqaddas ixlosingiz ko‘p.

    Jonim, bir dahshatni ammo bilmaysiz,

    Bunda Hamlet ham yo‘q, Alpomish ham yo‘q.


    


    Bu siru asrorim asradim pinhon,


    Sevmoqlik — mahkumlik,


    Mahkumlik — ro‘zim.


    Siz bilan bu kecha tortishga afg‘on


    Men o‘zim yarayman,


    Faqat bir o‘zim!


    


    Sahnani sevaman. Og‘irdir ammo —

    Dunyoni qizishib aldarkan har kech,

    O‘ziga zarracha sochmadi ziyo —

    O‘zini bu sahna o‘ynamadi hech.


    


    Sizga rahmim kelar. Yig‘laysiz tolib,

    Kaftingizdan toshar qarsaklar becho‘g‘.

    Ne qilay, dunyoda qarsaklar qoldi,

    Sahna yo‘q, azizim,

    Sahna, axir, yo‘q.


    


    Uring peshonamga gulingiz bilan,

    Zaldan ho‘ngrab chiqing — gullarni bosib.

    Men bunda qolaman, yolg‘iz qolaman,

    Yo‘qlikning ustiga o‘zimni osib.


    


    Bir mahal sukunat chalar arg‘anun,

    Qop-qora jimlikda hayajon toshar.

    Sahna, bilmam, qaydan qaytadi — majnun

    Va meni tun bo‘yi qilar tomosha.


    


    


    NAVOIY G‘AZALIGA MUXAMMAS


    


    Qismatim ne bo‘lg‘isin ey ko‘kda shohim bilmadim,

    Ul falak yo ishqda rohim yoki chohim - bilmadim,

    Sezmadim jon og‘rig‘in hajringni tokim bilmadim,

    Ne uchun tarki muhabbat qildi mohim bilmadim,

    Bu g‘azabkim ayladi mohim, gunohim bilmadim.


    


    Senki, qancha aylading jabru sitam - ko‘ndim, visol,

    Bir arosat dard ichinda nay kabi to‘ldim, visol,

    Tirilg‘aymen, lab qo‘yg‘il labni ol - o‘ldim, visol,


    Oshiq o‘ldim, yordin topqay debon ko‘nglim visol,

    Hajr bu yanglig‘ bo‘lurni kiynaxohim bilmadim.


    


    Ahli g‘ofil suhbatida telbadir ismim ohdin,

    To‘lg‘onib shomu saxar tildakim «bismil» ohdin,

    Bir umid, kofur g‘am ichra o‘lmag‘ay muslim ohdin,

    Yor ko‘yi ichra etdi zor jismim ohdin,

    Qayda tushganni bu yeldin bargi kohim bilmadim.


    


    Oy yuzingga yetmadim-uchdim fidoyi qush kabi,

    Chirqirab buzdi falakni indin judoyi qush kabi,


    To‘zg‘idi to‘fon tanim - men bir xudoyi qush kabi,

    Ishq bo‘stoniga kirganda havoyi qush kabi,

    Sunbuli zulfi bo‘lurni domi rohim bilmadim.


    


    Sen-ku buzding o‘rtamizda qanchalar ko‘prik safin,

    Tunlarim bilgay faqat hajringda oh-o‘krik safin,

    Gar pisand etmagayman hech, tig‘laru miltiq safin,


    Aqlu hushu sabrim itti ko‘rgach ul kiprik safin

    Bir-bir o‘lmog‘in qaro ko‘rgach sipohim bilmadim.


    


    Anglamoq dushvor edi qullar aro shahzoda kim,

    Kim zabun xokzodayu zar-zarin mohzoda kim,

    Angla, ko‘ngil, barcha quldir bo‘lmayin pokzodakim,

    Ko‘rmaguncha dayr aro tinch o‘lmadim, tut bodakim,

    G‘ussadin bu qal’a erkinni panohim bilmadim.


    


    Qismatim kelmas malol, etsa borimni qaro,

    Ohu zorim avjlarida ul telba torimni qaro,


    Oh, faqat yo‘q toqatim, qilma yorimni qaro,

    Ey, Navoiy, bo‘la qilgan ro‘zg‘orimni qaro,

    Hajr shomi erdi yohud dudi ohim bilmadim.


    


    


    SEVGI HAQIDA SHE’RLAR



    1


    


    * * *


    


    Ish. Choy. Suhbat. Ovqat. Yana ish.

    Hamma narsa o‘ylangan. Puxta.

    So‘ng sen kelding. Boshlandi yonish

    Muvozanat yo‘qoldi. Nuqta.


    


    Men quladim yam-yashil yozga,

    Maysalarda qoldim bearmon.

    Men quladim guldagi nozga —

    Arilarning kuyiga. Tamom.


    


    Men quladim ko‘z yoshlaringga,

    Tushlaringga, undan ham nari...

    Men quladim qaroshlarishta —

    Borsa kelmas muhabbat sari.


    


    Men quladim yuksak falakka —

    Tubsiz zulmat bilan betma-bst.

    Tamom. Nuqta. Samovat chekar —

    Lablarida beson sigaret.


    


    Hamma narsa o‘ylangan. Puxta.

    Tong otadi. Quyosh kuladi.

    Muvozanat yo‘qoldi. Nuqta.

    Tamom. Sog‘inch qadar quladim.


    


    


    2



    * * *


    


    Shamolday yelmoqda hanchalar urindim,


    Devorga urildim, devorga urildim.


    


    Garchi men yo‘limni bog‘larga soldim,

    Daraxtga yetmadim — devorda qoldim,


    


    Sevgilim, bilurman yolg‘iz holingni —

    Toshli dunyo ichra sen ham toldingmi?


    


    Osmoning tosh erur, to‘rt tarafing — tosh —

    Ko‘nglingta yetmasdan bo‘lurman adosh.


    


    Ko‘zingda sollangan mezonlaring — tosh,

    Xazonlaring toshdir, azonlaring — tosh.


    


    Bahorda bulutsiz ko‘klaring toshdir,

    Hatto ko‘zlaringda cho‘glaring toshdir.


    


    Kunlaring ham toshdir, qismating ham — tosh,

    She’rga solay desam, nisbating ham — tosh.


    


    Hatto — bu ne azob!— kuchim stmaydi —

    Yig‘laysan — yoshing tosh, artsam — ketmaydi.


    


    


    3


    


    * * *


    


    Etiging qizildir, ro‘moling qizil —

    Boryapsan ikkita sha’n shafaq aro:

    Biriga betugun o‘ralgan yuzing,

    Biri jonsarakdir — poyingda fido.


    


    Seni ko‘rolmayman qaytib hech qachon

    Yutganin qaytarmas ko‘cha — yalmog‘iz...

    Hatto qalbimdagi eng yuksak osmon

    Bunday shafaqzorni topolmas hargiz.


    


    O, qismat tanimga armon solmoqda,

    Behuda titranar ruhu tanu jon.

    Ana, qaytmas bo‘lib ketib bormoqda

    Ikki shafaq aro bir yorug‘ jahon...


    


    


    4


    


    * * *


    


    Yomon tushlar ko‘rasan... Yomon!

    Loyqa suvlar... Tap-taqir cho‘llar...

    Horisang-da suv tashib chunon —

    Tirilmaydi qovjiroq gullar.

    Ustingdagi kelin ko‘ylaging

    (Ko‘rgin tushning ertaklarini)

    Shamol qo‘li etolmay g‘ijim,

    Silkitolmas etaklarini.

    Suv tashiysan — ikki zil chelak

    Kaftlaringni qiyar — oqar qon.

    Qon gullarga tushar tomchilab —

    Gullar zumda tortadi alvon.

    Suv tashiysan — anglab, tushunib —

    Bunda bordir bir dahshat xato:

    O‘zingnimas, gullar tushini -

    Armonini etayapsan ado.

    Yana dahshat joyi (muqarrar

    Sezayapsan— hammasi ayon):

    Agar gullar hozir so‘lsalar,

    Kunlar kelar o‘limdan yomon.

    Sen bilasan, suvlar sarobdir,

    Faqat cho‘li taqir — haqiqat.

    Gullar umri beun xitobdir

    Qonga botgan panjang haqida.

    Suv tashiysan bu ro‘zi shabda,

    Shafaq oqar panjangdan sizib...

    Uyg‘onasan. Oppoq choyshabda

    Qonning emas, gullarning izi...


    


    Men aytmagan, aytgan sog‘inch so‘z

    Derazangga qo‘nar — misli qush...

    Uyg‘ongansan... Yumolmaysan ko‘z...

    Baribir tush... Ha, baribir tush...


    


    


    6


    


    Ko‘ngil berdim,

    Umrim berdim.

    Jonim berdim

    Yotsan mango.


    


    Najot kabi,

    Umid kabi,

    Hayot kabi —

    Yodsan mango.


    


    Kulgi kabi,

    Shodlik kabi,

    Visol kabi —

    Olisdirsan.


    


    Chidam kabi,

    Sukut kabi,

    O‘lim kabi —

    Dodsan mango.


    


    


    7



    * * *


    


    Kechirgin... Tun qoramas— men qoraman,

    Yulduzlardan toki ko‘ngling aroman.

    Jonim, ko‘ngling misli sha’mdek titranur,

    Sha’mga bag‘rim bosolmay benavoman.


    


    


    8


    


    * * *


    


    Nahotki, bir qarash...


    Bir beso‘z xitob...


    Bir to‘lqin... umrning oromin buzsa...


    Shuncha go‘zalmisan,


    Shuncha sershitob —


    Qayerlardan kelding, jonginam g‘ussa?


    


    Bilmadim, qay unut bahordan sabo


    Had bilmay — yetishdi kuzimga qadar.


    Kuz va bahor aro yoz tursa ammo,


    Ko‘rishmoq hijrondir,


    Muhabbat — kadar.


    Uch oyning ustidan qo‘lingni cho‘zding,


    Uch oyning ustidan o‘tdi bir qarosh.


    Hayotni,


    Ehtimol o‘limni cho‘zding —


    Kuzu bahor aro taloshman, talosh.


    Bir ishqning yo‘lida


    Ul erka bahor


    Nahotki, kuzaklik qarorin tuzsa?


    Mening ko‘zlarimda yoshim shashqator...


    Sen nega kulasan, gullagan g‘ussa?


    


    


    9


    


    * * *


    


    Osmon uzilib tushdi...

    Taqdirimni qoralab,

    Men yuribman — osmonning

    Parchalarin oralab.


    


    Osmonning siniqlari

    Qonatdi oyog‘imni.

    Osmon uzilib tushdi —

    Sarg‘aytdi siyog‘imni.


    


    Suyganim, yaramading

    Hatto xayr-xo‘shlikka...

    Na quyoshu na yulduz —

    Yuksakdagi bo‘shliqda.


    


    Yuksakdagi hechsizlik

    O‘chirmas hatto tushni...

    Sen qanday yashayapsan?—

    Osmon o‘yilib tushdi...


    


    


    10


    


    * * *


    


    Otashli bir boqding,

    Olovli nazarni ichdim.

    Yuzing oqu qizil —

    Shafaqli saharni ichdim.


    


    Bir tug‘yon ming rangda

    Yurakka bostirib kirdi.

    Kezib bir biyobon —

    Ming fe’lli shaharni ichdim.


    


    Evoh, bu ne holkim,

    Holatim o‘zimdan ketmishdir.

    Mastmanu ishqingda,

    Qo‘rqdimu hazarni ichdim.


    


    Biroq bildim — ko‘zing

    Go‘zaldir bu hayotda.n ham,

    Jonim qurbon bo‘lsin!—

    Bir o‘tlig‘ xatarni ichdim.


    


    Maskanim yo‘lingda,

    Mening yo‘llarim yo‘q endi,

    Kelarni ichgandim,

    Oh, endi ketarni ichdim.


    


    Ko‘yingda emranib

    Kuylolmas hech kim meningdek,

    Ichdim barcha so‘zni —

    To senga qadarni ichdim.


    


    O‘ynab yashayvergin,


    Quvnab yashayvergin, jonim!


    G‘am ketdi olamdan —


    Men ja’mi kadarni ichdim.


    


    


    11


    


    * * *


    


    Bir gul eding — shamol bo‘lib

    Chamaningni ko‘rib ketdim.

    Shamolligim darding bilan

    Ado bo‘ldi — qurib ketdim.


    


    Bir gul eding — bahoringda

    Borligimni sezganing yo‘q —

    Do‘zax sari o‘zim yig‘lab,

    Karaxtlikda yurib ketdim.


    


    Do‘zaxning o‘tida kuydim,

    Do‘zaxning o‘tida kuldim —

    Jamoling shu’lasi tushgach,

    “Yo, Olloh” deb turib ketdim.


    


    Sening hijringda gar o‘lsam —

    Tiriklikda ne armondir —

    Seni hayron etib, yo‘lni

    Ayriliqqa burib ketdim.


    


    G‘ururim izmida, yorim,

    Bu dunyodan borodirman —

    Keta-ketguncha ko‘ksimga

    Urib ketdim, urib ketdim.


    


    Visoling yo‘q erur Yerda,

    Samoga yetmadim, garchi

    Go‘zal tushlar quchogida

    Go‘zal o‘ylar surib ketdim.


    


    Kelar avlod, qayg‘u tortsang,

    Meni qarg‘a! Meni qarg‘a!—

    Bu dunyoni o‘zim yoshga

    Qorib, g‘amdin qurib ketdim.


    


    


    12


    


    * * *


    


    Hamma sabr hukmingda — vayron,


    Balki shayton,


    Balki nabisan...


    Sendan boshqa neki bor — arzon,


    Tomog‘imda yig‘i kabisan...


    


    


    13


    


    * * *


    


    Olamga sochdi shamol,

    Jamimni zarra-zarra.

    Ammo dilga jam etdi

    G‘amimni zarra-zarra.


    


    Qo‘rg‘on edim — yemirdi,

    Yellarda bo‘ldim g‘ubor.

    G‘ubordin bunyod etdi

    G‘animni zarra-zarra.


    


    Goho baxtda avrading,

    Goho bebaxtlik bilan—

    Oqibat mendan olding

    Sha’nimni zarra-zarra.


    


    Ayriliq shamolida

    Kechalar uchqun otdim,

    Kechalar olib ketdi,

    Shamimni zarra-zarra.


    


    Bahorlarda quvonchga

    Dars aytgan shoir edim —

    Endi kuz g‘amday o‘qur

    Ta’limni zarra-zarra.


    


    Kamolli kunlarimga

    Nasib etmagan yorim,

    Yig‘la! Shamol uchirar

    Tanimni zarra-zarra.


    


    


    YANA SEVGI HAQIDA SHE’RLAR


    


    1


    


    * * *


    


    So‘zlaringda — hasrat, ko‘zlaringda — nam

    Suyganim, g‘ussangga to‘ldi-ku olam...

    Ko‘ngil salqinida sevgi — bir shabnam,

    Quyosh kulganicha yashab o‘tadir.


    


    Tumanlar ichinda bog‘lar hayrondir,

    Ayriliq bulbuli jonda sayrondir,

    Ikkimiz tuzgan bu yurak vayrondir —

    Ishq seli xarobat tashlab o‘tadir.


    


    Ishq dedik — yo‘lida ado bo‘ldik biz,

    Ishq qayda? Bilmadik — xato bo‘ldik biz,

    Ishqimizu ishq so‘rab gado bo‘ldik biz —

    Ishq jondan do‘zaxni boshlab o‘tadir.


    


    Ko‘ksimdan qalb chiqdi — ochilib qoldi,

    Shamollar tikanday sanchilib qoldi,

    Zamon to‘fonida yanchilib qoldi —

    Oshkormas, pinhon dard yashnab o‘tadir.


    


    Suyganim yashamoq sabru qanoat,

    Daqiqa — sinovdir, lahza — sinoat,

    Ishq deb ado bo‘lmoq balki saodat —

    Garchi u ko‘zlarni yoshlab o‘tadir.


    


    


    2


    


    * * *


    


    Musiqa! Izmingga tushganlar xordir —

    Hamma pinhon dardni oshkor etdi kuy.


    — Jonim, najot bormi?


    — Najot? Ha, bordir!—


    Kuygin! Yana kuygan! Faqat yana kuy!


    


    Musiqa! Uzilsin sening torlaring —

    Qaytadan ko‘ngilda titrandi ayaam.

    Gulxanga aylandi yo‘g‘u borlarim:


    — Jonim, olovdaman!


    — Yonayapman men ham!


    


    Musiqa! Jonimning ichida bural,

    Bo‘g‘zimga qadalgan azobing ozdir...


    — Jonim, yonmoh buncha shirindir bu gal!


    — Jonim, birga yonmoq baribir sozdir.


    


    


    4


    


    * * *


    


    Endi tikanlimi bu erka yo‘llar,

    Yo yo‘l tugadimi — endi qaytishmi?

    Gullagan sevgidan qoldimi cho‘llar,

    Endi begonaday “xayr” aytishmi?


    


    Oh, qachon aldashga o‘rganasan sen,

    Yuzingda kulgiyu labingda titroq.

    Men uchun o‘rtanmay, o‘rtanasan sen...

    Qo‘rqma! Tillarimda qolmadi so‘roq.


    


    Ne qilay? Yurakdan bo‘shadi tanim,

    Najot — ko‘nishdami, najot — o‘lishda?..

    Azizim, azizim, azizim manim,

    Ayt, qachon ulgurding jonim bo‘lishga?


    


    


    6


    


    * * *


    


    Bulutlar to‘xtadi, shamol to‘xtadi.

    Qorning uchqunlari qotdi muallaq,

    Sog‘ingan dunyoni sukut yo‘qladi,

    Sening yo‘qligingni eslatdi barhaq.


    


    Chopqir daqiqalar yiqildi behol,

    Lahzalar kengaydi — dunyocha toshdi.

    Umrim vayronadir, vujudim — zavol,

    Ruhim — bir xo‘rsinish, bir qatra yoshdir.


    


    Sog‘inch!


    Benihoya, besarhad sog‘inch,


    Sening paymonanpa qachon yeturman?


    Hozir dunyo — sokin,


    Hozir dunyo — tinch,


    Shamollar qo‘zg‘olsa, to‘zib ketarman....


    


    


    7



    * * *


    


    To‘rtburchak dunyoni devorga osdim.

    (Deraza... Tashqari... —suratdan kammi?)

    Va seni sog‘indim... Nimadir yozdim...

    Evoh, Dilga yaqin keltirdim g‘amni.


    


    Chirmashdi qorlarning ipi chinorga

    (Deraza... Tashqari... —bu surat — tirik),

    To‘rt burchak dunyoni osdim devorga —

    Nahot, sen o‘tmaysan suratdan yurib?


    


    Pardani bir siltab (yurak umidvor),

    To‘rt burchak dunyoni devorga osdim...

    Sen ketgan yo‘llarni bosdi oppoq qor,

    Sen qaytmas yo‘llarni oppoq qor bosdi.


    


    


    8


    


    * * *


    


    Eshigini bekitdi behisht —

    Qarshimizda yonar jahannam.

    Farishtalar hammasi beish,

    Jonim yana qiynoqqa tegish —

    Necha asr yonaman, egam?


    


    O, suyganim! Kuyganim manim!

    “Tangri — bir” de — bo‘larsan ozod.

    U har kasni etgusi barbod,

    Uni yakto bilmagan — g‘anim,

    “Tangri — bir” de — qaytadi hast.


    


    “Ha, tangri— bir! Ha, tangri — yakto...”—

    Buncha tezkor tavbaning kuchi:

    Atrofingni o‘raru navo,

    Mening mudhish do‘zaximdan, o,

    Farishtaday ketgaysan uchib.


    


    Buncha og‘ir tangrim savoli:

    Kstgan sevgi — shu do‘zax, shu gam,

    Qolgan umr — g‘amning bayoni...

    Yo‘q, yetmagay yolg‘onga holim —

    Mening tangrim ikkidir, egam!


    


    


    CHAPANI YOXUD JAYDARI SHE’RLAR


    


    1



    * * *


    


    Shamollarda ko‘zimdan

    Uchgan yoshimsan, yor-a.

    Ko‘ngil tubiga cho‘kkan

    Otash toshimsan, yor-a.


    


    Oshiq dilga yarashgay

    Devonaliglar, yor-a.

    Oshiqlarni o‘ldurgay

    Begonalig‘lar, yor-a.


    


    Begonalig‘ ichvda

    “Oh”lari ko‘pdir, yor-a.

    Tashlagani hijronning

    Chohlari ko‘pdir, yor-a.


    


    Baxtni osmonga otdim


    Qaytib tushmadi, yor-a.


    Yurak asli qush edi —


    Nega uchmadi, yor-a.


    Hay, yor-a!


    Voy, yor-a!


    Yurak bo‘ldi ovora...


    


    


    2


    


    * * *


    


    Chaman ichida o‘sib

    Gul bo‘lgan omonyorim.

    Bulbulning ovoziga

    Qul bo‘lgan omonyorim.


    


    G‘ussa, g‘ussa, ming g‘ussa

    Xun bo‘lgan omonyorim.

    Otashin ishqi turib,

    Kul bo‘lgan omonyorim.


    


    Kunduzimning qo‘ynida

    Tun bo‘lgan omonyorim.

    Kulgular jarangida

    Mung bo‘lgan omonyorim.


    


    Senga qachon qilgandim

    Yomonlik, omonyorim.

    Yuragimda qolmadi

    Omonlik, omonyorim...


    


    Omonyor...

    Omonyor...

    Yurak endi tamom, yor!..


    


    


    3


    


    * * *


    


    Bog‘ nchinda bir daraxt,

    Yolg‘izligidan bebaxt,

    Kuygan yor.



    Yashil edi barglarim,

    Sarg‘aytirdi dardlarim,

    Kuygan yor.


    


    Kuzga mezon osib o‘t,

    Xazonimni bosib o‘t,

    Kuygan yor.


    


    Ayriliqqa tolmagin,

    Kuzda yolg‘iz qolmagin,

    Kuygan yor.


    


    Kuzda yo‘qdir ro‘shnolig‘,

    Bekor bo‘o‘ldi oshnolig‘,

    Kuygan yor.


    


    So‘rmading bir holimni,

    Kuz oldi-ku jonimni,

    Kuygan yor.


    


    Kuygan yora-a,


    Kuygan yor!


    Kuyishini qo‘ygan yor...


    


    


    4


    


    * * *


    


    Shamollar oqib yotar,


    Alam yor,


    Eshikni qoqib yotar,


    Alam yor,


    Hijron degan bir ilon,


    Alam yor,


    Yurakni chaqib yotar,


    Alam yotar,


    


    Ilon zahrida so‘lsam,


    Alam yor,


    Sening ishqingda o‘lsam,


    Alam yor,


    Ko‘zni yumar paytimda,


    Alam yor,


    Diydoringni bir ko‘rsam,


    Alam yor.


    


    Alam yor,

    Alam yor,

    Alam bo‘ldi olam, yor!..


    


    


    5


    


    * * *


    


    Bu dunyo bir mayxona,


    Alyor.


    Sog‘lar undan begona,


    Alyor.


    Bir piyola ishq ichgin,


    Alyor.


    Yurak bo‘ldi g‘amxona,


    Alyor.


    Yolg‘izgina armonim,


    Alyor.


    Guxandagi zamonim,


    Alyor.


    Yo‘lingdan yurib bo‘lmas,


    Alyor.


    Kuyib borar tovonim,


    Alyor...


    


    Alyor-a,


    Alyor-a,


    Alyor!


    Yoqam yo‘q. —


    Qo‘yvorgin, ag‘yor...


    


    


    6


    


    * * *


    


    O‘ynaguncha o‘ynagin,


    Ha, do‘st, yor.


    O‘ynashingni qo‘ymagin,


    Ha, do‘st, yor


    O‘ynab-o‘ynab dunyoda,


    Ha, do‘st, sr.


    Mening kabi kuymagin,


    Ha, do‘st, yor.


    Hijron yo‘li qarodir,


    Ha, do‘st, yor.


    G‘ussang undan borodir,


    Ha, do‘st, yor.


    G‘ussang u yo‘ldan borib,


    Ha, do‘st, yor.


    Yuragimni yorodir


    Ha, do‘st, yor.


    


    Ha, do‘st, yor-a,

    Ha, do‘st, yor,

    Ha, do‘st, sr.

    O‘zim o‘zimga ag‘yor,

    Ha, do‘st, yor.


    


    


    7


    


    * * *


    


    Ikkimiz ham podshoh bo‘ldik,


    Dod-a,


    Bitta yurtga oshno bo‘ldik,


    Dod-a,


    Ishq atog‘li bitta yurtni,


    Dod-a,


    Bo‘lolmasdan ado bo‘ldik,


    Dod-a.


    Dod-a, bedod-a, dod-a...


    Qiynamagin jonimni


    Ot-a!


    Sen gunohkor, men gunohkor,


    Dod-a,


    Yoshlarimiz hator-qator,


    Dod-a.


    Ishq degan bir bechoraga,


    Dod-a,


    Ikki dilda hurildi dor,


    Dod-a...


    Dod-a, bedod-a, dod-a...


    Dod-a,


    Qiynamagin jonimni,


    Ot-a!


    G‘amli she’rlar yozilgaydir,


    Dod-a,


    G‘am ham bir kun bosilgaydir,


    Dod-a.


    Huvillagan ikki qalbga


    Dod-a,


    Birgina ishk, osilgaydir,


    Dod-a...


    Dod-a, bedod-a, dod-a...


    Qiynamagin jonimni,


    Ot-a!


    


    


    8


    


    * * *


    


    Cho‘llar arolab ketma —

    Chamanyoringman.

    Sarob qarolab ketma,

    Chamanyoringman.

    Yantoqlarga ko‘z tikib

    Chamanyoringman,

    Gulni yarolab ketma,

    Chamanyoringman.

    Yomg‘iringdan ichmadim —

    Chamanyoringman.

    Shabnamingni huchmadim -

    Chamanyoringman.

    Sahrodan ham sarg‘ayib,

    Chamanyoringman,

    Sendan zarra kechmadim,

    Chamanyoringman.


    


    Chaman yor, chaman yor,

    Chamanli bo‘ldim.

    Chamanning ichida

    Alamli bo‘ldim.


    


    


    9


    


    * * *


    


    Bog‘lar zar badanu zar siyna o‘ldi,

    Yerda — men, falakda — oy tiyra o‘ldi.

    Moviy osmonlardan nariga boqdim —

    Sog‘indim, sog‘indim — dard xiyla o‘ldi.


    


    Firohni lahzada ko‘mgim keladir,

    Bedard yor, nahotki, o‘ngim keladir?

    Xazonli boqqa kel — seni sog‘indim,

    Seni ko‘rmay desam, o‘lgim keladi...


    


    


    “XAMSA”GA TATABBU


    


    1


    


    HAYRAT-UL ABROR


    


    Hikmatni ko‘p ko‘rdim bu dayri dunda —

    Kulgili bo‘lmasmi bir sirni ochsam.

    Quyosh tomon yursam — soyam ortimda,

    Soyam oldindadir quyoshdan qochsam.


    


    


    2


    


    FARHOD VA SHIRIN


    


    — Men yomon


    Sen chinni suydim...


    — Men ham yomon,

    Sen ham yomon.


    — Men g‘ulom,


    Sen hurni suydim...


    — Men ham g‘ulom,

    Sen ham g‘ulom.


    — Men tobon,


    Sen kunni suydim...


    — Men ham tobon,

    Sen ham tobon.


    — Men zamon,


    Sen tunni suydim...


    — Men ham zamon,

    Sen ham zamon.


    — Men to‘zon,


    Sen hulni suydim...


    — Men ham to‘zon,

    Sen ham to‘zon.


    — Men xazon,


    Sen gulni suydim...


    — Men ham xazon,

    Sen ham xazon.


    — Sen bilan to‘ldi dilim,

    Mamot ichinda


    Hayot — sen...


    — Mamotdan ulug‘

    Men — Shirin,

    Hayotdan ulug‘

    Farhod — sen...

    LAYLI VA MAJNUN


    


    - Hijron dashtida xormiz.


    - Layliyu Majnunlik shu.


    - Visolga zoru zormiz.


    - Layliyu Majnunlik shu.


    - Qismati mushkul kormiz.


    - Layliyu Majnunlik shu.


    - Hasratga mudom yormiz.


    - Layliyu Majnunlik shu.

    -Yoz kuni yoqqan qormiz.


    - Layliyu Majnunlik shu.


    - Bir-birimizga dormiz.


    - Layliyu Majnunlik shu.


    


    


    4


    


    SAB’AI SAYYOR


    


    Bir sayyoh aytdikim,

    Dunyoni ko‘rdim —

    Nolasi yo‘q erur

    Qo‘shiqdan o‘zga.

    Ikkinchisi aytdi:


    — Dunyoni ko‘rdim —

    Asl jamolini

    Yashirgan ko‘zdan.

    Uchinchisi aytdi:


    — Dunyoni ko‘rdim —

    Qadami jonlarning

    Farog‘atidir.

    To‘rtinchisi aytdi:


    — Dunyoni ko‘rdim —

    Mag‘zi — do‘stga do‘stning

    Raqobatidir.

    Beshinchisi aytdi:


    — Dunyoni ko‘rdim —

    Kaftimda qum kabi

    Oqib ketdi u.

    Oltinchisi aytdi:


    — Dunyoni ko‘rdim —

    Bir malak suratda

    Boqib ketdi u.

    Yettinchi aytdi:


    — Dunyoni ko‘rdim —

    Ichida odamzot

    Chala imorat...


    


    G‘oyib nido aytdi:


    — Yaxshilab qarang...

    Hayotu Mamotdan

    Dunyo iborat.


    


    


    5


    


    DEVOR YOXUD SADDIY ISKANDARIY


    


    Qor yomg‘irdan qo‘rqadi.

    Yomg‘ir quyoshdan qo‘rqadi.

    Quyosh bulutdan qo‘rqadi.

    Bulut shamoldan qo‘rqadi.

    Shamol sukutdan qo‘rqadi.

    Sukut surondan qo‘rqadi.

    Suron o‘limdan qo‘rqadi...


    


    O‘lim kimdan qo‘rqadi?

    O‘lim kimdan qo‘rqadi?

    Tangrim, nega jim turibsan

    Ayt, o‘lim kimdan qo‘rqadi?


    


    


    KO‘NGIL


    


    1


    


    * * *


    


    Yolg‘izgina jahonim,

    Osmondagi tobonim,

    Mening ko‘nglim to‘lmadi —

    Ko‘nglimni to‘ldir, jonim.


    


    Bir mayus qarosh bilan,

    Rashk bilan, talosh bilan —

    Ko‘nglimni to‘ldir, jonim,

    Pinhon tomchi yosh bilan.


    


    Qaroshing nozli-nozli,

    Nozingda ishqing ozdir.

    Mening ko‘nglimda ayoz,

    Sening ko‘nglingda yozdir.


    


    Sabrim tolib ketmoqda,

    Ishqim yonib ketmoqda.

    Ko‘nglim to‘lmadi manim —

    Ko‘nglim qolib ketmoqda...


    


    


    2


    


    * * *


    


    Ko‘nglim cho‘kdi.


    Ko‘nglim bulutday cho‘kdi —

    Ko‘nglim — qabrday cho‘kdi.

    Noumidlik ichra g‘arib


    Bejon sabrday cho‘kdi.


    


    Ko‘nglim cho‘kdi.


    Ko‘zim tubsizligiga

    Pinhon yosh kabi cho‘kdi.

    Hayotning ummoniga

    Tushgan tosh kabi cho‘kdi.


    


    Ko‘nglim cho‘kdi.


    Tirikligim — o‘limdan battar.

    Shamollarda sovruldim — becho‘g‘.

    G‘amgin turma, hayot, qarshimda

    Endi ko‘nglim yo‘q.


    Endi ko‘nglim yo‘q.


    


    


    * * *


    


    Chida, yurak — zormonda,

    Samovatda — qo‘llarim.

    Quyosh ko‘kda chirmanda —

    Kuyib ketdi qo‘llarim.

    Kul bo‘ldi Yerda tinchim..

    Surishtirmay gamimni —

    Yangi oyning qilichi

    Bo‘lakladi tanimni.


    


    Yulduzlar orasida

    Sukut qotgan — behudud.

    Sukunatning dastida

    Pajmurda bo‘ldi vujud.

    Samovatda dovullar

    Ko‘chmay turib so‘zimga,

    Uchar toshlar lovullab,

    Bosib kirdi ko‘zimga.

    Tark etmoqda hayotni

    Jondagi so‘nggi uchqun.

    Ayb — menda!

    Samovatni

    Yerga tushirdim nschun?..


    


    


    * * *


    


    Saratonning samovatida

    Qovjiragan bir parcha abr,

    Dunyo — quyosh otashgohida —

    Vujudini yoqar besabr...


    


    Yongan edim saratonsiz ham!—

    Battar kuydim, kul bo‘ldim battar.

    Naq ko‘ksimni mo‘ljallab bu dam

    Quyosh olov nayzalar otar.


    


    O, naqadar holsizman! Yorab!

    Taqir kabi yurak yorildi.

    Dil! Olovni ketgin oralab,

    Olov ichra ruhga bor endi.


    


    Uchrashinglar oydin makonda,

    Bahor kabi yashaganlar kulib...

    Hozircha msn yozgi osmonda

    Qovjiragan bir parcha bulut.


    


    


    * * *


    


    Mening ko‘kragimda otlar chopadi,

    Mening ko‘kragimda bsayov qirg‘in.

    Ming bitta yuragim o‘lim topadi,

    Ming bitta hayotim bo‘ladi surgun.

    Ruhim va dunyoning janggohlarida

    Oyoqosti bo‘ldi faqat sabil jon,

    Shiddatning yeldirim saboqlarida

    O‘lim oson erur,

    Tanu jon — arzon.


    Qaytinglar! Erisin ko‘ngilning cheri,

    Axir, boru yo‘g‘im fido bo‘ldi, bas...

    Ming bitta yurakdan qaytadi biri,

    Ammo hayotimning biri ham qaytmas...


    


    


    * * *


    


    Men horidim yo‘llarni kezib,—

    Hechlik sari barcha-barcha yo‘l.

    Hayotidan bekorlik sezib,

    O‘zni osdi kiftlarimga qo‘l.


    

    Umid — bebaxt, sodda aldamchi

    Bunyod etdi oqibat kimga?—

    Qafasidan uchib chiqmoqchi,

    Uriladi yurak ko‘ksimga.


    


    Ketgin, yurak, ketgin... Bemalol!

    Mangu vido, yuragim — jonim!..

    Tirikchilik kerak ehtimol —

    Zo‘riqmasdan yashash imkoni.


    


    Balki rostdan qismatni bosdi

    Bemaqsadu behushlik yo‘li...

    Axir, nega o‘zini osdi

    Kiftlarimga mehnatkash qo‘lim?


    


    


    * * *


    


    Yashamoqqa yetmaydi bardosh,


    Termulaman ko‘kka — keng g‘amga.


    Ko‘ngilchan qiz —


    Hayot qo‘yar bosh


    Qirqqa kirgan horg‘in yelkamga


    Xuddi osiy yulduzday uchib,


    Ruh yuksakdan


    Pastga enmoqda...


    Charchaganman.


    Yetmaydi kuchim,


    “Ko‘p og‘irsan, hayot”, demoqqa.


    


    


    * * *


    


    Mayda tashvishlarda maydalandim men —

    Ming taraf yugurdi mingta bo‘lagim.

    Eski yo‘llarimda qaytalandim men —

    Tilagim to‘zidi, toldi yuragim.

    Betoqat kurashning vayronligida

    Yiqildim — vujudu ruhim chilparchin.

    Mening mag‘lubligim zindonligiga

    Botinib boqmadi biror Oybarchin.

    Yolg‘izlikning buyuk sukunatida

    Qorong‘u osmonga boqarkan ko‘zim,

    Miyamning shovqindan yiroq qatida

    Sharpaday “lip” etdi to‘zg‘igan o‘zim.

    Bir tirik nuqtaga jamlab dardimni,

    Dil o‘zlik ortidan choparkan halak —

    Yuragimga qo‘ydi bitta gardimni

    Yolg‘izlik — mehribon tilsiz kapalak.


    


    


    * * *


    


    Qizg‘aldoqlar gulxaniga


    Isingani ketdim men...


    Gulxanning eng ulkaniga


    O‘lmay turib yetdim men.


    Bu olovda erib oqdi,


    Yonib oqdi muz jismim.


    G‘amlarimni bahor yoqdi,


    Yuragam tilsim-tilsim!


    Alvon dashtda mavjli-mavjli


    Shamol kabi yugurdim.


    Ketdi dilning sovuq ranji —


    Maysalarga yuz urdim.


    Va tanidim barchasini:


    Mingdevona, gunafsha...


    Mittigina bargchasida


    Shabnam tutdi binafsha.


    Chumolilar bilan kezdim


    Qiyoqlar orasida —


    Bir sokinlik tushdi — eyezdim


    Ko‘zimning qorasiga.


    Meni quchdi ishqning armon


    Quchog‘iday tiniqlik.


    Vujudimga kirdi maston


    Oshkora bir tiriklik...


    Gulxanning eng ulkaniga


    O‘lmay turib yetdim men.

    Hech bo‘lmasa, uch kungina

    O‘zimni bor etdim men...


    


    


    * * *


    


    Erkni sog‘ingan,


    Ey, o‘rtangan odam,


    Dengizli dunyoda kezarsan tashna.


    Zindon bor ko‘nglingning yuksakligida,


    O‘zingni u yuksak zindonga tashla.


    Ulkan sukunatning kechalarida


    Shunda yuragingdan oqib o‘tar Vaqt.


    Yurakning toptalgan ko‘chalarida


    Noparmon gullaydi “Baxt” degan daraxt.


    Bayroqlar ko‘targan erkni ko‘rding sen,


    Balchiqqa belangan tug‘larni ko‘rding.


    Aldoq ko‘chalarda yig‘lab turding sen,


    Sodda ko‘ngillarni otganda ko‘rim.


    Javzo kunlarida


    Podshoh bo‘ldi o‘q,


    Qabrlar ko‘mildi tutunligicha...


    Misqol-misqol erkni istamaysan,


    Yo‘q!


    Senga Erk kerakdir


    Butunligicha.


    Ko‘nglingning chohiga o‘zingni tashla,


    Qaragin, bu zindon dunyodan kengdir.


    G‘oyibdan bir sado qichqirar tashna:


    Ko‘ngilga stganlar — Ollohga tsngdir...


    


    


    * * *


    


    Og‘ir bo‘ldi menga og‘ir bo‘ldi,

    Ro‘him o‘ldi, ko‘nglim sag‘ir bo‘ldi.

    Garchi bori vujud bag‘ir bo‘ldi —

    Lablarim yoshimdan taxir bo‘ldi

    Tirikman — lek umrim oxir bo‘ldi,

    Ruh o‘ldi — qiyomat zohir bo‘ldi...


    


    * * *


    


    Dsvorlari yiqilgan bog‘,

    Barglaridan ayro bog‘,

    Kuz qo‘ynida yolg‘iz turar —

    Yaydoq dashtning burjida.

    Qanotlari tumanlarga

    Ilashib, g‘amnok-g‘amnok

    Qushlar kelib qo‘nishadi

    Daraxtlarning uchiga.

    Yakka bog‘ning bog‘boni, qey,

    Ksngliklardan toldingmi,

    Sha’nu shovqin maskanlarda

    Topdingmi biror najot,

    Sog‘inchlarda o‘rtangancha

    Yo beiloj qoldingmi,

    Seni biror tinch qabrga

    Tashlab ketdimi hayot?

    Devorlari yiqilgan bog‘

    Bu dam g‘aribu faqir —

    Omon bo‘lsang, tezroq kelgin

    Bog‘bon, bog‘ingda xatar...

    Bog‘ seningsiz hayotidan

    So‘zlayapti nimadir...

    Tezroq kelgin,

    Bog‘ning tilin

    Msn bilmayman, birodar...


    


    


    TAZARRU BOG‘LARI


    


    MUQADDIMA



    1


    


    * * *


    


    Otashin taxtidan qular saraton,

    Samoda titranar hazin tiniqlik.

    Qaydandir adashib qaytadi armon —

    Ruhingga kiradi mubham siniqlik.

    Yetmoq og‘irlashar — yuraging teran,

    Unga cho‘kib ketar zirqirab jisming.

    Gaplasha boshlaysan samovat bilan —

    Tilingga keladi og‘ir so‘z: “Bismil...”

    O‘, umr!. Yo‘qlikning bizga sovg‘asi,

    Behudud hechlikdan — sadaqa, tortiq —

    Mitti saodatning buyuk savdosi —

    Muvaqqat yulduzlik o‘rtagay ortiq.

    Tungi salqinlarning namxush bag‘rida

    Tug‘ila boshlarkan ming tugun savol,

    Ko‘ngil yaqinlashib kelar tangriga,

    Fojea tuyulmas oqibat — zavol.

    Qara, qanday oqar Vaqtning daryosi:

    Sohilu cheksizu maromi sokin.

    Unda o‘tib ketgan tunlar siyosi,

    Unda men yetmagan kunduzgi yolqin.

    Singan qayiq kabi turibdi g‘amgin,

    Balchiqqa ko‘milib horg‘in sumbati,

    Vaqtning maromini buzgan yuragim —

    Sanoqli kunimning sonsiz g‘urbati.

    Ha, hayot o‘zining po‘lat domida —

    Bostirib kelmagay falokat tuyqus.

    Zavolat jimgina qo‘nar yonimga

    Bog‘larga ohista tushgan kabi qush.

    Xudoyim! Tamoman uyqudan uyg‘ot —

    Bedor onlaringning bo‘lay marhami...

    Tunlar zavol bilan quraman suhbat

    Xuddi hayot bilan gaplashgan kabi.


    


    


    2



    * * *


    


    Insoniyat senda aks etar

    Qaytarilmish ruhingda olam.

    Vujudingdan tumanni ko‘tar,

    Tanib olgin o‘zingni, Odam.


    


    Sendan ja’mi yo‘llar o‘tgandir,

    Hamma tugun joningga chalkash.

    Tangriga ham bir nur ketgandir —

    Ko‘ngil kabi nozik, telbavash.


    


    Titranmagin — ichingga tushgin,

    (Teranliging — buncha vahima)

    Bir tola nur izidan uchgin —

    Teranlikdan kelgan Vahiga.


    


    Sen yetarsan ko‘ngil tubiga,

    Unda poklik ziyo taratar.

    Ul poklikning har zarrasida

    Tazarrular seni yaratar.


    


    O‘zni tanish fursati — uzoq,

    Qanday qiyin yonadi gunoh...

    Sen o‘zingni taniganing chog‘,

    Jamolini ko‘rsatar Olloh...


    


    


    QISHKI BOG‘


    


    1


    


    * * *


    


    Chegara yo‘q qish bilan kuzda —

    Tashharida qaysi fasl, kun?

    Qish ertachi chiqqanmi ishga—

    Tong otmadi — uzaydi bu tun.

    Xayolimning minglab darchasi,

    Dilning minglab derazasidan —

    Xotiramning minglab parchasi

    Kirdi sog‘inch chegarasiga.

    Tong otmadi. Ko‘zlaring bu dam

    Qorong‘udan menga boqdi jim.

    Urindiqqa yastanib olgan

    Harir kecha g‘ijimu g‘ijim.

    Uzaydi tun. Uzaydi bu tun.

    Tong otmadi. Bu fe’ling taniq —

    Sen jonimni qiynamoq uchun

    Bu kechani uzaytding. Aniq.

    Ko‘zlaringga ko‘chirding pinhon —

    Pinhon o‘tgan dardlaringgacha.

    Tong otmadi — zabt etdi armon

    Miyamning qat-qatlarigacha.

    Tong otmadi. Uzaydi bu tun

    Derazamga qoldi boylanib...

    Qanaqa yil tashqarida, kun,

    Qaysi asr keldi aylanib?


    


    


    2


    


    * * *


    


    Qishda daraxtlarning turishi

    Bola chizgan surat — chalkashgan.

    Kaftlarida qorlar tutishib,

    Jur’atlari yo‘qdir otishga.

    Bu qish sensiz yo‘qman naqadar!—

    Nomukammal — chizgi yurakman.

    Sog‘inch to‘la ruhimga qadar

    Qorlar tushar olov falakdan.

    Sen — yuksakda. Har qadam — o‘tlig‘.

    Yetti qavat edi-ku osmon —

    Yetmish qavat osmondan o‘tdim —

    Tugamadi sog‘inchu hijron.

    Ko‘chalarda men yig‘lab kezdim,

    O‘yladilar — junun qovurdi.

    Men hajringda tanimni yoqib,

    Shamolingga erkni sovurdim.

    Kashf etmadim beshinchi fasl.

    Bu yozu qish, kuzagu bahor,

    Bildim, charxning aldoqchi darsi —

    Faqat vasling haqdir telbavor.

    Qishda daraxtlarning turishi —

    Bola chizgan surat — chalkashgan.

    Qalbu ruhim borar qurishib,

    So‘zim yonib borar otashdan.


    


    


    3


    


    * * *


    


    Sevgi — xatda naqadar go‘zal!

    Dili — ayon, ruxsori — tiniq.

    Gar qog‘ozga tushgan besayqal,

    Ishq selidan ko‘zlari tinib.

    Sevgi — xatda naqadar sodda,

    Unutgandir o‘tmish alamin.

    Yuragini shoh bilan zotga

    Topshirmoqchi butun olamni.

    Sevgi — xatda naqadar yaqin.

    Qalamga sir pichirlagan lab,

    Go‘yo hozir portlaydi — chaqin...

    Lablarimda o‘tdan qolgan taft.

    Sevgi — xatda qanday barhayot...

    Tugab borar sabru bardoshim.

    Yirtamanu — yetmaydi sabot

    Yoqamanu — tinmaydi yoshim.


    


    


    4


    


    * * *


    


    Asablaring uzilyapti —

    Noaniqlik — bedavo qayg‘u.

    Taqdir yo‘li buzilayapti,

    Hatto yaqin kelmaydi uyqu.

    O, uchmoqlik qanday havasdir!

    Umid qushi toldi intilib.

    Axir, osmon juda ham pastdir —

    Yurakkacha kelgan bostirib.

    Telefonlar jiringlar, faqat

    Ruxsat berar ko‘chalar sayrga.

    Sen — etmoqchi bo‘lib ibodat,

    Adashibmi kirding bu dayrga.

    Oshiq — sevgi dayrida xordir...

    Qayt, tavba qil, nomusulmonim!

    ...— Sevilganning xudosi bordir,

    Sevilmagan xudosiz, jonim…


    


    


    5


    


    * * *


    


    Ko‘kda osmondan ham katta g‘oz...

    Ko‘kdan ulkan kuch gozni otdi.

    Oq patlari tuzgadi noxos —

    Dunyo oppoq patlarga botdi.


    


    Osmondan ham katta goz g‘ami

    Faqat seni ayladi vayron.

    Oppoq patlar tuzg‘igan dami

    Men xonamda yig‘ladim giryon.


    


    Hech kim ko‘rmas — megagag ko‘zimga

    G‘oz nigohi sovib boqadir.

    O, bir kuni shomning yuziga

    Shafaq bo‘lib qoni oqadir.


    


    O‘yna, jonim! Qor otib uyna!

    Sayr aylagin, g‘ussangni unut.

    Bechora goz parchalarida

    Ruhu joning yayrasin kulib.


    


    G‘oz xotiri — mening qalbimda,

    Hayotimda — ming pora uni.

    Soviyotgan kum-kuk labimda

    Sho‘rlik g‘ozning nafis uchquni.


    


    Bu falokat asoratini —

    Margni ko‘z-ko‘z etmagay ko‘rim:

    Go‘zal gozning halokatini

    Bitta uzim... Bir o‘zim ko‘rdim.


    


    Uyna, jonim! Qor otib uyna!

    Sayr aylagin — g‘amingni unut.

    Bechora g‘oz parchalarida

    Men ovchini turibman kutib...


    


    


    6


    


    * * *


    


    Tiriklikning ters ummonidan

    Qiynaldik biz — peshona sho‘rlar.

    Ana, qishloq qabristonida

    To‘ntarilgan qayiqdir go‘rlar.

    Jonim mening,

    Azizim mening,

    Chorasizman — bo‘g‘imda uluv;

    Yashamasang dunyoga kelib,

    Hayot qanday ko‘rinsin suluv.

    Chanqog‘ingni bosolsang, qani,

    Qish tongining toza namiga.

    Tangrim nega qul etdi seni,

    Tentiratdi qorin g‘amida?

    Sen turibsan, mana o‘rtada:

    Yurak tamom — tolgan yugurib.

    Cho‘ntagingdan — teshik pattaday

    Tushib qolar so‘nggi g‘ururing.

    Osmon bilan Yer o‘rtasida

    To‘zg‘ib yotar qorning iplari.

    Qaydan botding tun qorasiga

    Nega buncha cho‘kkan kiftlaring?

    Ana, chiqar zulmat qo‘ynidan

    Quyosh nomli bir erka yulduz —

    U ufqning uzun bo‘ynidan

    Qonli sharfni charaqlab yuldi.

    O, chayqaldi yana bir dunyo!

    Jonim dorboz,

    Dorga chiq beshasht.

    Joning omon bo‘lsin, iloyo...

    Yashash shudir,

    Mana shu — yashash...

    * * *


    


    Samovatda muz gulxan yendi,

    Havolarda uchqun otdi qor.

    Qahratonniig o‘tiga soddi,

    Yer yuzini gumbazi davvor,

    Liriliqda muz yenish — uzun,

    Qor ustiga tukilgan gamman.

    Ko‘kragimga urilgan uchqun

    Teshib, utib borar yelkamdan.

    Ko‘zlarimdan miyamga qadar

    Izg‘irinlar kirarkan yelib,

    Anglaymanki, kelar muqarrar

    Haq vaslining muzaffar seli.

    Bir-biridan ayrilmoqda hush —

    Ruhu tanning ini uzilgan.

    Mening ruhim — bir ingichka qush,

    Yer qa’rida Ko‘kka cho‘zilgan.

    * * *


    


    Yashamoqdan qiynaldi odam.

    U o‘yladi — kun ko‘rdi bekor.

    Tashqarida oq edi olam,

    Tashqarida yog‘ar edi qor.


    


    U o‘yladi — yengdi qishu kuz,

    Yolvorsa ham qaytmaydi bahor.

    Tashqarida oq libos nufuz,

    Tashqarida yog‘ar edi qor.


    


    Yolg‘izlikning cheksizligida

    Ro‘zg‘orini ko‘rdikim — afg‘or.

    Nisbat topmay tengsizligiga,

    Tashqarida yog‘ar edi qor.


    


    Odam ma’yus chiqdi hovliga...

    Yorug‘ olam xonasidan tor.

    Xush havoni bosib bovriga,

    Tashqarida yog‘ar edi qor.


    


    O‘ralmoqda ko‘kka tutuni —

    Bu uylarning nima dardi bor?

    Butun jismi bilan to‘kilib,

    Tashqarida yog‘ar edi qor.


    


    Bosh urib uy devorlariga

    Etdimikan sho‘rlikni bezor?

    Kechib dunyo g‘uborlaridan,

    G‘uborlarga yog‘ar edi qor...


    


    Chiroq yondi derazalarda,

    Eshitildi g‘aroyib kuylar.

    Poyezd kabi allaqaylarga

    Qator bo‘lib jo‘nadi uylar.


    


    Ketar edi suyumli yori —

    Qarashida munglig istig‘for.

    Maydalanib, negadir qarib,

    Uynamasdan yog‘ar edi qor.


    


    Derazadan silkitmasdi qul,

    Yig‘lamasdi farzandi oshkor.

    Ketgunicha oppoq edi yul,

    Hamma yulga yeg‘ar edi qor.


    


    Ketar zdi onaizori —

    Manglaynni mushtlab ustivor.

    Tumanlarning bag‘rini yerib,

    Tumanlarga yegar edi qor.


    


    «Xayr» deydi do‘sti hamkori —

    Sabru toqat qolmogi dushvor.

    Havoning tosh bag‘rini yorib,

    Do‘stlikka ham yeg‘ar edi qor.


    


    Chondi uylar ortidan odam,

    Ulgurmadi — talpiidi bekor.

    Tevarakda oq edi olam,

    Tsvarakda yegar edi qor.


    


    Odam qoldi — ko‘zida yoshi,

    O‘z-uzidan kuldi tslbavor.

    Oqarardi odamning boshi —

    Boshlariga yetar edi qor.

    * * *


    


    Tunu kunning o‘rtasida quyosh ham ozodmas,

    Vaqtning seli o‘rtasida chung tosh ham ozodmas,

    Yoshlaringni to‘xtatgin, deb iltijo nechun?

    G‘amu shodlik o‘rtasida kuz yosh ham ozodmas.


    


    


    BAHORGI BOG‘


    


    1


    


    * * *


    


    O!.. Olamdan tukildi gunoh!

    Oralagan bog‘larga sanmi —

    Gullaysanmi shunaqa, Olloh,

    Olloh, shunday ko‘karasanmi\


    


    Yomg‘irlaring bir dunyo xitob!

    Olam qayta yaraldi — yangi!

    Mening qaysi «oh»imga javob —

    Yig‘laysanmi shunaqa, tangrim?


    


    Sen — saxiysan, mehrdir boring...

    Gullashingu yig‘lashing — oshkor...

    Men — bir to‘zg‘in maysangman, tangrim,

    Men — bir qatra yoshingman, jabbor.


    


    


    2


    


    * * *


    


    Zirqiradi ildizim — tuproq

    Zarrasini arang ko‘tardim.

    Hali qorlar bo‘lmasdan adoq,

    Sabrim yetmay, tangrim, ko‘kardim.

    Turfa ko‘kat yerdan qalqidi,

    Tevaragim to‘ldi ziyoga.

    Men ham bitta giyoh talqini —

    Qarindoshman hamma giyohga.

    Beparvodir bahor gullari:

    Xush lahzaga tashlab ixtiyor,

    Yomg‘irlarga tutib qo‘llarin —

    Ochilishdi menday baxtiyor.

    Baxtli bo‘ldim mehringdan men ham,

    Chaqmoqlarda yorishdi yuzim —

    Teraklarda erksevar ko‘klam

    O‘rmalarkan ko‘klarga uzun.

    Bog‘laringda turarkan to‘lib,

    Boshlarimga urildi tuman.

    Angladim, bu — tumanmas, bulut,

    Angladimki men ham, tog‘lardan.

    Erib bitdi qishning munglari —

    Mahv bo‘ldingmi sen ham oxir, marg?

    Navdalarning so‘lu o‘nglari —

    Kurtaklari sachrab ochdi barg.

    Yer yumshadi ona bag‘riday,

    Sochil, Hayot!— davroning keldi.

    O, bahor ham olqish — tangridan —

    Ko‘karguvchi zamoning keldi.

    Telbalik qil, barq ur, yashillan,

    Gulla!— nuru bo‘yga qorishib.

    Asablarim, qara, yashindan —

    Jismu jonim borar yorishib.

    Ko‘kka boqdim — ko‘zim yo‘liqdi —

    O‘tmoqdadir turna galasi.


    


    


    3


    


    * * *


    


    Yeru ko‘kni ko‘mding ziyoga —

    Mehru shafqat ko‘rgazding, jabbor.

    O‘sayotgan har bir gayohda

    Bandalarga talpinishing bor.

    Mana, mening charchoq boshimga

    Telba-telba yomg‘iring quydi.

    Bir uyg‘onish tuydim loshimda —

    Mehri qattiq ko‘k meni suydi.

    Olov otib ketdi ko‘zimga

    Umri qisqa, jununvor yashin —

    Men ko‘nglimni ko‘rdim o‘zimda —

    Ruhim tortdi nogoh yam-yashil.

    Xayolimning adirlarida

    Bag‘rini qon etdi qizg‘aldoq.

    Mening g‘amgin satrlarimda

    Qanot qoqdi bir qushcha sayroq.

    Yo‘q, achinmay qo‘ydim qadrimga —

    Men yo‘qdirman! Men — sening nolang!

    Jabbor! Bir qush yig‘lar satrimda —

    U meningmi, yo sening nolang?..


    Tizilishdi — o‘pkam to‘liqdi,

    “Qur-ey”...— oqdi ko‘zim jolasi.

    Kelin tonglar salqinlarida,

    Shabnamlarda pochalarim ho‘l,

    Kezarkanman chorbog‘laringda —

    Tangrim, sezdim, hali qalbim mo‘l...

    Zirqiradi ildizim — tuproq

    Zarrasini ozod ko‘tardim.

    Bir ko‘rgani ro‘yingni bu choq

    Men ko‘kardim, tangrim, ko‘kardim...


    


    4


    


    * * *


    


    Endi menga emas munosib

    Yuragimni oshkora yoqmoq.

    Yarashadi — aqldan ozib

    Ko‘kragimga bekingan chaqmoq;

    Yo tomosha etmoq — quvonib —

    Dilda uchgan kapalaklarni;

    Ham izlamoq nogoh uyg‘onib —

    Tushimdagi kamalaklarni;

    Yoki bizni nurga undagan

    Haq aytgan chog‘ haqiqat so‘zin —

    Boshni shartta qo‘ymoq kundaga

    Birodarlar uchun ham o‘zim;

    Nafrat otin yo‘lda qantarmoq —

    Adashganga mehr nurin sochib

    Va yurakni tanga qaytarmoq

    Hujayralar zehrini ochib...

    Ey, o‘zini menga baxsh etgan

    Umr! Tavba ko‘ksimda uryon.

    Shamolimda sovrilib ketgan

    Kunlaringni qaytaray qachon?

    Yulduzlarni borar oqizib,

    Boshim uzra yo‘lovchi dunyo...

    O‘tmoq nega, axir, gard bo‘lib,

    Men, axir, dard bo‘lmoqchiman, o!

    Xabar bergin, ko‘nglim, falakka -

    Men yangicha yashay boshladim:

    Yoqamgamas, qara, yurakka

    Sizib tushar achchiq yoshlarim.

    * * *


    


    Mayli, osmon boshimda xira,

    Bahorimda chillaning qishi —

    Menga muhim chalkashlik ichra

    Uz-uzimni anglamoq ishi.

    Shafqatning keng chorbog‘larida

    Bar daraxtday gulladi mehrim.

    Nafratning chars qiynoqlaridan

    Qutilmoqda yurakning sehri.

    Ruhning sokin girdibodida

    Uchar ekan tanning kullari,

    Istaymanki, dilning dodiga

    Sado bersin hayot gullari.

    Men ko‘nglimni gul kabi uzdim!

    Tangrim, yubor gulga zor kasni...

    Tangrim, qanday uyinni buzdim -

    Hech kimga gul kerak emasmi?

    * * *


    


    Tovushini yo‘qotgan emas,

    Yurak hamon devona hofiz.

    Faqat uning yonida bssas

    Paydo bo‘ldi dono Kaykovus.

    Hamon tunlar to‘lg‘aydi navo,

    Qovurg‘alar — chanqovuz — tanda.

    Faqat oshiq dilda uygondi

    Tazarruga bosh ekkan banda.

    Shafqat tanni zabt etdi-oldi,

    Chohdan chiqdi hamma so‘zlarim.

    Mening jismim tamom yo‘qoldi —

    O‘tkirlashdi faqat ko‘zlarim.

    Yurak endi avjlarni qo‘yib,

    Past pardada kuylar shikasta —

    Jonu jismim ketaru kuyib,

    Yoshlarimni artaman asta.

    Qalbdan toshday og‘ir ko‘chgan she’r

    Hayotdami, o‘limda ko‘proq?

    Anglamayman, zalvorlimi Yer,

    Yo kaftdagi bir hovuch tuproq?

    Ushbu she’rni bitarkan, armon

    Yuragimga takror buyurdi:

    — Bemalol uch — uzoqdir osmon,

    Yer qattiqdir — bemalol yurgin.

    * * *


    


    Agar dardga to‘lsang, do‘stni izlama,

    Endi so‘zlar ketdi — so‘zni izlama,

    Shafqat keltirguvchi ro‘zni izlama —

    Dardingni telbavor shamolga yashir.


    


    Maqomsan — dilni sho‘x bayot tushunmas,

    Sen — saydsan, “oh”ingni sayyod tushunmas,

    Hasratni gullagan hayot. tushunmas —

    Ko‘z yoshing ta’birin savolga yashir.


    


    Dunyo, chayqalmoqda — og‘ib turibdi,

    Dunyoga shaytonlar yoqib turibdi,

    Qara, haq falakdan boqib turibdi —

    Rostni ildizdagi kamolga yashir.


    


    Hamdard bo‘lmoqlikka bemorlar topgin,

    Vatanning ko‘yida zor-zorlar topgin,

    Yiqmoqqa daraxtmas, devorlar topgin —

    Erk so‘zin qafasda beholga yashir.


    


    Bu go‘zal bog‘ ichra bahor dengizi,

    Mavjlari — yam-yashil, ufqi — qirmizi,

    Bahor — payg‘ambardir, sen ham — Termiziy —

    Bir hadis topsang gar niholga yashir.


    


    Bahor yuragingga bir shirin sasdir,

    O‘zligin sezmaydi — bu dunyo mastdir,

    Mastlik ham beshafqat hayotdan bahsdir —

    Hayotning ma’nosin zavolga yashir.

    * * *


    


    Oh, ayon, daraxtlar yasholmas yakka —

    Gullab-ochilishgan bog‘larda — to‘p-to‘p...

    O, tangrim, kezaman men yolg‘izlikda,

    Gunohlarim ko‘pdir, gunohlarim ko‘p.


    


    To‘p-to‘p yashamoqda — sokin kamoldir,

    Yolg‘iz yashamoqda — bepoyon to‘zim.

    Hamma daraxtlarga bitta shamoldir,

    Hamma shamollarga bitta men o‘zim.


    


    


    YOZGI BOG‘


    


    1


    


    * * *


    


    Salqin uzoq.

    Yo‘l otash.

    Uzun...


    Zabt aylagan otash havoni.

    To boqhacha olovli tuzum,

    To boqqacha yo‘llar sahroli.

    O, ilonlar o‘rmalagan qum,

    Saksovullar bukchaygan barxan...

    Lorsillagan quyosh bus-butun,

    Yong‘in otar yongan falakdan.

    Men yiqildim yulg‘inzorlarga,

    Kulcha bo‘ldi ko‘ksimda ilon.

    Xayolida bog‘i borlarga

    Faqat sabru toqatmi imon?

    Tanglayimga yopishgan tilim —

    So‘z aytolmas — og‘zimda qotdi.

    Ammo bog‘ning orzusi dilim

    Tubida bir sabo uyg‘otdi.

    O, ko‘ksimga to‘kildi shabnam,

    Qalbda maysa sasini sezdim.

    Go‘yo jannat bog‘ingda bu dam

    Hurlik ichra mastona kezdim.

    Farishtalar ayladi parvoz,

    Atrofimdan sahrolar forig‘.

    Yoz! Bog‘ini yiroq tutgan yoz!—

    Sarobini tutmadi darig‘...

    * * *


    


    Bog‘laringning devorlarn mo‘l,

    Bo‘yim yetmas — devori baland.

    Berk eshikka taqaladi yo‘l —

    Ichkari band — shamol bilan band.


    


    Shoxlarini dsvordan otdi,

    Meni hatto ayadi daraxt.

    Ammo yo‘lga devoring qotdi —

    Ichkari band — salqin bilan band.


    


    Anhorlarim manim quridi,

    Saratonda yonib ketdi baxt.

    Tashqarida faqat g‘ururim —

    Ichkari band — gullar bilan band.


    


    Bog‘laringning bo‘ldim gadosi!

    Kulgilarning jarangi bebaxt,

    Unutilgan ishqning sadosi...

    Ichkari band — kulgu bilan band.


    


    Devorlardan o‘tadi uchib

    Kapalaklar — qanday tolemand...

    Seni butun bog‘ bilan quchib

    Ichkari band — mastlik bilan band.


    


    Daraxtlarning shovullashlari

    Bo‘g‘inimni etadi band-band...

    Xayolimning yashil mavjlari —

    Ichkari band — bir sen bilan band.


    


    Yoz! Ijozat so‘ra Tangridan,

    Bir kechaga qolayin butun...

    Dil oqmoqda... Bu bog‘ bag‘ridan

    Ariq bo‘lib o‘taman bu tun.

    * * *


    


    Ariq bo‘ldim yoz bog‘larida,

    Tanda yuvdim qiyoqlarini.

    Yoz o‘ltirdi qirg‘oqlarimga —

    Osiltirib oyoqlarini.


    


    Halovatlar ufurib, sipo

    Oqdim — quchib gullar bo‘yini.

    Vujudimni tulgotdi nogoh

    Erka yozning olma uyini.


    


    Barglar aro tirik tangalar

    Sochdi quyosh — sochdi bejarang.

    Menda oqdi qanday olmalar! —

    Xuddi qizning ko‘ksiday tarang.


    


    Taniq sevgam! Issiq badan yez!

    Quchog‘ingda oqmoqlik orom —

    Har ildizga intilib mumtoz

    Tan bulguncha bog‘ ichra talon.


    


    Ariq bo‘ldim yoz bog‘larida —

    Yo‘ngichqalar aro taraldim.

    Daraxtlarning yaproqlarida,

    Mevasida qayta yaraldim.


    


    Men seningman, seningman — tamom!

    Talon bo‘ldim — tamom yo‘q buddim.

    Bir mevangda qizardim alvon,

    Bir bargingda ko‘kdan ko‘k bo‘ldim.


    


    Yoz! Sevganim! Jonim — beminnat!

    Ne’matingga qotilaman men...

    Bir tangaga — oxir oqibat —

    Bozoringda sotilaman men.


    


    


    4


    


    TUN. DOVUL.


    


    Guvilladi chinor tun bo‘yi,

    Chinor oqdi tun bo‘yi, go‘yo

    Sharsharadan ko‘chganday quyun,

    Nogoh paydo bo‘lganday daryo.



    Chirog‘imdan tushgan yog‘duni

    Hozir mavjlar taraydiganday.

    Derazaning esin og‘dirib,

    Baliqlar jim qaraydiganday.


    


    Guvilladi chinor tun bo‘yi,

    Tun bo‘yi u chayqaldi mast.

    Bog‘da qurdi bahaybat o‘yin,

    Chopdi— o‘zin ko‘targancha dast.


    


    Falak jomin beo‘xshov chertib,

    Chayqalarkan mastlikda sohir,

    Shundoq kirdi devorni yirtib

    Va menga ham uzatdi chog‘ir.


    


    O‘, ikkimiz qurdik soz suhbat,

    Alyor aytdik tonggacha sho‘x-sha’n:


    — Sog‘-salomat bo‘ling...


    — Ming rahmat!


    — Siz — telbasiz...


    — Siz esa ulkan!


    


    Chinor qaytdi tongda bog‘iga,

    Dovul bitdi. Bitdi tunsh erk.

    Ildiz — yana yer quchog‘ida.

    Devorlar — but. Darvozalar — berk.


    


    


    5


    


    * * *


    


    Qaysi oshiq baxtini quchdi,

    Olma otdi haysi malika?

    Bog‘da “to‘p-to‘p”— olmalar tushdi —

    Sukunatga to‘p-to‘p vahima.


    


    Qorong‘uda terak uchida

    Qaysi shamol chopdi ko‘pkari?

    Hovuz — yulduz to‘la ichida —

    Osmonni nah qo‘ydi to‘ntarib.


    


    Sen yig‘lading termulib boqqa —

    Bog‘da go‘zal edi tun behad!

    Men yelkangga qo‘lim qo‘ymoqqa

    Na kuch topdim, na rahm-shafqat.


    


    Faqat men ham bog‘larga boqdim,

    Chiroqlarim ko‘ksimda o‘chib.

    Nazarimda uzoq-uzoqdan

    Boqqa ruhlar keldilar ko‘chib.


    


    Shunday kecha yangi dunyoga

    Shayton olma urug‘in qadar.

    U jim boqar Momo Havoga,

    U ham buyuk — Xudovand qadar...

    * * *


    


    Yoz nog‘ora chaldi bu oqshom,

    Qiz boshiga po‘ta qo‘ndirdi.

    Shodiyonami? Shodyona — oson!

    To‘yxonani raqsga to‘ldirdi.


    


    Navqironlik o‘ynagin kulib!—

    Dunyo to‘la yozdir panohing.

    Dil cho‘kmasin — tubandan yulgin!

    Ruhin yuksat — yo‘qdir gunohing!


    


    Hamma chiroq yonar o‘rtanib,

    Xizmatingta hamma chiroq shay.

    Yuraklarga umid o‘rnatib,

    Qadahlarga quyilmoqda may...


    


    Karnay-surnay baxt sho‘‘basida

    Ibtidoni etganida qayd —

    Kelin-kuyov — ishq shu’lasida —

    Ikki misra va bir go‘zal bayt.


    


    Yoz aylanar bo‘m-bo‘sh hovlini,

    Mehmonlarni qo‘yar kuzatib —

    Har biriga bosib bag‘rini,

    Har biriga qo‘lin uzatib.


    


    Yoz aylanar to‘zg‘in hovlini,

    Jilmaygancha “to‘xtaydi bir dam...

    Bir daraxtga suyab yag‘rinin,

    Ko‘zin yumgan horg‘in bir odam.


    


    Baxti bormi, yo‘qmi — bilmaydi,

    Odamlarday to‘y qildi, shukur...

    Ammo charchoq — mangu — tinmaydi,

    Zirqiraydi vujudi qurg‘ur.


    


    Yoz hovlida kezar tun bo‘yi,

    Yaproqlarga qaraydi bosiq —

    Bu odamning shirin o‘yini

    Shabadalar ketmasin bosib.


    


    Yoz hovlida kezar tun bo‘yi —

    Va yoshini artadi vazmin...

    Kuygan oyning o‘rog‘i kabi —

    Odam yuzin kssmoqda — ajin.


    


    Yoz biladi — falak toqida

    O‘z ishini aylab bajo-taxt,

    Parvo etmay yozning bog‘iga,

    Oqib borar,

    Oqib borar Vaqt...

    Og‘ir fe’lli mehnatkash bola

    Hormaydi yo‘ng‘ichqa o‘rib...

    Ko‘kartirar maysani yana

    Tinmas Hayot — abadiy cho‘ri.

    Hovuzlarning labida qator —

    Qator tollar — salqin qo‘shini —

    Jonbaxsh suvga soyalar otar —

    Baliqlarga ketar qo‘shilib.

    Olisdagi tog‘laru dashtlar

    Karaxtlikda tosh qotgan ummon.

    Chizillovuq kuylab po‘st tashlar,

    Po‘st tashlaru bo‘ladi qurbon.

    Dashtda otlar kishnashar tolib,

    Kishan botib oyoqlariga.

    (Bola g‘amgin boqar maysaning

    O‘roq tekkan qiyoqlariga).

    Qushlar nogoh etishar nola

    Bargda qirg‘iy ko‘lkasin ko‘rib...

    Og‘ir fe’lli, mehnatkash bola

    Horimaydi yo‘ng‘ichqa o‘rib.

    U anglamas borligin zavol,

    Go‘yo mangu fursatlar yetgan...

    Shunday yozni tashlab bemalol,

    O‘sha bola qaylarga ketgan?

    Yoz. Vaqtning o‘tganin bildirmagay hech,

    Yez — saxiy, qo‘lida sovg‘a-salomi.

    Vujudni to‘ldirib tindirmagay hech,

    Uch oy eslamagay hech zot zavolin.


    


    Yozda yosh to‘kaman hammadan pinhon,


    “Oh”imga to‘ladi “oh”siz olamlar.


    Egam, mana bu — Yer,


    Mana bu — Osmon...


    Nega faqat o‘zin ko‘rar odamlar?


    


    


    KUZGI BOG‘ I


    


    1


    


    * * *


    


    Quyosh kular. Ammo tun ziyosida

    Olis soyalarday sollandi armon.

    Bu tunda — behudud vaqt daryosida

    Noxos yiqildiyu cho‘kdi saraton.

    Bul ishni, bilmayman, qay kuch hal etdi?

    Taqdirning o‘zbekka yolg‘iz sovrini

    Qo‘l ham silkitmasdan, vidosiz ketdi,

    Bo‘g‘zida qoldirib otash hovrini.

    Dunyo saxiylikka etmagay parvo,

    Ijro etolmagay vido rasmini.

    Uzlatga topshirdi yana bir bor, o,

    Otashida yongan o‘gay faslini.

    Saraton! Yonganlar topmagay qadr,

    Saraton! Xor erur ko‘ksi gulxanlar...

    Sen ketib borasan yurtdan qaygadir,

    Otashdan vujudu ruhing o‘rtangan.

    Ketasan. Osmonning kungurasida

    Na parcha bulutu, na bir tutam dud —

    Kechir! O‘chgan o‘tlar xotirasiga

    Yig‘lashni unutgan bu bechora yurt.

    Mening ulug‘ do‘stim! Quyoshlim! Bir boq!

    Sendan olov olgan umrimning shashti

    G‘amgin bog‘lar ichra qolmoqda charchoq,

    Huvillab bormoqda ko‘nglimning dashti.

    Qo‘ng‘iroq qoqaman senga bu oqshom:

    — Uchrashaylik, deyman, saraton, qaytgil!

    Mening bu junjikkan ko‘nglimga bu on

    O‘tlig‘ so‘zlar bilan tasalli aytgil!

    Kelasan. Qarshingga shoshadi yurak.

    Garchi hanuz-hanuz qadamingda gul,

    So‘zdan adashaman:— Keldingmi, kuzak?

    Jiddiy qo‘l cho‘zasan:— Omonmisan, kul?


    Bir tola oq qo‘nar mening boshimga,

    Shamolda uchadi sevdan bir yaproq...

    Biz shunday turamiz dunyo qoshida —

    Kul bilan xazonning suhbati uzoq.

    Dunyongda men qirq yid yashadim tikka,

    Har sharpang tanimni tig‘lab o‘tdilar.

    Xudoyim! Bu tun ham qorong‘ulikda

    Turnalar qaygadir yig‘lab o‘tdilar.

    Yolvordim uxlamay — tongni so‘radim,

    “Tezroq ketgan”, dedim sust qadam tunga.

    Falakka. tongdayoq shoshib qaradim —

    Xudoyim!— bitta ham turna yo‘q unda.

    Turnalar yo‘lini ko‘rsatgil, boray,

    Dardimni ularga aytayin oshkor.

    “Ana yo‘l”— osmonga etding ishora...

    Xudoyim! Bu yo‘ling nega buncha tor?

    Mana, qirq yil dardingga to‘ldim,

    Zerikmadim suhbatlaringdan —

    Dunyo, oyday devona bo‘ldim,

    Sening cheksiz zulmatlaringda.

    Yulduzlarni qaynatdi osmon

    (Biri kuydi, biri sovrildi) —

    Tunlaringda qorishdim pinhon,

    Olovingda men ham qovrildim.

    Olib kelding yana bog‘imga,

    To‘kding kuzak hasratin nega?

    Nahot, bargning mitti dog‘iga

    Mendan bo‘lak topilmas ega?

    Kuzgi shahar daraxtlariga

    Qarg‘alarning galasi qo‘ndi,

    G‘am yetdi dil xilvatlariga.

    Yolg‘onlarning shu’lasi so‘ndi.

    Anhor — tog‘dan adashib kelgan,

    Horg‘inlikda cho‘zilgan sayyoh,

    Tiniqlashdi bu g‘amda birdan —

    U ne sirni angladi, dunyo?

    Kuz qo‘ynida sochilib yotar

    Zamin — yerda to‘zg‘igan sholcha

    Unga qonli uchqunlar otar

    Barglaridan qon tomgan olcha.

    Qirov qo‘ngan xoru xashakka,

    Ariqlarning to‘nglagan labi...

    Kuz to‘liqib kirdi yurakka

    Hushdan ayri farishta kabi.

    O, hushimdan ayrildim men ham!—

    Vaqt vujudni o‘tmoqda teshib...

    Nahot, umr — qirqqa kirgan g‘am,

    Nahot, umr — tobutu beshik?

    Dunyo, endi tilsimingni och —

    Olib ketar neni yellaring.

    Vah, qanday hayf anov yalang‘och


    Teraklarning xipcha bellari!

    Chinorlar jim xayol suradi —

    Tanlarida zilday “uh”lari.

    Xazon kechib boqqa kiradi

    Shahidlarning horg‘in ruhlari.

    Xazonrezga dil bo‘larkan band,

    Vujud endi telba voladir.

    Bu yig‘ikim, tobora baland,

    Farg‘onadan ko‘chgan noladir.

    G‘ofillikni yuborar yozib,

    G‘oyibdanmi kelgan sas:— Uyg‘on!

    Xazonlarga ko‘ksini bosib,

    Shu bir so‘zni bitmoqda Cho‘lpon.

    Kim o‘kirdi, bu kimning “oh”i,

    Qay telbavash kechdi sabridan?

    Balki Usmon Nosir arvohi

    Suyagini izlar qabridan.

    Beg‘amlikni kuz etdi mag‘lub,

    Ikki dunyo bu on jonsarak.

    Bizga faqat tazarru matlub,

    Boshimizga yihilma, falak!

    Ruhni bugun tindirmas bir dam,

    Boqqa haydar taqdirning qo‘li.

    Kuzda bir bor xazonlik topsang,

    Qisqaradi o‘zlikning yo‘li.

    Yarashmagay bejur’at itob,

    Zanjirlarni aylagil unut.

    Nega g‘ussang buncha beshitob,

    Ey, yetmish yil xazon tergan yurt?

    G‘amlar ichra ol erkin nafas,

    Faqat o‘zlik ozod sohildir.

    Erk — azobdan ko‘chgan g‘azabmas,

    Erk — g‘ussadan uchgan ahldir.

    Yuragimni to‘ldirib turgil,

    Kuz bergan his, bo‘lmagil talon

    Men dilimni kuzakda hurdim,

    Zabt etolmas uni olomon.

    Uriladi dilga har garding,

    Dunyo, nolang jonimda to‘kin...

    Men olomon toptagan bargning,

    Hasratida o‘lishim mumkin.

    Qo‘y, yelkamga, tuman, suyanma,

    Namxush tortdi shundoq ham betim.

    Mening ochiq qolgan miyamga


    Sovuq yomg‘ir yog‘moqda betin.

    Vujudimda yelar yuzma-yuz

    Hayot bilan Mamot shamoli.—

    Bir yonimda kamolim hanuz,

    Bir yonimda esa zavolim...

    Do‘stlar, iliq yolg‘on komidan

    Haydang — kuzga chiqsin qalbingiz.

    Iching zarif g‘ussa jomidan,

    Titranarkan nogoh labingiz.

    Gul deb mehr qo‘ydingiz xorga,

    Yashadingiz xorlikda yashnab.

    Bilmadingaz, xushbaxt bahrrda

    Yurak ketar vujudni tashlab.

    Quvonchning ko‘p zulmlari bor —

    Dilni surgun aylagay g‘aflat.

    G‘amni iching!

    Ketsin ixtiyor,

    Taningizdan arisin nafrat.

    Vaqt ohangi teranu tig‘iz —

    Insonni yut, ey, quyuq bayot!

    Xazonlikdan qancha qo‘rqsangiz,

    Sizdan shuncha jirkanar hayot.

    Haqqa yetdim kuzning g‘amida,

    Ko‘zlarimdan chekindi ro‘yo.

    Bir “oh” ursam, “oh”im damiga

    Yiqiladi qon jig‘a dunyo.

    Qayriladi g‘ayurkor tig‘lar,

    Buziladi g‘anim matlabi...


    


    Kuz ko‘ksimga yurakni mixlar —

    Yurak — Iso payg‘ambar kabi.

    Bilaman, bu kuzdan bo‘lmaydi o‘tib —

    Uning qayg‘ulari — tentaklik qadar,

    Uning hasratlari — yuksaklik qadar.

    Qalbingga men qanday boraman yetib,


    Axir, o‘rtamizda bir fasl kadar.


    


    Kim yozda qoldiyu kim qishda holdi —

    Gapirma. O‘zgarmas hismat tartibi.

    Hah shukim, o‘rtada to‘qson kun yondi,

    Xazonda o‘rtandi uch oy tarkibi.


    


    Nafasim qaytmohda — ufqlarni och,

    Parishon dunyoni kuzak etsin tark.

    Qimtingan lablarga boqib beiloj,

    Yong‘in va muz aro bo‘lmasimdan g‘arq.


    


    Umrimiz o‘tmoqda sahnada kabi,

    Azoblar — eng qiziq tomoshaga teng.

    Sendirsan bu kuzni yaratgan nabi,

    Kuzga abadiylik muhrin bosgan men.


    


    Bilaman, bu kuzdan bo‘lmaydi o‘tib —

    Uning hasratlari yuksaklik qadar,

    Uning qayg‘ulari — tentaklik qadar,

    Bizni yubordi-ku yuksaklik yutib...

    Vo ajab, yuksaklik naqadar xatar!


    


    Yur, ketdik. Xazonrez dilni horitdi,

    Bizni sig‘dirmadi bu yuksak tanglik.

    Yuragim pastlikka yetmasdan qotdi...

    Evoh, bu — pastlikmas.

    Evoh, teranlik...

    Kuz keldi — har bargai qontalosh etdi,

    Bog‘lar bog‘lar bilan qon talosh etdi.


    


    Qon o‘ldi olchalar, o‘riklar qon o‘ldi,

    Hatto shaftolilar xun qarosh etdi.


    


    Xunrezlik kasbida mumtozdir kuzak,

    Shoxidan barglarni tez tarosh etdi.


    


    Margning shamolida uchdi yaproqlar,

    Vaqt dahshat bir sirni bizga fosh etdi.


    


    Yig‘lama, azizim, tog‘larga qara —

    Zamon ko‘z yoshlardan shundoq tosh etdi.


    


    Qon sochdi, zar sochdi, yetdi murodga —

    Xazonim so‘ngida qish maosh etdi.

    Qo‘shiq aytar bo‘lsam yuragim to‘ldi,

    Yig‘lashdan ko‘r bo‘ldi oydin ko‘zlarim.

    Eski do‘stlarimning hammasi o‘ldi,

    Hali tug‘ilgan yo‘q yangi do‘stlarim.

    Ko‘ylagim hilpirar Vaqt shamolida,

    Ikki yonboshimda tubsizlik - yovuz.

    Chiqaman yolg‘izlik istiqboliga

    Boshlarim - lovullab, yuragim - sovib.

    Uvlayman samoga boshimni burib,

    Ovozim yetmagay ammo tangriga.

    Ko‘zi ko‘r dunyoday dovdirab yurib,

    Kiraman o‘zimning muzday qa’rimga.

    Meni asta-asta xazon aylar dard —

    Meni yuta boshlar torlik, tanqislik..

    “Yo‘lim qani?”, deyman — ko‘rinadi qalb,

    “Manzil qayda”, deyman — kelar yolg‘izlik.


    


    


    KUZGI BOG‘ II


    


    1


    


    * * *


    


    Qodir egam bandalariga

    Etmoq bo‘ldi g‘ussani tasvir:

    Kechdi yozning xandalaridan —

    Kuzni bu tong ayladi asir.

    G‘ira-shira tong quchog‘ida

    Hayron boqqa haydadi kuzni.

    Jim sozida, mungli sozida

    Bir ayriliq dunyosin tuzdi.

    O, ayriliq! Bepoyon hijron!

    O‘zing menda saltanat o‘rnat!—

    Yuragimdan, qara, bepaymon

    G‘amlar borar ruhimga o‘rlab

    Tugab barcha savolu so‘roq,

    Charx tangriga some bu chog‘da:

    Panjarasiz qoldi yurak, bog‘—

    Taqdir kirdi yuragu boqqa...

    Saraton — ochiq yuz,

    Baxtisrim ketdi.

    Qolmadi men bilan

    Bsqarorim ketdi.


    


    Ey, barg, sening kabi

    Men ham sarg‘aydim,

    Vaqtning qo‘llarida

    E’tiborim ketdi.


    


    Gul qani? Yoz bo‘yi

    Meni kutgandi —

    Oh, qaysi xazonda

    Intizorim ketdi?


    


    Yozu bahorini

    Berib hijronga,

    Xazonlarni bosib

    Yoru zorim ketdi.


    


    Ruhim zardu bargu

    Dardga qorishdi —

    Mezon kabi uchib

    Tanda borim ketdi.


    


    Gul, kschir! Yor, kechir!

    Kuzga asirman —

    Ixtiyorim ketdi,

    Ixtiyorim ketdi...

    Bir barg hayot jimgina bitdi,

    Mangu ketdi bir mo‘‘jaz navo.

    Olloh, meni buncha titratdi,

    Barg uchganda uyg‘ongan havo?


    


    Zabt ayladi meni xayoling,

    O‘rtamizda qolmadi firoq.

    Yuragimda, Olloh, jamoling —

    Barg uchganda uyg‘ongan titroq...

    Bog‘larni ixtiyor etmoqda yurak —

    Xazonrez tartibin buzmay, besado,

    Shovshagan yaproqqa qo‘nsaydi titrab —

    Shabnamday, yo tomchi yoshday benavo.

    Bog‘larga qaytgisi kelmoqda yurak...

    Taqdir — temir dunyo sinib ketsaydi —

    Yurak pinhon yoshday oqib jonsarak,

    Kuzning yelkasiga singib ketsaydi.

    Mehrga eltmadi yozdagi yo‘lim:

    Shodlik — o‘yinqaroq, g‘ussa — tamizli...

    Kuz — mening sen tomon uzatgan qo‘lim,

    Boqqa cho‘z qo‘lingni... Yarashamizmi?

    Osmonga qaragin, kengayib ketdi,

    Qancha g‘ussa bo‘lsa sig‘ar olamga.

    Kelgin, yarashaylik... Dard yomon stdi —

    Dardning zarrasi ham ulkan odamga.

    Vujudni to‘ldirdi bir ogriq — mayin,

    Yoqamni chok etib yig‘lasam o‘zim...

    O, seni yo‘qotib borganim sayin,

    Yurakka aylanib boryapti so‘zim.

    Chidab yashayversang, ayriliq — ko‘nim,

    Bir jur’at topmasang hijron tolmaydi.

    Kuz mening sen tomon uzatgan qo‘lim,

    Boqqa qo‘l cho‘zmasang, kuz ham qolmaydi.

    Kuzda yaqin kelar zaminga Olloh...

    Kuzning rahmatidan nechun judosan?

    Sen — mening yuragim yaratgan gunoh,

    Gunohim yaratgan — tanho xudosan.

    Oyatlar o‘qiydi kuzning har ro‘zi,

    Har yaproq bir hadis — tersam, maylimi?

    O‘rikning qontalash bargidan o‘zim

    Bargdastalar tuzib bersam, maylimi?

    Kuzakning ro‘yiga boqib bu oqshom,

    Bir hol topmoq kerak yashamoqqa mos.

    Tobora olisda hayotdan hijron,

    Tobora ko‘rishmoq jon bermoqqa xos.

    Men tuhmat qilmayman baxtu iqbolga,

    Nimaiki ko‘rdim sen yolg‘iz guvoh.

    Xohlasang — qaragin, xohlasang — olqa...

    Yerga kuzda yaqin — eshitgay Olloh!

    Zamin bilan osmon — senu menman,

    Sahar bilan oqshom — senu menman.

    Yeru osmon aro bir ishq bordir —

    Ishqdan bunyod hijron — senu menman.


    


    Kuzdagi ikki yaproq — senu menman,

    Bargdagi mitti firoq — senu menman.

    Jonim, firoq aro bir sevgi bor,

    Firoqda qolgan chiroq — senu menman.


    


    Mashriq bilan Mag‘rib — senu menman,

    Mag‘lub, yana mag‘lub— senu menman.

    Jonim, mag‘lublikda bir umid bor —

    Yo‘llarda sarson maktub senu menman.


    


    Olov bilan olov — senu menman,

    Olov ichida birov — senu menman.

    Jonim, olov ichra shahidlik bor —

    Yonib qolgan yalov — senu menman.


    


    Quyosh bilan quyosh — senu menman,

    Ko‘z yoshga tomgan ko‘z yosh — senu menman

    Har tomchi yoshimizda dodimiz bor —

    Doddan bunyod ikki tosh — senu menman.

    Qahraton o‘tkinchi — to‘nmoq o‘tkinchi,

    Bahor o‘tkinchidir — unmoq o‘tkinchi.

    Yoz ham o‘tkinchidir — to‘lmoq o‘tkinchi —

    Faqat kuzak cheksiz — so‘lmoq cheksizdir.


    


    Qahraton o‘ldirsa — muzlik lahzadir,

    Bahor telba etsa — gullik lahzadir,

    Yoz faqat bahorga qullik lahzadir —

    O, sening ishqingda o‘lmoq cheksizdir.


    


    Men senga hamisha omonlig‘ berdim,

    Qiyinini oldim — osonlig‘ berdim,

    Har kuni jonimdan qurbog‘oshg‘ berdim —

    Ko‘yingda qurbonlig‘ bermoq cheksizdir.


    


    Muhabbat o‘tida qalbimiz kuydi,

    Qo‘llarimiz kuydi, labimiz kuydi,

    Ikkov bir saf edik — safimiz kuydi,

    Olov — bir daqiqa, so‘nmoq — cheksizdir.


    


    Kuzgi bog‘lar ichra yuragim yaydoq,

    Kelgin, boq! Holimga, kelgin, yorim, boq...

    Nogahon novdadan uchdi bir yaproq —

    Bu bargga tuproqqa qo‘nmoq cheksizdir.

    Og‘irlashib qoldi yuragam —

    Yonsa, o‘zi olar alanga.

    Botinlikda kul aylar g‘amin,

    Yoshsiz yig‘lab boqar olamga.

    U uchmaydi — tosh kabi og‘ir,

    Tortar — balki teranlik sari.

    Unga yog‘ar eng yog‘iy yomg‘ir —

    Yetti qavat osmonning qahri.

    Unda gullar bo‘ladi xazon,

    To‘qnashadi Mashriqu Mag‘rib.

    Unda imon aytadi azon,

    Ayriliqdan faryodi changib.

    O, yugurib yashamoq qayda!

    Yo‘llar, axir, ketmadi qolib,

    Ular o‘sha — eng og‘ir joyda —

    Qiynashmoqda o‘ralib olib.

    Dunyo so‘rab yig‘layapmanmi?

    Og‘irlashdi, do‘stlar, yuragim —

    Ha, tun to‘lgan dunyo kabi bor,

    Har tomiri, qar bir bo‘lagi.

    Og‘irlikning girdibodida

    Buzildi tan muvozanati,

    Yurak — vazmin-vazmin otida —

    Tamomila zabt etdi mani.

    Mag‘lub yana keraksiz xasmi?

    Meni tashlab ketmagan, olam.

    Tangrim, senga kerak emasmi,

    Yuragidan yengilgan odam?

    Pala-partish befahm suron

    Kir-chir oyoqlarin ostida —

    Poymolladi msni beomon,

    Ruhimni parchalash qasdida.

    Yasharkanman yolg‘on ro‘zida

    O‘zligimni ajdarday yutdim.

    Boshim uzra horg‘in to‘zigan

    Samovatdan bir nido kutdim.

    Men chorladim sukunatlarni,

    O‘zligimni yig‘moq-chun bir on —

    Tanimdagi kukunatlarni

    Etsin dedim yolg‘izlik talon.

    Yolg‘izlikning bo‘sh-bo‘sh dashtida

    Omon qolgan yurakni ochdim.

    — Meni yarat!— jonni dastiga

    Tutdim: — Sochgin! Jonimni sochgin!

    Bepoyonlik ichra o‘sdim men.

    Behududlik ichra ko‘kardim.

    Huvillagan qaro tunda eng

    Qaro yerdan tanni ko‘tardim.

    O‘zni soldi unga sukunat,

    Ruh baxsh etdi tanholik unga.

    Va bir nido negadir titrab,

    Bulbul kabi qo‘ndi bo‘g‘zimga.

    Nidolangin! Bulbul, nidolan!

    Azobimda kuylagin erkin...

    Ko‘zni ochib jang ayla, olam,

    Ko‘zgu ayla,

    Bir nido berdim.

    Mening tosh ko‘nglimni taroshla,

    Ishq, devona shaklingga solgin!

    Jonni g‘amga tashla taloshga —

    Dard rishtasi tortmasin salqi.

    Olib ketgin — qolmasin osmon,

    Yerni toshmi, yo havo ayla.

    Bu dunyoda qolmasin armon —

    Ko‘nglimni bir haq nido ayla.

    Ishq, sendadir eng so‘nggi najot,

    Uzat, toza dastingni uzat —

    Sen yo‘q joyda g‘aribdir hayot,

    Sen yo‘q joyda kishandir uzlat.

    Kel, qirq yillik umrimni buzib

    Kel, qirq tomchi yoshimni yutay.

    Va umrimni bir gulday uzib,

    Bir yo‘lchining qo‘liga tutay...

    Bebaxtlikda bu kuzak baxtli!—

    Tabiat ham qismatga ko‘nar.

    Bugun hamma-hamma daraxtni

    Quchib-quchib yig‘lasam bo‘lar.

    Vazminlik bor ular o‘yida,

    Vaqt oldida fidoyilik bor.

    Xazonrezning g‘amgin to‘yida

    Hasrat bergan xudoyilik bor.

    Dunyo bugun sarg‘aygan chorbog‘ —

    Yov bo‘shliqlar tegarasida —

    U o‘zidan ketmoqda yiroq,

    U chidamning chegarasida.

    Payg‘ambarday turibdi bosiq,

    To‘pig‘ini tutib alanga —

    Men bir bargning hasratin yozib,

    Dovrug‘ solsam bo‘lar olamga.

    Yo bir bargni tug‘day ko‘tarib,

    O‘tsam bo‘lar so‘nggi dars uchun —

    Elga aylab bir so‘zni targ‘ib:

    “Tushunsang-chi! Tushungin! Tushun!”....

    Bir barg dardin eshitdim men ham —

    Ruhga ko‘chdim — tanim qolmadi.

    Tilga kirdi tilsimli olam —

    Menga bir ham g‘anim qolmadi.

    Xazonlig‘ning azobi ichra,

    Ariq, suving buncha pokiza.

    Tiniq ruhing — dilimga uchrab —

    Poklik sari sokin oqizar.

    Sohilchangda junjikib g‘amgin,

    Boqarkanman sayyoh barglarga,

    Go‘yo yetgan bo‘laman tamkin

    Allaqanday go‘zal haqlarga.

    Xazon bo‘ldi bu baytulhazan!—

    “Oh” urmoqning yetdi fursati.

    Sen bog‘lardan oqib o‘tasan,

    Tubinggacha o‘zin ko‘rsatib.

    Izg‘irinlar keldi to‘lg‘onib,

    Mavjlarida yaproqlar qalqir.

    Karaxtlikdan hozir uyg‘onib,

    Sening bilan ketaman balki...

    Vidolarga to‘lgan g‘arib kun,

    Seni oqin farishta etdi.

    Men ham tiniq bo‘lishim mumkin

    Xazon fasli menga ham yetdi.

    Kuzga chiqdim o‘zin yoqmoqqa —

    Yon gunohning barcha-barchasi!

    Dil, tavba qil!

    Ana, oqmoqda

    Allohimning tiniq parchasi...

    * * *


    


    Boyso‘nga ham kuzak kelgandir.

    Toglar bu kun usnigdan tuxtab,

    Silkinmasdan yig‘layotgandir —

    Selda ketgan bir toshni yo‘qlab.

    Ufqlarga qarab besabr,

    Toyligini tush kurgan otlar —

    Tuyqus-tuyqus kishnayetgandir

    Biyalarning tushini yodlab.

    Sarqamishmi, Dashtig‘ozlarda,

    Ko‘zlarida munglari kabir,

    Ol kuylakli ayollar shomda

    O‘tovlarni buzayotgandir.

    Archaga ham yetgandir kuzak —

    Barshn pinhon to‘kayottandir.

    Hatto toshlar nimadir izlab,

    O‘zlariga cho‘kayotgandnr.

    Sukunatlar jim chalgandir nay,

    Dillar dardga to‘layotgandir.

    Xabarini hech oshga aytmay,

    Olloh qaytib kelayotgandir.

    Bo‘shat, qismat, bushatgin dastni!

    Umr keldi qirqni qoralab.

    Boysun tomon ketsam bo‘lmasmi,

    O‘tkirguncha xazon oralab?

    Tan — jonimda,

    Jon — tanimda yo‘q...

    O, sog‘inchga tuldim men buicha!

    Yo‘q, Boysunni sog‘inganim yo‘q,

    Tangrim, seni tanigunimcha.

    * * *


    


    Xayollanib soladi razm —


    Qish Turkiston darvozasida.


    Kech. Qarg‘alar quradi bazm


    Yaproqlarning janozasida.


    Ko‘p sog‘indim, kelgin, do‘stginam,


    Umr, axir, bir, toshqin zabtdir.


    Bugun jonim yaproqlar bilan


    U dunyoga ketishga taxtdir.


    Talx sharobdan limmo-lim to‘ldir.


    Har tarafga oqsin boshimiz.


    Bir lahzaga g‘ashlikni o‘ldir.


    Bir lahzaga tinsin yoshimiz.


    O‘tdi. O‘tdi bearmon kunlar!—

    Xotiralar kuli — yurakda.

    Biz tushnuksiz, beshafqat munglar

    Ichra qoldik yakkayu yakka,

    Ko‘rmayapsan — tun ichra tuman,

    Kuzda battar tumanli holman,

    So‘nggi oni gullash istagan

    Telba xohish daraxt misolman.

    Ozod ichdim umr jomidan,

    Yorilguncha bo‘zladi yurak.

    Borajakman tangri yoniga

    Faqat yana azoblar so‘rab.

    Farishtalar boqqusi xurram,

    Tangri rahmat so‘zlarin aytar.

    Men-chi, tinmay yig‘layman purg‘am:

    “Qaytar, menga do‘stimni qaytar!”

    Samovatda shamol tinadi,

    Xayolga jim toladi Rahmon...

    U Xudodir —

    Axir, biladi:

    Ketgan do‘stlar qaytmas hech qachon.

    * * *


    


    Navqiron kuz saltanatida

    Bir tavakkal fitnadir bu on.

    Kuz titrandi nogoh taxtida —

    O, Yer — Ko‘kda oppoq g‘alayon.

    Bir kunlik qor yog‘ishlarida:

    Na afsus bor, na zarra kadar.

    Turfa rang bog‘ og‘ushlarida

    Oppoq, zarrin, qizil — qon qadar.

    Ehtiyotkor qishdan bo‘linib,

    Ot choptirib kelgan telba qor —

    Xazonlarda kutar o‘liming,

    Bil, bu iliq kechalar ag‘yor.

    Ammo bordir qanday jasorat,

    Sening erka o‘yinlaringda.

    Qolarmanmi jismingni asrab,

    O‘lsam muzday qo‘yinlaringda.

    Fasllarning sarhadin uzib,

    Oq uchqunlar otgan farishtam,

    Kuzning og‘ir tartibin buzib,

    Bog‘larimga jim qo‘nding tushdan.

    Xazonrezning yong‘inlarida

    Sochding oppoq uchqunlaringni.

    Turfa olov yolqinlaridan

    Topdim yana xush kunlarimni.

    Naqadar oz omonlik oni!..

    Poylarimda g‘arib yotma, bas

    Sen shu qadar go‘zalsan, jonim,

    Seni hatto Olloh asrolmas.

    * * *


    


    Tiyramohning xazonrezida

    Ruhim pinhon toparkan voya,

    Anglaymanki, tanim ezilgan

    Dunyolardan to‘zg‘igan soya.

    Shamol kabi allaqaylardan

    Ko‘kragimga urilar surur.

    Ayon bo‘lar, jonim yengilgan

    Ezgu dunyo azobi erur.

    Kuz Do‘rmonda bog‘ni yoqadi.

    Yaproqlarni betartib to‘shab,

    Dunyo menga g‘amgin boqadi —

    Bandasi yo‘q tangriga o‘xshab.

    Huvillagan Yer-Osmon aro

    Dorboz kabi boraman qalqib,

    Bir satr she’r bo‘ladi paydo —

    Mustabid Vaqt qukmidan chalg‘ib.

    Boqib osmon moviyligiga

    “Tangrim” deyman,

    Chekaman fig‘on:

    Butun olam kirar shu so‘zga,

    Shu bir so‘zda bo‘ladi nihon.

    * * *


    


    Erib bitar qancha qor,

    Necha yomg‘ir yog‘adi.

    Necha-necha gullarni

    Qovjiratar saraton.

    Mening oyday umrim qam

    Qaro yerga botadi.

    Meni tashlab, qaygadir

    Hovliqib jo‘nar jahon.

    U bilmas — qar nafasi

    Qabrimda berar sado,

    Har bosgan qadamidan

    Zirqiraydi mozorim.

    Sezgum: uni kim sotar,

    Kimlar uning-chun fido —

    Har sharpadan ingranar

    Jonsarak ruhim tori.

    Jahongirlar shuhrati

    Shamollarda sovrilar,

    Ne abadiy zamonlar

    Laqadlarga ko‘chadi.

    Faqat quyosh falagida

    O‘z o‘tida qovrilar,

    Mingta yulduz tug‘iladi,

    Bitta yulduz o‘chadi.

    Dunyo shovqinlarini

    Men jimgina tinglayman

    (Marhumga yorug‘ dunyo

    Tashvishlari emas ep),

    Ko‘zim tuproqqa to‘lib

    Ko‘z yoshlarsiz yig‘layman:

    “Bu dunyoga biror kim

    Ustun bo‘lolmadi”, deb.


    


    


    11


    


    * * *


    


    SO‘NGGI SO‘Z


    


    Eshqobil SHUKUR she’riga


    


    Hayotdan hech qachon qilmaymiz gina,

    Savol bersak hamki, kajraftor jimdir.

    Ukajon, aslida o‘lim-ku NIMA,

    Ammo bevaqt o‘lim hamisha KIMDIR.


    


    


    XOTIMA


    


    1


    


    * * *


    


    Bog‘im ketdi — qolgan ko‘nglim yoboni,

    Oldida qum, ortidadir dovoni,

    Kelayotgan o‘zgalarning davroni —

    To‘xta-ya, to‘xtagin, umrim karvoni.


    


    G‘am selini tun-kun kechib o‘tding sen,

    Kishanlarni uzib, yechib o‘tding sen,

    Ko‘z yoshlarni ichib-ichib o‘tding sen —

    To‘xta-ya, to‘xtagin, umrim karvoni.


    


    Orzular o‘tlarda yonib ketdilar,

    Shamollar kullarni olib ketdilar —

    Hatto kullari ham g‘olib ketdilar —

    To‘xta-ya, to‘xtagin, umrim karvoni.


    


    Ketgan — oftob, qolgan — mitti chiroqdir,

    Chiroqni puflagan maston firoqdir,

    Osmonga qaradim — osmon firoqdir —

    To‘xta-ya, to‘xtagin, umrim karvoni.


    


    Vaqt shoh bo‘lsa, Ollohning yo‘q qo‘magi,

    Tebranib-tebranib toldi yuragim,

    Har bosganing — jonimning bir bo‘lagi —

    To‘xta-ya, to‘xtagin, umrim karvoni.


    


    Bir o‘jar, dovulda uchib qolyapman,

    Tuyangdan sirg‘anib tushib qolyapman.

    Yo‘lingda qumlarni quchib qolyapman,—

    To‘xta-ya, to‘xtagin, umrim karvoni.


    


    Jonimni buncha tez fidolar qildim,

    Garchi eshitmaysan — duolar qildim,

    Ortingdan emranib sadolar qildim:

    — To‘xta-ya, to‘xtagin, umrim karvoni.


    


    O, bekor sha’n o‘ylar surib boryapsan,

    Bilmaysan, qaylarga yurib boryapsan,

    Boryapsan — tuproqqa kirib boryapsan —

    To‘xta-ya, to‘htagin, umrim karvoni.


    


    


    2



    * * *


    


    Dunyo ro‘yi bunchalar aziz —

    Termuldimmi — yig‘i tomoqda.

    Tiriklikda visol yo‘q qargiz,

    Kelgandayman vido aytmoqqa.

    Ko‘ngil cheksiz dardlarga to‘lar —

    Boru yo‘g‘im Vaqtning ko‘yida.;

    O‘, osilib yig‘lasam bo‘lar

    Teraklarning uzun bo‘yiga.

    Azoblardan etmagay xalos,

    Yurak qo‘ymas bekor yoqishin.

    Nega menga bo‘lmadi meros

    Turnalarning qanot qoqishi?

    Qulfdir Vaqtning temir sarhadi,

    Ketganicha yo‘li tikandir.

    Turnaning ham sig‘magay haddi,

    Shamolning ham yo‘li shikandir.

    Vah, aylana boshladi tezkor

    Boshim uzra falakning charxi:

    Ko‘zni ochib yumganchalik bor —

    Aniq — inson umrining narxi.

    Dilga ko‘rsat yuzingni, dunyo,

    Qayta-qayta o‘rtasin tanni.

    Ko‘zlarimni, mana, yumdim, o...

    Ochmoqlikka ulguramanmi?

    * * *


    


    Urindim — asroring yecha olmadim,—

    Har bitta jilvangda ming sirli tugun.

    Faqat, tangrim, kechir, bandalaringdan

    Erku Ozodlikni kutganim uchun.

    Qichqirdim — bo‘g‘zimda qotdilar unlar,

    Ko‘z yoshlarim oqdi suv kabi beta’m.

    Axir, tangrim, kechir, qorong‘u tunlar

    Bo‘zlab, yo‘l so‘radim bandalaringdan.

    Sening osmoningga yetmadi bo‘yim,

    Yerdan past ko‘klarni ayladim tavof.

    Faqat, tangrim, kechir, bandalaringdan

    Mangu savollarga izladim javob.

    Ravo aylamaysan menga mehringni,

    Hatto ko‘rgazmaysan g‘azabu zug‘um.

    Tangrim, faqat kechir, bandalaringga

    Bir qatra Ozodlik bermaganim-chun.

    Qon yutgan ko‘rimlar uchun kechirgin,

    Bemahal o‘limlar uchun kechirgin.

    Ko‘zimning yoshligi uchun kechirgin.

    Dunyoning toshligi uchun kechirgin.

    Kechirgin — ko‘yingda adashganimni,

    Kechirgin — ko‘yingda tinmaganim-chun,

    Kechirgin — erk uchun taloshganimni

    Va erk senligingni bilmaganim-chun.


    


    


    TURMUSH SURATLARI


    


    1


    


    Yigit paxsa urmoqda.


    Ayol belkurakda loy uzatar.


    — Tohir,— dedim.

    Yigit qayrilmadi.


    — Zuhra,— dedim.

    Eshitmadi ayol.


    — Sevgingiz haqida so‘zlab bering,— dedim.

    Uzoq o‘yga toldilar...


    — Hech narsa esimizga tushmadi,—

    G‘amgin jilmaydilar, nihoyat.

    Qabristonda mitti qabrlar.

    Mitti marhumlar yotar ularda.

    Ularni kattalar o‘ldirganlar.

    Go‘daklarni aldaganlar —

    Shirin-sharbat mevalarga

    Zahru huqqum qo‘shib...


    


    Qabristonda mitti qabrlar.

    Mitti marhumlar yotar ularda.

    Kattalar qo‘rqmaydilar —

    Chunki mitti qabrlarda

    Faqat mitti suyakchalar yotar...

    Mitti jigarlarni esa,

    Yeb bitirgan och-ofat qurtlar.


    


    3


    


    — Mustaqillik kyorakmasmi senga?—

    So‘radim yozda ham bo‘yinbog‘ bog‘lagan odamdan.


    — Aytishsa, —


    osmonga ishora qildi u,—


    mustaqil ham bo‘laveramiz.


    — Qul bo‘lgin, deb aytishsa-chi?—


    qizishdim men.


    — Qul bo‘l deb aytishmaydi,—

    po‘ng‘illadi u.

    To‘g‘ri aytasan,


    — qachon qul bo‘l, deb aytishgan,


    saratonda bo‘yinboqqa qul bo‘lgan, birodar?


    


    4


    


    — Avval pulni bering,—


    dedi Falonchioy.

    Falonchiboy pul uzatdi qo‘li qaltirab...


    ..........................................................................


    ....................So‘ng divanga horg‘in cho‘kib,


    xayol surdi Falonchiboy:

    “Kichkinamga telpak olaman,

    O‘rtanchamga botinka,

    Ammo kattasiga palto olishga

    Puli qurgur yetmaydi endi...”


    ..........................................................................


    ..........................G‘ijimlangan o‘rinni tuzatarkan,


    xayol surdi Falonchioy:

    “Kichkinamga telpak olaman,

    O‘rtanchamga botinka,

    Ammo kattamga palto olishga

    Puli qurg‘ur yana yetmaydi...”


    


    Mutanosiblik qonuni,


    Shu yerda ham bormisan, ablah?


    


    5


    


    Do‘konlar qup-quruq.

    Peshtaxtalar tagi — osmon.

    Masturaning qo‘li kalta —

    Osmonga yetmaydi...

    Masturadan boshqa hamma narsani

    Osmonga chiqarding,


    Yetmish ikki yil.

    Yulduzlar o‘rnida, masalan, botinka


    (bolalarniki),

    Oy nurlari esa — yomg‘irpo‘sh


    (kattalar uchun),


    Quyosh — qoni sizgan go‘sht bo‘la qolsin


    (bu albatta, butun oilaga)...

    Ammo Masturaning qo‘li kalta —

    Osmonga yetmaydi.

    Bolalariga yetadi faqat...

    Bolalarning bechora dumbalari...


    


    6


    


    — Aroq ichamiz.


    Qo‘rqmang, yaxshi bolalar tug‘iladilar.


    Kar bo‘lsa bolalar, yomonmi?


    Ko‘r bo‘lsa bolalar, yomonmi?


    Aqlsiz bo‘lsalar, yomonmi?—


    qichqiradi to‘satdan Shomirza alkash.

    So‘ngra ariq ichida

    Befahmlar ustidan kulib,


    uxlab qoldi u.

    — Alpomish bo‘lsa edi,—


    gapirinib qoldim men.


    — Bizning azoblarga chiday olmasdan,


    o‘lib ketar edi bechora Alpomish,

    miyig‘ida kuldi yaktagi yamoq chol


    — Sen o‘lmaganmisan?—


    dedi kampiri unga.

    O‘ziga hayron qaradi

    Yaktagi yamoq chol.

    Bir xonada o‘n bola uxlar.

    Kir yostiqda tentiraydi bit.

    Katagida bir o‘zi yotar —

    Maza qilib mizg‘ir qari it.


    


    Hatto Olloh falakdan aytar:


    — Uyg‘on, inson!— bariga tupur!

    Falakka-chi, bir sado qaytar:


    — Shukur!


    — Shukur!

    Boriga shukur...


    


    O‘t ichidan hayqirar:— O‘ldim!—

    Oyday kelin etadi nido.


    — Noshukur bo‘l!


    — Noshukur bo‘lgin...

    Samovatda yig‘laydi Xudo.

    Ikki tolga bog‘langan belanchaklar tebranar.


    Quyosh yondiryapti.


    To‘rt tomon paxta.


    Baxtigul — sinfdoshim — ketmonni qo‘yib,


    men bilan suhbatlashgani yo‘l chetiga chiqar...


    — Erkinim beshikda o‘ldi,— deydi,


    — To‘lqinim to‘shimda o‘ldi,— deydi,


    — Qo‘rqmasim beshikda o‘ldi,— deydi,


    — O‘lmasim eshikda o‘ldi,— deydi...


    — Faqat Yodgorim qoldi,—


    ishora qildi u ikki tol tarafga.

    Ikki tolga belanchak bog‘langan.

    Qizdirayapti.

    To‘rt tomon paxta.

    Yodgor!


    Nimadan yodgorligingni unutma, Yodgor...

    — Xato qilibmiz.


    Bu odam do‘zaxiy ekan.


    Yiqitinglar jannatdagi hamma haykallarini,


    qarsaklar!


    — Xato qilibmiz,


    Bu odam jannati ekan.


    Yiqilgan hamma haykallarini qayta tiklanglar,


    qarsaklar!

    Bu ishlaring bekor —

    Arosatda yuraversin edi bu odam.

    — Pastlashib ketyapti bolalarning bo‘yi.

    Yaqinda pakana xalqqa aylanamiz...


    — Yerga yaqin bo‘lamiz,—


    pinagini buzmadi


    osmonga yaqin o‘tirgan zotlar.


    — Osmon bizdan uzoqlashadi,—

    qo‘rqa-pisa shivirladi kimdir...


    Uni uzoqlashayotgan osmongina eshitdi, xolos.


    


    12


    


    — Haykal,— dedim,—


    sen ko‘rsatgan tomonga borib keldim.

    Hech narsa yo‘q.

    Qo‘lingni tushiraver endi.

    Qo‘lini tushirishdan uyalib,


    jim turaverdi haykal...


    


    


    UCH DRAMATIK BALLADA


    


    1


    


    * * *


    


    Qorajon


    


    Umr magar shamol erur —

    O‘tib ketar, o‘tar-o,

    “Huy” dsguncha manziliga

    Yetib qolar davronim.

    Elbek baxshi, men uchun ham

    Tovushingni ko‘tar-o —

    Yolg‘onchida qoladimi

    Mening ham nom-nishonim?


    


    Elbek baxshi


    


    Bandalikda chohga tushsang,

    Chiqolmaysan, Qorajon —

    Chunki sening peshonangda

    Boychiborday oting yo‘q.

    Bskligingda oq o‘tovni

    Tikolmassan, Qorajon —

    Chunki sening taqdiringda

    Barchinoyday xotin yo‘q.

    Lashkar tortib, sv ustiga

    Yurolmaysan, Qorajon —

    Chukki senga qismat dushman —

    Omad yo‘qdir, burding yo‘q.

    Boshingda toj — shohlik gashtin

    Surolmaysan, Qorajon —

    Chunki sening madadkoring —

    Qo‘ng‘irotday yurting yo‘q.

    “Do‘stim” deysan, “oh” urasan —

    To‘lg‘onasan, Qorajon,

    O, do‘stlikda sening kabi

    Mohir yo‘qdir, sohir yo‘q.

    Yo‘qlik ichra bir kun nochor

    Uyg‘onasan, Qorajon —

    Chunki sening elatingda —

    Menday ulug‘ shoir yo‘q.


    


    


    2


    


    * * *


    


    Muallif


    


    O‘sding, odam, bog‘laringdan o‘sding

    Shoning o‘sib dostonga yetdi.

    O‘sding, odam, tog‘lardan o‘sding —

    Boshing o‘sib osmonga yetdi.

    Maqtovlarga beraver bardosh —

    Odam, nega g‘amgin yuribsan?

    Kimdir seni atadi “quyosh”—

    Sen ko‘z yoshsiz yig‘lab turibsan?


    


    Ulkan odam


    


    Kecha-kunduz jim yolvoraman,

    Madad ber, deb oyoqlarimga.

    Axir, men ham o‘sib tolaman —

    Yem bo‘lib yel tirnoqlariga.

    Yiqitmagin, qodir xudoyim!—

    Vujudimga to‘lgan zil samo.

    Bo‘ladi-ku qiyomat qoyim,

    Yurt ustiga tushsam shu asno.

    Garchi boqdi menga bu dunyo,

    Suhbat qurib yudduzlar bilan —

    Yurt ustiga tushsam shu asno,

    Ko‘tarishga kuch toparmikan?

    * * *


    


    Malika


    


    Ko‘nglim senda, seydadir faqat,

    Ammo kechgin mendan, botirim.

    Or deganda — dushman beshafqat —

    Pichoq qayrar qirq ming shotiri.


    


    Oqbotir


    


    Qirq ming yovning yonidan turib,

    Suydim, deding — shu basdir menga.

    Bir tig‘ ursam — o‘tadi yulib —

    Qirq ming shotir qirq xasdir menga.


    


    Malika


    


    Ko‘nglim senda, sendadir... Garchi

    Xavotirim mo‘ldir, polvonim.

    Zanjir yasar qirq ming temirchi —

    Ket, zanjirband bo‘lmasdan, jonim.


    


    Oqbotir


    


    Ko‘ngling menda — yovning o‘lgani!

    Nasib!—umidlari buzilgay...

    Bir “oh” ursam sherday to‘lg‘onib —

    Zanjirlari ipday uzilgay.


    


    Malika


    


    Ko‘nglim senda, ko‘nglim sendadir,

    Ammo mendan kechgin, botirim.

    Qirq gazli dor sollanar og‘ir,—

    Go‘yo sevgimizning xotiri...


    


    Oqbotir


    


    Sen yonimda: qo‘rquvlar — tuman,

    Tumanlarda quyoshim porlar.


    Yev dastida tutgusi suman,

    Kunpayakun bo‘lgusi dorlar.


    


    Malika


    


    Senda, senda, sendadir yurak,

    Ammo dilni tark etmas xavos:

    Botirim, ayt, qanaqa ko‘mak

    Yevlaringdan aylaydi xalos?


    


    Oqbotir


    


    Sehrgardir qodir muhabbat!—

    Adovatlar topgusi abas.

    So‘ramayman senday marhamat...

    Faqat ko‘ngling menda bo‘lsa bas.


    


    


    GO‘RO‘G‘LI


    


    Bu osmon — zil-zambil. Juda zil-zambil.

    Yer kechib boryapman tizzamga qadar.

    Qirq kunlik yo‘l erur maqsadim — Chambil,

    Bogi Eramgacha qirq kunlik kadar.


    


    Bu osmon — zil-zambil. Juda zil. Juda.

    O, yana bo‘yimga osilgan qayot.

    Yunus Misqol pari shirin uyquda,

    Tablaning eshigin ocholmas G‘irot.


    


    Bu osmon — zil-zambil — yelkamda turar —

    Aytayin ko‘rsatgan qaysi dog‘ini:

    Sarqamish cho‘lida xayollar surar,

    Yarmi yerga botib Asqar tog‘ining.


    


    Bu osmon — zil-zambil. Bu osmon — nodon.

    Yo‘llarga ko‘milar bekorga ko‘zim —

    Qaytib Vayanganga ketgan Hasanxon,

    Vo darig‘, o‘lgandir Avazim — qo‘zim.


    


    Bu osmon — zil-zambil. Juda zambil. Zil.

    O‘mganim mayishib yo‘llarga botdi.

    Qirq yigit qirq qilich soldi beqazil,

    Qirq yigit boshimni qirq yovga sotdi.


    


    Bu osmon — zil-zambil. Zildir bu osmon.

    Boshimda charx urar qirq chilton gangib —

    Sodiq pirlik qilgan, buzrukvor yoron,

    Men yerga kir tsim-ku — chiqmasdan changim.


    


    Go‘ro‘g‘lidan aytgin! Har bir so‘zing o‘ng.

    Shoir, men — vujudman. Sen — tirik yurak.

    Mendan uyalmagin. Men kirgandan so‘ng

    Zax yerning osti ham — osmondan yuksak.


    


    


    GO‘RO‘G‘LI VA ALPOMISH


    


    Faqat xavfu xatar shikorda —

    G‘animlarning jodusi yomon.

    Shikor chiqsam, mushkulot korga

    Boshlab qrlar telba bir doston.


    


    Jonholatda o‘tar qichqirib,

    Kalxat soya tashlagan oqquv...

    Otning boshin yuborar burib,

    Ichimdagi nogoh titranuv.


    


    Yo, dovdirab devlar kelishar —

    Aylanishar — ketishmas nari,

    Yana g‘avg‘o qilar surbetlar...

    Ot solaman Ko‘yi Qof sari.


    


    Yo yig‘laydi sochini yoyib,

    “Voh, bolam” deb yoqa chok maston.

    Chambil qolar yana behisob,

    Yana jangda tug‘ilar doston.


    


    Uxla, uxla majnun sarguzasht!

    Uxla, ertak! Tin olgin, baxshi!

    Shamolimdan pirpirama dasht,

    Qilich, qinda turganing yaxshi!


    


    Do‘stlar, keldi uyg‘onmoq fasli —

    Yuming!— o‘zni ko‘rsin ko‘zingiz.

    Bog‘i Eram sizdirsiz asli,

    Ko‘yi Qof ham xuddi o‘zingiz.


    


    Sayyohlikni men ham etdim rad

    Va shunday ahd bo‘ldi barqaror:

    Elni tashlab ketmasligi shart

    El suyanchi Go‘ro‘g‘li nomdor!


    


    Boqib yurtning nochor yuziga,

    Ovoz berdim Alpomishga ham:

    “Madad bersin Olloh o‘zingga,

    Chohdan chiqib yurtga qayt,(bolam.


    


    Bir zo‘r bergan — chekinar taqdir,

    “Xudo” degin — pirlaring ko‘pdir..

    Go‘ro‘g‘lisiz el bo‘lmas, axir,

    Alpomishsiz mamlakat yo‘qdir”.


    


    


    ERK HAQIDA SHE’RLAR

    * * *


    


    Bandadan kutmagin erk,

    Ko‘ngilga tush, ko‘ngilga —

    Ko‘ngilga o‘zingni ek,

    O‘zingni aylagin berk —

    Dil ichida ko‘m gulga.


    


    Erk istama dunyodan,

    Erkni o‘zingdan so‘ra.

    G‘aming bo‘lsa ziyoda,

    Yolvormagin ziyoga —

    Yo‘lga joningni o‘ra.


    


    Erk — manzilmas. Erk — yo‘ldir

    Yuru kutgin, yuru kut...

    Kimningdir yo‘li o‘ngdir,

    Kimningdir yo‘li so‘ldir —

    G‘ashlanma dilni ko‘ndir

    Va o‘zingni mahkam tut.


    


    Tangrining ravishi mo‘l,

    U hamisha xolisdir.

    Beerkka sen g‘amxo‘r bo‘l —

    Uning yo‘li olisdir.


    


    


    2



    * * *


    


    Qo‘llarimni qiydi zanjir. Ezg‘iladi boshimni —

    Tog‘day qullik yerga egdi — bo‘ynimdan torta-torta.

    Men haq bildim bu dunyoning katta-kichik toshini,

    Men toshlarga yuzim tutdim yoshimni arta-arta.


    


    Bo‘g‘izlarim achishdi. Ha, o‘pkalarim achishdi.

    O‘pkam to‘ldi odamlarning “oh”lari to‘la tunga.

    “Havo”, dedim — tomog‘imga qaro hurum yopishdi,

    Necha yilki, men havosiz yashayapman — butunlay.


    


    Sovuq qotdim. Izg‘irinda chirsilladi so‘ngagim,

    Tomirlarim — ayozlarda muzlagan qiyoq hanuz.

    Olov so‘rab, gulxanlarni bo‘zlab kezdi yuragim,

    Yong‘inlardan yonib chiqib, quchoqladi meni muz.


    


    Men — suvsadim. Men — qaqradim. Men — xas bo‘ldim. Quridim.

    Har bargimu, har navdamni tark etdi barcha hayot.

    “Najot” bormi?— Men tangriga savol berib urindim,

    Va yolvordim: — Vujudimda qolmadi zarra sabot.


    


    O, She’riyat! O, Ozodlik! Sen ham qulliksan asli!

    Sohili yo‘q dengizingda ne maqsadni ko‘zlayman.

    Ishonaman, hamma uchun keladi hurlik fasli,

    Hurlikdan ham hurlik so‘rab faqat men-da bo‘zlayman.

    HAMLET


    


    Hali Sahna orqasidaman.

    Sahna — tez, Yer aylanar ogir.

    Besabr o‘ch qorishgan tuman

    Yuragimga kirmoqda og‘ib.


    


    O‘yin emas — fano toshidan

    Arvoh chiqdi — boshlandi taqdir.

    Ofeliya, ko‘zing yoshidan

    Nega ruhu yuragim taxir?


    


    Hali Sahna orqasidaman

    Sahnagacha necha yillik yo‘l?

    Yeru Sahna aro yosuman

    Og‘ulagan Hayot totar cho‘l!


    


    Turfa tezlik qaramog‘ida

    Aylanadi Sahna va Hayot —

    Sen dunyoning junun bog‘ida,

    Men qasosning yo‘lida barbod.


    


    Turfa tezlik oralig‘ida

    Qon ichida o‘sar San’at — She’r,

    Qachon, qachon, qachon dunyoda

    Mos aylanar Sahna bilan Yer.

    * * *


    


    Keng dunyoning torligin ham bildim.

    Kuylasang, haq yorligin ham bildim...

    Qafasda kuylash borligin bilgandim —

    Kuylashda qafas borligin ham bildim.

    * * *


    


    Bir nafasim — bahor, bittasi kuzdir,

    Bir manzilim tog‘dir, bittasi tuzdir,

    Bir onam olovdir, bir onam muzdir,

    Toshlarning ichida soyday sarsonman.


    


    Bir qadamim — umid, bittasi — armon,

    Bir yovim makondir, bir yonim — zamon,

    Bir yo‘lim zamindir, bir yo‘lim — osmon,

    Osmonning ichida oyday sarsonman.


    


    Bir yilim yo‘q erur, bir yilim — hamroh,

    Bir kunim g‘aribdir, bir kunim — panoh,

    Bir lahza tavbadir, bir lahzam — gunoh,

    Dardlarning ichida “voy”day sarsonman.


    


    Bir do‘stim — to‘g‘rilik, bir do‘stim — sabr,

    Bir singlim ishonchdir, bir ukam — qadr.

    Bir dushman qo‘rquvdir, bir dushman — qahr,

    O‘q otib titrangan yoyday sarsonman.


    


    Hamma o‘yim oqdir, bor baxtim — qaro,

    Faqat ishqim pokdir, faqat dil — gado.

    Yo Olloq! Ishqingning umidi aro,

    Oyoqqa ilashgan loyday sarsonman.

    * * *


    


    Iltijo etaman — qush qilib yarat,


    Tangrim, uchmoqlikka qanot ber, qanot.


    Ko‘nglimga, ko‘zimga beparvo qarab,


    Meni yer qa’riga tortmoqda qayot.


    Shaffof shiddatini dunyoga yoyib,


    Shamolli yo‘llarim uzlatga ketdi.


    Botib borayapman yerga...


    Xudoyim! -


    Hayotning quyqasi bo‘ynimga yetdi.


    Yerga botayapman... Bu tavqe la’nat —


    Keng dunyo degani shuncha tormikan?


    Tangrim!


    Yolvoraman —


    Qush qilib yarat...


    Yerga qo‘nmaydigan qushlar bormikan?

    * * *


    


    Lahzaga joyladim milyon yillarni —

    Yuragamga kirdi qo‘rqinch vahima:

    Tog‘lar osmonotar to‘lqinlar kabi

    Yugurib borishar cheksiz sohilga.


    


    Lahzani milliard yillarga cho‘zdim —

    Qalbimni qamradi karaxtlik, hayrat:

    Tog‘lar tizmaSiday qotdilar to‘zgin —

    Horigan to‘lqinlar qoldilar yayrab.


    


    Shunday o‘yin topdim ermakka bu dam,

    Jonimdan o‘tkazdi xayot maromi:

    Netay, tog‘lar mustar turgani-turgan,

    Netay, dengizlarning yo‘qdir oromi.


    


    


    * * *


    


    O‘lgin dediig — yerga ko‘mding —


    Ildiz bo‘ldim.


    Ko‘kka otding — yo‘q bo‘l deding —


    Yulduz bo‘ldim.


    Tilim kesding — dilim aytdi —


    Rost kalima...


    Qiyin bo‘ldi senga sho‘rlik


    Dushmanim-a!


    Dushmanim-a, toshlar otib


    To‘ymaydirsan—


    Tuproq bo‘lay desam, nega


    Qo‘ymaydirsan?...

